
INTRODUCTION

Mo glorifié Allaah, mo demande Li So aide, So pardon et So protection, et mo
remercié Li pour faveur qui Li pe faire lor moi qui mo pe réussi prépare ene livre
avec titre :

EXPLICATION DE (KITAAB-UL-I'TISWAAM) DE IMAAM AL-BUKHAARI

Li bon mo faire ressortir qui bans Hadiith qui mentionnés dans sa livre la, si mo ti
déja ena li depuis ene I'autre chapitre ou ene I'autre livre, mo pas fine donne-moi
la peine pour qui mo ré traduire li couma li été ici, mais mo fine amene li couma
mo ti déja ena li, malgré avec certaines différences dans bans mots. Dans certains
places, mo fine améne Hadiith la et mo fine ajoute bans Ziyaadaat la-dans depuis
bans les autres Riwaayah. Dans certains places, mo fine améne Hadiith la et mo
fine aussi améne embas li, bans les autres Riwaayah de sa méme Hadiith la ou
bans les autres Hadiith qui ena ene relation avec li. Concernant bans chapitres qui
Imaam Al-Bukhaari fine amené, la plupart mo fine améne li couma li été, mais ena
certains qui mo fine améne li avec certaines différences quand il s’agit d’ene
Aayat ou parole d’ene Salaf.

Mo faire Du’aa avec Allaah Seul pour qui Li accepté sa travail la de mo part, et Li
mettre Barakat la-dans. Ameen.

Abu Laylaa Shabbir
27 Jumaad-Uth-Thaaniyah 1446 H
29 Décembre 2024

Chapitre : Tini fermement lor Al-Kitaab et As-Sunnah

Explication

Allaah fine ordonne So prophéte pour tini ferme lor cequi fine étre révélé a li.

Allaah dire : (43 : 43)

[ Attrape fermement cequi fine étre révélé a toi, car certainement to lor ene
chemin droit.]

Allaah et So prophete fine ordonne nous pour tini ferme lor Al-Kitaab et lor
Sunnah.

Allaah dire : (3:103)

[ Cramponne-zotte avec la corde d’Allaah, zotte tous (ensemble), et pas bizin
divisez. Rappelle faveur d’Allaah lor zotte quand zotte ti bans I'ennemis (entre
zotte) et alors Li fine joindre zotte les coeurs, et par So faveur, zotte fine vine
bans fréres (entre zotte).]

Le Swahaabi Ibn Abbaas dire :

[ Le messager d AIIaah ti faire ene Khutbah dans le péelerinage d’adieux, et li fine
dire :

“O bans dimounes, certainement mo pe quitte (2 quitechoses) parmi zotte, qui si
zotte attrape sa fermement, jamais zotte pour égaré : Le livre d’Allaah (Qur-aan),

et Sunnah de So prophéte (Hadiith).”]
(BAIHAQI 10/114)

C'est par tini ferme lor Al-Kitaab Was-Sunnah qui ene personne pour réussi
pratique I'lslaam correctement.

C'est par tini ferme lor Al-Kitaab Was-Sunnah qui ene personne pour réussi vine
parmi bans Muttaqi.

Ibn Taymiyyah (728 H) dire :

[ Celui qui tini ferme lor Al-Kitaab et As-Sunnah, li parmi bans Awliyaa-ullaah qui
ene Taqwaa, Allaah So parti qui pour faire le succes et Allaah So I'larmée qui pour

faire la victoire.]
(M. FATAAWAA 11/623)

Tini ferme lor Al-Kitaab Was-Sunnah c’est pratique I'lslaam avec la sincérité, par
vise seulement le plaisir d’Allaah. Celui qui commence gagne tracas qui sanla ou
I'autre la pour dire, oubien li gagne tracas qui I'avantage li pour gagné ici ou la-
bas, oubien li gagne tracas qui bans qui pour ensemble avec li ou pour oppose i,
pas ena doute qui li pour dévié.

Cequi aide ene personne pour tini ferme lor Al-Kitaab Was-Sunnah c’est :
La conviction
La patience

Allaah dire : (32:24)

[ Nous fine mettre parmi banla, bans chefs qui ti pe guide banla par Nous I'ordre,

guand banla fine prend patience et zotte fine ena la conviction dans Nous bans
signes.]

Tini ferme lor Al-Kitaab Was-Sunnah, sa li irréalisable si ene personne pas disposé
pratique so Deen avec la patience.




Le prophéte dire :

[ Ene I'époque pour vini lor bans dimounes cote celui parmi banla qui pour prend

patience lor so Deen, li pour couma ene personne qui pe attrape la braise.]
(TIRMIZI 2186)

Deux facteurs principales qui Shaytwaan servi pour dévier ene personne pour qui
finalement li n’est plus tini ferme lor Al-Kitaab Was-Sunnah c’est Ash-Shubuhaat
et Ash-Shahawaat.




Hadiith 1

Rapporté par Twaariq lbn Shihaab :

[ Ene fois ene juif* fine dire & Umar Ibn-ul-Khattwaab :

“O chef de bans musulmans, ena ene Aayat dans zotte livre qui zotte lire. Si sa
Aayat la ti descendre lor nous — bans juifs — nous ti pour prend sa jour-la comme
ene jour de féte.”

Umar fine demandelli :

“Qui Aayat sa?”

Juif la fine répondre :

“Azordi Mo fine compléte pour zotte, zotte Deen, Mo fine perfectionne lor zotte,
Mo bans faveurs, et Mo fine satisfait pour zotte, I'lslaam comme Deen.”

Umar fine dire :
“Nous conne tres bien qui jour sa Aayat la ti descendre, et cote sa li ti descendre

lor le prophete ... (Li ti descendre lor le messager d’Allaah) quand li ti pe déboute

3 Arafaat (9°™® Zul Hijjah), ene jour vendredi.”]
(BUKHARI 43)

Explication

Sa Hadiith 13 li en relation avec ene Aayat cote Allaah pe dire : (5:3)

! Li mentionné qui c’était Ka’b Al-Ahbaar qui ti dire sa parole la avant qui li accepté I'lslaam.

[ Azordi Mo fine complete pour zotte, zotte Deen, Mo fine perfectionne lor zotte,
Mo bans faveurs, et Mo fine satisfait pour zotte, I'lslaam comme Deen.]

Jour et place qui sa Aayat la fine descendre, sa li prouve I'importance de message
qui li contenir.

L’lslaam c’est Deen qui fine préparé et perfectionné par Allaah.

Allaah dire : (3:19)

[ Certainement religion (qui reconnue) auprés d’Allaah c’est Islaam.]

Allaah dire : (3:85)

[ Et nimporte qui sanla désire ene religion autre que I'lslaam, sa pas pour étre
accepté de li, et dans Aakhirah (I'au-dela) li pour parmi bans perdants.]

L'lslaam li parfait, mais bans musulmans pas parfaits, car chague humain li arrivé
faire péché.

L'lslaam li complet et so bans enseignements couvert chaque aspect la vie de
I"lhomme.

L'lslaam fine prend 23 ans pour qui so bans enseignements complété. Sa prouvé
qui a chaque fois qui ene nouveau la loi ti pe descendre, sa ti pe apporte ene
augmentation dans Imaan de bans Swahaabah.

L'lslaam fine prend 23 ans pour qui so bans enseignements complété, et alors,
nous aussi quand nous pe enseigne I'lslaam, nous bizin faire li graduellement.

L’lslaam li complet, mais a cause qui pour toujours ena bans manquements dans
le musulman, sa prouvé qui Imaan d’ene musulman jamais li pour atteindre la
perfection.

Bans juifs ti conne trés bien véracité et beauté de Deen Allaah, mais c’est zotte
jalousie qui fine faire banla pas accepté sa Deen la.

L’lslaam li ene faveur et ene cadeau depuis Allaah. Li pas ene fardeau.
6




L'invitation vers I'unité de bans religions, sa c’est Kufr au clair qui bans Bahai fine
fonde zotte religion lor la.

Le prophéte dire :

[ Serment lor Celui qui la vie de Muhammad £ dans So la main, dans sa Ummat la

pas ena personne qui pour entendre parler de moi — qui ce soit ene juif ou
chrétien — et ensuite li mort sans qui li ameéne Imaan dans cequi mo fine étre

envoyé avec sa, excepté qui li pour parmi bans habitants du feu (I’enfer).]
(MUSLIM 218)

Quand nous Deen li déja complété par Allaah, sa prouvé qui par nous, nous pas
gagne droit ajoute narien la-dans.

Imaam Maalik (179 H) dire :

[ N'importe qui sanla introduire ene Bid-'ah dans I'lslaam et |i trouve li ene Bid'ah
Hassanah, certainement li fine prétendre qui Muhammad € fine trahir le

message, parcequi Allaah pe dire :
“Azordi Mo fine compléte pour zotte, zotte Deen, Mo fine perfectionne lor zotte
Mo bans faveurs, et Mo fine satisfait pour zotte, I'lslaam comme Deen.”

Quitechose qui pas ti Deen dans sa I’époque-Ia, li pas capave vine Deen azordi!]
(ALI’-TISWAAM 1/49)

Dans I'lslaam, méme concernant nous bans fétes, nous pas permettre-nous ajoute
narien la-dans sans qui ena preuve lor la depuis Al-Kitaab Was-Sunnah.

Umar ti parmi bans Swahaabah qui ti ena beaucoup connaissance de Deen.




Hadiith 2

Rapporté par Anas lbn Maalik :

[ Lendemain quand bans dimounes ti faire Bay’ah avec Abu Bakr dans Masjid du
messager d’Allaah, Umar fine monte lor Mimbar du messager d’Allaah et mo fine
entendre li dire sa, apres qui li fine faire Tashah-hud, avant qui Abu Bakr causé :
“Ammaa Ba’d, hier mo ti dire zotte ene parole qui en réalité li pas ti couma mo ti
dire zotte.

Serment lor Allaah, parole qui mo ti dire zotte, mo pas ti trouve li ni dans livre qui

Allaah fine faire descendre et ni dans kit testament qui le messager d’Allaah ti

confié a moi. Mais, mo ti ena |'espoir qui le messager d’Allaah |i reste vivant

jusqu’a qui li étre le dernier parmi nous pour mort.

Allaah fine choisir pour So messager, cequi cote Li lor cequi cote zotte. Si
Muhammad # fine fini mort, Allaah fine mettre parmi zotte, ene lumiere a travers
laguelle zotte pour étre guidés. Sa c’est livre par lequel Allaah fine guide So

messager. Alors, attrape li afin qui zotte étre guidés, car c’est par sa qui Allaah fine
guide So messager.

Abu Bakr li le compagnon du messager d’Allaah, le deuxieme de deux (dans la

cave), et alors, li celui parmi bans musulmans qui plus mérite vine le responsable
de zotte bans zaffaires. Alors, déboute faire Bay’ah avec li. »

Ene groupe parmi banla ti fini faire Bay’ah avec Abu Bakr avant sa, sous le hangar

de Banu Saa-idah. Mais Bay’ah générale ti lor Mimbar.]
(BUKHARI 6727 & 7219, IBN HIBBAAN 15/297)

Explication

Le prophéte, en tant qu’ene humain, li fine fini mort, pareille couma tous humains
mort, pas ena ene musulman qui capave dire le contraire. Quant a vivant qui li
vivant dans le monde Barzakh, sa |li pas ena narien a faire avec so la vie dans
Dunyaa.

La conception qui le propheéte li Haazir/Naazir, li pas mort, sa c’est ene plus fausse
conception qui capave existe.

Bans Swahaabah ti extra content le prophete. C'est a cause sa qui banla ti trouve-
zotte dans ene situation extra difficile quand le prophete ti mort.

Jour qui le prophéte ti mort, bans Swahaabah ti frappés par ene plus grand
malheur jusqu’a qui ene intelligent couma Umar ti arrivé perdi control lor li-
méme.

Malheur la mort du prophéte fine prouvé qui Abu Bakr so I'esprit ti plus fort qui
I'esprit de Umar.

Ene parmi bans fagon couma ene personne vine le Khaliifah de bans musulmans
c’est qui li étre choisit par les responsables de la société.




Finalement tous bans Swahaabah ti unanimes lor la pour accepter Abu Bakr
comme le premier Khaliifah de I'lslaam. Sa prouve vertu de Abu Bakr et so
supériorité lor les autres bans Swahaabah.

Mimbar dans Masjid, nous pas servi li juste pour Khutbah Jumu’ah. Mais nous
servi li a chaque fois qui nous ena pour adresse la parole a bans Muswalli. Soit qui
li faire dans position déboute oubien dans position assizé.

A chaque fois qui nous faire ene discours, li Sunnah qui nous commence li par
récite Shahaadah.

Ene dimoune capave tres intelligent et li capave ena beaucoup connaissance, mais
malgré sa, li pour arrivé dire bans quitechoses qui contredire Deen.

Quand ene dimoune arrivé dire bans quitechoses qui contredire Deen, c’est so
devoir pour corrige so erreur.

Erreur qui ene dimoune faire en public, c’est en public qui li bizin corrige sa erreur
la.
N’importe qui parole qui contredire Al-Kitaab Was-Sunnah, li obligatoirement ene

erreur.

La vie Barzakh du prophete li meilleure pour li qui so la vie Dunyaa, car dans le
monde Barzakh, ena juste bans jouissances qui le propheéte pe jouir.

Allaah pe préserve So Deen. Si malgré qui le prophete fine mort, I'lslaam fine reste
vivant, c’est pas la mort n’importe qui sanla qui pour touye I'lslaam.

Quand nous pe pratique I'lslaam, nous bizin pas relié¢ nous fermeté dans Deen
avec la vie de sanla ou présence de I'autre la. Mais nous bizin pratique nous Deen

pour faire Allaah plaisir.

Avant qui Al-Qur-aan descendre lor le prophéte, le prophéte pas ti lor la guidance
qui Al-Qur-aan fine vine avec sa.

Al-Qur-aan li ene lumiere depuis Allaah. Celui qui prend Al-Qur-aan comme so
guide, so la vie pour dans la clarté.

Aussi longtemps qui nous pour attrape Al-Qur-aan fermement, nous pour reste lor
la guidance Inshaa Allaah.

Hadiith 3

Rapporté par Ibn Abbaas :

[ Le prophéte fine serre moi avec li et li fine dire : “O Allaah, enseigne li le livre.”]
(BUKHARI 7270)

Rapporté par Ibn Abbaas :

[ Le prophéte fine serre moi avec so la poitrine et li fine dire : « O Allaah, enseigne
li Al-Hikmah (la sagesse).»]
(BUKHARI 3756)
Rapporté par Ibn Abbaas :

[ Le messager d’Allaah fine serre moi avec li et li fine dire : « O Allaah, enseigne li

Al-Hikmah et l'interprétation du livre.»]
(IBN MAAJAH 166)

Le prophéte ti aussi faire Du'aa pour i :

[ O Allaah, donne li la compréhension dans Deen et enseigne li At-Ta’wiil.]
(AHMAD 3157, 8.5 2589)
Explication
Abdullaah Ibn Abbaas li le cousin du prophete.

Quand le prophéte pe mort, Abdullaah Ibn Abbaas ti ena apeupres 13 ans.

Abdullaah Ibn Abbaas fine mort a Twaa-if en 'année 68 H, a I’dge de 71 ans.

Ene joli cadeau qui nous capave offert ene dimoune pour faire so le coeur content
c’est qui nous faire Du’aa pour li.

Li ti dans I’'habitude du prophéte pour honore certains parmi so bans Swahaabah
par faire Du’aa pour banla.

Ene personne serre ene 'autre avec li, sa li permissible ou méme recommandé
dans certains bans situations.

Cequi ene jeune qui raisonné rapporté, sa li ena so poids dans I'lslaam.

Le prophéte so bans Du’aa ti pe étre exaucé et li ti pe contenir beaucoup Barakah,
et sa li parmi bans preuves qui li ti ene véridique.

La connaissance li ena plus valeur qui la richesse ou la santé.

Ene plus grande richesse qui ene dimoune capave gagné depuis Allaah c’est la
connaissance de Al-Kitaab Was-Sunnah.

Pour vivre comme ene meilleur musulman, ene personne li bizin apprendre la
guidance qui trouve dans Al-Kitaab Was-Sunnah.

Vertu de lbn Abbaas en tant qu’ene grand savant de I'lslaam parmi bans
Swahaabah.

Umar Ibnul Khattwaab ti pe honore le jeune Ibn Abbaas a cause so connaissance.
Parmi bans zéléves de lbn Abbaas, nous gagne : Mujaahid lbn Jabr, Sa’iid lbn
Jubayr, lkrimah, Twaawous, Abul-Aaliyah, Atwaa lIbn Abi Rabaah, Ash-Sha’bi, Al-
Hassan-Ul-Basri, Ibn Siiriin, Amr lbn Diinaar et les autres.

La connaissance li ene quitechose qui bizin faire bans sacrifices pour acquérir li.
Pas cause qui le prophete ti faire sa Du’aa la pour li, Ibn Abbaas ti pe attendre la

connaissance descendre depuis le ciel dans so le cceur.

La connaissance de Al-Qur-aan c’est pas juste mémorise li, mais c’est aussi conne
so Tafsiir.

La connaissance c’est pas juste la mémorisation, mais plus important qui sa c’est
la compréhension.

Al-Hikmah c’est la connaissance de Al-Qur-aan. Ena place, Al-Hikmah c’est la
connaissance de Sunnah.

La base de la connaissance islamique c’est la connaissance de Al-Qur-aan.

Vertu cherche la connaissance de Deen.

Hadiith 4

Rapporté par Abul Minhaal :

[ Mo ti entendre Abu Barzah Al-Aslami dire : “Certainement Allaah fine éléve zotte

a travers I'lslaam et Muhammad #.”]
(BUKHARI 7271)

Abul Minhaal dire qui le Swahaabi Abu Barzah ti dire :

[ O bans arabes, certainement zotte ti dans ene I'état qui zotte fine conné en
cequi concerne I"humiliation, la pauvreté qui ti pe faire zotte manque zotte bans

nécessités et I'’égarement, et qui Allaah fine sauve zotte a travers |'lslaam et
Muhammad £, jusqu’a qui zotte fine atteindre ene I’état (de I’honneur, la richesse

et la guidance) qui zotte pe trouvé.

Mais sa Dunyaa la (I’envie pour vine au pouvoir et pour accumule la richesse) fine

gate zotte relation entre zotte.]
(BUKHARI 7112)

Explication

Avant I'lslaam, bans arabes ti dans Al-Jaahiliyyah.

A travers I'lslaam, bans arabes fine gagne la guidance, I’honneur et la richesse.

Allaah fine descendre Ilslaam lor So prophete Muhammad ¥, et alors, celui qui

oulé pratique I'lslaam correctement, li bizin tini ferme lor les enseignements du
prophete.

L’honneur et le bien-étre de sa Ummah la li attache avec nous fermeté lor
I'lIslaam.

Quitechose qui aide nous pour réalise bans faveurs qui nous pe jouir c’est qui
nous pense nous I’état avant qui nous ti gagne pour jouir sa bans faveurs la.

Ene parmi bans quitechoses qui éloigne nous de I'lslaam et mettre dissension
parmi nous c’est Fitnah Dunyaa, et alors, celui qui oulé tini ferme lor so I'lslaam, i
bizin reste loin de Fitnah Dunyaa.

Hadiith 5

Rapporté par Abdullaah Ibn Diinaar :

[ Mo fine témoigne Ibn Umar, quand bans dimounes ti rassemblé sous Abdul-
Malik, li fine écrire (li) :

« Mo accepté pour écouter et obéir le serviteur d’Allaah, Abdul Malik, le chef de
bans Mu’min, lor Sunnah d’Allaah et Sunnah de So messager, quantité qui mo

capave. Mo bans zenfants aussi fine accepté sa. »]
(BUKHARI 7203)

Explication

Apreés I'assassinat de Al-Husayn lbn Ali (61 H), Abdullaah lbnuz-Zubayr (73 H) pas ti

d’accord pour faire Bay’ah avec Yaziid lbn Mu’aawiyah (64 H), et alors, li ti vine

protege li-méme dans la ville de Makkah. Aprés la mort de Yaziid, bans dimounes

fine faire Bay’ah avec Abdullaah Ibnuz-Zubayr, et avec les temps, tous bans
14




provinces dans le monde islamique fine accepté Abdullaah Ibnuz-Zubayr comme le
chef de bans musulmans, et c’est juste bans habitants de Ash-Shaam qui ti reste
fideles a Banu Umayyah. Basant lor 13, c’est Abdullaah lbnuz-Zubayr qui ti
considéré comme le vrai chef de bans musulmans de sa I'époque-la. Quand
Marwaan lbnul Hakam (65 H) fine vine au pouvoir coté Banu Umayyah, li fine
commence conquérir bans les autres territoires. Aprés la mort de Marwaan, so
garcon Abdul Malik fine vine au pouvoir, so I'armée fine conquérir Irag et ensuite
Madiinah. Abdullaah lbnuz-Zubayr ti fini alle protége li-méme dans Makkah.
L'armée de Abdul Malik, sous le commandement de Al-Hajjaaj Ibn Yousuf (95 H),
fine rentre dans Makkah, fine combattre Abdullaah Ibnuz-Zubayr jusqu’a qui li fine
mort.

Concernant Abdullaah lbnuz-Zubayr, bans Ulamaa dire qui li pas ti leve contre
I'autorité, mais c’était li qui ti pe détenir I'autorité, et c’était Banu Umayyah qui ti
leve contre li.

An-Nawawi (676 H) dire :

[ Mazhab de bans qui lor la vérité c’est qui Ibnuz-Zubayr fine subir I'injustice et

c’est Al-Hajjaaj et so bans compagnons qui ti sorti contre li.]
(SHARH MUSLIM)

Ibn Hajar (852 H) dire :

[ Ibnuz-Zubayr jamais ti faire Bay’ah avec Marwaan. Au contraire, Marwaan ti sur
le point pour faire Bay’ah avec lbnuz-Zubayr, ensuite li fine abandonne sa et li fine

invite vers li-méme.]
(FAT-HUL-BAARI 13/70)

Sa Athar la pe cause concernant le moment qui Abdul Malik Ibn Marwaan fine
gagne le dessus lor Abdullaah Ibnuz-Zubayr et qui Abdullaah Ibnuz-Zubayr ti fini
mort.

Quand Abdul Malik Ibn Marwaan ti gagne le dessus lor Abdullaah Ibnuz-Zubayr,
bans musulmans et Ibn Umar ti accepté |li comme le Imaam. Sa prouvé qui celui
qui vine au pouvoir par la force, sa pas affecté légitimité de so Khilaafah.

Couma ene personne vine au pouvoir, nous précipité pour alle faire Bay’ah avec |,
nonplus qui nous abstenir oubien qui nous reste a |'écart.

Celui qui vine au pouvoir, méme si ena les autres meilleurs qui li, nous pas refuse
faire Bay’ah avec i.

Pour faire Bay’ah avec ene Amiir, nous pas nécessaire vine devant li, mais li
capave faire li a travers ene lettre.

L'lslaam fine mettre grand 'emphase lor reste en Jamaat, sous leadership d’ene
Amiir.

Nous devoir envers le Amiir c’est qui nous écouté et nous obéir li.

Nous I'obéissance a nous Amiir li arréte a deux quitechoses : a cequi pe contredire
la loi Allaah et So Rasoul, et a cequi trouve en dehors nous capacité.

Le prophéte dire :

[ Ecouté et obéir (Amiir) c’est ene obligation lor le musulman, dans cequi li
content et méme dans cequi li détesté, aussi longtemps qui li pas étre ordonné
pour commettre ene péché. Si li étre ordonné pour commettre ene péché, alors li

pas écouté et li pas obéir.]
(BUKHARI 6611)

Pareille couma Bay’ah a nous Amiir, nous faire |li d’aprés les enseignements
d’Allaah et So prophéte, coumesa méme, tous les autres quitechoses qui nous
faire, nous bizin faire li d’aprées Al-Kitaab et As-Sunnah.

L’Islaam enseigne nous pour faire bans quitechoses d’aprés nous capacité, et sa

c’est ene preuve pour dire qui I'lslaam |i condamne I'exagération qui faire ene
dimoune mettre difficulté lor li-méme.

Nous servi bans termes respectueux pour adresse nous Amiir, comme par
exemple, nous dire li “O serviteur d’Allaah! O chef de bans Mu’min!”

Vertu de Abdullaah Ibn Umar en tant que celui qui fine toujours faire zeffort pour
pratique so Deen en suivant les enseignements du prophete.

Vertu de Abdullaah lbn Umar en tant que celui qui fine faire zeffort pour qui so
bans zenfants pratique zotte Deen en suivant les enseignements du prophéte.

Reégne de Abdul Malik Ibn Marwaan ti de 65 a 86 H.

Chapitre

Chapitre : Parole du prophete “Mo fine étre envoyé avec Jawaami’ul-Kalim.”

Explication

Jawaami-‘ul-Kalim veut dire qui le prophete ti pe rassemblé beaucoup information
dans tigit mots, et alors, li pas ti bizin cause beaucoup pour qui dimounes
comprend li.

Imaam Al-Bukhari (256 H) dire :

[ Mo fine apprendre qui Jawaami-‘ul-Kalim c’est qui Allaah rassemblé beaucoup

quitechoses qui ti pe mettre en écrit dans bans livres avant li, dans ene ou deux

phrases ou dans ene facon semblable a sa.]
(BUKHARI 7013)

Dans ene |'autre Hadiith, le prophete dire :
[ Mo fine gagne Fawaatih-ul-Kalim, Khawaatlm-uI-KaIim et Jawaami-‘ul-Kalim.]
(AHMAD 6318)
Fawaatih-ul-Kalim c'est conne commence ene causerie avec éloquence.
Khawaatim-ul-Kalim c'est conne termine ene phrase et ene causerie en générale

avec éloquence.

Aaishah dire :
Jeb PFOLE r&d 08 &5 108 2850 Bag ea e A Jss 58 1

[ Le messager d'Allaah pas ti pe reste causé continuellement pareille couma zotte
pe récité. Mais li ti pe faire ene causerie clair (dans ene fagon) qui celui qui pe

assize cote li, ti pe capave mémorise sa causerie la.]
(TIRMIZI 3572, SHARH-US-SUNNAH)

Hadiith 6

Le prophéte dire :

[(Allaah) fine envoye moi avec Jawaami-‘ul-Kalim. (Li) fine aide moi par (mettre) la

frayeur (dans les coeurs de mo bans I'ennemis). Pendant qui mo ti pe dormi, fine

amene bans la clefs de bans trésors la terre, et fine mettre sa dans mo la main.]
(BUKHARI 2755)

Abu Hurayrah dire :

[ Le messager d'Allaah fine allé (mort), et c'est zotte qui pe transporte sa (bans

trésors la).]
(BUKHARI 6483)

Le prophéte dire :

[ Mo fine gagne cing quitechoses qui personne avant moi pas fine gagné : (1)
(Allaah) fine aide moi (contre mo bans I'’ennemis) par mettre la frayeur (dans zotte
les coeurs) pour ene distance d’ene mois. (2) (Allaah) fine faire la terre vine ene
Masjid et ene purificateur pour moi, et alors n’importe qui sanla dans mo Ummat
fine joindre (I’heure) Swalaat, qui li faire Swalaat (méme n’importe cotesa li été).

(3) (Allaah) fine décrete butin Halaal pour moi et qui sa pas ti Halaal pour
personne avant moi. (4) (Allaah) fine donne moi As-Shafaa-ah (l'intercession). (5)
Chaque propheéte ti pe étre envoyé particulierement vers so peuple, et moi mo

fine étre envoyé vers tous dimounes.]
(BUKHARI 1/128/328)

Explication

En tant que le bien-aimé d’Allaah, le prophéte fine étre honoré par Allaah dans
plusieurs facons.

Si Allaah fine honore So prophéte, sa veut dire qui |i obligatoire lor chaque
musulman pour honore le prophéete d’Allaah et pour ena le respect qui bizin
envers li.

Quand Allaah fine donne So prophéte Jawaami-‘ul-Kalim en cadeau, sa c’est ene
I'honneur qui Allaah fine accorde li, car li dans nature de ’lhomme pour apprécier
celui qui par cause tigit, li faire comprend beaucoup quitechoses.

Quand Allaah fine donne So prophéte Jawaami-‘ul-Kalim en cadeau, sa veut dire
qui le prophete ti pe expose so Da'wah avec toute clarté, et alors, nous comprend
par sa qui li pas ti difficile pour comprend le message de I'lslaam.

Quand le prophéte pe fini explique beaucoup quitechoses dans tigit explications,
sa li prouve qui I'lslaam li ene Deen simple et facile, li pas compliqué, li pas
contenir bans ambiguités.

Si le prophete so explication ti ene explication claire, sa prouvé qui nous Deen li
ene Deen qui li facile pour identifier li, pour comprend li et pour mettre li en
pratique.

Sa Hadiith li pe enseigne nous pour méditer lor chaque parole du prophete, afin
qui nous réussi découvert richesse qui li contenir.

Nous déduire depuis sa Hadiith la qui li meilleur qui ene musulman li cause tigit. Si
dans so explication concernant Deen, le prophéte ti pe cause tigit, sa veut dire qui
bans causés qui nous causé qui pas concerne Deen, li meilleur qui nous cause lor
plus brievement.

Certains Ulamaa dire qui Jawaami-‘ul-Kalim pe faire référence a Al-Quraan, ene
livre qui fine rassemblé tous cequi Insaan en besoin de sa.

Sa Hadiith la li ene preuve pour dire qui I'lslaam |i ene Deen pour tous I'époques,
parcequi dans tigit qui le prophete fine causé, li fine fine rassemblé tous cequi
nous pour en besoin de sa dans I'avenir.

Sa Hadiith 1a li ene preuve qui Sunnah du prophete li suffit pour nous, ensemble
avec le livre d’Allaah. Bans Ulamaa dire qui sa li possible, surtout si nous marche
lor le chemin qui le prophete ti lor |a.

Les ennemis de I'lslaam ti pe peur le prophéte, mais est-ce qui banla peur Ummat
du prophéte aussi ?

Trésors dans Dunyaa qui le prophéte ti gagné et qui c’est aprés so la mort qui so
bans Swahaabah fine transporte sa, sa trésors la c’est les trésors de bans perses et
bans romains.

Le prophéte dire :

[ Allaah fine rassemblé la terre pour moi. Mo fine trouve so I'est et so |'ouest. Mo
Ummat so royauté pour arrive jusqu’a la terre qui fine rassemblé pour moi. Et mo

fine gagne les deux trésors, trésor rouge (de bans romains) et trésor blanc (de

bans perses).]
(MUSLIM 5144)

Rapporté par Adi Ibn Haatim :

[ Le prophete fine dire (moi) :

“Si to vivre longtemps, (to pour trouve bans musulmans) conquérir les trésors de
Kisraa (chef de bans perses).”

Mo fine demande li :

“Ou pe dire Kisraa fils de Hurmuz?”

Li fine répondre :

“(Oui), Kisraa fils de Hurmuz.”

Mo ti parmi bans qui ti conquérir les trésors de Kisraa fils de Hurmuz.]
(BUKHARI 3328)

Dans sa Hadiith la, le prophete pe prédire qui I'lslaam li ene Deen qui pour
propagé entier le monde.

Réve du propheéte li ene vérité.

Quand le prophéte pe quitte sa Dunyaa la, li-méme et so Ummat pas ti pe possede
richesses Dunyaa.

Certains Ulamaa dire qui les trésors la terre c’est bans minéraux qui ena embas la
terre et qui dans I'avenir Ummat du prophéte pour retire sa depuis embas la
terre.

Hadiith 7

Le prophéte dire :

[ Pas ena aucun prophete parmi bans prophétes excepté qui li fine gagne bans
signes qui a travers sa, bans dimounes fine améne Imaan (lor li). Quant a cequi
moi mo fine gagné, c’est ene Wahi qui Allaah fine révele a moi. Alors, mo ena

I'espoir qui mo pour celui qui pour ena plus beaucoup suiveurs parmi bans
prophétes, le jour du Qiyaamah.]

(BUKHARI 4598)
Explication
Allaah fine envoye plusieurs prophétes pour la guidance de I'homme.
Chaque prophéte qui Allaah fine envoyé, Allaah fine prouve a bans dimounes qui li
ene véridique, a travers certains miracles, parcequi le miracle li pas manifesté a

travers bans menteurs.

Fausses miracles prouve mensonge de bans imposteurs.

Le miracle li prouve la capacité d’Allaah, Celui qui en tant que le Créateur unique,
pas ena narien qui trouve en dehors So capacité.

Miracle li pas trouve dans capacité de bans prophetes, mais c’est Allaah qui faire
miracle qui Li oulé manifesté moment qui Li oulé.

Le miracle qui prouve vérité d’ene prophéte c’est cequi trouve en dehors la
capacité de bans créatures. Quant a cequi trouve dans la capacité de bans Jinn, sa
c’est pas bans vrais miracles.

Dans tous I'époques, fine ena bans dimounes qui c’est a travers témoigne bans
miracles qui zotte fine accepté I'lslaam. Ene I'exemple c’est bans sorciers qui ti
vine mettre le prophéte Mousaa au défi.

Le miracle li ene facteur qui pousse certains pour amene Imaan, mais ena aussi
bans dimounes qui malgré qui zotte témoigne ene miracle, zotte I'arrogance
empéche zotte amene Imaan.

Chaque prophéte so miracle |i ti en relation avec quitechose qui ti pe
impressionne bans dimounes de so I'époque. Par exemple, quand dans I'époque
du prophete Mousaa, bans dimounes ti pe émerveillés par bans sorciers, Allaah
fine soutenir le prophéte Mousaa par bans miracles dans genre de la sorcellerie.

Le prophete Muhammad #, en tant que le dernier prophéte, li aussi li fine étre
soutenu par Allaah a travers plusieurs miracles. C'est bans égarés qui dire qui le
prophéte Muhammad # fine étre soutenu seulement par Al-Qur-aan.

Al-Qur-aan c’est ene livre qui fine révélé par Allaah, car li la parole d’Allaah qui
fine étre révélé au prophéete Muhammad #. Al-Qur-aan li pas les idées du

prophete Muhammad .

Al-Qur-aan en tant qu’ene plus grand miracle, li obligatoirement ene livre de
Jawaami’ul-Kalim.

Al-Qur-aan li ene plus grand miracle, parcequi li ene miracle qui adresse nous le
coeur, tandis qui bans les autres miracles, zotte adresse nous regard.

Al-Qur-aan li ene plus grand miracle, parcequi li ene message qui englobe tous
cequi ’'hnomme en besoin de sa pour qui so Créateur satisfait avec li.

Al-Qur-aan |li ene plus grand miracle, parcequi li ene message vivant dans tous
I’époques, contrairement a les autres bans miracles qui c’est juste bans qui ti
présents qui fine gagne pour témoigne sa.

Quand Al-Qur-aan li ene plus grand miracle, sa prouvé qui c’est sa livre la qui nous
bizin plus servi dans Da’wah qui nous faire avec bans Kuffaar.

A cause qui Al-Qur-aan li ene miracle vivant de tous I'époques, sa prouvé qui dans
tous I'époques pour ena bans dimounes qui pour accepté I'lslaam a travers sa livre
la.

A travers |'effet continuel de Al-Qur-aan lor bans dimounes, tous les temps pour
ena bans dimounes qui pour accepté I'lslaam, et par sa, le prophete Muhammad

£ pour gagne I’honneur gagne plus beaucoup suiveurs qui tous bans prophetes.

Le jour du Qiyaamah, le prophéte pour montré-li fier par la quantité de so bans
suiveurs.

N’importe qui sanla qui invite vers cequi le prophete Muhammad # fine invite
vers sa, li pour content par sa bans suiveurs la le jour du Qiyaamah.

L’lslaam li ene Deen qui invite vers le raisonnement.

Chapitre

Chapitre : Suivre I'exemple de bans Sunnah du messager d’Allaah.

Allaah dire : (25:74)

[ Et bans qui dire : “O nous Rab, donne nous, de nous bans madames et nous bans

zenfants, la joie de (nous) lizieux, et faire nous vine bans guides pour bans
Muttaqi.”]

Mujaahid Ibn Jabr (104 H) dire :

[ Bans Imaam qui nous suivre I'exemple de bans qui avant nous, et bans qui apres

nous, banla suivre nous I'exemple.]
(FAT-HUL-BAARI)

Abdullaah Ibn Awn (150 H) dire :

[ Ena trois quitechoses qui mo content sa pour moi-méme et pour mo bans freres
: Sa Sunnah la, qui banla apprendre sa et banla pose question a propos sa, Al-Qur-
aan, qui banla cherche pour comprend li et banla pose question a propos sa, et
banla délaisse bans dimounes, excepté dans quitechose qui ena du bien la-dans.]

Explication
Suivre I'exemple du prophéete, sa c’est I'implication de nous Kalimah. C’est pour

qui nous prend le prophéte comme nous modele méme qui Allaah fine envoye li
vers nous.

Ibn Taymiyyah (728 H) dire :

[ Deen Allaah qui est I'lslaam, li batir lor deux principes : C’est qui Allaah Seul étre

adoré sans associé quicaine avec Li et qui Allaah Li étre adoré par cequi Li fine
légiféré lor la langue de So messager.

Sa deux principes la c’est sa réalité de nous parole : Mo témoigné qui pas ena

aucun llaah excepté Allaah et qui Muhammad € li So serviteur et So messager.]
(QAA-IDAH JALIILAH PG 162)

N’importe qui sanla qui prétendre qui li pe pratique I'lslaam sans qui li suivre les
enseignements du prophete, li pas considéré comme ene musulman.

Ibn Hazm (456 H) dire :

[ Si ene personne dire : “Nous pas pour prend excepté cequi nous trouve dans Al-

Qur-aan”, li vine ene Kaafir basant lor [jmaa’ (consensus) de sa Ummat la.]
(AL-IHKAAM 2/208)

Celui qui pe pratique I'lslaam sans suivre Sunnah du prophéte couma bizin, li pour
tombe dans Bid’ah, et sa pour faire li prend le chemin de bans Ahl-ul-Kitaab.

Ibn Taymiyyah dire :

[ Ulslaam li batit lor deux principes : To bizin pas adore excepté AIIaah et nous
bizin adore Li basant lor cequi Li fine légiféré, pas basant lor bans Bid’ah.

Bans chrétiens fine sorti en dehors sa deux principes la, et méme bans Bidati de sa

Ummat la, parmi bans Raafidwah et les autres.]
(MINHAAJ-US-SUNNAH 1/481)

Quand la fagon de faire du prophete li déja cequi complet et meilleur, ene bon
musulman li pas capave méme pense pour pratique so Deen en sortant de
I’enseignement du prophete.

Allaah dire : (33:21)

[ Certainement ena pour zotte, dans le messager d’Allaah, ene bon model, pour

celui qui ena I'espoir (joindre) Allaah et le dernier jour et faire Zikr-ullaah
beaucoup.]

Suivre Sunnah du prophéte c’est suivre li dans so bans paroles et so bans actions,
dans cequi li fine ordonné et cequi li fine empéché.

Ene degré plus élevé dans Deen c’est qui ene dimoune li vine ene Imaam Muttagqi
pour les autres. Sa degré la, pas ena personne qui capave atteindre sa excepté par
suivre Sunnah du prophéte.

D’aprés parole de Mujaahid, nous comprend qui suivre Sunnah du prophete c’est
marche lor le chemin de bans premiers qui fine suivre le prophéte.

Allaah honore celui qui Li choisir par faire li vine ene Imaam de bans Muttaqi de so
I’époque, et Li déshonore celui qui Li oulé par faire li vine ene Imaam de bans
égarés de so |'époque.

Couma ene dimoune capave vine ene Imaam qui lor Sunnah, li capave aussi vine
ene Imaam de I'’égarement. C'est a travers suivre Sunnah du prophéte qui ene

personne pour capave protege-li pour pas vine ene Imaam de |’égarement.

Suivre bans Imaam qui lor Sunnah, sa li ene quitechose louable. Li pas pareille
couma suivre qui bans Bidati suivre zotte bans Imaam de |'égarement.

Bans Salaf ti conne valeur de étudier Al-Kitaab Was-Sunnah.

Al-Kitaab Was-Sunnah c’est deux quitechoses qui nous bizin apprendre et médité
lor la, afin qui nous comprend le message qui les deux contenir correctement.

Ena bans dimounes qui ena tendance apprendre Qur-aan sans faire zeffort pour
comprend li. Sa c’est ene erreur.

Pour nous comprend Al-Kitaab Was-Sunnah correctement, nous bizin pose
question a bans savants.

Quand nous fine comprend qui la vérité li bénéfique pour nous, nous bizin content
partage sa vérité la tous nous bans fréres musulmans.

Ene parmi bans fagons protege nous Deen reste loin de bans dimounes, dans zotte
bans activités qui pas bénéfique pour nous Deen.

Ene dimoune bizin gagne tracas de so propre Nafs qui tracas les autres.

Dans bans quitechoses qui bons, nous coopere avec nous bans fréres, nous pas
reste a I’écart.

Hadiith 8

Rapporté par Abu Waa-il :

[ Mo ti assize a coté de Shaybah Ibn Uthmaan Al-Hajabi, dans sa Masjid la (Al-
Masjid-ul-Haraam de Makkah), lor la chaise a l'intérieur de Ka’bah.

Li fine dire moi :

“Umar Ibnul Khattwaab ti assize a co6té de moi, pareille couma to pe assize a coté
moi. Li fine dire : Mo envie pas quitte aucun l'or et I'argent qui ena dans Ka’bah
(de cequi bans dimounes fine offert a li), excepté qui mo partage sa parmi bans
musulmans pauvres! ... Mo fine dire li : Ou bizin pas faire sal... Li fine demandé :

Qui faire? ... Mo fine dire li : Parcequi ou deux compagnons (le prophete et Abu
Bakr) pas fine faire sal! ... Lerla Umar fine dire : C'est deux dimounes qui mo suivre

zotte 'exemple! »]
(BUKHARI 7275 & 1594, IBN MAAJAH 3116)

Explication
Li permissible rentre a I'intérieur de Ka’bah.
Li permissible assize lor ene chaise dans Masjid.
Umar pas ti ene dimoune qui ti pe servi so poste pour rempli so poche.
Umar ti ene Amiir qui ti pe oulé le bien-étre de so peuple.

Umar ti ene Amiir qui ti ena bans dimounes qui ti proches avec li et ti pe assize
ensemble avec li.

Umar ti ene Amiir qui bans dimounes pas ti pe hésité pour conseille li.
Umar ti ene Amiir qui couma quicaine ti pe montré li so erreur, li ti pe rétracté.

Si nous trouve ene Amiir pe faire erreur, nous bizin corrige li dans ene meilleure
fagon.

Nous pas permettre-nous faire ene quitechose juste basant lor nous bon
I'intention, mais nous bizin guetté est-ce qui sa quitechose la li en conformité avec
la Sharii’ah.

Trésors qui ti ena dans Ka’bah, ni le prophéte et ni Abu Bakr ti touche sa.

En suivant le prophete et Abu Bakr, Umar aussi pas fine touche les trésors de
Ka’bah.

Umar ti lor le principe de prend le prophéte et Abu Bakr comme I'exemple.

Ene personne li pas pour réussi pratique I'lslaam correctement aussi longtemps
qui li pas adopté le principe de prend le prophéete et Abu Bakr comme I'exemple.

Si Umar fine trouve qui pour pratique Deen, li bizin marche lor les pas du prophéte
et Abu Bakr, qui nous été nous pour qui nous essaye pratique l'lslaam sans
marche lor les pas du prophéte et so bans Swahaabah ?

Si ene personne pe faire I'intention pour faire ene quitechose qui contredire nous
Deen, nous bizin conseille li pour qui li pas alle faire sa quitechose la.

Abu Bakr ti pe marche lor les pas du prophete.
Le communisme li ene théorie qui a I’encontre de I'lslaam.

Celui qui ena moins connaissance, li capave ena raison dans cequi li pe trouve
erreur de la part de celui qui ena plus connaissance.

Hadiith 9

Huzayfah lbnul Yamaan dire :

[ Le messager d’Allaah fine dire nous qui Al-Amaanah (la fidélité) fine descendre
depuis le ciel, dans les racines de les coeurs de bans dimounes. Ensuite Al-Qur-aan

fine descendre, et alors, banla fine lire Al-Qur-aan et banla fine acquérir la

connaissance depuis Sunnah.]
(BUKHARI 7276)

Huzayfah Ibnul Yamaan dire :

[ Le messager d’Allaah fine dire nous qui Al-Amaanah (la fidélité) fine descendre
dans les racines de les coeurs de bans dimounes. Ensuite banla (bans Swahaabah)

fine acquérir la connaissance depuis Al-Qur-aan. Ensuite banla fine acquérir la

connaissance depuis Sunnah.]
(BUKHARI 6497)

Explication

Bans Ulamaa dire qui Al-Amaanah dans sa Hadiith la pe faire référence a Al-
Amaanah qui mentionné dans Sourah Al-Ahzaab.

Allaah dire : (33:72)

[ Certainement Nous ti présente Al-Amaanah (la responsabilité et la fidélité) a
bans les ciels, la terre et bans montages. Banla fine refuse charier sa et banla fine

gagne peur de sa. Mais Insaan fine charié li. Certainement li ene grand injuste et
ene grand ignorant.]

Nous capave dire qui Al-Amaanah c’est Al-lymaan, c’est Deen Al-Islaam, c’est
I'obéissance Allaah, c’est tous cequi nous fine étre ordonnés et empéches.

Racine de lymaan li trouve dans le cceur.

lymaan li place avant la connaissance, ensuite la connaissance li aide pour
augmente lymaan.

Plus ene dimoune reste loin de la connaissance, plus sa affaiblir so lymaan.
Sa Athar la pe prouve qui rang de Al-Qur-aan li plus élevé qui rang de As-Sunnah.
Comme commentaire lor sa Athar la, Ibn Hajar (852 H) dire :

[ La-dans ena ene indication qui banla ti apprendre Al-Qur-aan avant qui banla

apprendre bans Sunnah.]
(FAT-HUL-BAARI 13/39)

Source de la connaissance dans I'lslaam c’est Al-Kitaab Was-Sunnah.

Pareille couma nous gagne certaines connaissances depuis Al-Kitaab, coumesa
méme nous gagne certaines connaissances depuis As-Sunnah.

Bans Swahaabah zotte Deen ti repose lor Al-Kitaab Was-Sunnah, et alors, celui qui
oulé pratique I'lslaam correctement, so Deen aussi obligé repose lor Al-Kitaab
Was-Sunnah.

Hadiith 10

Le Swahaabi Abdullaah dire :

@

A o _ o_
/ - 02
[ Certainement meilleure parole c’est le livre d’ AIIaah, meilleur dlrectlon/chemm
c’est direction/chemin de Muhammad € et les pire de choses c’est bans
nouveautés. Certainement cequi fine promettre zotte (en cequi concerne So

chatiment), sa pe vini et zotte pas pour échappé.]
(BUKHARI 7277)

Le Swahaabi Jaabir Ibn Abdillaah dire :

[ Quand le propheéte ti pe faire Khutbah, so deux lizieux ti pe vine rouge, so la voix
ti pe vine fort, so colére ti pe augmenté ... et li ti pe dire :

“Ammaa Ba’d, certainement meilleur parole c’est le livre d’Allaah, meilleur
guidance c’est guidance de Muhammad #, plus mauvais quitechose c’est bans
nouveautés, tous nouveautés c’est Bid'ah, tous Bid'ah c’est I'égarement, et tous

I’égarement entraine vers du feu (I'enfer.)”]

(MUSLIM 1435, NASAI 1560)

Rapporté par Abdullaah Ibn Ukaym :

[ Umar lbnul Khattwaab ti pe dire :
“Certainement parole plus vrai c’est parole Allaah, meilleur direction/chemin
c’est direction/chemin de Muhammad £, plus mauvais quitechose c’est bans

nouveautés, et tous nouveautés c’est I'égarement.”]
(AL-LAALAKAAI 1/84/100)

Explication

Nous bizin ena la conception qui Allaah, en tant que le Créateur vivant et parfait,
Li celui qui causé. C’'est bans Jahmiyyah qui fine démenti sa attribut la.

Parole Allaah li obligatoirement vraie et meilleure.

Al-Qur-aan |li forme partie de cequi Allaah fine causé, et alors, li obligatoirement
ene livre qui contenir bans informations vrais et bans meilleurs enseignements.

Al-Qur-aan li la parole d’Allaah qui meilleure dans so significations et so bans
mots.

Pareille couma Allaah So parole c’est cequi meilleure, coumesa méme les
enseignements de So prophete c’est cequi meilleurs, car tous cequi le prophéete
fine enseigné, sa li pas sorti excepté depuis cote Allaah.

Al-Qur-aan li cequi meilleur et As-Sunnah li cequi meilleur, I'implication de sa
parole 1a c’est qui nous bizin limite-nous a sa deux sources la quand nous pe
pratique nous Deen.

Quand nous déja ena cequi meilleur dans Al-Qur-aan et As-Sunnah, nous
comprend par sa qui cequi ena dans Al-Qur-aan et As-Sunnah, sa li suffit pour
Nous ; nous pas ena pour ajoute narien de nous part dans Deen Allaah.

Ajoute quitechose dans Deen Allaah, c’est sa méme qui appelle Bid’ah — les
nouveautés qui considéré comme les pires de choses.

Celui qui pe pratique Bid’ah, méme si li prétendre qui li honore so prophéte, en
réalité, li pe porte atteinte a I’honneur du prophéte.

Celui qui so I'lslaam faire li trouve Bid’ah comme ene grand crime, Inshaa-Allaah
sa c’est ene indication qui li pe pratique I'lslaam authentique. C'est bans égarés

qui pas considere Bid’ah comme ene quitechose grave.

Les enseignements du prophéte c’est cequi meilleurs, sa prouvé qui si ene
musulman pe imite bans Kuffaar, |li pe délaisse cequi meilleur pour suivre cequi
pire.

Li Sunnah pour qui dans bans Khutbah, nous rappelle bans dimounes de
I’obligation cramponne-nous avec Al-Kitaab Was-Sunnah et la gravité de Bid’ah.

Averti contre Bid’ah et réfute bans Bidati, sa li ene parmi bans principes qui bans
Salaf ti lor la.

Chaque Bid’ah li grave, méme si li capave petit dans considération de certains, et
méme si vraiment li petit en comparaison avec bans grands Bid’ah.

[ Certainement cequi fine promettre zotte (en cequi concerne So chatiment), sa
pe vini et zotte pas pour échappé.], sac’est S6V 134,

Quand Allaah descendre ene chatiment lor la terre, pas ena personne qui capave
barre sa ou repousse sa, car Allaah Li le puissant qui pas ena narien qui rendre Li

incapable.

Personne pas capave sauvé depuis calamité Allaah, sa prouvé qui Allaah So
connaissance et So capacité englobe tous quitechoses.

Ene bon musulman c’est celui qui convaincu dans la promesse d’Allaah et li aussi
ena la crainte pour Allaah.

Le jour du Qiyaamah li ene quitechose qui pe vini, parcequi c’est Allaah qui fine
promettre nous qui sa pour arrivé.

Ene musulman bizin toujours prépare-li pour le jour cote |i pour bizin déboute
dans tribunal Allaah.

Hadiith 11

Rapporté par Abu Hurayrah et Zayd Ibn Khaalid :

P

Gl JBb Alx 80 d) QUSS W el &I Jalg b JI Bl s

& - e S
A B Wi b

s

[ Ene bédouin ti vini et li fine dire :

« O messager d’Allaah, faire jugement entre nous d’aprés le décret d’Allaah ! »
So adversaire fine déboute et li fine dire :

« Li pe bien dire ! Faire jugement entre nous d’apres le décret d’Allaah !»

Bédouin la fine dire :

“Mo garcon ti ene employé cote li, et mo garcon fine arrive faire Zinaa avec so
madame. Banla fine dire moi : ‘Pour bizin lapide to garcon!” Alors, mo fine paye
comme rangon pour sauve mo garcon, cent moutons et ene fille-esclave. Ensuite
mo fine demande bans qui ena la connaissance. Banla fine dire moi : ‘To garcon,
bizin juste donne li cent coup fouette et ensuite exile li pendant un ans!””

Le propheéte fine dire :
“Serment lor Celui qui mo la vie dans So la main, certainement mo pour faire
jugement entre zotte deux, d’apres le décret d’Allaah! Fille-esclave la et moutons
la, banla bizin retourne toi sa. To garcon, bizin donne li cent coup fouette et exile li
pendant un an.... O Unays (Ibnud-Dwahhaak) — ene personne dans tribu Aslam —

guant a toi, alle cote sanla so madame, (si li avoué qui li fine faire Zinaa), lapide
lil”
Unays fine alle cote sa madame la, madame la fine avoué, et alors, Unays fine

lapide li.]
(BUKHARI 2695 & 2724, AL-MU’JAM-UL-KABIIR 5188)

Rapporté par Abu Hurayrah et Zayd Ibn Khaalid Al-Juhani :

[ Deux hommes fine apporte zotte dispute cote le messager d’Allaah.

Ene entre les deux fine dire :

« O messager d’Allaah, faire jugement entre nous d’aprés le décret d’Allaah ! »
L'autre la, en tant que le plus intelligent entre les deux, li fine dire :

« Bien s0r, 6 messager d’Allaah, faire jugement entre nous d’apres le décret
d’Allaah ! Permettre-moi causer.»

Le propheéte fine dire :

« Causez ! »]
(ABU DAOUD 4447)

Explication

Bans Swahaabah qui ti pe vivre ensemble avec le prophéte, banla pas ti pe appelle
le prophete par so nom, mais banla ti pe adresse li par bans termes respectueux,
tel comme « O messager d’Allaah ! ». Quant a bans bédouins qui ti pe vine
Madiinah, parfois ti pe manque ene certaine politesse dans la fagon qui zotte ti pe
adresse le prophete.

La demande pour qui le prophéte faire jugement d’aprés le décret d’Allaah, sa
liene manque de politesse, parcequi li pas possible qui le prophete faire

autrement.

Le prophete ti ena ene meilleur caractére ; li pas ti pe réprimande bans bédouins
qui ti pe cause avec li avec ene manque de politesse.

Ene dimoune so fagon causé li reflecté so niveau de I'intelligence.

Li ene bon maniére pour prend permission avant commence causer.

Le prophete ti pe faire Tarbiyah de so bans Swahaabah dans ene telle facon qui
banla ti conné qui bizin faire jugement juste basant lor cequi Allaah fine révélé.

Faire jugement juste basant lor cequi Allaah fine révélé, c’est pas qui nous limite-
nous a Al-Qur-aan, mais cequi Allaah fine révélé, sa li englobe aussi Sunnah du
prophéte.

Nous bizin ena la certitude qui jugement basant lor cequi Allaah fine révélé, sa li
pour toujours ene jugement juste, et li pour toujours dans nous l'intérét.

Dans I'lslaam, ene personne embauche ene l'autre, sa li ene quitechose qui
permissible.

N’importe quand ena ene frottement entre ene missier et ene madame,
Shaytwaan li tente les deux pour tombe dans Zinaa.

Si dans présence du prophéete, bans meilleurs dimounes fine arrivé tombe dans
Zinaa, sa prouvé qui personne pas capave senti-li a I’abri de sa péché la.

Si dans présence du propheéte, certains fine faire confusion et zotte fine alle croire
qui la lapidation li applique lor n’importe qui sanla qui arrivé commettre Zinaa,
nous comprend par sa qui la possibilité de bans confusions pareilles, li plus fort
dans nous I'époques.

Nous pas gagne droit donne ene jugement ou Fatwaa basant lor I'ignorance.

Fatwaa basant lor I'ignorance, sa li mettre ene dimoune dans difficulté et li faire li
perdi so I'argent.

Li dans nature ene papa pour essaye faire tous cequi li capave pour profite so
zenfant oubien sauve so zenfant.

N’importe quand nous trouve-nous dans ene dilemme, nous bizin référe a bans
gui ene connaissance, pour qui hous conné couma pour sorti depuis sa dilemme
la.

Si avant nous joindre celui qui ena plus connaissance, nous pose question a celui
gui ena moins connaissance, sa li pas ene probléeme.

Ene jugement injuste qui basé lor I'ignorance, nous bizin annule sa jugement la.
Ene réconciliation qui fine repose lor I'injustice, nous bizin corrige sa I'injustice la.

Celui qui jamais fine marié, si li arrivé commettre Zinaa, so punition c’est qui nous
donne li cent coup fouette et exile li pendant un an, et si li ene jeune fille, li étre
exilée ensemble avec ene parmi so bans Mahram. Quant a celui qui fine déja
marié, si li arrivé commettre Zinaa, so punition c’est qui nous lapide li. Certains
Ulamaa dire qui nous fouette |i en premier et ensuite nous lapide li. Sheikh Ahmad
An-Najmi dire qui fouette le marié qui fine commettre Zinaa, sa li fine abrogé.

La lapidation li ene punition qui protege la société pour qui les autres pas alle
commettre péché qui pour bizin lapide ene dimoune a cause sa.

Quand nous trouve qui I'lslaam fine faire différence entre punition de Zinaa de la
part de celui qui jamais fine marié et celui qui fine déja marié, nous gagne la
certitude qui tous bans la lois dans nous Deen repose lor ene sagesse.

Celui qui jamais fine marié, punition qui mentionné pour li dans Al-Qur-aan c’est
fouette li, et c’est dans Sunnah qui li mentionné qui bizin exile li aussi. Sa prouvé
qui cequi Sunnah vine avec sa, nous mettre li en pratique, méme si sa li pas
mentionné dans Qur-aan.

Celui qui fine déja marié, si li arrivé commettre Zinaa, nous punit li par lapide li, ti
ena Aayat Qur-aan lor la qui so lecture fine abrogé, mais so la loi fine resté.
Ensuite nous ena Hadiith du prophete lor la.

Si ene missier avoué qui li fine commettre Zinaa, nous punit li, sans qui nous
demande li avec qui sanla qui li fine commettre sa Zinaa la.

Si ene missier avoué qui li fine commettre Zinaa, et li dire avec qui sanla qui li fine
commettre sa Zinaa la, nous faire demande sa madame |a a propos sa, et nous pas
alle punit li aussi longtemps qui madame la pas avoué qui li fine commettre sa
péché la.

Le Imaam gagne droit envoye quicaine pour confirme péché qui pe étre attribué a
ene personne.

Si nous capave évite faire ene madame vine la cour pour qui nous juge li, nous
faire Ii.

Le Imaam, c’est li qui applique bans sentences islamiques dans la société.

Le Imaam gagne droit envoye quicaine pour applique ene sentence islamique lor
celui qui pe mérite sa sentence la.

Basant lor sa Hadiith la, certains Ulamaa? dire qui si ene personne avoué ene seule
fois qui li fine commettre Zinaa, nous applique la loi Allaah lor li. Pas nécessaire
qui li avoué quatre fois.

Celui qui pe bizin appliqgue ene sentence islamique lor li, nous pas gagne droit
accepté ene rangon de so part pour pas applique sa sentence la lor li.

Celui qui fine arrivé faire ene péché, nous demande li pour pas alle dévoile li-
méme devant I'autorité, mais si sa personne la so péché fine vine ene quitechose
connu dans la société, nous faire demande li concernant sa.

Le propheéte ti ena I’habitude faire serment en disant : “Serment lor Celui qui mo
la vie dans So la main ! »

Quand li ti dans I’habitude du prophéte pour dire “Serment lor Celui qui mo la vie
dans So la main ! », et ensuite nous pas trouve aucun place cote le prophéte fine
enseigne nous pour considere sa terme la comme ene expression métaphorique
de so part, nous comprend par sa qui réellement Allaah Li ena la main.

Hadiith 12

Rapporté par Abu Hurayrah :

[ Le messager d’Allaah fine dire :
“Tous mo Ummah pour rentre dans Jannah excepté celui qui refusé!”
Bans Swahaabah fine demandé :

> Parmi nous gagne Sheikh Ibn Baaz, Sheikh Uthaymiin et Sheikh Ahmad An-Najmi.

“O messager d’Allaah, qui sanla pour refuse (rentre dans Jannah)?”

Al Az glae fag A 53 el 2a J6
Le prophete fine dire :
“Celui qui fine obéir moi, li pour rentre dans Jannah, et celui qui fine désobéir

moi, certainement li fine refuse rentre dans Jannah.”]
(BUKHARI 6737)

Explication

Le terme « Ummah » dans bans Hadiith, li fine étre utilisé dans deux facons :
Ena fois |i faire référence a tous dimounes qui pe prend naissance apres
I’envoie du prophéte Muhammad €. Dans sa contexte la, nous dire qui
c’est Ummat-ud-Da’wah.
Ena fois li faire référence a tous dimounes qui fine améne Imaan dans le
prophéte Muhammad #. Dans sa contexte 13, nous dire qui c’est Ummat-
ul-ljaabah.

Si nous dire qui dans sa Hadiith 13, le terme « Ummah » pe faire référence a tous
bans qui pe prend naissance aprés I'envoie du prophéte Muhammad €, so
signification pour comme suite : Tous bans musulmans pour rentre dans Jannah et
tous bans Kuffaar pour rentre dans I'enfer.

Si nous dire qui dans sa Hadiith I3, le terme « Ummah » pe faire référence a bans
fine amene Imaan dans le prophete Muhammad #, so signification pour comme

suite : Tous bans musulmans pour rentre dans Jannah directement excepté bans
qui a travers zotte désobéissances, zotte pour bizin passe par I’enfer.

Ene fois qui ene personne accepté I'lslaam, li vine ene membre de Ummah
Muhammad ¥, et alors, li vine ene quicaine qui pe mérite Jannah, méme si li pour
bizin alle paye conséquence de so péchés dans I'enfer.

Ene musulman bizin toujours pratique so Deen avec I'espoir étre récompensé par
Jannah. C’'est bans Soufi égarés qui enseigne pratique I'lslaam sans garde |'espoir

gagne Jannah comme récompense.

Si ene fois qui ene personne |li ene musulman, li pe mérite gagne Jannah, sa
prouvé qui li facile pour gagne Jannah.

Celui qui li ene musulman, mais demain li pas gagne pour rentre dans Jannah, li
considéré comme si c’est li qui fine refuse rentre dans Jannah.

Li vraiment étonnant si nous trouve ene dimoune pe refuse rentre dans Jannah,
mais dans la réalité, sa catégorie dimounes la zotte existe.

Quand le prophete pe dire qui ena certains de so Ummah qui par zotte
comportement zotte pe refuse rentre dans Jannah, nous comprend par sa qui
Allaah fine donne chacun parmi nous, ene faculté pour faire différence entre
cequi bon et cequi mauvais, et aussi ene capacité pour choisir cequi meilleur. Par
sa nous trouve I'égarement de bans Jabriyyah qui dire qui ene Insaan li pas ena
aucun volonté et aucun capacité.

Vivre dans I'obéissance du prophéte, sa c’est le chemin vers Jannah. Désobéir le
prophéete, sa c’est le chemin vers I'enfer.

Vivre dans I'obéissance du prophete, liimplique qui :
Nous faire cequi li ordonne nous faire.

Nous abstenir de cequi li empéche nous faire.

Vivre dans l'obéissance du prophete, c’est dans sa facon la qui nous pour
cramponne-nous a Al-Kitaab Was-Sunnah.

Vivre dans I'obéissance du prophéte, c’est dans sa facon la qui nous pour protéege-
nous contre I'égarement et contre péchés.

N’importe qui sanla qui pour rentre dans Jannah dans sa Ummah la, c’est par
obéir le prophéte qui li pour gagne sa récompense |a.

Nous obligé obéir le prophete, méme dans cequi pas mentionné dans Al-Qur-aan.

Pas ena aucun chemin qui amene jusqu’a Jannah excepté le chemin du prophete
Muhammad €.

Hadiith 13

Rapporté par Jaabir Ibn Abdillaah :

[ Certains anges fine vine cote le prophéte pendant qui li ti pe dormi. Certains fine
dire : « Li pe dormi. », et certains fine dire : « (So) lizieux pe dormi, mais (so) le
cceur éveillé ». Ensuite banla fine dire :

« Sa compagnon qui avec zotte la, ena ena I'exemple pour li. Donne ene I'exemple
pourli!»

Certains fine dire : « Li pe dormi. », et certains fine dire : « (So) lizieux pe dormi,
mais (so) le coeur éveillé ».

Ensuite banla fine dire :

“So I'exemple li couma ene personne qui construire ene résidence dans laquelle li
fine mettre ene grand repas et ensuite |i fine envoye ene recruteur. Celui qui
répondre a I'appel de sa recruteur la, li pour rentre dans sa résidence la et li pour
mange de sa grand repas |3, et celui qui pas répondre a I'appel de sa recruteur la,
li pas pour rentre dans sa résidence la et li pas pour mange de sa grand repas la. »

Banla fine dire :

“Interprete sa pour li afin qui li comprend li. »

Certains fine dire : « Li pe dormi. », et certains fine dire : « (So) lizieux pe dormi,
mais (so) le coeur éveillé ».

Alors, banla fine dire :

« Résidence la c’est Jannah. Recruteur la c’est Muhammad #. Celui qui obéir

Muhammad #, certainement li fine obéir Allaah. Celui qui désobéir Muhammad

#, certainement |i fine désobéir Allaah. Et Muhammad # fine mettre division

parmi bans dimounes (entre bans musulmans et bans non-musulmans).»]
(BUKHARI 7281)

Explication

Nous bizin ena Imaan dans |'existence de bans anges en tant que bans créatures
obéissantes a Allaah.

Apart libriil, fine ena certains les autres anges aussi qui fine déja apporte bans
information au prophete, autre que Al-Qur-aan.

Ene parmi bans fagons qui le prophete ti pe recevoir bans informations depuis
Allaah c’est a travers réve.

Réve de bans prophetes c’est Wahi depuis Allaah.
Ene parmi bans différences entre ene prophéte et les autres bans humains c’est
qui quand ene prophete dormi, c’est juste so lizieux qui dormi, tandis qui so le

coeur reste éveillé.

Ene parmi bans fagons efficaces pour faire ene dimoune comprend ene
quitechose c’est explique li sa quitechose la a travers ene I'exemple.

La réalité de Jannah c’est qui li ene lieu de jouissance qui fine préparé par Allaah.

Parmi bans grands jouissances qui ena dans Jannah c’est bans bons repas qui
Insaan pour gagne pour manger la-dans.

Allaah fine prépare Jannah comme ene récompense pour So bans serviteurs, pas
pour qui Li-méme Li jouir et nonplus pour qui personne pas gagne pour jouir sa.

Pour bonté qui ena dans Allaah, Li fine envoye ene prophete vers nous pour invite
nous vers Jannah.

Quand Allaah pe invite nous pour pratique So Deen, c’est comme si Li pe invite
nous pour vine manger dans So Jannah. Sa prouvé qui Allaah fine donne nous sa
Deen |a pour nous propre du bien.

Pareille couma ene repas qui nous alle manger cote ene dimoune qui fine invite
nous, sa li ene fagcon pour honore sa dimoune la, coumesa méme quand nous
accepté l'invitation d’Allaah pour pratique So Deen, nous pe montré qui nous
honore Allaah.

Celui qui pe accepté l'invitation du prophéete, en vérité, li pe accepté l'invitation
d’Allaah. Sa veut dire qui le prophéte li pas enseigne narien par li-méme.
N’importe qui quitechose qui li pe enseigné, méme si sa pas trouve dans Al-Qur-
aan, en vérité, c’est Allaah qui pe enseigne nous sa.

Celui qui pe refuse l'invitation du messager d’Allaah, c’est li qui en tort, et alors,
quand demain Allaah pour punit i, li pas pour étre punit en tant qu’ene innocent.

Bon réve, li bon qui nous interprete li.

Le mot « Ta’wiil » dans Al-Kitaab Was-Sunnah, li ena signification « Tafsiir ». Quant
a Ta’will qui bans Ulamaa condamné dans chapitre « Swifaat Allaah », sa li plutét
ene forme de falsification qui Haraam.

La compréhension c’est ene grand cadeau qui Allaah honore So bans bons
serviteurs par sa.

L'objectif Da’wah du prophéte c’est montrer bans dimounes, différence qui ena
entre le chemin droit et bans chemins travers.

Division parmi bans dimounes, est-ce qui li ene quitechose qui bon oubien
mauvais, sa li dépendre lor critere et motif de sa division la. Celui qui division qui li
pe apporté li repose lor ene critére islamique et li ena ene bon l'intention, li pas a
blamer.

Allaah fine décrete qui tous les temps pour ena conflit entre la vérité et fausseté,
et alors, jamais tous dimounes pour unir lor la vérité dans ene facon qui pour n’est
plus ena sa conflit et sa division la.

Celui qui pe faire Da’wah du prophete, obligatoirement so Da’wah pour divise
bans dimounes.

Celui qui pas d’accord pour faire différence entre Ahl-us-Sunnah et bans Bidati,
sous prétexte qui nous tous nous bans musulmans, en vérité, li fine tombe dans
I’égarement.

Hadiith 14
Huzayfah Ibnul Yamaan dire :

[ O bans Qurraa (bans savants), maintenir lor la droiture. Si zotte maintenir lor la
droiture, certainement zotte pour dépasse (tous bans qui pour vine apres zotte,
dans tous du bien qui existe), ene dépassé au clair. Mais si zotte prend direction
droite ou gauche, certainement zotte pour tombe dans ene I'égarement

manifeste.]
(BUKHARI 7282, FAT-HUL-BAARI 13/257)

Explication

Ene dimoune qui fine vine ene savant de l'lslaam, sa pas veut dire qui li
obligatoirement lor le chemin droit. Malgré tout connaissance qui ene dimoune
ena, li possible qui li tombe dans I'égarement.

Si bans Swahaabah ti peur attention bans savants de zotte I'époque tombe dans
I’égarement, sa prouvé qui ene savant de nous I’époque li arrivé tombe dans
I’égarement, pas ena narien étonnant la-dans.

Li important pour qui bans qui ena la connaissance, a chaque zotte conseille ene a
I'autre pour maintenir lor le chemin droit.

Pour pratique I'lslaam correctement, personne pas ena pour alle essaye faire bans

découvertes, mais nous ena juste pour marche lor le chemin droit qui fine tracé
par Allaah.

Pour maintenir lor le chemin droit, nous bizin faire bans zefforts continuels :
Supplier Allaah pour garde nous lor le chemin droit
Cherche protection avec Allaah contre la déviation
Garde nous le coeur pure de tous bans maladies
Reste loin de toutes formes de Fitnah
Reste loin de toutes sources de Fitnah

Maintenir lor le chemin droit c’est reste lor la avec ene I'intention sincére et en
honorant Sunnah du prophéte.

Maintenir lor le chemin droit c’est reste lor la dans chaque aspect de nous Deen.

Maintenir lor le chemin droit c’est reste lor la dans cequi bizin faire et cequi bizin
délaissé.

Maintenir lor le chemin droit c’est reste lor la fermement, sans tourne a droite ou
a gauche.

Ene fois qui ene personne dévié du chemin droit, li considéré qui li fine tombe
dans I’égarement, méme si c’est ene petite déviation de so part.

Ene fois qui ene personne dévié du chemin droit, li pour toujours considéré qui li
dans I'égarement aussi longtemps qui li pas retourne vers le chemin droit.

L’ordre pour maintenir lor le chemin droit c’est aussi I'ordre pour maintenir lor le
chemin de bans premiers musulmans, car pas ena doute qui banla fine étre les

premiers de sa Ummat la pour marche lor sa chemin Ia.

Le chemin jusqu’a Jannah li couma ene compétition qui certains pour réussi arrive
a so destination et certains pas pour réussi.

Celui qui maintenir lor le chemin droit, sa pour profite li-méme, et sa pour faire i
dépasse les autres.

La guidance li ene quitechose claire et I'’égarement aussi li ene quitechose claire.

La réussite de bans qui lor le chemin droit li ene réussite au clair, et la perte de
bans qui lor les chemins travers li ene perte au clair.

Ensemble avec les paroles du prophéte, bans Ulamaa fine toujours cite les paroles
de bans Salaf. Sa prouvé qui aussi longtemps nous suivre Aathaar de bans Salaf,
nous pour reste lor le chemin droit.

Hadiith 15

Le prophete dire :

[ Simplement mo I'exemple et I'exemple de (message) avec lequel Allaah fine
envoye moi, c’est I'exemple d’ene personne qui fine vine cote ene peuple et i
fine dire :

“O mo peuple, mo fine trouve 'armée avec mo deux lizieux, et mo I'avertisseur
nu?; faire vite sauve-zotte.”

Ene groupe de so peuple fine obéir li, zotte fine sauvé pendant la nuit en partant
dans le calme, et alors, zotte fine échappé. Ene I'autre groupe pas fine croire li et
zotte fine reste emplace jusqu’a le matin, et alors, 'armée fine attaque banla le
matin, fine touye banla et fine ruine banla.

(

Donc, c’est sa I'exemple de celui qui fine obéir moi et fine suivre (le message)

avec lequel mo fine vini et I'exemple de celui qui fine désobéir moi et pas fine

croire dans vérité avec lequel mo fine vini.”]
(BUKHARI 6740)

3 . ; . . . .
(L’avertisseur nu). Dans le passé, quand ene arabe ti ena pour averti so peuple de kit malheur, li

ti pe tire so linge comme preuve qui li pe cause vrai.

Explication

Ene parmi bans facons efficaces pour faire ene dimoune comprend ene
quitechose c’est explique li sa quitechose la a travers ene I'exemple.

Le prophéte |i ene quicaine qui fine vine avec ene message depuis Allaah. Li pas
fine invente narien par li.

Le prophéte li ene quicaine qui fine vine avec la vérité depuis Allaah. Pas ena du
tout fausseté dans cequi li fine transmettre a Insaan.

Le prophéte li ene quicaine qui nous bizin croire dans li et obéir li.

Le prophéte li ene avertisseur contre ene plus grand danger qui pe vine touche
Insaan.

Pareille couma celui qui fine vine averti so peuple contre I'armée de bans
I’ennemis qui li fine trouvé avec so deux lizieux, li pe vine averti banla contre ene
danger qui bien proche avec banla, coume sa méme, le prophéte pe averti nous
contre ene danger qui bien proche avec nous.

Face a I'avertissement du propheéte, nous bizin pressé pour réagir. Li pas possible
qui le prophéte pe averti nous contre ene grand danger pareille, et nous, nous pas
donne I'importance a sa avertissement la.

Celui qui réagir face a l'avertissement du prophéte, li pour échappé. Celui qui pas
donne I'importance a I'avertissement du prophete, li pour joindre la destruction.

Si le prophete, malgré so sincérité, so connaissance et so sagesse, ena bans
dimounes qui fine démenti li, nous comprend par sa qui dans tous I'époques, bans
qui pe faire le travail du prophéte, pour toujours ena bans dimounes qui pour
démenti banla.

Croyance dans le prophete li exige de nous qui nous suivre li.

Bans Kuffaar qui démenti le prophete, pas pour ena excepté la destruction pour
banla.

Obéir le prophete, sa c’est caractéristique de bans qui fine croire dans le
prophéte. Désobéir le prophete, sa c’est caractéristique de bans qui fine démenti
le prophéte.

Allaah Li celui qui récompense bans qui obéir Li, et Li punit bans qui désobéir Li.
Celui qui démenti le prophete et li pas obéir li, ena la destruction totale pour li.
Quant a celui qui croire dans le prophéte, mais li désobéir li, li pas pour frappé par

ene destruction totale.

Celui qui pressé pour obéir le prophéte, li pour réussi échapper dans le calme.

Hadiith 16

Rapporté par Abu Hurayrah :

[ Quand le messager d’Allaah ti mort et Abu Bakr ti vine Khaliifah apres li, et qui
certains (bédouins) arabes ti faire Kufr, Umar fine dire a Abu Bakr :

« Couma est-ce qui to capave combattre bans dimounes tandis qui le messager
d’Allaah fine dire : Mo fine étre ordonné pour combattre bans dimounes jusqu’a
qui banla dire Laa llaaha lllallaah. Celui qui fine dire Laa llaaha lllallaah, li protége
so richesse et so le corps contre moi — excepté pour le droit de I'lslaam — et so
compte lor Allaah ? »

Abu Bakr fine répondre :
« Serment lor Allaah, certainement mo pour combattre cequi qui sépare Swalaat
de Zakaat, car Zakaat c’est le droit de la richesse. Serment lor Allaah, si banla ti

refuse donne moi ene Igaal (la corde qui servi pour attache la patte chameau) qui
zotte ti habitué donne le messager d’Allaah, mo ti pour combattre banla a cause
qui zotte fine refuse donne sa ! »

Umar fine dire :
« Serment lor Allaah, couma mo fine trouve qui Allaah fine ouvert la poitrine de

Abu Bakr pour alle combattre banla, mo fine conné qui c’est sa la vérité! »]
(BUKHARI 7284)

D’aprés ene |'autre Riwaayah, le prophéte dire :

[ Mo combattre bans dimounes jusqu’a qui banla témoigné qui pas ena aucun vrai
llaah excepté Allaah, et zotte croire dans moi et dans cequi mo fine vine avec sa. Si

banla faire sa, zotte protége zotte du sang et zotte richesses contre moi — excepté

pour zotte droit — et banla zotte compte lor Allaah.]
(MUSLIM 34, 5.5 410)

D’aprés ene I'autre Riwaayah, le prophéte dire :

[ Mo fine étre ordonné pour combattre bans dimounes jusqu’a qui banla

témoigné qui pas ena aucun vrai llaah excepté Allaah et Muhammad # li le

messager d’Allaah, zotte accomplir Swalaat et zotte donne Zakaat. Si banla faire
sa, zotte protege zotte du sang et zotte richesses contre moi — excepté pour le

droit de I'lslaam — et banla zotte compte lor Allaah.]
(BUKHARI 25, 5.5 408)

D’apres ene I'autre Riwaayah, Abu Bakr ti dire :

[ Serment lor Allaah, certainement mo pour combattre cequi qui sépare Swalaat
de Zakaat, car Zakaat c’est le droit de la richesse. Serment lor Allaah, si banla ti
refuse donne moi ene Anaagq (petit cabri qui pas encore gagne ene an) qui zotte ti
habitué donne le messager d’Allaah, mo ti pour combattre banla a cause qui zotte

fine refuse donne sa.]
(BUKHARI 1400)

Explication

Le prophéte Muhammad # fine mort en I'année 11 Hijri, le 12 Rabii’'ul-Awwal,

dans la ville de Madiinah et li fine étre enterré dans la chambre de so madame
Aaishah. C’est juste bans derniers égarés qui dire qui le prophete pas fine mort.

L'Islaam c’est ene Deen complet, et alors, aprés la mort du prophéte, nous fine
étre ordonnés pour qui nous unir sous leadership d’ene Amiir qui pour gouverne
sa Ummat la.

Apres la mort du propheéte, tous bans Swahaabah ti unanimes lor la qui c’est Abu
Bakr qui bizin vine so successeur.

Le propheéte ti donne bans indications pour qui Abu Bakr c’est li qui pour vine so
successeur, mais li pas ti dire sa clairement. Sa prouvé qui Abu Bakr ti vine le
premier Khaliifah a travers la nomination de la part de bans grandes personnalités
de so 'endroit, et sa prouvé qui dans tous I'époques, ene personne capave vine
ene Amiir dans sa facon la.

Apres la mort du prophete, sa Ummat la ti faire face a ene grand Fitnah, dans le
sens qui ti ena certains bédouins qui ti faire Riddah.

Shaytwaan li ene I'ennemi qui veille bans I'occasions pour faire bans dimounes
faire Riddah.

Quand ene dimoune li nouveau et ignorant dans I'lslaam, sa plus capave dirige i
vers Riddah, en comparaison avec celui qui ancien et li ena la connaissance.

Bans qui ti faire Riddah aprés la mort du prophéte zotte divise en différents
groupes :

Ena ti croire dans bans fausses prophétes.

Ena ti refuse I'obligation de Zakaat.

Quand gagne ene gros péché qui pe étre commis dans la société par certains, sa li
incite les autres vers bans péchés moins grave qui sa. Quand certains fine faire
Riddah, fine ena les autres qui fine refuse donne Zakaat.

Ene parmi bans plus grands travails qui Abu Bakr fine faire en tant que le premier
Khaliifah c’est qui li fine combattre Fitnah de Riddah qui ti prend naissance apres

la mort du prophéte.

Celui qui pe trouve qui so Amiir pe faire ene erreur, li ena tout droit pour alle
corrige li.

Ene bon Amiir c’est celui qui consulté bans Ulamaa et li laisse la porte du conseil
ouvert.

Umar ti bien proche avec Abu Bakr.

Abu Bakr ti ene meilleur personne de sa Ummat 13, dans so compréhension et so
courage.

Umar ti reconnaitre vertu de Abu Bakr.

Si nous vine conseille ene dimoune, mais nous alle trouve qui c’est plutot sa
dimoune la qui ena raison, nous bizin donne li raison.

Umar ti ene dimoune qui couma li ti pe réalisé qui li fine faire ene erreur, li ti pe
rétracté.

Allaah Li guide So serviteur par ouvert so la poitrine vers la vérité.

Ene dimoune li capave ena beaucoup Taqwaa et beaucoup connaissance, mais
malgré sa, li arrivé mal juge la situation.

Umar pe vine demande Abu Bakr : « Couma ou pe capave pense pour contredire
le prophéete? », et comme réponse, Abu Bakr fine faire li comprend qui en réalité i

pas pe contredire le prophéte. Sa prouvé qui tous bans Swahaabah ti comprend
qui dans aucun situation li pas permissible contredire le prophete.

Le but de Jihaad dans I'lslaam c’est afin qui bans dimounes accepter Tawheed.

Pour rentre dans I'lslaam, pas ena aucun la porte qui ene personne capave passe
par sa excepté par prononce Kalimat-ut-Tawheed.

Tawheed qui plus important c’est Tawheed Ulouhiyyah.

Premier devoir d’ene personne c’est I'acceptation de Tawheed, nonplus qui c’est
la recherche lor I'existence du Créateur.

Nous pas force personne pour accepter I'lslaam, mais nous obligé faire Jihaad
pour qui Tawheed gagne le dessus lor Shirk, lor sa la terre la.

Ene fois qui ene dimoune fine prononce Kalimah, nous accepté sa prononciation la
de so part, et suite a sa, so du sang et so richesse vine sacré.

Ene dimoune qui prononce Kalimah hypocritement et li améne r6le musulman
parmi bans musulmans, nous accepté so llslaam extérieur. Quant a dans
Aakhirah, li pour bizin rendre so compte avec Allaah.

Nous bizin faire différence entre celui qui pe prononce Kalimah pour proclame so
I'acceptation de I'lslaam et celui qui fine juste prononce Kalimah et ensuite nous
pas trouve li soumettre a I'implication de Tawheed oubien nous trouve li faire
bans quitechoses qui contredire I'implication de Tawheed. Dans premier cas-la,
nous obligé considére li comme celui qui so I'extérieur c’est I'lslaam. Dans
deuxieme cas-la, si pe bizin faire so Takfiir, nous faire li.

Swalaat et Zakaat c’est deux Ibaadat inséparables dans I'lslaam.

Chague musulman so du sang sacré. Mais a cause ene droit de I'lslaam, li possible
qui li vine ene quicaine qui so du sang n’est plus sacré.

Certains cas cote du sang d’ene musulman n’est plus sacré :
Si li faire Riddah
Si li assassine ene musulman
Si en tant gu’ene personne marié, li commettre Zinaa.

Ene cas cote richesse d’ene musulman n’est plus sacré :
Si par so négligence, li arrivé détruire propriété d’ene I'autre.

Cequi ene musulman pe bizin donne a I'autorité, méme si c’est ene quitechose qui
pas ena grande valeur, si li pe refusé, nous bizin pas tolére li lor |a.

Si ene groupe pe nié 'obligation de Zakaat, le chef de bans musulmans bizin
combattre banla. Si banla refuse donne Zakaat sans nier so I'obligation, |a aussi le
chef bizin combattre banla.

N’importe qui symbole de l'lslaam, si ene groupe parmi bans musulmans
commence refuse sa quitechose la, le chef bizin combattre banla.

Couma Umar fine ena tort et Abu Bakr fine ena raison dans sa Mas-alah la ? Umar
fine guette seulement le commencement du Hadiith, tandis qui Abu Bakr fine
guette Hadiith la au complet. Sa montré nous qui pour comprend ene Mas-alah
bien, nous bizin guette le Hadiith concerné au complet.

Le débat entre bans Ulamaa oubien bans zéléves, pour conne la vérité dans ene
Mas-alah, sa li ene bon quitechose, si pe faire li avec ene bon I'intention.

Bans Swahaabah ti pe faire Qiyaas. Abu Bakr fine faire Qiyaas de Zakaat lor
Swalaat.

Li possible qui dans ene Mas-alah, la majorité faire erreur et c’est ene personne
qui ene raison.

Ene Mas-alah qui bans Swahaabah ti divergé lor la au commencement et ensuite

zotte tous fine tombe d’accord lor ene I'opinion, li pas permissible pour bans qui
vine apres, pour qui zotte contredire ljmaa’ de bans Swahaabah la-dans.

Hadiith 17

Rapporté par Abdullaah Ibn Abbaas :

[ Uyaynah lbn Hisn lbn Huzayfah Ibn Badr ti vine (Madiinah), li ti vine reste cote le
fils de so frere, Al-Hur lIbn Qays lbn Hisn, et qui Al-Hur ti parmi bans dimounes qui
Umar ti ena ene proximité avec li. Bans Qaari c’étaient bans personnes avec
lesquelles Umar ti pe faire Mashourah, zotte ti capave bans zommes mdrs ou bans
jeunes.

Uyaynah fine dire a so neveu :

« O mo neveu, to ena ene proximité aupres de sa Amiir la, to pas capave demande
li permission pour qui mo joindre li ? »

Al-Hur fine dire (li) :

« Mo pour demande pour qui ou vine joindre li | »

Al-Hur Ibn Qays fine demande permission pour Uyaynah lbn Hisn, et Umar fine
permettre li.

Quand Uyaynah fine rentre cote Umar, li fine dire :

“O Ibnul Khattwaab, serment lor Allaah, to pas donne nous abondamment et to
pas faire jugement parmi nous avec la justice!”
Umar fine en colére jusqu’a qui li fine oulé batte li.

Al-Hur fine dire Umar :
“O chef de bans Mu’min, Allaah fine dire a So prophéte (Laisse tombé, ordonne le
bien et détourne-toi de bans ignorants)4... Certainement sa |i parmi bans

III

Serment lor Allaah, Umar pas fine dépasse sa quand Al-Hur fine récite li sa Aayat
la. Li ti pe arréte-li cote le livre d’Allaah (c.a.d., quand récite le livre d’Allaah, li pas

ti pe faire le contraire).]
(BUKHARI 4642)

Explication

Pour gouverne ene pays bien, li important qui ene Amiir ena ene Shuraa qui li
consulté banla.

Ene Amiir bizin choisir bans savants pieux comme so bans conseillers.

Ene Amiir et méme n’importe qui musulman, li important li prend compte qui li
fréquente seulement bans Majlis qui pour profite li.

Ene Amiir et méme n’importe qui musulman, li important li prend compte qui
sanla qui li laisse vine proche avec li.

Ene fois qui ene personne fine prouvé qui li ena la connaissance et la sagesse, li
mérite qui nous honore li, méme si li encore jeune.

La connaissance de Deen li éleve ene dimoune.
Li important pour qui bans savants garde ene bon relation avec le Amiir et
fréquente so Majlis, afin qui zotte gagne pour conseille li et protége li contre bans

mauvais conseillers.

Li bon qui ene personne li servi so proximité avec le Amiiir pour faire Shafaa’at en
faveur de les autres et pour profite les autres.

Li possible qui nous faire zeffort pour aide ene dimoune et en retour sa dimoune
la li apporte nous du tort.

Malgré combien ene Amiir pour bon, li reste qui pour toujours ena bans dimounes
qui pas pour satisfait avec li. Si certains pas fine satisfait avec Umar, qui sanla qui

zotte tous pour satisfait avec li ?

Quand ene dimoune dire ene quitechose en faisant serment lor nom Allaah, sa
pas veut dire qui obligatoirement li pe cause vrai.

Ena bans dimounes qui faudrait ene jugement dans zotte faveur pour qui zotte
trouve qui le Amiir fine faire la justice envers zotte.

Ena bans dimounes qui zotte garde ene relation avec le Amiir juste pour qui zotte
gagne pour tire I'argent avec li.

Ena bans dimounes qui pas conne cequi le Amiir pe faire et bans bons qualités qui
ena dans li, et c’est so I'ignorance qui faire croire qui so Amiir pe mal faire.

Colere li ene quitechose qui existe dans I'instinct de chaque Insaan.
Quand ene personne cause gonaze, sa li provoque colére de bans les autres.

Quand ene personne cause gonaze, sa capave faire bans dimounes leve la main lor
li.

Li permissible pour qui le Amiir punit celui qui mal comporte-li, et li aussi
permissible pour qui li pardonne li.

Li important qui nous pas laisse-nous emportés par la colére.

Nous bizin servi bans termes respectueux pour adresse nous Amiir, comme par
exemple, nous dire li : “O serviteur d’Allaah! O chef de bans Mu’min!”

Ene meilleur fagon rappelle ene dimoune c’est rappelle li par bans Aayat Qur-aan.

Commentaire d’ene Jaahil, nous bizin pas donne sa aucun considération.

Nous Deen enseigne nous pour pardonner et pour détourne-nous de bans
ignorants.

Li pas ene I’lhonneur pour ene musulman pour qui li reste comme ene ignorant lor
sa la terre la.

Si ene personne li ene proche avec nous, sa pas veut dire nous bizin flatte |i par
bans qualités qui pas ena dans li oubien nous bizin donne li raison.

Ene bon musulman c’est celui qui quand li étre rappelé, li donne valeur a sa rappel
la.

Umar c’est ene meilleur musulman qui fine vivre lor sa la terre la :
Li ti ene Amiir qui ti pe honore bans savants.
Li ti ene Amiir qui ti pe observe le principe de la consultation.
Li ti ene Amiir qui ti pe faire la justice.
Li ti ene personne qui ti pe honore Al-Qur-aan.
Li ti ene personne qui quand ti pe rappelle li, li ti pe donne valeur a sa
rappel la.
Li ti ene personne qui conne contrdle so colere.

Hadiith 18

Rapporté par Asmaa’ Bint Abi Bakr :

[ Mo fine rentre cote Aaishah quand ti ena I'éclipse soleil, pendant qui bans
dimounes ti dans position déboute et qui Aaishah (aussi) ti pe déboute, li ti pe
faire Swalaat.

Mo fine demande (li) :

« Qui faire bans dimounes pe faire Swalaat ? »

Li fine faire signe avec so la main vers le ciel et li fine dire : “Sub-haanallaah!”

Mo fine dire (li) :

« C'est ene signe ? »

Li fine dire : « Oui » en signe avec so la téte.

Mo fine déboute et le messager d’Allaah fine faire ene tres longue Qiyaam jusqu'a
qgui mo fine commence gagne vertige.

A coté moi ti ena ene outre de I'eau. Mo fine ouvert li et mo fine commence jette
de I'eau lor mo la téte.

Quand le messager d’Allaah pe termine so Swalaat, soleil ti fini éclaircit. Quand le
messager d’Allaah fine termine so Swalaat, li fine faire Allaah So éloge et So
louange, ensuite li fine dire :
“Pas ena narien de cequi fine promettre zotte qui mo pas ti trouvé (auparavant)
excepté qui mo fine trouve li (astére 13), dans place cote mo été, jusqu’a qui mo
fine trouve Jannah et I'enfer.

Sa fine étre révélé a moi qui pour faire examen avec zotte dans Qabr, presque
pareille couma Fitnah de Dajjaal.

Quant a ene Mu’min/Muslim, trois fois li pour dire : Muhammad #: ti vine vers

nous avec bans preuves claires et la guidance, et alors, nous fine répondre a so
I’appel, nous fine améne Imaan dans li et nous fine suivre li..... Alors, pour dire (li) :
Faire ene bon sommeil. Nous ti conné qui to ene quicaine qui ena la conviction !

Quant a ene Munaafig/ene qui ena doute, li pour dire: Mo pas conné. Mo ti
entendre bans dimounes dire ene quitechose, et alors, mo fine dire méme

zaffaire. »]
(BUKHARI 86 & 178 & 7287, MUSLIM 905, AHMAD 26925, MUSTAKHRAJ ABI AWAANAH 2437)

Rapporté par Asmaa’ Bint Abi Bakr :

[ Le messager d’Allaah fine déboute et li fine faire mention de Fitnah qui ene
personne pour étre éprouvé par sa dans so Qabr. Quand li fine dire sa, bans
musulmans fine faire ene tapage avec pleuré qui zotte fine pleuré qui sa fine
empéche moi comprend cequi le messager d’Allaah fine dire.

Quand zotte tapage fine calmé, mo fine demande ene missier qui ti pres avec
moi :

« O untel, qui Allaah béni ou, qui le messager d’Allaah fine dire a la fin de so
causé ? »

Sa missier la fine dire :

« Le propheéte fine dire : Sa fine étre révélé a moi qui pour faire examen avec zotte

dans Qabr, presque pareille couma Fitnah de Dajjaal. »]
(NASAAI 2061)

Explication

Aaishah et Asmaa’ c’est deux tifilles de Abu Bakr. Ene troisieme tifille de Abu Bakr
c’est Ummu Khuthoum.

L’éclipse li ene parmi bans signes d’Allaah.

Le prophete fine faire Swalaat-ul-Kusouf ene seule fois dans so la vie. C'était jour
qui so gargon lbraahiim ti mort. D’aprés certains savants zotte calcul, sa I’éclipse la

ti ena lieu le 29 Shawwaal 10 H qui correspondre a le 27 janvier 632 a 8:30 A:M.
Wallaahu A’lam.

Quand ena I'éclipse, I'lslaam fine enseigne nous pour accomplir ene Swalaat
spéciale a sa I'occasion la. Sa Swalaat la li connu comme Swalaat-ul-Kusouf.

Swalaat-ul-Kusouf, nous faire li en Jamaat dans Masjid. Celui qui pas pe capave
accomplir li en Jamaat, li capave faire li individuellement.

Swalaat-ul-Kusouf li pour bans missiers aussi bien que pour bans madames.
Swalaat-ul-Kusouf, nous accomplir li par prolonge li jusqu’a qui soleil éclaircit.
Nous gagne droit cause avec celui qui pe accomplir Swalaat.

Si quicaine cause avec nous pendant qui nous pe faire Swalaat, nous répondre li
en signe avec la main ou la téte.

Certains fine déduire depuis sa Hadiith la qui ene Aalim gagne droit donne ene
Fatwaa en signe.

Pendant Swalaat, nous pas gagne droit causé, mais nous gagne droit faire ene Zikr
a haute voix pour attire I'attention d’ene dimoune.

Le prophéte ti ena I’habitude faire longue Swalaat.

Bans Swahaabah ti bans dimounes qui ti content faire Ibaadat Allaah, malgré avec
certaine difficulté.

Pendant Swalaat, li permissible pour qui nous faire ene petite action qui pas forme
partie de Swalaat qui nous pe bizin faire li.

Pendant Swalaat, li permissible si pe bizin, pour guette a autre que place qui nous
pour faire Sajdah.

Si ene personne gagne vertige, sa pas casse so Wudu.
Apres Swalaat-ul-Kusouf, Imaam faire ene Khutbah.

Li Sunnah commence bans Khutbah par faire éloge Allaah.

Allaah fine honore So prophéte par faire li trouve cequi sa Ummat la fine promis
qui les autres pas fine trouvé.

Le prophéte fine trouve Jannah et Jahannam.

Jannah et Jahannam c’est deux créatures existantes.

Le prophéte fine gagne pour guette sa bans zaffaires la pendant qui li ti dans
Swalaat. Sa prouvé qui si pendant Swalaat, nous pe concentré dans guette ene
guitechose, sa li pas annule nous Swalaat.

Li connu qui Fitnah Dajjaal pour ene trés grand Fitnah.

Presque pareille couma Fitnah Dajjaal, nous ena aussi Fitnat-ul-Qabr qui sa aussi
c’est ene vérité.

Fitnat-ul-Qabr |li pour a propos nous stand envers le message qui le prophete
Muhammad € vine avec sa.

Le prophéte Muhammad # vine vers nous avec bans preuves claires, et alors, sa
prouvé qui la vérité li ene quitechose facile a distinguer.

Nous devoir envers le prophéte Muhammad # c’est répondre a so I'appel, ameéne
Imaan dans li et suivre li.

Si nous oulé la guidance, nous bizin suivre le prophéte Muhammad .
Vrai Imaan c’est Imaan qui repose lor la conviction.

Celui qui fine suivre le prophete Muhammad £ dans Dunyaa, Inshaa-Allaah li pour
passé dans so test dans Qabr.

Celui qui passé dans so test dans Qabr, li gagne pour faire ene bon sommeil dans
le monde de Barzakh.

Bans Munaafig pour fail dans zotte test dans Qabr.

Bans Munaafiq c’est bans qui pe juste répéte cequi bans musulmans pe dire, sans
qui zotte croire la-dans.

Celui qui oulé pratique so I'lslaam correctement, faudrait pas li vine ene dimoune
qui pe juste répete cequi les autres pe dire.

Si dans Qabr, ene Munaafig pour dire « Mo pas conné !», nous comprend par sa
qui plus ene musulman augmente so connaissance concernant so Deen, plus sa
pour plus aide li pour donne réponse qui bizin dans Qabr.

Le prophéte so bans Khutbah ti pe touche les coeurs de bans Swahaabah.

Quand bans Swahaabah fine entendre concernant Fitnat-ul-Qabr, sa fine ena
autant I'effet lor banla jusqu’a qui banla fine commence pleurer a haute voix.

Si pe bizin, li permissible pour qui ene madame cause avec ene missier oubien ene
missier cause avec ene madame.

Si ene madame pe bizin cause avec ene missier, li cause avec li avec le respect.

Quand nous pose ene question a ene personne qui ena la connaissance, nous
adresse li la parole avec le respect.

Dans Masjid du propheéte, pas ti ena ene séparation entre bans missiers et bans
madames ; bans missiers ti pe reste par devant et bans madames ti pe reste par
derriere.

Bans Swahaabah ti pe attribué au prophéte, bans paroles qui li fine dire, méme si
ene parmi banla pas ti entendre sa directement avec le prophete.

Hadiith 19

Le prophéte dire :

[ Quitte moi (pas pose moi questions) aussi longtemps qui mo quitte zotte (mo
pas dire zotte narien). Bans peuples avant zotte fine simplement périr a cause qui

zotte ti pe pose beaucoup questions et zotte ti pe divergé avec zotte bans
prophétes.

Quand mo fine empéche zotte faire ene quitechose, évite li, et quand mo

ordonne zotte faire ene quitechose, faire li d'apres zotte capacité.]
(BUKHARI 7288)

Le prophéte dire :

[ Quitte moi (pas pose moi questions) aussi longtemps qui mo quitte zotte (mo
pas dire zotte narien). Bans peuples avant zotte fine simplement perir a cause qui
zotte ti pe pose beaucoup questions et zotte ti pe divergé avec zotte bans

prophétes.]
(MUSLIM 2380)

Rapporté par Abu Hurayrah :

[ Le messager d’Allaah ti faire Khutbah avec nous et li ti dire :
« O bans dimounes, Allaah fine faire Hajj vine obligatoire lor zotte, alors faire
Hajj. »

Ene dimoune fine demandé :

« O messager d’Allaah, est-ce qui li obligatoire chaque année? »

Le prophéte fine reste tranquille jusqu’a qui sa dimoune la fine pose sa question la
trois fois.

Alors, le messager d’Allaah fine dire :
« Si mo ti dire ‘Oui!’, li ti pour vine obligatoire, et zotte pas ti pour capave faire li. »

Ensuite le prophéte fine dire :

« Quitte moi (pas pose moi questions) aussi longtemps qui mo quitte zotte (mo
pas dire zotte narien). Bans peuples avant zotte fine simplement périr a cause qui
banla ti pe pose beaucoup questions et banla ti pe divergé avec zotte bans
prophétes.

Quand mo ordonne zotte faire ene quitechose, faire li d'apres zotte capacité, et

guand mo fine empéche zotte faire ene quitechose, évite li. »]
(MUSLIM 1337)

Explication

Avant le prophéte Muhammad £, Allaah fine envoye plusieurs bans prophétes
pour invite bans dimounes vers So |'adoration.

Bans prophetes d’Allaah pas fine gagne ene mission facile pour accomplir lor sa la
terre la.

Li obligatoire honore ene propheéte et li Haraam embarrasse li.

Le prophéte Muhammad ¥ li le dernier de bans prophétes et so Ummat c’est le
dernier de bans Ummat.

Le prophete fine accomplir so mission dans la perfection, dans ene telle fagon qui
li fine enseigne nous tous cequi li ti bizin enseigne nous.

Ene musulman bizin soumettre a cequi li étre enseigné par le propheéete. Oppose le
prophéte dans so bans I’enseignements, sa li pas du tout qualité d’ene musulman.

Les enseignements du prophéte tourne autour deux quitechoses : Faire cequi li
fine ordonne nous, et abstenir de cequi li fine empéche nous.

Pose bans questions qui contredire la soumission, sa |li ene la porte de
I’égarement, contrairement a pose bans questions avec la soif pour augmente
nous connaissance.

Ene musulman bizin contente-li a cequi apparent de bans Hadiith. Faudrait pas li

pose bans questions qui pour faire li rentre dans bans profondeurs qui pas
concerne li.

Ene musulman bizin contente-li a cequi apparent de bans Hadiith. Faudrait pas i
pose bans questions pour essaye comprend quitechose qui pas dans so niveau
pour comprend.

Ene musulman bizin pas invente bans questions concernant bans quitechoses qui
li pas sure pour arrivé.

Ene I'exemple de bans questions inutiles qui certains fine posé c’est bans
guestions qui Banu Israa-iil ti posé quand banla ti gagne I'ordre pour égorge ene
vache.

Ene l'autre I'exemple de bans questions inutiles qui certains posé c’est bans
guestions concernant la modalité de bans attributs d’Allaah. Imaam Maalik ti
qualifié sa question la de Bid’ah.

Nous bizin pratique nous Deen sans exagération.

Bans détails qui Allaah et So Rasoul pas fine donne nous, faudrait pas nous alle
rode sa bans détails la.

Ena bans I'égarements et péchés qui certains tombe la-dans qui par sa dans
Dunyaa méme, Allaah manifesté So colére contre banla, apart punition qui réservé
pour banla dans Aakhirah.

A travers pose bans questions qui pas bizin, Allaah fine détruire certains peuples
du passé.

Si nous faire méme erreur qui bans peuples du passé fine faire, nous aussi nous
pour mérite punition Allaah.

Tous bans musulmans qui pe contredire Sunnah du prophéte, en réalité, zotte pe
dirige sa Ummat la vers la destruction.

Quitechose qui le prophéte fine empéche nous, nous obligé reste loin de sa dans
tous situations, parcequi pas ena aucun Haraam excepté qui li trouve dans
capacité Insaan pour reste loin de sa.

Quitechose qui le prophete fine empéche nous, c’est juste dans bans situations
extrémes qui nous gagne droit faire li. Par exemple, c’est juste dans ene situation
cote nous pe bizin sauve nous la vie qui nous gagne droit consomme la chair porc.

Quitechose qui le prophete fine ordonne nous, nous obligé mettre li en pratique
d’apres nous capacité.

Ene obligation qui ene musulman pas pe capave mettre li en pratique au complet,
li faire cequi li pe capave la-dans.

Ene obligation qui ene musulman pas pe capave mettre li en pratique, li pas gagne
péché a cause sa. Si sa oblgation la ena ene remplagant, nous faire sa remplacant
la ; si li pas ena aucun remplacgant, I’obligation la li tombé.

Deen Allaah li repose lor pitié Allaah.

Dans Deen Allaah, couma ene personne gagne ene difficulté, ena ene facilité qui
fine soulage li de sa difficulté la.

En générale, reste loin de bans Haraam li plus facile qui mettre bans Faraz en

pratique. C’est a cause sa qui délaisse cequi Faraz li plus grave qui commettre
cequi Haraam.

Chapitre

Chapitre : Li détestable pour pose question en quantité et pour qui ene personne
donne-li la peine pour demande a propos bans quitechoses qui pas concerne li.

Allaah dire : (5:101)

[ O bans qui fine améne Imaan, pas pose question & propos bans quitechoses qui
si sa étre rendu manifestes a zotte, sa pour faire zotte ressenti le mal. Mais si
zotte pose question a propos sa, moment qui Al-Qur-aan pe étre révélé, sa pour
étre rendu manifeste a zotte. Allaah fine pardonne sa, Allaah Li celui qui pardonné
et celui qui indulgent.]

Explication

Rapporté par Ibn Abbaas:

[ Ti ena certains dimounes qui ti pe vine pose le messager d’Allaah question,
comme ene plaisanterie. Ena dimoune ti pe demandé : « Qui sanla mo papa ? »,
ene 'autre qui so chamelle ti perdi, li ti pe demandé : « Cote mo chamelle ? »

Alors, Allaah fine révele sa Aayat la a-propos banla :
« O bans qui fine améne Imaan, pas pose question a propos bans quitechoses qui

si sa étre rendu manifestes a zotte, sa pour faire zotte ressenti le mal..... »

Jusqgu’a qui Li fine termine sa Aayat la au complet.]
(BUKHARI 4622)

Dans I'lslaam, ena bans questions qui li empéché poser :

Concernant la modalité de cequi nous fine étre ordonnés pour amene
Imaan la-dans.

Par exemple :

Couma Allaah Istawaa lor So tréne ?

Concernant bans quitechoses qui nous I’esprit pas pour comprend.
Par exemple :
Couma Allaah fine écrire destin de tous bans créatures ?

Concernant bans quitechoses qui pas concerne nous.
Par exemple :
Qui faire untel fine donne so madame Twalaaq ?

Concernant bans quitechoses qui pas pour profite nous.
Par exemple :

Quand pour ena Qiyaamah ?

Qui été Rouh ?

Concernant bans quitechoses qui fine fini arrivé oubien pas encore arrivé.

Concernant bans quitechoses qui I'lslaam pas fine donne nous grand détail
lor la.

Concernant bans quitechoses qui pour mettre bans dimounes dans
I’embarras, pas avec I'esprit pour profiter.

Concernant bans quitechoses qui ene dimoune déja conné et qui so I'esprit
c’est vine faire débat pour montrer so connaissance.

Bans questions qui zotte réponses capave faire ene dimoune ressenti le mal :

Bans questions qui certains ti pe vine poser pour mettre le prophéte dans
I'embarras.

Par exemple :

Qui sanla mo papa ?

Bans questions qui certains ti pe vine poser pour prend plaisir avec le
prophete.

Par exemple :

Cote mo chamelle qui fine perdi ?

e Bans questions qui si pour demande a propos sa, bans la lois plus dures
capave descendre.
Par exemple :
Est-ce qui Hajj obligatoire chaque année ?

e Bans questions qui certains ti pe vine poser pour conne concernant zotte
destination dans Aakhirah oubien cequi pour zotte bans proches.
Par exemple :
Cote mo papa, dans Jannah ou Jahannam ?

| Hadiith 20

Le prophéte dire :

[ Celui parmi bans musulmans qui pour commettre ene plus grand délit c’est celui
qui pose question a propos ene quitechose qui pas ti encore vine Haraam, et alors,

sa quitechose la vine Haraam a travers so question.]
(BUKHARI 7289)

Explication

Ena bans quitechoses qui ti empéchés I'époque qui le prophéte ti vivant, ensuite
apres so la mort, sa bans I'empéchements la n’est plus déboute.

L’époque qui le prophéte ti vivant, bans la lois ti pe toujours descendre, et alors, ti
ena la possibilité qui certaines la lois changé ou abrogé.

Apres la mort du prophete, pas ena la possibilité pour qui ene la loi changé ou
abrogé.

Allaah fine fini décrete tous bans la lois, et Li ti fini décrété aussi dans qui
circonstance qui la loi pour descendre.

Ene circonstance cote li ti possible ene la loi descendre c’est quand ti pe vine pose
le prophéte question qui pas bizin a propos sa.

C'est juste Allaah qui décrété qui quitechose qui Halaal et qui quitechose qui
Haraam.

Li pas permissible faire bans quitechoses pour mettre bans dimounes dans
difficulté.

Aussi longtemps nous pas gagne preuve pour dire qui tel quitechose Haraam,
nous considere li Halaal.

Tous péchés pas lor méme degré de gravité aupres d’Allaah.

Hadiith 21

Rapporté par Zayd Ibn Thaabit :

[ Le messager d’Allaah fine prend ene la chambre en natte dans Masjid, et li fine
faire Swalaat la-dans pendant certains nuits, jusqu’a qui certains dimounes fine
rassemblé cote li (pour suivre li dans so Swalaat). Ensuite banla fine perdi so la
voix. Banla fine pensé qui li fine fini dormi, et alors, certains parmi banla fine
commence faire ene toussotement afin qui le propheéte sorti vers banla.

Ensuite le prophete fine dire (banla) :

“Zotte fine continué faire cequi mo fine trouve zotte faire jusqu’a qui mo fine peur
qui sa vine Faraz lor zotte, et si li vine Faraz lor zotte, zotte pas pour capave faire
li. Alors, 6 bans dimounes, faire Swalaat dans zotte lacazes, car meilleur Swalaat

d’ene personne c’est cequi li faire dans so lacaze excepté Swalaat Faraz!”]
(BUKHARI 6746)

f

Rapporté par Zayd Ibn Thaabit :

[ Le messager d’Allaah fine prend ene la chambre en natte dans Ramadwaan, et li
fine faire Swalaat la-dans pendant certaines nuits, et certains parmi so bans

compagnons fine faire Swalaat en suivant so Swalaat.

Quand le prophéte fine conne cequi banla fine faire, li fine assizé.

Ensuite (I’heure Fajr) li fine sorti vers banla, et li fine dire :
“Mo fine conne cequi mo fine trouve zotte pe faire. Alors, 6 bans dimounes, faire
Swalaat dans zotte lacazes, car certainement meilleur Swalaat c’est Swalaat qui

ene personne faire dans so lacaze, excepté cequi Faraz.”]
(BUKHARI 689)

Rapporté par Zayd Ibn Thaabit :

[ Le messager d’Allah ti bloque ene place (dans Masjid) comme ene petite

chambre, avec ene natte qui faire avec feuille pied tamme ou ene natte tissé. Le
messager d’Allaah fine sorti pour faire Swalaat la-dans.

Certains hommes fine rode li afin qui zotte faire cequi li pe faire. Banla fine faire
Swalaat en suivant so Swalaat. Ensuite ene (I'autre) nuit, banla fine vini, banla fine
étre présents, mais le prophéte fine tardé pour vine vers banla, li pas fine sorti
vers banla.

Banla fine éleve zotte la voix et zotte fine envoye bans cailloux lor so la porte. Le

prophéte fine sorti vers banla avec colére, et le messager d’Allaah fine dire banla :

“Zotte fine continué faire cequi zotte fine faire jusqu’a qui mo fine peur qui sa
Swalaat la vine obligatoire lor zotte. Alors, faire Swalaat dans zotte lacazes, car

certainement meilleur Swalaat qui ene personne faire c’est Swalaat c’est cequi li

faire dans so lacaze, excepté Swalaat Faraz.”]
(BUKHARI 6113)

Rapporté par Aaishah :

[ Ene nuit, le messager d’Allaah ti faire Swalaat dans Masjid, et fine ena certains

dimounes qui fine suivre so Swalaat. Ensuite li fine faire Swalaat la nuit suivante
(aussi), et alors, le nombre de bans dimounes fine augmenté.

Ensuite bans dimounes fine regroupé lor troisieme ou quatrieme nuit, mais le
messager d’Allaah pas fine sorti vers banla.

Quand fine arrive le matin, le prophéte fine d|re :
« Mo fine trouve cequi zotte fine faire. Pas ena narien qui fine empéche moi sorti
vers zotte (pour faire Swalaat en Jamaat), excepté qui mo fine peur attention li
vine obligatoire lor zotte. »
C’était dans Ramadwaan.]

(BUKHARI 1129)

Explication

Li recommandé faire Swalaat pendant la nuit.

Li recommandé faire Swalaat pendant bans la nuits de Ramadwaan.

Li permissible faire Swalaat-ul-Layl dans Masjid.

Li permissible faire Swalaat-ul-Layl dans ene petite |la tante, dans Masjid. Certains
savants dire qui quand nous mettre bans Riwaayah ensemble, nous trouve qui sa
action la de la part du prophete c’était quand li ti pe reste I'tikaaf dans
Ramadwaan.

Certains savants dire qui quand nous mettre bans Riwaayah ensemble, nous
trouve c’était lor quatrieme nuit qui le prophete pas ti sorti pour qui bans

Swahaabah suivre so Swalaat.

Ene personne choisir ene petite la tante pour faire so bans Ibaadat la-dans, sa li
aide li pour faire so bans Ibaadat avec plus Khushou’.

Li permissible arrange ene petite la tante dans Masjid, aussi longtemps qui sa pas
pe dérange bans dimounes.

Celui qui pe faire ene Swalaat Nafil, li permissible nous prend |li comme nous
Imaam, méme si li pas ti faire I'intention Imaamat.

Li permissible faire bans Swalaat Nafil en Jamaat, si nous pas faire li comme ene
Sunnah établit.

Le prophéte ti ena ene désir ardent pour faire Ibaadat Allaah.
Bans Swahaabah ti ena ene désir ardent pour faire Ibaadat Allaah.

Pas tous cequi le désir pour faire lbaadat pousse ene dimoune pour faire, sa li
bizin ene bon quitechose.

Juste bon l'intention li pas suffit. Faudrait qui ensemble avec bon I'intention, nous
faire bans quitechoses d’apres les enseignements du propheéte.

Faire colére a cause Allaah, sa li ene qualité louable dans ene dimoune.

Dans so Da’wah, le prophete pas ti juste douce, mais ena fois li ti pe agir avec la
colére. Sa prouvé qui ene Aalim aussi, ena fois li capave exprime so colere
pendant so I'enseignement.

Raison qui faire le prophéte ti en colere :
Attention qui a travers comportement de sa bans Swahaabah la, sa
Swalaat la vine obligatoire.
Attention qui sa Swalaat la vine obligatoire, so Ummat pas pour capave
faire li couma bizin.

Swalaat Faraz, li obligatoire lor bans missiers pour vine accomplir li dans Masjid.
Bans Swalaat Nafil, li meilleur si ene personne faire li dans so lacaze.

Swalaat Nafil li meilleur faire li dans lacaze, parcequi li plus protége ene personne
contre Riyaa. Apart qui c’est aussi ene moyen pour gagne Barakat dans lacaze et
pour protége ene lacaze contre Shaytwaan.

Ena bans Swalaat autres que les cinqg Swalaat qui I'lslaam fine enseigne nous pour
faire sa bans Swalaat la en Jamaat, tel comme Swalaat Eid, Swalaat Istisqaa’ et
Swalaat Kusouf.

Quant a Qiyaam Ramadwaan qui le prophéte ti décourage faire li en Jamaat dans
Masjid, bans Ulamaa dire qui aprés la mort du prophete, quand la frayeur sa
Swalaat la vine obligatoire li n’est plus déboute, nous capave faire li en Jamaat

dans Masjid, couma bans Swahaababh ti faire li.

Dans I'lslaam, nous ena ene principe qui dire : Nous délaisse ene bon quitechose
pour évite ene quitechose qui plus grave.

Le prophéte ti ene personne qui ti ena beaucoup compassion pour so Ummat.

Nous bizin pratique nous Deen avec la modération, sans essaye faire quitechose
qui en dehors nous capacité.

Hadiith 22

Rapporté par Abu Mousaa Al-Ash’ari’ :

[ Le messager d’Allaah ti étre questionné concernant certains quitechoses qui li
fine détesté. Quand banla fine pose li trop beaucoup questions, li fine en coléere,
et li fine dire :

« Demande-moi (concernant cequi zotte oulé) ? »

Ene dimoune fine déboute et li fine demandé :

« O messager d’Allaah, qui sanla mo papa?”

Le propheéte fine dire :

“To papa c’est Huzaafah!”

Ensuite ene deuxieme dimoune fine déboute et li fine fine demandé :
« O messager d’Allaah, qui sanla mo papa?”

Le propheéte fine dire :

“To papa c’est Saalim, le Mawlaa de Shaybah!”

Quand Umar fine trouve colére qui ena lor figure le messager d’Allaah, li fine dire :

« Nous faire Tawbah avec Allaah. »]
(BUKHARI 7291)

Explication
Ena bans questions qui li pas permissible posé.

Le prophéte fine en colére quand certains fine pose bans questions qui pas bizin.

> Hadiith No 25, rapporté par Anas, li pe cause concernant méme évenement.

Ene Aalim ou ene Daai arrivé en colére a cause Allaah, sa li pas ene quitechose
blamable.

Le prophéte ti conné qui en tant qu’ene messager d’Allaah, li capave gagne
réponse de n’importe qui question qui li étre questionné, moment qui li ena sa
garanti la.

Le prophéte so colere ti visible lor so figure.

Umar lbnul Khattwaab ti ene personne qui ti ena ene bonne compréhension.

Bans Swahaabah ti comprend qui coléere du prophete li capave provoque coléere
d’Allaah.

Quand ene personne arrivé faire ene erreur, li bizin pas tardé pour faire Tawbah.

Hadiith 23

Rapporté par Warraad :

[ Mu’aawiyah Ibn Abi Sufyaan ti écrire ene lettre a Al-Mughiirah Ibn Shu’bah Ath-
Thaqafi (so Amir dans Koufah), li fine dire (li) :
« Ecrire moi cequi to fine entendre depuis le messager d’Allaah. »

Al-Mughiirah fine écrireli :

“Aprés chaque Swalaat, le prophete d’Allaah ti pe dire : Pas ena aucun vrai llaah
excepté Allaah. Li unique, Li pas ena aucun associé. Pour Li la royauté et louanges,
et Li ena pouvoir lor tous quitechoses. O Allaah, pas ena personne qui capave
empéche cequi To pour donné, et pas ena personne qui capave donne cequi To
pour empéché. Richesse ou grandeur pas capave apporte profit contre Toi a
aucun possesseur de richesse et grandeur. »

Al-Mughiirah fine aussi écrire li :
« Le prophete ti pe empéche le bavard, pose beaucoup questions, et perdi
I'argent par gaspillage. Li ti pe aussi empéche mal agir envers bans mamans,
enterre bans tifilles vivantes, et qui ene personne pas content donner mais li

content prend. »]
(BUKHARI 7292)

Rapporté par Warraad :

[ Al-Mughiirah Ibn Shu’bah ti écrire Mu’aawiyah qui quand le messager d’Allaah ti
pe termine Swalaat et li ti pe fini faire Salaam, li ti pe dire :

« Pas ena aucun vrai llaah excepté Allaah. Li unique, Li pas ena aucun associé.
Pour Li la royauté et louanges, et Li ena pouvoir lor tous quitechoses.

O Allaah, pas ena personne qui capave empéche cequi To pour donné, et pas ena
personne qui capave donne cequi To pour empéché. Richesse ou grandeur pas

capave apporte profit contre Toi a aucun possesseur de richesse et grandeur. »]
(MUSLIM 1366)

Le prophéte dire :

[ Allaah fine décréte Haraam lor zotte : mal agir envers bans mamans, enterre
bans tifilles vivantes, et qui ene personne pas content donner mais li content

prend.

Allaah fine détesté trois quitechoses pour zotte: le bavard, pose beaucoup

guestions, et perdi I'argent par gaspillage.]
(BUKHARI 2231)

Explication

Bans Swahaabah ti pe pratique zotte Deen en faisant zeffort pour suivre Sunnah
du prophéte dans chaque I'aspect de zotte la vie.

Mu’aawiyah ti ene Swahaabi qui ti conne lire et écrire. Li ti parmi bans qui ti pe
écrire Wahi pour le prophete.

Mu’aawiyah ti ene Swahaabi qui ti assoiffé pour augmente so connaissance
concernant Sunnah du propheéte.

Mu’aawiyah ti ene Swahaabi humble; malgré qui li ti ene chef, sa pas fine
empéche li apprendre avec les autres.

Ene parmi bans facons apprendre Deen c’est a travers lettres qui ene personne
envoyé a ene |'autre pour pose li bans questions.

Celui qui plus vertueux li apprendre avec celui qui moins vertueux, pas ena narien
la honte la-dans.

Azkaar apres bans Swalaat Faraz, sa c’est ene Sunnah connu du prophete.

Dans sa Zikr la, pareille couma dans plusieurs les autres Azkaar, nous pe proclame
nous croyance dans 'unicité d’Allaah.

Allaah Li le roi unique de sa le monde la. Apart Li, tous c’est bans créatures
pauvres qui dépendre lor Li.

Allaah Li mérite qui nous faire So éloge.
Allaah Li celui qui ena capacité lor tous quitechoses.
Pas ena personne qui capave empéche la réalisation du décret d’Allaah.

Malgré combien richesse ene personne possédé, li toujours ene pauvre qui
dépendre lor Allaah. So richesse pas pour profite li narien contre Allaah.

La richesse et la pauvreté c’est qui deux quitechoses qui Allaah éprouve So bans
serviteurs par sa.

Quitchose qui ena valeur aupres d’Allaah c’est nous Imaan et nous bans bonnes
actions.

Parmi les enseignements du prophéte c’est cause juste cequi bizin.

Parmi les enseignements du prophéte c’est pose bans questions profitables.
Parmi les enseignements du prophéte c’est pas faire gaspillage I'argent.
Parmi les enseignements du propheéte c’est pas mal agir envers maman.

Parmi les enseignements du prophéte c’est qui ene papa li pas gagne droit touye
bans tifilles qui so madame donne naissance.

Parmi les enseignements du prophete c’est la générosité et satisfait avec cequi
nous possédé.

Dans nous Deen ena bans actions qui le prophete fine empéché, et alors, nous
bizin abstenir de sa.

Dans I'lslaam, I'information d’ene personne juste li acceptable, qui li dans Figh ou
Ageedah.

La connaissance de Deen fine éparpillé dans différents I'endroits cote bans
Swahaabah fine alle installe-zotte.

Hadiith 24

Rapporté par Anas:

[ Nous ti cote Umar et li ti dire:
« Nous ti étre empéchés de Takalluf (Ene personne donne-li la peine pour faire
cequi en dehors so capacité par pose question a propos bans quitechoses qui nous

pas nécessaire conné.)»]
(BUKHARI 7293)

Rapporté par Anas :

[ Ene dimoune ti demande Umar Ibnul Khattwaab concernant la parole d’Allaah S
80V 31 (fruits et herbages qui consommeés par bans zanimaux) :

« Qui été herbages? »

Umar fine répondre :

« Nous fine étre empéchés pour pénétrer profondément (dans bans sujets) et

pour donne-nous la peine pour faire cequi en dehors nous capacité. »]
(ZAM-MUL-KALAAM 517)

Le Swahaabi Salmaan dire :

[ Si le messager d’Allaah pas ti empéche qui nous de Takalluf (faire plus qui nous

moyen) pour recevoir I'invité, mo ti pour faire Takalluf pour zotte.]
(AL MU’JAM-UL-AWSAT 6/104/5935, 5.5 2392)

Explication
L’Islaam fine condamne Takalluf.

Takalluf dans la connaissance c’est essaye conne quitechose qui pas profitable
oubien essaye conne quitechose qui nous pas fine étre ordonnés pour conner.

Takalluf dans les actions c’est essaye faire quitechose qui pas dans nous |’habitude
oubien essaye faire quitechose qui pas dans nous capacité.

Takalluf dans les paroles c’est essaye arranger pour causer au lieu cause normale.

Takalluf dans nous comportement c’est essaye faire quitechose qui pas sorti
depuis au fond de nous.

Quand l'lslaam fine condamne Takalluf, sa prouvé qui nous bizin pe engage-nous
juste dans bans quitechoses profitables et évite tous quitechoses qui pas pour

profite nous ni pour nous Dunyaa et ni pour nous Aakhirah.

Takalluf dans la connaissance li dirige ene personne vers doute.

Takalluf dans la connaissance li dirige ene personne pour présente-li comme ene
Aalim, alors qui dans la réalité li pas ene Aalim.

Cequi pour protege nous contre Takalluf dans la connaissance c’est gagne le
courage pour dire : « Mo pas conné ! »

Quand I'lslaam fine condamne Takalluf, sa prouvé qui nous bizin pe pratique nous
Deen avec la modération, loin de I'exagération.

Celui qui lor Sunnah, li pas déduire bans la lois depuis Al-Kitaab Was-Sunnah, avec
Takalluf, parcequi li juste accepté cequi ena dans bans textes. Quant a bans qui
dans Bid’ah, banla déduire bans la lois avec Takalluf, parcequi banla bizin
contourne bans textes pour justifier zotte bans I'égarements.

Bans Swahaabah, en tant que bans premiers qui ti lor Sunnah, banla ti loins de
Takalluf®,

Ene domaine qui Takalluf capave rentré facilement c’est I'interprétation de réve.
Celui qui pe interprete ene réve, li bizin prend précaution pour pas tombe la-dans.

Certains savants dire qui Umar pas fine empéche pose question pour conne
signification d’ene mot couma “Ab”, mais li fine empéche pose question pour
conne cequi pas important a propos cequi mentionné dans Al-Qur-aan.

® Le Swahaabi Ibn Mas’oud dire :

[ Celui qui oulé suivre quicaine (prend quicaine comme modeéle), qui li suivre Swahaabah de
Rassoulullaah. Dans sa Ummat la c’est banla qui fine gagne meilleur le coeur, ene connaissance
plus profond, zotte ti bans qui ti plus pas donne zotte-mémes la peine, zotte fine gagne ene
guidance plus droite et zotte ti pé vivre dans ene situation plus correct.

C’était ene peuple qui Allaah fine choisir zotte pour accompagne So prophéte et pour établir So
Deen. Alors, reconnaitre zotte valeur et suivre zotte traces (paroles), car certainement banla ti lor

la guidance droite.]
(JAAMI-U-BAYAANIL-ILMI WA FADLIH 9702)

L'Islaam c’est ene Deen qui repose lor pitié Allaah. Allaah pas content qui nous
mettre difficulté lor nous-mémes pour pratique nous Deen.

Quand ene Swahaabi dire : « Nous ti étre ordonnés » oubien « Nous ti étre
empéchés », sa parole la de so part li considéré qui |li pe rapporte ene
enseignement du prophete.

Hadiith 25

Rapporté par Anas Ibn Maalik’ :

[ Le messager d’Allaah fine sorti I’heure qui soleil fine incliné et li fine faire Swalaat

Zuhr. Ensuite li fine déboute lor Mimbar et li fine faire mention du Qiyaamah et li
fine dire qui pour ena bans grands quitechoses sa jour-la.

Ensuite li fine dire :

“Celui qui oulé demande concernant ene quitechose, qui li demandé. Pas ena
narien qui zotte pour demande moi excepté qui mo pour informe zotte de sa,
aussi longtemps qui mo dans sa place la ici!”

Bans dimounes fine commence pleuré en quantité et le prophéte fine reste dire:
“Demande-moi!”

Alors, Abdullaah Ibn Huzaafah As-Sahmi fine déboute et li fine dire :

“Qui sanla mo papa?”

Le prophéte fine dire :

0
.

” Hadiith No 22, rapporté par Abu Mousaa Al-Ash’ari, li pe cause concernant méme événement.

“To papa c’est Huzaafah!”

Ensuite le prophete fine reste dire :

“Demande-moil!”

Alors, Umar fine tombe lor so deux genoux et li fine dire :

“Nous satisfait avec Allaah comme Rab, avec I'lslaam comme Deen et avec
Muhammad € comme prophete.”

Alors, le prophéte fine reste tranquille. Puis li fine dire :
“Feque la Jannah et I'enfer fine étre présentés a moi, dans le coté de sa muraille

la. Jamais mo fine trouve ene aussi bon et mauvais quitechose que sa!”]
(BUKHARI 540)

Rapporté par Anas lbn Maalik :

[ Banla fine pose le messager d’Allaah question jusqu’a qui banla fine harcele li
avec bans questions. Alors, le prophéte fine en colere, li fine monte lor Mimbar, et
li fine dire :

« Pas ena narien qui zotte pour demande moi a propos sa azordi, excepté qui mo

'II

pour mettre sa clair a zotte!

Mo fine commence guette coté droite et coté gauche, et mo fine trouve qui

chaque dimoune fine enveloppe so la téte dans so vétement et li fine commence
pleurer.

Ti ena ene quicaine qui quand li ti pe dispute avec bans dimounes, banla ti pe
appelle li comme le fils d’autre que so papa.

Sa personne la fine dire :

“O messager d’Allaah, qui sanla mo papa?”

Le prophéte fine dire :

“To papa c’est Huzaafah!”

Alors, Umar fine commence dire :
« Nous satisfait avec Allaah comme Rab, avec l'lslaam comme Deen et avec
Muhammad € comme prophéte. Nous cherche protection avec Allaah contre

bans Fitnah.”

Puis le messager d’Allaah fine dire :

« Jamais mo fine trouve couma mo fine trouve le bien et le mal azordi. Jannat et
I’enfer fine étre présentés a moi jusqu’a qui mo fine trouve les deux par derriere
sa muraille 1a. »]

Hishaam Ibn Abi Abdillaah dire :

[ Quand Qataadah ti pe faire mention de sa Hadiith |a, li ti pe cite sa Aayat la :
« O bans qui fine améne Imaan, pas pose question a propos bans quitechoses qui

si sa étre rendu manifestes a zotte, sa pour faire zotte ressenti le mal. .... »]
(BUKHARI 6362)

Explication

L’heure Swalaat Zuhr c’est aprés Zawaal.
Li meilleur faire Swalaat Zuhr dans so premier I'heure, excepté quand faire chaud.
Ene meilleur moment pour faire ene causerie c’est apres Swalaat Faraz.

N’importe quand ena ene nécessité, ene Imaam capave faire ene Khutbah dans
Masjid a cause sa.

A chaque fois qui ene Imaam ena pour faire ene rappel, li monte lor Mimbar.
Mimbar li pas réservé juste pour Khutbah Jumu’ah.

Li important rappelle bans dimounes concernant le jour du Qiyaamah.

Le jour du Qiyaamah li pour ene jour qui pour contenir bans grands évenements.
Li pas permissible pose question en quantité, quand sa li pas profitable.

Le prophéte, en tant qu’ene humain, li ti pe arrivé en colere.

C’était pendant ene moment spécifique qui le prophete ti dire : « Pas ena narien
qui zotte pour demande moi excepté qui mo pour informe zotte de sa ! »

Quand le prophete fine dire « Pas ena narien qui zotte pour demande moi excepté
qui mo pour informe zotte de sa, aussi longtemps qui mo dans sa place la ici! », sa
prouvé qui en générale, le prophéte pas ti conne Ghaib.

Li pas permissible appelle ene quicaine comme le fils d’ene I'autre apart so papa.
Bans Swahaabah ti bans humains qui parfois ti pe ena bans disputes entre zotte.
Bans Swahaabah c’étaient bans personnes qui ti ena beaucoup la frayeur Allaah
dans zotte les cceurs, et alors, sa ti faire banla vine bans dimounes qui ti pe pleuré

a cause Allaah.

Bans Swahaabah c’étaient bans personnes qui ti ena beaucoup la frayeur
attention Allaah en colére avec zotte.

Pleuré dans ene fagon qui sa faire ene personne couvert so figure, sa li ene bon
quitechose. Quant a hurlé crié, Al-Qurtubi dire qui sa c’est la facon de faire de
bans Bidati qui ressemblé a braiment de bourrique.

Ene bon musulman c’est celui qui satisfait avec Allaah comme so Rab, avec
I'lslaam comme so Deen et avec Muhammad £ comme so prophéte.

Ene bon musulman bizin toujours cherche protection avec Allaah contre toutes
formes de Fitnah.

C’est juste avec Allaah qui nous cherche protection contre le mal.

Le propheéte fine gagne pour trouve Jannah et Jahannam.

Pas ena ene meilleur place qui Jannah et pas ena plus mauvais place qui I'enfer.
Ena bans Aayat qui nous conné dans qui situation zotte ti étre révélés.

Umar ti ene Swahaabi qui ti pe trouve plus loin qui les autres bans Swahaabah.
Umar ti parmi bans Swahaabah qui ti plus proches avec le prophéte.

Par sa évenement |3, Allaah fine prouve la chasteté de Abdullaah lbn Huzaafah so
maman.

Hadiith 26

Rapporté par Anas lbn Maalik :

[ Ene dimoune ti demande (le prophéte):

« O prophéte d’Allaah, qui sanla mo papa ? »
Le prophéte fine répondre (li) :

« To papa c’est untel ! »

Et (alors), sa Aayat la fine descendre :

« O bans qui fine améne Imaan, pas pose question a propos bans quitechoses qui
si sa étre rendu manifestes a zotte, sa pour faire zotte ressenti le mal. Mais si
zotte pose question a propos sa, moment qui Al-Qur-aan pe étre révélé, sa pour
étre rendu manifeste a zotte. Allaah fine pardonne sa, Allaah Li celui qui pardonné

et celui qui indulgent. »]
(BUKHARI 7295)

Explication

Allaah dire : (5:101)

[ © bans qui fine améne Imaan, pas pose question a propos bans quitechoses qui
si sa étre rendu manifestes a zotte, sa pour faire zotte ressenti le mal. Mais si
zotte pose question a propos sa, moment qui Al-Qur-aan pe étre révélé, sa pour
étre rendu manifeste a zotte. Allaah fine pardonne sa, Allaah Li celui qui pardonné
et celui qui indulgent.]

Sa Aayat |a so signification c’est qui li pe empéche bans Swahaabah pose question,
avant qui Aayat Qur-aan descendre, a propos cequi zotte ti pe pose question, mais
plutot zotte bizin attendre la loi Allaah descendre, moment qui Allaah pour réveéle
li.

Hadiith 27

Le prophéte dire :

[ Bans dimounes pour continué pose zotte-mémes question jusqu’a qui zotte pour
dire :

« Allaah Li le Créateur de tous quitechoses, mais qui sanla fine créé Allaah. »]
(BUKHARI 7296)

Le prophete dire :

[ Allaah fine dire : “To Ummah pour continué dire : Qui été sa, qui été sa? jusqu’a

banla pour dire : Allaah fine créé bans créatures, bé qui sanla fine créé Allaah.”]
(MUSLIM 195)

Le prophéte dire :

\\}:&\J}JJJ 15 Jui0 alle s 00 Bty ot 2¥s
e Eals AU uu s AL AT s,w vf:\}\ S5 O3

[ Certainement Shaytwan vine cote ene parmi zotte et li dire :

“Qui sanla fine créé toi?”

Li répondre :

“C’est Allaah (qui fine créé moi).”

Alors, Shaytwaan demande li :

“Bé qui sanla fine créé Allaah?”

N’importe qui sanla gagne sa parmi zotte, qui li dire : “Mo fine améne Imaan lor
Allaah et So bans messagers.”

Certainement sa (déclaration la) pour faire sa (doute satanique la) aller de li.”]
(AHMAD 25006)

Le prophéte dire :

[ Shaytwaan vine cOte ene parmi zotte et li dire : “Qui sanla fine créé sa? Qui sanla
fine créé sa ?” jusqu’a qui li dire : “Qui sanla fine créé to Rab?”
Si quicaine arrive li sa, qui li cherche protection avec Allaah et qui li arréte (pense

lor sa question 1a).]
(BUKHARI 3034)

Le prophéte dire :

[ Bans dimounes pour continué pose zotte-mémes question jusqu’a qui zotte pour

dire : “Allaah fine créé bans créatures, bé qui sanla fine créé Allaah?”

Celui qui fine arrivé dire sa, qui zotte dire :

“Mo fine améne Imaan dans Allaah.”]
(ABU DAOUD 4098)

Explication

Ene humain bizin reconnaitre qui li pas fine créé li-méme ; li pas fine choisir ni so
couleur la peau et ni trait de so figure. De la méme fagon, li pas fine vine en
existence par hasard ou accidentellement.

Ene humain bizin reconnaitre qui li ene créature qui bien petit dans sa grand le
monde qui li pe vivre le, et li bien faible physiquement et intellectuellement.

Pareille couma vue de nous regard li limité, coumesa méme, nous compréhension
li limité, et alors, faudrait pas nous enfonce-nous dans quitechose qui pas dans
nous niveau de compréhension.

Si 'homme pas capave comprend Rouh qui a l'intérieur de li, couma li capave
prétendre qui li ena capacité comprend I'étre de so Rab.

Si 'homme pas capave comprend la réalité de cequi pour ena dans Jannah, couma
li capave prétendre qui li ena capacité comprend |'étre de so Rab.

Si 'homme pas capave comprend la réalité de Tasbiih qui bans roches faire ou
nourriture qui nous pe consommé faire, couma li capave prétendre qui li ena
capacité comprend I'étre de so Rab.

Allaah fine demande nous pour réfléchit lor nous-mémes et lor cequi Li fine créé,
sa li pousse nous pour croire dans |'existence d’ene Rab unique et incomparable.
Allaah pas fine enseigne nous pour réfléchit lor So Zaat.

Compare le Créateur avec les créatures, sa c’est ene erreur capitale qui nous bizin
évité.

Celui qui fine habitué pose bans questions inutiles, sa capave dirige li vers Kufr.

C'est Shaytwaan qui pousse ene dimoune pour pose li-méme question a propos
Allaah So Zaat.

Shaytwaan pas vine directement avec sa Waswasah la, mais |i prend depuis loin
pour qui finalement li attaque ene personne avec sa question-la.

Pour combattre sa Waswasah la, I'lslaam pas fine enseigne nous pour cherche
recours a bans arguments logiques, mais li fine enseigne nous pour consolide nous
Imaan et cherche protection contre Shaytwaan.

Sheikh Albaani (1420 H) dire :

[ Sa bans Hadiith authentiques la montré qui li obligatoire lor celui qui Shaytwaan
soufflé bans doutes dans |i par demande li : Qui sanla fine créé to Rab? qui li

tourne-li de sa argument la et répondre li par cequi sa bans Hadiith |a montré
nous. Et en résumé, li bizin dire :

“Mo fine amene Imaan dans Allaah et dans So bans messagers. Allaah Li Unique;
Allaah indépendant (et tous créatures dépendre lor li). Li pas fine gagne zenfant et

Li pas zenfant personne. Et pas €na narien égale a Li.”

Li crache dans so c6té gauche 3 fois (ene crachet qui contenir plutot du vent qui la
crache).

Li cherche protection d’Allaah contre Shaytwaan.

Li arréte pense lor sa doute la.

Mo ena la conviction qui n’importe qui sanla mettre sa en pratique comme ene
obéissance a Allaah et So Rassoul, avec toute sincérité, sa doute la obligé aller de
li et li pour faire so Shaytwaan faire défaite, parcequi le prophéte fine dire :

“Certainement sa (phrase la) pour faire (sa Shaytwaan la so doute) aller de li.”]
(SILSILAH V1 PG 236)

Hadiith 28

Allaah dire : (17 :85)

[ Banla pose toi questlon a propos Rouh. Dire : « Rouh li ene zaffaire qui concerne
(la connaissance de) Mo Rab, et zotte pas fine gagne de la connaissance excepté
ene tigit méme. »]

Rapporté par Abdullaah Ibn Mas’oud :

oA
-
4

% g% - 1- - “” T - - . @ oo
Ot o 5 s Lo 5T 3R Tl Uﬁd»«»y@‘c‘vﬂf
2 P P - ~z
G aShend ¥ e lled Y (3ass G )JJ\ : éjx,, 13k &S 5433
OJw;i:

[ Mo ti ensemble avec le prophéte, dans ene champ a Madiinah, pendant qui li ti
pe appuyé avec ene feuille droite d’ene pied tamme. Ene groupe de bans juifs fine
passé. Certains parmi banla fine dire : « Demande li a propos Rouh ! » Les autres

fine dire : « Pas demande li, attention qui li pour faire zotte entendre quitechose
qui zotte pour détesté | »

Alors, banla fine vine vers le prophéte et zotte fine dire :

« O Abul Qaasim, explique-nous a propos Rouh ! »

Le prophete fine déboute pendant ene moment en regardant, et alors, mo fine
conné qui li pe recevoir Wahi. Mo fine éloigne de li jusqu’a qui Wahi fine fini
descendre lor li.

Ensuite le prophete fine cite sa Aayat la : (17 :85)
Banla pose toi question a propos Rouh. Dire : Rouh li ene zaffaire qui concerne (la
connaissance de) Mo Rab, et zotte pas fine gagne de la connaissance excepté ene

tigit méme.]
(BUKHARI 7297)

Explication

Ena certaines connaissances qui Insaan pas a la hauteur pour comprend sa.

Allaah possede toutes les connaissances. Ene tigit de So connaissance, Li fine
donne sa a Insaan.

C’est juste Allaah qui possede toutes les connaissances. Bans prophetes pas fine
gagne narien de connaissance Allaah excepté tigit cequi Allaah fine donne banla.

La prétention qui Allaah fine partage So connaissance avec So bans prophétes,
cequi pour Allaah c’est Zaati et cequi pour bans prophéetes c’est Atwaai, sa c’est
Shirk.

Allaah pas fine donne Insaan beaucoup connaissance. Khadwir ti dire a Mousaa :
Mo connaissance ensemble avec to connaissance, en comparaison avec
connaissance Allaah li couma sa goute de I'eau qui sa zoiseau la fine béqué en
comparaison avec sa de |'eau la mer la.

Parmi bans connaissances qui personne pas possédé excepté Allaah c’est
connaissance concernant la réalité de Rouh.

Si Rouh qui li a I'intérieur de nous, nous pas conne so réalité, couma nous capave
prétendre-nous capables pour comprend les réalités concernant bans grandes
créatures d’Allaah oubien les réalités concernant Allaah So Zaat et So bans
Swifaat ?

93




Ti ena certains parmi les opposants du prophéte qui ti pe vine pose |li question
pour mettre li dans I'embarras. Ene musulman bizin conné qui qualité question
qui li pe posé.

Quand ene dimoune manque connaissance qui bizin, c’est sa qui faire |li pose bans
guestions qui pas bizin.

Ena certains Aayat fine descendre comme ene réponse depuis Allaah, en relation
avec certaines situations spécifiques qui connues.

Sa Aayat la fine descendre comme réponse a question qui certains juifs ti pose le
prophéte.

Beaucoup parmi bans juifs ti choisir pour oppose le prophéte.

Bans juifs qui ti pose le prophéte question a propos Rouh, banla conné qui faire
zotte fine pose li sa question-la.

Bans juifs ti bans dimounes qui ti ena certaines connaissances, mais au lieu qui sa
profite banla, sa fine plus enfonce zotte dans Kufr.

Malgré qui sa bans juifs la ti pe conné qui la connaissance a propos Rouh li pas
connue, certains fine peur pour pose le prophéte sa question-1a, parcequi banla ti

conné qui le prophéte li ene vrai prophéte.

Abdullaah Ibn Mas’oud ti ene Swahaahi qui ti pe accompagne le prophéete en
quantité.

Celui qui conne la vérité, mais li choisir pour oppose la vérité, li pour ene dimoune
qui pour toujours peur attention la vérité vine au clair.

Ene musulman bizin content la vérité. Détesté la vérité, sa c’est qualité de bans
juifs.

Kunyah li ene Sunnah. Le prophéte so Kunyah ti Abul Qaasim.
Le prophéete pas ti conne Ghaib. Quand li ti pe étre questionné a propos ene

quitechose qui li pas conné, li ti pe attendre gagne réponse de sa question-la a
travers Wahi.

94




Parfois bans Swahaabah ti pe conné quand Wahi ti pe descendre lor le prophete.

Comme ene respect envers le prophete, Ibn Mas’oud fine éloigne-li depuis le
prophéte quand li fine conné qui Wahi pe descendre lor i.

Quand sa bans juifs la fine pose le prophete question a propos Rouh, le prophete
fine répondre banla par sa Aayat qui Allaah fine révele lor li 1a.

Chapitre

Chapitre : Suivre I'exemple les actions du propheéte.

Explication

Le prophéte li le messager d’Allaah qui nous fine étre ordonnés pour suivre li et
prend li comme nous I'exemple.

Allaah dire : (33:21)

[ Certainement ena pour zotte, dans le messager d’Allaah, ene bon modele, pour

celui qui ena l'espoir (joindre) Allaah et le dernier jour et li pense Allaah
beaucoup.]

Vivre I'lslaam sans suivre les enseignements du prophéte, sa li ene quitechose
inconcevable qui Shaytwaan fine faire bans Qur-aaniyyoun tombe dans sa piége
la.

Suivre les enseignements du prophéte, sa |li ene quitechose qui bans premiers
musulmans pas ti conne excepté sa.

C’est la soif pour suivre les enseignements du prophéte qui fine faire bans savants
de bans premiers siecles engage-zotte dans compile bans Hadiith du prophete, tel
comme Imaam Bukhaari, Muslim, Abu Daawoud, At-Tirmizi et les autres.

Sunnah du prophete qui nous bizin suivre c’est principalement quatre
quitechoses :

So bans paroles

So bans actions

So bans approbations

So bans bons caractéeres

Ena plusieurs possibilités concernant ene action du prophéte :

Soit c’est ene action qui li fine faire en tant qu’ene humain.

Par exemple, le prophete fine mangé, boire, marché et dormi.

La-dans, nous suivre le prophete dans la fagon qui li fine faire sa action la.
Par exemple, nous pas suivre le prophete dans I'action de dormir, mais
nous suivre le prophéete dans la fagon qui li fine dormi.

Soit c’est ene action qui li fine faire en tant qu’ene personne qui pe vivre
parmi so peuple, en suivant I’habitude qui existe dans so peuple.

Par exemple, le prophete fine habille dans fagcon qui so peuple ti pe habillé.
La-dans, nous suivre le prophéte par faire sa action la couma nous peuple
pe faire li, aussi longtemps qui li pas a I’'encontre de la Sharii’ah.

Par exemple, nous couvert nous la téte couma bans dimounes dans nous
pays couvert zotte la tétes, sans qui nous bizin donne-nous la peine pour
essaye couvert nous la téte couma le prophete ti pe couvert so la téte.

Soit c’est ene action qui li fine faire en tant qu’ene personne qui pe faire
Ibaadah d’Allaah.

Par exemple, le prophéte fine faire Swalaat, li fine observe Sawm et li fine
faire Hajj.

La-dans, nous suivre le prophete dans action la li-méme et dans la fagon
qui li fine faire sa action la.

Par exemple, nous faire Swalaat et nous faire li couma le prophéte ti pe
faire li.

Soit c’est ene action qui li fine faire en tant qu’ene messager qui so mission
c’est explique en détail, bans la lois d’Allaah.

Par exemple, le prophete fine faire Iftwaar couma soleil fine couché,
oubien qui li fine mange la chair poule, oubien li fine coupe la main du
voleur cote so poignée.

La-dans, nous suivre le prophéte d’aprés cequi so explication pe indiqué, li
capave indique qui sa action la li Faraz oubien qui li Sunnah oubien qui i
permissible.

Par exemple, le prophéte ti mange la chair poule, et alors, basant lor 13,
nous dire qui li permissible mange la chair poule.

Soit c’est ene action qui li fine faire en tant qu’ene chef d’état.

Par exemple, le prophéte fine faire lapide ene homme marié qui ti arrivé
commettre Zinaa.

La-dans, nous suivre le prophéete par limite permissibilité de sa action la
seulement au chef d’état.

Par exemple, si ene personne coquin, c’est pas n’importe qui sanla qui
coupe so la main, mais si nous pe vivre dans ene état islamique, le chef de
sa I'état |3, c’est li qui exécute sa peine islamique la.

6. Soit c’est ene action qui li fine faire en tant qu’ene messager qui sa ti
particulierement a li.
Par exemple, le prophéte fine faire Nikaah avec plus qui quatre madames a
la fois.
La-dans, nous suivre le prophéte par pas faire sa action la.
Par exemple, si ene personne déja ena quatre épouses et |i pe gagne la
chance pour faire ene cinquiéme Nikaah, li pas gagne droit faire sa.

Ene action qui le prophéte fine faire en tant qu’ene messager, nous dire qui li
Sunnah pour faire sa action la. Nous pas dire qui li obligatoire aussi longtemps qui
nous pas gagne bans les autres preuves qui indique sa.

Celui qui pratique so Deen en suivant les actions du prophete, li pas pour tombe
dans bans Bid’ah.

Suivre l'action du prophéte pour qui nous pas tombe Bid’ah c’est suivre le
prophéte dans six quitechoses :
1. Lacause (w)

Le genre (&)

La quantité (,.a))
La modalité (2..51)
Le moment (ou;))
Le lieu (o)

Dans Ibaadah, suivre l'action du prophéte c’est pas juste « Faire cequi li fine
faire », mais c’est aussi « Délaisse cequi li fine délaissé. »

Hadiith 29

Rapporté par Abdullaah Ibn Umar :

[ Le messager d’Allaah ti pe mettre ene bague en l'or, et alors, bans dimounes
aussi fine mettre bagues en |'or.

Ensuite prophete fine mettre li de co6té, et li fine dire :
“Mo ti mettre ene bague en I'or, mais jamais mo pour mettre sa encore!”

Bans dimounes (aussi) fine mettre zotte bagues de coté.]
(BUKHARI 7298)

Rapporté par Abdullaah lbn Umar :

[ Le messager d’Allaah ti pe mettre ene bague en I'or. Ensuite le messager d’Allaah
fine mettre li de coté, et li fine dire :

“Jamais mo pour mettre sal!”

Bans dimounes (aussi) fine mettre zotte bagues de coté.]
(BUKHARI 5867)

Rapporté par Ibn Abbaas :

[ Le messager d’Allaah ti trouve ene bague en 'or dans la main d’ene zomme. Li
fine tire li, li fine jette li et li fine dire :
“Ene parmi zotte pas hésité pour prend ene la braise et li mettre sa dans so la
main!”

Apreés qui le messager d’Allaah fine allé, quicaine fine dire sa personne la :
“Prend to bague et profitez de sal”

Li fine répondre :
“Non. Serment lor Allaah, jamais mo pour prend li apres qui le messager d’Allaah

fine jette li!”]
(MUSLIM 5593)

Explication

Le prophéte ti pe mettre ene bague dans so le doigt. Basant lor la, certains savants
dire qui li Sunnah pour chaque musulman mettre bague. Certains savants dire qui
sa action 13 li juste prouvé qui mettre ene bague li permissible, li pas prouvé qui li
ene Sunnah, parcequi quand bans dimounes fine dire le prophéte qui bans les rois
pas reconnaitre aucun lettre qui pas estampé, c’est lerla qui le prophéete fine
commence mettre ene bague qui li ti pe servi sa comme so estampe.

Bague qui li permissible ou recommandé pour bans zommes c’est cequi en
I'argent.

Au commencement I'Islaam, I'or ti permissible pour bans zommes, ensuite sa fine
vine Haraam. Sa prouvé qui dans nous Deen, fine ena ene quitechose qui appelle
I’abrogation d’ene la loi.

Couma bans Swahaabah fine trouve le prophéte mettre bague, banla aussi fine
commence mettre bagues. Sa prouve deux quitechoses :
Bans Swahaabah ti pe précipité pour imite les actions du prophete.
Bans Swahaabah ti pe imite les actions du prophéte, sans attendre kit
I'ordre depuis so part.

Quand ene savant fine conné qui certains dimounes pe suivre ene parmi so bans
Fatwaa qui li fine faire erreur la-dans, li ene devoir lor li pour faire sa bans
dimounes la conné qui c’était ene erreur qui bizin corrigé.

Ene quitechose qui li confirmé li Haraam, li pour reste Haraam jusqu’a le jour du
Qiyaamah, parcequi la loi I'lslaam c’est sa méme dernier Sharii’ah d’Allaah lor sa la
terre la.

Ene quitechose qui Haraam, nous bizin délaisse li pour tous les temps, nonplus qui
nous délaisse li pendant ene période et ensuite nous retourne vers li.

Dans sa Hadiith la, le prophete fine mettre sa bague en I'or de c6té, pour montrer
a qui point li pe dissocié-li de sa action la, malgré qui li-méme li fine déja faire sa,
avant qui li vine Haraam.

Couma bans Swahaabah ti pe suivre le prophéete dans cequi li faire, coumesa
méme, banla ti pe suivre li dans cequi li ti pe arréte faire.

L’or dans li-méme li ene quitechose valeureux qui capave bénéficié ene personne,
et alors, si ene homme musulman gagne ene bague en I'or, méme qui li pas gagne
droit servi li, li gagne droit prend li pour donne sa a so madame oubien li vendre li
avec kit madame et li servi sa I'argent la.

Bans Swahaabah fine imite le prophéte dans mettre zotte bagues en |'or de coté,
malgré qui li connu qui I'or dans li-méme li ene richesse Halaal, comme ene signe
de I'obéissance au prophéte et pour imite li jusqu’a dans sa geste-la, sans qui sa
veut dire qui banla fine jette zotte bagues en I'or.

Bans Swahaabah ti bans dimounes qui imitation du prophete dans ene action, sa ti
ena plus valeur qui bans objets de valeur de sa Dunyaa la.

Celui qui pe capave empéche ene mal avec so la main, li faire li. Sinon, li empéche
li juste avec so la langue. Si sa aussi li pas capave, li empéche li avec so le cceur.

Ene homme mettre ene bague en l'or, c’est comme si li pe mettre ene la braise
dans so la main. Alors, sa prouvé qui sa action la li ene grand péché.

Sa Swahaabi qui le propheéte fine jette so bague la, li fine préfere pas re ramasse

so bague, mais peut-étre li fine oulé laisse sa pour kit pauvre. Sa prouvé a qui
point bans Swahaabah ti pe honore le prophete.

101




Chapitre

Chapitre : Li détesté qui ene personne pénétré profondément dans bans sujets et
pour disputer dans la connaissance, et (aussi) I’exagération dans Deen et bans
Bid’ah, basant lor parole d’Allaah :

« O les gens du livre, pas exagérez dans zotte religion et pas dire excepté la vérité
concernant Allaah. »]

Explication

Allaah dire : (4: 171)

[ O les gens du livre, pas exagérez dans zotte religion et pas dire excepté la vérité

concernant Allaah. Le messie Jésus, fils de Mariam, |i simplement le messager
d’Allaah et So parole qui Li fine lance sa vers Mariam et ene dme depuis Li.]

Afin qui nous suivre Al-Kitaab Was-Sunnah correctement, ena bans erreurs qui
nous bizin pas commettre. Sa prouvé qui la possibilité qui ene personne pe mal
suivre Al-Kitaab Was-Sunnah li la.

Parmi bans erreurs qui faire ene personne mal suivre Al-Kitaab Was-Sunnah c’est :
1. Pénétré profondément dans bans sujets
2. disputé dans la connaissance
3. L’exagération dans Deen
4. Bid’ah

Normalement cequi apparent depuis ene texte, nous dire qui c’est sa méme
signification de sa texte la. Nous pas dire qui cequi apparent la li pe indique cequi
caché oubien li ena ene signification métaphorique qui pe faire référence a I'autre
quitechose.

La connaissance de I'lslaam c’est ene connaissance qui sorti depuis le Créateur, et
alors, li normale qui pour bizin ena bans quitechoses dans sa Deen la qui nous en
tant que bans créatures qui nous compréhension faible et nous connaissance
limitée, nous pas pour capave comprend.

Essaye comprend quitechose qui pas dans nous niveau de compréhension, sa li
ene la porte de I'égarement.

Dans nous Deen, pas ena aucun information qui au clair li paraitre illogique, mais li
possible qui ena certains informations qui nous trouve-nous pas pe comprend.

Si ene musulman trouve-li devant ene texte qui so I'authenticité confirmé, mais li
pas pe capave comprend sa texte la, li accuse li-méme, par dire qui mo niveau de
compréhension li faible et mo connaissance li limitée. Li pas capave permettre-li
franchir sa barriere la pour qui finalement li commence douter dans les paroles
d’Allaah et So Rassoul.

Deux chapitres qui Shaytwaan fine faire beaucoup dimounes essaye pénétrer
profondément la-dans, et finalement banla fine tombe dans I'égarement, c’est
chapitres « les attributs d’Allaah » et « le destin ».

Essaye pénétrer profondément dans les choses, sa li ene forme de Takalluf, c.a.d.,
sa faire ene personne donne-li la peine pour essaye conne quitechose qui pas
nécessaire conner.

Avant conne preuve d’ene personne, nous pas capave fini commence discute avec
li.

Aprés qui preuve d’ene personne fine vine claire a nous, nous obligé accepter
cequi li pe vine avec sa, méme si nous pas ti lor la. Celui qui au lieu li faire sa, li
commence discuter, li pe comporte-li comme ene suiveur de Ibliis.

La dispute li ene la porte de I’égarement :
e Licontredire la soumission
e Liendurcit le coeur
e Ligate Niyyah
e Li faire ene personne rejette la vérité qui ena chez celui qui li fine
considere comme adversaire

L'Islaam li ene Deen lor le juste milieu, et alors, couma ene personne sorti en
dehors la modération, li tombe dans I'égarement.

L’Islaam condamne |'exagération dans tous so bans formes :
e Exagération dans nous |I'amour pour certains
e Exagération dans nous dégo(t pour certains
e Exagération dans nous flatterie
e Exagération dans nous critique
e Exagération dans quantité et qualité Ibaadat qui nous faire
e Exagération dans nous sérieux qui nous sérieux dans Deen
e Exagération dans nous Twahaarah
e Exagération dans considére cequi pas Haraam comme Haraam
e Exagération dans considére cequi pas Faraz comme Faraz
e Exagération dans nous relation envers celui qui dans I'’égarement
e Exagération dans nous relation envers celui qui plongé dans Haraam
e Exagération dans facon empéche le mal
e Exagération dans nous position face a divergence dans Figh
e Exagération dans nous Ghayrah (jalousie) envers nous madame

Quand ene personne essaye pénétrer profondément dans les choses et exagérer
dans Deen, sa faire li présente |'lslaam comme ene Deen difficile.

Bans qui pratique zotte avec ene exagération, aprés ene certain moment, sa faire
zotte néglige zotte Deen presque au complet.

Bid’ah li ene la porte de I'’égarement qui le prophéte fine averti sévérement
contre sa.

Dans Deen Allaah, nous ena juste pour suivre cequi fine enseigne-nous. En tant
gue bans créatures, personne pas ena le droit pour ajoute n‘importe quoi dans
Deen du Créateur.

Bid’ah |i pas ena so utilité, parcequi pas ena aucun manquent dans cequi Allaah
fine donne nous.

Bid’ah li faire ene personne quitte cequi facile pour adopter cequi difficile. Limite-

nous a cequi ena dans Al-Kitaab Was-Sunnah, sa li beaucoup plus facile qui choisir
lesquels parmi bans inventions qui nous pour adopté.

Quand Allaah critique bans Ahl-ul-Kitaab lor ene quitechose, sa critique la li ene
avertissement pour nous, pour qui nous pas faire erreur qui banla fine faire.

Bans Ahl-ul-Kitaab ti gagne le livre d’Allaah, mais malgré sa, banla fine tombe dans
I'égarement, jusqu’a termine par Shirk. Celui qui pas suivre Al-Qur-aan
correctement, li pas drole si li arrivé tombe dans Shirk.

Bans juifs fine exagéré dans déshonore lysaa jusqu’a qui banla fine dire qui li ene
zenfant Zinaa. Bans chrétiens fine exagéré dans honore lysaa jusqu’a qui banla
fine dire qui li bondieu ou garcon bondieu.

Ene facteur principale qui fine faire bans Ahl-ul-Kitaab tombe dans I'égarement
c’est I'exagération dans personnalité de bans pieux.

L’exagération li faire ene dimoune cause cequi pas vrai.

Dans sa Ummat la, beaucoup fine tombe dans I'égarement a travers
I’exagération :
e Bans Khawaarij exagéré envers bans qui faire péché jusqu’a qui banla
considere bans désobéissants comme bans Kuffaar.
e Bans Raafidwah zotte Deen repose lor I'exagération envers Ahl-ul-Bayt.
e Bans Soufi zotte Deen repose lor I'exagération envers bans Awliyaa.

Celui qui oulé sauve li-méme de sa quatre erreurs la, li ena simplement pour faire
zeffort pratique so Deen en suivant les pas de bans Salaf.

Celui qui oulé sauve li-méme de sa quatre erreurs la, li bizin rassure-li qui li pe
marche lor le chemin de bans Ulamaa qui lor Sunnah.

Hadiith 30

Rapporté par Abu Hurayrah :

[ Le prophete fine dire :
“Pas pratique Wiswaal (garde Roza sans faire Iftwaar).”

Banla fine dire :

“Mais ou, ou garde Roza sans faire Iftwaar?”

Le prophéte fine répondre :

“Mo pas couma zotte. Pendant la nuit, mo Rab Li donne-moi manger et boire.”

Banla pas fine abstenir de Wiswaal. Alors, le prophéte fine observe Wiswaal avec
banla, pendant deux jours ou deux nuits, et ensuite banla fine trouve la nouvelle

lune.

Lerla le prophéte — comme ene quicaine qui pe donne banla ene punition
exemplaire — fine dire :
« Si pas ti trouve le croissant azordi, mo ti pour augmente ene jour encore pour

zotte ! »]
(BUKHARI 7299)

Rapporté par Abu Hurayrah :

[ Deux fois le prophete fine dire :

“Attention qui zotte pratique Wiswaal!”

Quicaine fine dire :

“Mais ou, ou pratique Wiswaal?”

Le prophéte fine répondre :

“Pendant la nuit, mo Rab Li donne-moi manger et boire. Donne zotte-mémes la
peine pour faire bans actions qui trouve dans zotte capacité!”]

2

(BUKHARI 1966)

Rapporté par Anas :

[ Le prophete fine dire :

“Pas garde Roza sans faire Iftwaar.”

Banla fine dire :

“Mais ou, ou garde Roza sans faire Iftwaar?”

Le prophéte fine répondre :

“Mo pas pareille couma personne parmi zotte. Mo gagne mangé et boire (depuis

Allaah).”]
(BUKHARI 1825)

Rapporté par Anas :

[ Dans la fin du mois (Ramadwaan), le prophete fine pratique Wiswaal, et alors,
certains dimounes, (en suivant le prophéte), banla aussi fine pratique Wiswaal.

Quand le prophéte fine apprendre sa, li fine dire :

« Si sa mois la ti étre prolongé pour moi, mo ti pour pratique ene qualité Wiswaal
qui sa ti pour faire bans qui exagéré pour enfonce dans la profondeur, délaisse
zotte exagération ! Mo pas couma zotte, mais moi, mo Rab Li reste donne-moi a
manger et a boire. »]

(BUKHARI 7241)
Rapporté par Aaishah :

[ Le messager d’Allaah ti empéche pratique Wiswaal, comme ene pitié envers

bans Swahaabah.]
(BUKHARI 1964)

Le prophéte dire :

[ Pas pratiqgue Wiswaal. N'importe qui sanla parmi zotte qui oulé pratique

Wiswaal, qui li pratique li jusqu’a Sahar (derniere partie de la nuit).]
(BUKHARI 1967)

Explication

L'Islaam li ene Deen facile qui tous so bans la lois trouve dans capacité de
I'homme.

Allaah pas content qui nous donne nous-mémes la peine pour essaye faire bans
quitechoses qui pas trouve dans nous capacité.

Le prophéte ti ene personne qui ti ena beaucoup pitié pour so Ummah.

Parmi bans la lois faciles de I'lslaam c’est pressé pour faire Iftwaar, ene fois qui
soleil disparaitre dans I’horizon.

Wiswaal c’est garde Roza sans faire Iftwaar quand soleil couché.

Le prophéte fine empéche pratique Wiswaal, et alors, ene fois qui soleil couché,
nous faire nous Iftwaar.

Pour mettre I'emphase lor ene empéchement, parfois le prophéte ti pe répéete sa
plus qui ene fois.

Wiswaal li ene pratique qui pas trouve dans nous capacité, et c’est a cause sa qui li
empéché.

Sagesse derriere l'interdiction de Wiswaal c’est qui sa li affaiblit le corps d’ene
personne, et alors, li pas pour capave faire so Swalaat par exemple, couma bizin,
et aussi parcequi a la longue, sa li enleve le plaisir qui ene musulman gagné dans
observe Sawm.

Certains Ulamaa dire qui Wiswaal li Haraam a cause qui le prophéete fine empéche
sa. Certains dire qui li pas Haraam, mais c’est par pitié de so part qui le prophéte
fine empéche sa, et alors, celui qui ena la capacité, li capave pratique li.

Wiswaal jusqu’a I'heure Sehri pour celui qui trouvé qui li capave faire li, li
permissible, tandis qui Wiswaal jusqu’a lendemain |'heure Iftwaar, sanla li pas

permissible. Certains dire qui li Haraam et ena dire qui li Makrouh.

Certains Swahaabah, couma zotte fine trouve le prophete pratique Wiswaal, zotte
aussi zotte fine mettre sa en pratique. Sa prouvé qui bans Swahaabah ti pe suivre

le prophete dans tous cequi zotte trouve li faire, sans attendre kit 'ordre de so
part.

Quand bans Swahaabah fine trouve qui ene coté le prophéte pe pratique Wiswaal,
et l'autre coté, li pe empéche sa quitechose la, banla fine pose li question a
propos sa. Sa prouvé qui bans Swahaabah ti comprend qui :

La loi Allaah li pour tous dimounes, y-compris le prophéte.

Chaque la loi Allaah repose lor ene sagesse.

Le prophete fine faire bans Swahaabah conner qui raison pour laquelle li pratique
Wiswaal c’est qui li, en tant que le messager d’Allaah, li gagne so mangé/boire
depuis so Rab pendant la nuit. Sa prouvé qui le prophéte, malgré qui li ti ene
humain, li ti different de le reste bans humains, dans certains quitechoses.

Bareilwi Jamaat base lor sa Hadiith la pour dire qui le prophéte pas ti ene humain.
Mais sa c’est ene I'’égarement, parcequi c’est juste dans certains quitechoses qui
le prophéte ti different de le reste bans humains.

Qui genre de nourriture qui le prophéte ti pe gagné avec Allaah pendant la nuit,
bans Ulamaa fine divergé lor la. Certains dire qui c’était ene mangé/boire qui
normalement bans humains mangé/boire lor la terre. Certains dire qui c’était ene
mangé/boire qui le prophéte ti pe juste ressenti so I'effet dans so le corps. Sa
deuxieme explication la paraitre plus fort, parcequi sinon nous pas pour capave
dire qui le prophéte ti pe continué so Sawm pendant la nuit. Certains dire qui
c’était ene mangé/boire réelle qui pas affecté Sawm d’ene personne qui Allaah
conne so réalité. Sa explication la paraitre plus fort encore.

Malgré l'interdiction du prophéte, certains Swahaabah fine continué pratique
Wiswaal, parcequi banla fine comprend qui le prophéte pe juste empéche banla
de sa, comme ene pitié de so part.

Quand certains Swahaabah fine continué pratique Wiswaal, le prophéte fine faire
banla suivre li dans sa pratique la pendant deux nuits, afin qui banla réalise
difficulté qui ena la-dans.

Quand la lune fine visible, le prophete fine dire qui li ti souhaite qui li ti capave
prolonge sa Wiswaal |a encore, afin qui sa bans Swahaabah la vraiment alle réalise
difficulté qui zotte pe mettre lor zotte-mémes, et alors, zotte arrété avec sa, par
zotte-mémes.

Sa Wiswaal la de la part du prophéte li ti ene forme de punition de so part. Sa
prouvé qui celui qui ena pitié lor les autres, li capave servi bans moyens pareilles
pour corrige les autres.

Le prophete fine considere Wiswaal de la part de so Ummah comme ene difficulté
qui ene personne pe mettre lor li-méme, et qui sa li ene forme de I'exagération
qui pe dirige li rentre dans ene profondeur qui pas ena so utilité.

Ene Qiyaas qui valide c’est cequi ena ressemblance entre deux quitechoses.
Qiyaas entre deux quitechoses qui différents li pas valide.

Tant que possible, nous réconcilié entre parole et I’action du prophéete. Nous pas
dire qui so parole ena priorité lor so action.

Hadiith 31

Rapporté par le pére de Ibraahiim At-Taymi :

[ Ali Ibn Abi Twaalib ti faire ene Khutbah avec nous lor ene Mimbar en brique,
pendant qui ti ena ene I'épée lor li et qui ti ena ene feuillet qui ti pe appendant
avec fourreau de sa I'épée la.
Ali fine dire :
« Serment lor Allaah, nous pas ena aucun livre qui nous lire excepté le livre
d’Allaah et cequi sa feuillet la contenir. »
Li fine depliye sa feuillet la et voila qui ti ena la-dans : I'ages de bans chameaux
(qui bizin prend en considération quand paye Diyah).

N A P T N N T I L TR A s (e
Al dx) e Bls g AT s ST U] 48 B aps auald) g g

Ve Y5 B de B0 s VGl g 8Ll

Et voila qui ti ena (aussi) la-dans : Madiinah li sacré depuis Ayr jusqu’a tel place.
Celui qui faire ene Hadath (ene nouveauté dans forme péché ou Bid’ah) la-dans,

pour ena lor li, malédiction d’Allaah, bans anges et tous bans dimounes, Allaah pas
pour accepté de li, ni ene Nafil et ni ene Farz.

Et voila qui ti ena (aussi) la-dans : Protection qui bans musulmans accordé (a les

autres) li ene seule protection qui le dernier parmi bans musulmans respecté.

Celui qui pas respecté ene musulman dans protection qui |i fine accordé a

quicaine, ena malédiction d’Allaah, bans anges et tous dimounes lor li. Allaah pas
pour accepté de li, ni ene Nafil et ni ene Farz.

Et voila qui ti ena (aussi) la-dans : Celui qui attribué-li comme Mawlaa (esclave
libéré) a ene famille, sans permission de bans qui ti libere li, ena malédiction

d’Allaah, bans anges et tous dimounes lor li. Allaah pas pour accepté de li, ni ene

Nafil et ni ene Farz.]
(BUKHARI 7300, MUSLIM 1370)

Ali Ibn Abi Twaalib dire :

[ Celui qui prétendre qui chez nous, ena quitechose qui nous lire autre que le livre

d’Allaah et sa sa feuillet la, li pe certainement cause menti.]
(MUSLIM 1370)

Rapporté par le péere de Ibraahiim At-Taymi :

[ Voila qui ti ena la-dans : Certaines blessures et I’dges de bans chameaux (qui

bizin prend en considération quand paye Diyah).]
(BUKHARI 6755)

Rapporté par le pére de Ibraahiim At-Taymi :

[ Et voila qui ti ena (aussi) la-dans : Madiinah li sacré depuis Ayr jusqu’a Thawr.]
(BUKHARI 6755)

Dans ene Riwaayah, Hadiith la li comme suite :

[ Madiinah li sacré entre Aa'irjusqu a tel place. Celui qui faire ene Hadath la-dans
oubien li donne refuge a celui qui pe pratique ene Hadath, pour ena lor li,
malédiction d’Allaah, bans anges et tous bans dimounes. Pas pour accepté de li, ni

ene Nafil et ni ene Farz.]
(BUKHARI 1870)

Rapporté par le péere de Ibraahiim At-Taymi :

[ Voila qui ti ena la-dans qui le prophéte fine dire : Celui qui attribué-li comme ene
zenfant d’ene I'autre apart so papa, oubien li attribué-li comme Mawlaa (esclave
libéré) d’ene famille autre que bans qui fine libére li, ena malédiction d’Allaah,

bans anges et tous dimounes lor li. Le jour du Qiyaamah, Allaah pas pour accepté

de li, ni ene Nafil et ni ene Farz.]
(MUSLIM 1370)

Explication
Dans I'époque de bans Salaf, le Amiir c’était li-méme qui ti pe faire bans Khutbah.

Bans Khutbah qui faire dans Masjid, qui li Khutbah Jumu’ah ou les autres bans
Khutbah, li Sunnah pour faire sa lor Mimbar.

Ene Mimbar li capave en brique.

Le Amiir gagne droit gagne faire Khutbah en appendant so I'épée lor i.

Li permissible pour qui le Khatwiib li monte lor Mimbar avec ene quitechose qui li
pe oulé faire référence a sa.

Dans I'lslaam, tous dimounes égales, dans le sens qui zotte tous bizin lire ene seul
livre, Al-Qur-aan, et bans la lois de sa livre la applique lor tous dimounes.

Ali Ibn Abi Twaalib oubien Al-Bayt, banla pas fine gagne aucun livre spéciale juste
pour zotte, couma bans Raafidwah prétendre.

Certains Ulamaa dire qui Ali Ibn Abi Twaalib fine faire sa déclaration la quand li
fine commence entendre bans faussetés lor sa sujet-la, et alors, n’importe quand
ene Aalim commence ressenti naissance d’ene I'’égarement, li recommandé qui li
fini attaque sa I'’égarement la depuis bonheure méme.

Dans I'’époque du propheéte, apart qui Al-Qur-aan ti pe étre mis en écrit, nous ena
aussi certains qui ti pe écrire bans Hadiith du prophete.

Parmi bans I'enseignements du prophete c’est Diyah (prix du sang), si arrivé ene
musulman verse du sang d’ene personne oubien li blesse li.

Dans I'époque du prophéte, Diyah ti dans forme d’ene nombre de chameaux qui ti
pe bizin offert a la victime ou so famille, et qui sa nombre de chameaux la ti bizin
qui zotte ena ene certaines I’ages.

Parmi bans I'enseignements du propheéte c’est qui Madiinah li ene la ville sacrée,
prend depuis Ayr jusqu’a Thawr, et alors, bizin pas arrache so bans arbres et bizin

pas la chasse so bans zanimaux.

Madiinah li ene la ville sacrée, et alors, li ene place cote plus bizin évite faire
péché la-bas.

Celui qui pratiqgue ene Hadath (ene nouveauté dans forme péché ou Bid’ah) dans
Madiinah, pour ena malédiction qui pour tombe lor .

Celui qui donne refuge dans Madiinah, a celui qui pe pratique ene Hadath, lor li
aussi ena malédiction.

Malédiction li ene quitechose qui Allaah envoye sa lor bans qui mérite i, et li aussi
ene quitechose qui bans anges et bans humains demande Allaah pour envoye sa
lor bans qui mérite .

Celui qui pratique ene Hadath dans Madiinah, comme punition, Allaah pour aussi
pas accepté so bans actions, c.a.d., quand li pour accomplir so bans Faraz, li pour
juste considéré qui li fine faire so devoir, mais li pas pour gagne aucun
récompense lor la. Fine ena divergence parmi bans savants lor sa terme qui le
prophéte fine servi ici-la. Certains fine dire qui so signification c’est qui Allaah pas
pour accepté de li, ni Tawbah et ni Fidyah (rangon).

Si ene Kaafir demande la protection avec ene gouvernement musulman oubien
ene individu musulman, et |li gagne sa protection la, personne parmi bans les
autres musulmans pas pour gagne droit agresse li. Méme si li ene madame ou ene
esclave musulman, nous obligé respecter protection qui li accordé a ene Kaafir.

Si ene musulman accorde la sécurité a ene Kaafir, et ene l'autre musulman
agresse sa Kaafir la, sa deuxieme musulman la pour mérite malédiction.

Nous bizin respecté la protection qui ene musulman accordé, méme si li accorde
sa a ene groupe de bans Kuffaar.

Ene Kaafir qui pe rentre dans ene pays musulman avec ene visa, sa visa la li ene
forme de protection qui le gouvernement pe accorde li, et alors, li Haraam agresse
li.

Si ene esclave étre libéré, li bizin toujours attribué-li comme Mawlaa (esclave
libéré) de bans qui ti libére li. Li pas gagne droit attribué-li comme Mawlaa de

bans les autres.

Si ene esclave qui fine étre libéré, li attribué-li comme Mawlaa d’ene famille autre
gue bans qui fine libére li, pour ena malédiction qui pour tombe lor li.

L’lslaam enseigne nous pour ena la reconnaissance.
L’Islaam encourage pour libére bans esclaves.

Ene personne attribué-li comme zenfant d’ene I'autre apart so papa, pour ena
malédiction qui pour tombe lor .

Sa Hadiith la li ene exemple comment I'lslaam |i ene religion complete qui
contenir aussi bans la lois concernant bans agressions qui capave ena entre deux
dimounes.

Hadiith 32

Rapporté par Aaishah :

[ Le prophete fine faire ene quitechose et li fine autorise faire sa, mais certaines
personnes pas fine oulé faire sa quitechose la. Sa information la fine arrive jusqu’a
le prophéte, et alors, li fine glorifié Allaah et ensuite li fine dire :

“Qui arrive certaines personnes qui zotte pas pe oulé faire ene quitechose qui mo
faire li? Serment lor Allaah, certainement parmi bans dimounes c’est moi qui ena

plus connaissance concernant Allaah et ¢’est moi qui ena plus la crainte pour Li!”]
(BUKHARI 5636)

Rapporté par Aaishah :

[ Le messager d’Allaah fine faire ene quitechose par faire cequi autorisé

concernant sa. Certains parmi so compagnons fine apprendre sa, comme si banla
pas fine content sa acte-la, et banla fine évite faire .

Le prophete fine apprendre concernant sa, et alors, li fine déboute, li fine faire
ene Khutbah, et li fine dire :

« Qui arrive certains dimounes, zotte apprendre qui mo fine faire ene quitechose
par faire cequi autorisé concernant sa, ensuite banla pas pe content sa acte-la, et

banla fine évite faire li ? Serment lor Allaah, c’est moi parmi bans dimounes qui

ena plus connaissance concernant Allaah et ena plus la crainte pour Li | »]
(MUSLIM 2356)

D’apres ene Riwaayah, le propheéte dire :

[ Qui arrive certains dimounes, zotte délaisse quitechose qui mo fine étre autorisé

pour faire. Serment lor Allaah, c’est moi parmi bans dimounes qui ena plus
connaissance concernant Allaah et ena plus la crainte pour Li ! ]

.- 4

(MUSLIM 2356)

Rapporté par Atwaa lbn Yasaar :

[ Ene personne parmi bans Answaar fine dire moi qui li ti arrivé embrasse so
madame pendant qui li ti Roza, et alors, li fine ordonne so madame pour alle
demande le prophéte a propos sa action la.

Le prophéte fine dire (a so madame) :
« Le messager d’Allaah (méme) faire sa ! »
So madame fine vine dire li sa, et alors, li fine dire :
« Le prophete, (en tant que prophete), li gagne la permission pour faire certains
quitechoses ! Retournez, alle dire li (sa).»

So madame fine retourne cote le prophéte, et li fine dire (li) :
« Mo missier pe dire qui le prophete, (en tant que prophete), |li gagne la
permission pour faire certains quitechoses ! »
Alors, le prophete fine dire :

« Parmi zotte, c’est moi qui ene plus Taqwaa, et c’est moi qui ena plus

connaissance concernant les limites d’Allaah. »]
(AHMAD 23682, 5.5 329 & 3307)

Rapporté par Aaishah :

-

rd
teJ G

196 Skl G WS e bl 2l ) e b0 Jitg 08

o < o ~ 7 [ %

ik AE Ly G &giﬁuw}&ﬂm Z;g A jigg 5%’5/

®
w—

\

.
Y -

\o

[ Quand le messager d Allaah ti pe ordonne banla, I| ti pe ordonne banla (pour
faire) bans quitechoses qui trouve dans zotte capacité.

Banla fine dire (li) :

“Nous pas couma ou, 6 messager d’Allaah, car Allaah fine fini pardonne ou bans
péchés du passé et le futur!”

Alors, le prophete fine en colére jusqu’a qui sa colére la fine apparaitre lor so
figure et ensuite li fine dire :

“Certainement celui qui ena plus beaucoup Tagwaa parmi zotte et celui qui ena

plus beaucoup connaissance concernant Allaah parmi zotte c’est moil”]
(BUKHARI 19)

Rapporté par Aaishah :

[ Ene personne, pendant qui li ti pe déboute cote la porte, li fine dire au messager
d’Allaah :

« O messager d’Allaah, mo arrivé joindre le matin dans I’état de Janaabah et qui
mo ena l'intention garde Roza ?»

Le messager d’Allaah fine répondre (li) :
« Moi-méme mo arrivé joindre le matin dans I'état de Janaabah et qui mo ena
I'intention garde Roza, et ensuite mo faire Ghusl et mo garde Roza. »

Sa personne la fine dire :
« O messager d’Allaah, ou, ou pas pareille couma nous, car Allaah fine fini
pardonne ou pour ou bans péchés du passé et le futur ! »

Le messager d’Allaah fine en colére, et li fine dire :
« Serment lor Allaah, mo ena I'espoir qui parmi zotte c’est moi qui ena plus la
crainte pour Allaah et c’est moi qui ena plus connaissance concernant cequi mo

suivre (mo mettre en pratique) ! »]
(ABU DAOUD 2389)

Explication

Allaah fine prépare I'lslaam comme ene Deen facile, et alors, faudrait pas nous
mettre difficulté lor nous dans facon qui nous pratique sa Deen la.

L’Islaam li ene Deen qui nous pratique li d’apres nous capacité. Nous pas vise pour
attire la satisfaction d’Allaah par essaye faire bans quitechoses qui en dehors

capacité Insaan.

Dans sa Ummah la, pas ena personne qui fine ena plus connaissance, plus la
crainte pour Allaah et plus Tagwaa qui le prophéte Muhammad .

Parmi les vertus du prophete Muhammad

c’est qui Allaah fine fini pardonne li
so bans péchés du passé et le futur.

Le prophéte Muhammad #, en tant qu’ene humain, li ti pe arrivé commettre

certains petits péchés, mais tout de suite li ti pe étre réprimandé, et alors, li ti pe
faire Tawbah.

Nous pas capave déclare-nous plus Muttagi qui le prophéete, soi-disant nous pe
plus oulé reste loin de péchés qui li oubien nous pe plus oulé faire bans bonnes
actions qui li.

Quand le prophéte ti pe apprendre concernant ene erreur de la part de so bans
Swahaabah, li pas ti pe laisse sa erreur la traversé, mais li ti pe dénonce sa et li ti
pe averti contre sa. Sa prouvé qui si ene acte fine étre commis devant le prophete
et le prophéte pas fine dire narien lor la, sa veut dire qui pas ena narien mauvais
dans sa acte-la.

Dans bans Hadiith, li mentionné (Quand le prophete fine apprendre sa, ...). Sa
déclaration la de la part de bans Swahaabah qui pe rapporte sa bans Hadiith la li
prouvé qui jamais bans Swahaabah ti ena la conception qui le prophete li
Haazir/Naazir oubien qui li conne Ghaib.

Khutbah, nous faire li dans position déboute.

Ene parmi bans fagons dénonce le mal c’est faire ene Khutbah lor la.

Li Sunnah pour commence Khutbah par faire éloge Allaah en premier.

Allaah Li Celui qui dans tous situations Li mérite qui nous faire So éloge.

Si ene erreur fine glissé de la part d’ene individu ou ene groupe, li pas nécessaire
qui nous alle cause directement avec le concerné ou les concernés, mais nous
capave cause concernant sa erreur la avec tous bans musulmans qui présents
devant nous.

Si nous pe vine cause en public, concernant ene erreur qui fine glissé de la part
d’ene individu ou ene groupe, nous dénonce erreur la, sans qui nous faire mention

de bans qui fine arrivé tombe la-dans.

L’objectif dénonce ene erreur c’est averti bans dimounes afin qui banla pas tombe
dans piege Shaytwaan. Nous pas dénonce ene erreur pour humilier quicaine.

Tant que possible nous cachiette péchés de nous bans freres/sceurs.

Si I'lslaam pe enseigne nous pour pas attaque I’honneur d’ene désobéissant, sa
prouvé qui I’honneur d’ene obéissant ou ene Aalim, nous plus pas gagne droit
attaque sa.

Permissibilité averti contre ene désobéissant ou ene égaré, par faire mention de
so nom, sa c’est juste dans certains cas spécifiques cote ene avertissement

générale pas pe atteindre so I'objectif oubien si danger de sa désobéissant ou ene
égaré la fine vine ene menace pour Deen et Dunyaa de bans dimounes.

Si ene simple musulman qui fine arrivé faire ene péché, nous pas gagne droit vine
humilié li par sa lor Mimbar, péché qui le chef de bans musulmans faire, nous plus
pas gagne droit attaque so I’honneur par sa. Nous dénonce péché la, sans relier i
avec sa chef musulman la.

L’lslaam li repose lor la connaissance. Plus nous augmente nous connaissance, sa
pour plus aide nous pour pratique nous Deen correctement.

Si I'lslaam li repose lor la connaissance, sa prouvé qui adopté Tagleed comme ene
regle générale lor tous bans musulmans, sa li contredire les enseignements de

nous Deen.

Si I'lslaam li repose lor la connaissance, sa prouvé qui ene dimoune pratique so
Deen par le fanatisme, sa li ene quitechose qui pas correct.

Plus grande connaissance qui I'lslaam fine vine avec sa c’est la connaissance
concernant Allaah.

La connaissance concernant Allaah c’est la connaissance concernant Allaah Li-
méme et la connaissance concernant Allaah So bans la lois.

Celui qui présente la connaissance concernant Allaah comme ene sujet qui améne
Fitnah, pas ena doute qui li fine prend ene chemin de I’égarement.

Plus ene personne augmente so connaissance concernant Allaah, sa plus
augmente so la crainte et so Tagwaa pour Allaah.

Celui qui présente la connaissance concernant Allaah comme ene sujet qui pas
ena l'effet lor qualité de nous Ibaadah et lor nous comportement, pas ena doute
qui li fine prend ene chemin de I'égarement.

Ene bon musulman c’est celui qui ena la crainte et Tagwaa pour Allaah.

La crainte pour Allaah, c’est sa qui pousse ene personne pour respecter bans la
lois d’Allaah couma bizin et pour reste loin de bans Haraam.

Celui qui pas pe respecté bans la lois d’Allaah couma bizin et i pas pe reste loin de
bans Haraam, sa prouvé qui dans so le coeur, pas ena la crainte pour Allaah couma
bizin.

Celui qui oulé vine ene Muttagi sans acquérir la connaissance, |li pas fine
comprend I'lslaam.

Pour mettre I'emphase lor ene vérité, ene personne capave faire serment lor
Allaah.

Parmi bans quitechoses autorisés qui pas contredire la crainte d’Allaah qui le
prophéte fine déja faire, c’est :
e Liti pe commence observe Sawm, malgré qui li ti dans I’état de Janaabah.
e Liti pe embrasse so madame pendant qui li Roza.
e Lipastipe garde Roza pendant voyage.

En colére a cause Allaah, sa li ti ene qualité louable dans le prophete, et li ene
qualité louable dans tous bans qui pe faire zeffort suivre le propheéte.

Présente le prophéte comme ene personne douce et calme qui jamais ti pe arrivé
en colére, sa c’est ene fausseté.

Quand le prophéte ti pe en colére, sa colére la ti pe visible lor so figure.

Bans Swahaabah ti bans dimounes qui ti content faire le bien et reste loin de cequi
mauvais.

Quand certains Swahaabah fine évite faire cequi le prophéete fine faire, banla pas
fine évite sa par considere sa acte la comme ene acte indigne de la part du
prophéte, mais banla fine trouve qui méme si sa acte la li pas affecté degré élevé
du prophéte, li pour affecté zotte degré qui déja plus bas qui degré du prophéte.
Oubien qui banla fine trouve qui le prophéte pe faire sa pour montrer qui sa acte
la li permissible, méme qui li meilleur si évite i.

Nous bizin suivre le prophete dans cequi li faire et cequi li délaissé.

Si pe bizin, ene personne gagne droit faire mention de bans faveurs qui Allaah fine
honore li par sa.

Quitechose qui nous sure lor la, nous gagne droit dire qui nous ena |’espoir qui sa
guitechose la li coumesa.

Le prophéte ti ene personne humble.

Hadiith 33
Allaah dire : (49:2-3)

[ O bans qui fine améne Imaan, pas léve zotte la voix plus haute qui la voix du
prophéte, et pas cause fort avec li dans fagon qui zotte cause fort ene a Il'autre.
Attention qui zotte bans actions vine nuls, sans qui zotte ressenti.

Certainement bans qui baisse zotte la voix chez le messager d’Allaah, c’est sa

banla bans qui Allaah fine éprouve zotte les coeurs pour Tagwaa. Pour ena pour
banla, pardon et ene grande récompense.]

Rapporté par Ibn Abi Mulaykah :

[ Les deux bienfaisants, Abu Bakr et Umar ti sur le point pour tombe dans la ruine.
Quand délégation Banu Tamiim ti vine cote le prophéte, ene entre les deux
(Umar) ti propose pour mettre comme Amiir parmi banla, Al-Agra’ Ibn Haabis At-
Tamiimi Al-Hanzwali, le frére de Banu Mujaashi’. L'autre la (Abu Bakr) fine

propose ene l'autre (Al-Qa’qaa’ lbn Ma’bad Ibn Zuraarah).

Abu Bakr fine dire Umar :

« To fine juste oulé oppose mo proposition ! »
Umar fine dire :

« Mo pas fine oulé oppose to proposition ! »

Les deux zotte la voix fine élevé cote le prophéte.

Alors, sa Aayat la fine descendre :
O bans qui fine améne Imaan, pas léve zotte la voix plus haute qui la voix du
prophéte, et pas cause fort avec li dans fagon qui zotte cause fort ene a l'autre.
Attention qui zotte bans actions vine nuls, sans qui zotte ressenti. Certainement
bans qui baisse zotte la voix chez le messager d’Allaah, c’est sa banla bans qui
Allaah fine éprouve zotte les coeurs pour Tagwaa. Pour ena pour banla, pardon et
ene grande récompense.

Abdullaah Ibnuz Zubayr dire :
« A partir sa, quand Umar ti pe cause avec le prophete, li ti pe cause avec li
comme si li pe dire |li ene secret doucement. Umar pas ti pe réussi faire le
prophéte entendre li jusqu’a qui le propheéte ti pe demande li qui li pe dire. »
Abdullaah Ibnuz Zubayr pas fine dire qui so nana aussi — c.a.d., Abu Bakr — ti pe

comporte-li dans sa méme fagon la envers le prophete.]
(BUKHARI 7302)

Rapporté par Abdullaah Ibnuz Zubayr :

[ Ene caravane depuis Banu Tamiim ti vine cote le prophéte.

Abu Bakr fine dire (au prophete) :

« Mettre comme banla zotte Ameer, Al-Qa’gaa’ Ibn Ma’bad lbn Zuraarah. »
Umar fine dire :

« Non, mais mettre comme banla zotte Ameer, Al-Agra’ Ibn Haabis. »

Abu Bakr fine dire (a Umar) :

« To fine juste oulé oppose mo proposition ! »

Umar fine dire :

« Mo pas fine oulé oppose to proposition ! »

Les deux fine disputé jusqu’a qui zotte la voix fine élevé.

Alors, Aayat (O bans qui fine améne Imaan, pas devance Allaah et So Rassoul.) fine

descendre concernant sa, jusqu’a so la fin.]
(BUKHARI 4367)

Quand sa bans Aayat la fine descendre, le Swahaabi Thaabit lbn Qays Ibn
Shammaas fine pensé qui sa pe faire référence a li, et alors, li ti beaucoup affecté
par sa.

Rapporté par Anas lbn Maalik :

[ Le prophete fine remarque I'absence de Thaabit Ibn Qays.

Ene personne fine dire :

« Mo alle prend so nouvelle pour ou. »

Sa personne la fine vini et |i fine trouve Thaabit pe assizé dans so lacaze et qui li

fine courbe so la téte.

Sa personne la fine demande li :

« Qui fine arrive toi ? »

Thaabit fine répondre :

« Ene malheur. Mo ti pe leve mo la voix plus fort qui la voix du prophete. Mo bans
actions fine vine nuls. Mo pour parmi bans habitants I'enfer ! »

Sa personne la fine vine cote le prophete et li fine informe li qui Thaabit fine dire
telle et telle quitechose.
Le prophéte fine dire (li) :
« Alle cote li et dire: To pas parmi bans habitants I'enfer, mais to parmi bans

habitants Jannah ! »]
(BUKHARI 3613)

Explication

Dans commencement de so Da’wah, le prophete ti pe gagne maltraité dans so
propre I'endroit, mais dans la fin de so Da’wah, le propheéte ti vine ene chef d’état
qui bans délégations depuis bans les autres I'endroits ti pe vine joindre li.

Quand ene délégation depuis ene tribu ti pe vine joindre le prophete, le prophete
ti pe désigne ene quicaine parmi banla comme zotte Amiir.

Le prophete ti ene personne qui so bans Swahaabah ti pe vine avec bans
propositions vers li.

Parmi bans Swahaabah qui ti plus proches avec le prophéte, nous gagne Abu Bakr
et Umar.

Deux dimounes qui lor méme Ageedah, li possible qui zotte ena deux I'opinions
différents lor ene quitechose.

Deux dimounes qui zotte degré de Taqwaa li élevé, li possible qui zotte ena deux
I’opinions différents lor ene quitechose.

Quand ene personne dire ene quitechose, li possible qui nous alle croire
quitechose qui li pas fine oulé dire, et alors, avant nous réagir, li meilleur si li
demande li-méme pour clarifier so parole.

Al-Agra’ lbn Haabis et Al-Qa’qaa’ Ibn Ma’bad, bizin qui les deux ti ena certains
bons qualités dans zotte pour qui zotte pe étre cités dans proposition de Abu Bakr
et Umar.

Ena dimoune ena sa maladie la dans li: Couma so frere dire ene quitechose, li
bizin dire le contraire.

Si li possible qui ene dispute éclaté entre deux bons dimounes, possibilité i éclaté
entre deux mauvais dimounes, sanla li plus fort.

Ene dispute de la part d’ene personne, |li pas signifie qui sa personne la li
obligatoirement ene mauvais dimoune.

Dispute li dirige vers éleve la voix, et sa li pas joli dans I'lslaam.

Montré le respect pour le propheéte, sa li ene quitechose obligatoire dans so vivant
aussi bien que aprées so la mort.

Dans présence du prophete, li pas ti permissible éleve la voix.

Certains savants dire qui quand pe récite Hadiith du prophéte apres so la mort, la
aussi li pas permissible éléve la voix.

Sa Hadiith la li ene I'exemple couma fine ena certains Aayat qui fine descendre
dans certains situations.

Umar ti ene personne qui quand Allaah fine attire so I'attention lor so erreur, sa
fine ena grand I'effet lor i.

Bans Swahaabah ti pe peur attention zotte arrivé faire kit péché qui sa rendre
zotte bans actions nuls.

Ene nana ou ene dada li considéré comme ene papa.
Bans Taabe’iin ti conne Abu Bakr et Umar comme les deux bienfaisants.
Bans Taabe'iin ti ena la conception qui méme combien ene personne li ene

Muttaqi, li possible qui li arrivé tombe dans ene péché grave qui dirige li vers la
ruine.

Le prophéte ti pe prend compte so bans Swahaabah.

Vertu du Swahaabi Thaabit Ibn Qays Ibn Shammaas.

Hadiith 34

Rapporté par Aaishah :

[ Dans so (derniere) maladie, le messager d’Allaah ti dire :
“Ordonne Abu Bakr pour faire Imaam pour bans dimounes!”

Mo fine dire (li) :

« Abu Bakr quand déboute dans ou place, li pas pour capave faire bans dimounes
entendre so la voix sitant li pour pleuré. Alors, ordonne Umar pour faire Imaamat

pour bans dimounes ! »
S el Gl g JUss

Le prophéte fine re dire :
“Ordonne Abu Bakr pour faire Imaam pour bans dimounes!”

S e Wl tw“ @wggwsg};u O dp Wt s .

Alors, mo fine dire a Hafswah :

« Dire (le prophéte) : Abu Bakr quand déboute dans ou place, |i pas pour capave
faire bans dimounes entendre so la voix sitant li pour pleuré. Ordonne Umar pour
faire Imaamat pour bans dimounes ! »

Hafwsah fine faire (cequi mo fine dire li).

Le messager d’Allaah fine dire :

« Certainement zotte couma sa bans madames dans I'époque de Yousuf la (qui
faire Fitnah par prétendre autre que cequi zotte pe cachiette et par persisté lor
cequi zotte pe oulé) ! Ordonne Abu Bakr pour faire Imaam pour bans dimounes!»

Alors, Hafswah fine dire moi :

« Pas ene du bien qui mo capave gagné a travers toi ! »]
(BUKHARI 7303)

Rapporté par Aaishah :

[ Mo fine dire :

« O messager d’Allaah, Abu Bakr li ene personne dou ; quand li lire Qur-aan, li pas
capave empéche li-méme pleurer. Si seulement ou ti ordonne ene quicaine autre
gue Abu Bakr pour faire Imaamah !... Serment lor Allaah, narien pas fine pousse
moi pour faire sa demande la excepté qui mo fine détesté attention bans
dimounes faire ene présage avec le premier qui pour déboute dans place du

messager d’Allaah.]
(MUSLIM 418)

Explication
Le prophéte Muhammad # ti ene humain qui ti pe arrivé malade.

Le prophéte Muhammad £ ti ene humain qui fine mort.

Le prophete Muhammad # so la mort ti précédée par ene maladie qui ti affaiblit
li, a tel point qui li ti n’est plus capave alle faire Swalaat dans Masjid.

Le prophéte fine traverse so bans derniers jours dans lacaze de Aaishah.
La maladie li ene cause pour pas alle faire Swalaat en Jamaat dans Masjid.

Quand ene Imaam pe conné qui li pas pour capave alle faire Imaamah, li mettre
ene quicaine qui pour remplace li.

Le prophete ti malade, mais malgré sa, li ti pe gagne tracas Swalaat en Jamaat qui
ti pe étre accomplit dans Masjid. Sa prouvé a qui point le prophéte ti pe gagne
tracas de so Ummah, et a qui point Swalaat en Jamaat li important.

Le prophéte ti désigne Abu Bakr comme so remplagant pour faire Imaam dans
Swalaat. Sa prouvé qui Abu Bakr c’était li-méme le meilleur parmi les compagnons
du prophete.

Le prophete fine insisté pour qui Abu Bakr méme remplace li pour faire Imaam
dans Swalaat. Sa prouve supériorité de Abu Bakr lor les autres bans compagnons
du prophete.

Quand le prophete fine désigne Abu Bakr comme so remplagant pour faire Imaam
dans Swalaat, sa prouvé qui tous les temps celui qui considéré meilleur parmi
nous, c’est li qui plus mérite faire Imaam, méme si ena ene 'autre qui plus conne
Qur-aan qui li.

Quand nous pe comprend qui celui qui considéré meilleur parmi nous, c’est li qui
plus mérite faire Imaam, nous comprend par sa qui ene Bidati li pas mérite faire
Imaamah, et alors, nous bizin évite faire Swalaat par derriere ene Imaam pareille.

Quand le prophéte fine désigne Abu Bakr comme so remplacgant pour faire Imaam
dans Swalaat, sa ti ene indication de so part qui c’est li-méme qui bizin vine so
successeur pour gouverne |’état islamique.

Ene parmi bans responsabilités du chef de bans musulmans c’est qui li faire
Imaamah dans Swalaat pour bans dimounes.

Quand Aaishah fine essaye convaincre le prophéte pour mettre ene quicaine autre
gue Abu Bakr comme so remplacant, sa prouvé qui bans Swahaabah ti pe faire
différence entre cequi le prophete proposé de so part et cequi li enseigné en tant
gue le messager d’Allaah.

Li permissible vine avec bans propositions envers le chef de bans musulmans et
essaye convaincre li lor la.

Quand Aaishah fine propose mettre Umar comme Imaam au lieu de Abu Bakr, sa
prouvé qui Umar ti connu comme le meilleur parmi les compagnons du prophete
apres Abu Bakr.

Abu Bakr ti ene personne beaucoup sensible. Umar pas ti aussi sensible couma
Abu Bakr.

Ena certains dimounes qui de nature zotte sensibles, et alors, zotte gagne pleurer
plus vite qui les autres. Basant lor |3, nous comprend qui faudrait pas nous pressé
pour doute dans sincérité de celui qui ena I’"habitude pleuré.

Qur-aan li ene livre qui celui qui lire li avec sincérité et compréhension, sa pour
pousse li pour qui larmes coulé depuis so lizieux.

Ene personne gagne pleurer vite quand li lire Qur-aan, sa c’est ene bon signe
Insha-Allaah.

Ene personne pleuré pendant qui li pe faire Imaamah, sa c’est ene bon signe
Insha-Allaah.

Pleuré dans Swalaat li pas affecté sa Swalaat la.

Swalaat qui nous faire en Jamaat divise en deux catégories: Jahriyyah (cequi
Imaam lire a haute voix) et Sirriyyah (cequi Imaam lire a voix basse).

Quand ene Imaam pe lire dans Swalaat, li bizin lire dans ene fagcon qui bans
dimounes comprend cequi li pe lire.

Aaishah ti extra content so papa, et c’est sa qui fine pousse |i pour faire ene
demande avec le prophete pour pas mettre li comme so remplacgant.

Si ene personne vraiment li content ene deuxiéme personne, li pas pour content
qui sa deuxiéme personne faire ene quitechose qui sa pour agace bans les autres
oubien qui sa occasionne bans les autres pour prend plaisir avec li.

Faire Swalaat par derriere ene Imaam qui reste pleurer, sa li capave vine agagant
pour certains.

Quand Aaishah so demande pas fine étre accepté, li fine essaye passe par
Hafswah pour qui so souhait étre réalisé. Sa prouvé qui servi ene quicaine comme
ene moyen pour essaye gagne ene quitechose, pas ena narien mauvais la-dans.

Li ene tipeu dans nature de bans madames pour persister dans zotte demandes.

Bans madames dans I'époque de Yousuf, certains dire qui par sa terme la, le
prophéte fine faire référence a I'épouse de Al-Aziiz, et certains dire qui le
prophéte fine faire référence a bans madames qui ti ensemble avec I'épouse de
Al-Aziiz.

Madames c’est ene Fitnah pour bans missiers ; banla prétendre autre que cequi
zotte cachiette et banla persisté lor cequi zotte oulé.

Dire qui untel pe ressemblé a untel, sa li permissible dans I'lslaam.

Ressemblance entre bans madames dans I’époque de Yousuf et Aaishah :
Bans madames dans I"’époque de Yousuf fine dire qui I'épouse de Al-Aziiz
dans ene égarement au clair a cause qui li amoureuse de Yousuf, mais en
réalité, banla fine oulé gagne I’occasion pour témoigne beauté de Yousuf.
Aaishah pe dire qui so papa li ene personne doux, mais en réalité, li pas ti
pe content qui bans dimounes gagne agacé par lecture de so papa.

Faudrait pas ene personne li persisté dans ene demande qui li faire, si pas ena
aucun raison pour qui li persisté lor la.

Persisté dans demande le prophéte pour dire le contraire de cequi li pe répété, sa
li ene erreur qui contredire nous I'obéissance qui nous doit i.

Ene madame li arrivé en colére avec so missier so deuxieme madame, sa li ene
guitechose normale.

Quand Hafswah fine demande le prophéte pour mettre Umar comme so
remplacant, et le prophéte fine refuse li, li fine pensé qui le prophéte fine en
colere avec li.

Ena bans paroles entre nous qui nous bizin pas prend sa exactement couma sa
étre prononcés, parcequi li pas vrai qui pas fine aucun du bien qui Hafswah fine
gagné a travers Aaishah.

Hadiith 35

Allaah dire : (24:6-9)

[ Bans qui accuse zotte épouses de Zinaa et zotte pas ena aucun témoin excepté
zotte-mémes, alors témoignage d’ene personne parmi banla c’est qui quatre fois i
témoigné lor nom Allaah qui li parmi les véridiques, et le cinquieme (li dire) qui
malédiction d’Allaah pour lor li si li parmi bans menteurs.

o

ey (30 ] ) &L wislgs sl agas O CIda @ Bl

z

O ds
f;gé-}uas\ o C)L{C)i Lé.;)& 5&\ CA.:AP
(Le juge) repousse de sa madame la, le chatiment, si madame la témoigné quatre

fois lor nom Allaah qui so missier li parmi les menteurs, et le cinquieme (li dire) qui
colére d’Allaah pour lor li, si missier la parmi les véridiques.]

Rapporté par Sahl Ibn Sa’d As-Saa’idi :

[ Uwaymir Al-Ajlaani ti vine cote Aaswin lbn Adi et li fine dire (li) :

« Informe moi concernant ene dimoune qui trouve ene zomme avec so madame,
et li touye sa zomme la, est-ce qui zotte pour touye li a cause sa ? O Aaswim, pose
le messager d’Allaah sa question la pour moi ! »

Aaswim fine pose le prophete sa question-la, mais le prophéte fine détesté sa
guestion la et li fine désapprouve sa.

Aaswim fine retourné et li fine dire informe Uwaymir qui le prophéte fine détesté

sa question-la.

Uwaymir fine dire :

« Serment lor Allaah, mo méme mo pour alle cote le prophéte (pour pose li sa

question la). »

Uwaymir fine vini et qui Allaah ti fini révele Al-Qur-aan apres le départ de Aaswim
(depuis cote le prophete).
Alors, le prophete fine dire li :
« Certainement Allaah fine révéle Qur-aan a propos zotte ! »

Le prophéete fine convoque les deux. Les deux fine vine par devant et zotte fine
faire Li'aan (chacun fine envoye malédiction lor so prochain).

m;;ai%ﬁ\é°’i;°3ngjL23L@_§M;”;5&\J}L wle & KJJ:;;«JL/E?
e 3 A sl g s

Ensuite Uwaymir fine dire :

« O messager d’Allaah, pour appelle sa qui mo fine cause menti lor li, si mo garde
lidans mo Nikaah ! »

Uwaymir fine quitte li, sans qui le prophéte ti ordonne li pour séparer de li, et
alors, sa fine reste comme ene Sunnah pour les deux qui faire Li’aan.

Le propheéte fine dire :
« Guette madame la, si zenfant qui li gagné, li pour clair et court, couma insecte
Wahrah, mo pensé qui li (Uwaymir) fine cause menti. Mais si zenfant qui li gagné,

li pour noir, li pour ena gros lizieux et deux gros buttocks, mo pensé qui Uwaymir

fine cause vrailor li ! »

Apres, madame la fine gagne sa zenfant la lor sa description déplaisant la.]
(BUKHARI 7304)

Rapporté par Sahl lIbn Sa’d :

[ Uwaymirlbn Ashqar ti vine cote Aaswim lbn Adi, le chef de Banu Ajlaan.

Uwaymir fine dire (li) :

« Qui zotte pour dire a propos ene missier qui trouve ene zomme (pe gagne
relation) avec so madame, est-ce qui li touye sa zomme la, pour qui zotte touye li
(a cause sa crime la), oubien qui li bizin faire ? Demande le messager d’Allaah a
propos sa, pour moi. »

Aaswim fine vine cote le propheéte et li fine dire :
« O messager d’Allaah, ... ? »
Le messager d’Allaah fine détesté sa bans questions-la, (et alors, li pas fine
répondre).
Uwaymir fine demande Aaswim (qui fine arrivé). Aaswim fine répondre :
« Le messager d’Allaah fine détesté sa bans questions-la et |i fine désapprouve

Uwaymir fine dire :

« Serment lor Allaah, mo pas pour arrété jusqu’a qui mo demande le messager
d’Allaah a propos sa ! »

Alors, Uwaymir fine vini et li fine dire :

« O messager d’Allaah, ene missier fine trouve ene zomme (pe faire Zinaa) avec so
madame, est-ce qui li touye sa zomme la, pour qui zotte touye li (a3 cause sa crime
la), oubien qui li bizin faire ? »

Le messager d’Allaah fine dire (li) :
« Certainement Allaah fine révele Al-Qur-aan a propos toi et so madame ! »

Le messager d’Allaah fine ordonne les deux pour faire Mulaa’anah, par cequi
Allaah fine mentionné dans So livre.

Uwaymir fine faire Li’aan envers so madame, et ensuite li fine dire :
« O messager d’Allaah, si mo pour garde li dans mo Nikaah, sa pour considéré qui
mo fine faire I'injustice envers li | »

Alors, Uwaymir fine donne li Twalaaq, et sa fine vine ene Sunnah pour bans qui
faire L'iaan aprés zotte deux.

Ensuite le messager d’Allaah fine dire :
« Guettez, si madame la gagne ene zenfant noir qui pupilles de so deux lizieux

pour bien noir, so buttocks pour bien gros et so deux la jambes pour bien gros, mo
presque sure qui Uwaymir fine cause vrai lor li. mais si madame la gagne ene

135




zenfant clair coumadire I'insect Wahrah, mo presque sure qui Uwaymir fine cause
menti lor li. »

Finalement madame la fine gagne sa zenfant la d’aprés description qui le
messager ti donné pour dire qui Uwaymir fine cause vrai.

A partir sa, sa zenfant la ti pe étre attribué a so maman.]
(BUKHARI 4745)

Explication

Ene Swahaabi faire ene I'autre Swahaabi pose le prophéte ene question pour li, sa
li ti ene quitechose qui ti existe.

Ene dimoune qui dans ene probleme et li pe gagne honteux pour demande
concernant sa probleme la, li capave faire ene I'autre dimoune pose ene Aalim
guestion a propos sa probleme la.

Ene dimoune qui fine touye ene 'autre, I'autorité bizin punit li par exécute li.

Ene homme arrivé trouve so madame pe commettre Zinaa, si li ena Ghayrah dans
li, li capave faire crime dans sa moment-la.

Malgré présence du prophéte, malgré pureté I'atmosphére de Madiinah, et
malgré haut degré Imaan de bans Swahaabah, fine arrivé ena cas cote ene
madame fine trompe so missier.

Au lieu ene dimoune dire : « Mo fine trouve mo madame pe commettre Zinaa. », li
capave dire : « Mo fine trouve mo madame avec ene zomme. »

Qui faire le propheéte fine détesté sa question la ?

Peut-étre le prophete fine considére sa comme ene question concernant
ene quitechose qui pas fine arrivé, et alors, pas ena utilité donne so
réponse, car Aamir qui fine vine pose sa question-Ia, sa ti visible lor li qui li
pas dans ene I'état cote li en besoin de sa réponse la.

Peut-étre le prophete fine considére sa comme ene question concernant
ene acte trop répugnante.

Peut-étre le prophéte fine considére sa comme ene question de la part de
celui qui pose trop beaucoup questions.

Si ene personne pas fine gagne réponse de so question a travers ene quicaine, si li
vraiment en besoin de sa réponse |3, li bizin alle cherche so réponse li-méme, et li
gagne droit insisté pour gagne ene réponse.

Certains Aayat Qur-aan fine descendre suite a question qui ene Swahaabi fine
posé pour sorti depuis situation qui li fine trouve-li.

Quand Al-Qur-aan c’est ene livre qui Allaah fine faire descendre, sa prouvé qui
Allaah Li la haut.

Ene Aayat li étre révélé dans ene situation spécifique, mais li englobe tous cas qui
semblables a sa situation-la.

Ene zenfant li ressemblé a so parents.

La loi Allaah dans ene situation cote ene missier pe accuse so madame de Zinaa et
madame la pe démenti li c’est qui les deux bizin faire Li’aan, c.a.d., chacun envoye
malédiction lor so prochain.

D’apres bans Ulamaa, premier cas de Li'aan ti entre Hilaal et so madame, et
ensuite ene deuxieéme cas ti entre Uwaymir et so madame.

Li’aan, nous faire li couma li mentionné dans Al-Qur-aan, dans S 24 V 6-9.

D’aprés Al-Qur-aan, dans Li‘aan c’est avec missier la qui nous commencé. Missier
la témoigne quatre fois, en faisant serment lor Allaah, pour dire qui li pe cause
vrai. Lor cinquieme fois |li dire : "Malédiction Allaah lor moi, si mo pe cause
mentil!”, ensuite madame la témoigne quatre fois, en faisant serment lor Allaah,
pour dire qui so missier pe cause menti. Lor cinquieme fois li dire : "Colere Allaah
lor moi, si li pe cause vrai!"

Aprés Li‘aan, les deux bizin séparé, dans ene telle facon qui jamais zotte pour
capave re joindre encore.

Aprés Li‘aan, I'autorité pas appligue aucun sentence, ni lor missier la et ni lor
madame la.

Apreés Li'aan, si madame la fine arrivé gagne ene zenfant qui ressemblé a I’'homme
qui fine étre accusé de Zinaa, I'autorité pas ena pour punit sa madame la dans
aucun facon.

Apreés Li'aan, si madame la fine arrivé gagne ene zenfant qui ressemblé a I’'homme
qui fine étre accusé de Zinaa, zenfant la li étre attribué a so maman.

Ene madame li cherche recours a Li'aan afin li prouve so I'innocence de tache qui
so missier pe metté lor i.

Li'aan c’est ene quitechose qui possible seulement entre ene missier et so
madame. Li pas possible entre ene beau-pére et so belle-fille ou entre ene belle-
mere et so gendre.

Si ene missier vine dire qui so madame fine embrasse ene zomme oubien li fine
laisse ene zomme attrape li, pas ena Li’'aan dans sa situation-la. Li'aan c’est
seulement quand ene missier vine dire qui fine ena la pénétration entre so
madame et ene I'autre zomme.

Si ene missier accuse so madame de Zinaa, mais madame la pas améne sa comme
ene cas dans la cour islamique, dans sa situation la pas pour ena Li’aan. Faudrait
madame la demande pour étre innocentée de tache qui so missier pe mettre lor li
pour qui ena Li’aan.

Li recommandé faire Li'aan dans Masjid.
Li'aan li bizin dans présence d’ene juge et li bizin assisté par bans dimounes.

Avant procede vers Li‘aan, li bon qui le juge conseille les deux et li demande zotte
pour qui le menteur entre les deux faire Tawbah.

Avant qui zomme |a ou madame la donne cinquiéme témoignage, li meilleur qui le
juge arréte li et menace li contre colére ou malédiction Allaah si li pe cause menti.
Quand arrive missier la so tour, le juge faire ene quicaine mettre so la main cote
so la bouche.

Pendant Li’aan, si missier la reculé, I'autorité faire fouette li, et les deux pour
toujours dans Nikaah.

Pendant Li’aan, si madame la reculé, I'autorité faire lapide li.

Hadiith 36

Rapporté par Maalik Ibn Aws An-Nasri :

[ Mo fine allé afin qui mo fine rentre cote Umar, quand SO portler Yarfa fine vine
cote li et li fine dire :
« Uthmaan lbn Affaan, Abdur-Rahmaan lbn Awf, Az-Zubayr lbnul Awwaam et Sa’d
Ibn Abi Waqqaas pe demande permission pour rentre cote ou. Est-ce qui ou
permettre banla rentrer ? »
Umar fine dire :
« Oui, (mo permettre banla) ! »

Banla fine rentré, zotte fine faire Salaam et zotte fine assizé.
Ensuite portier la fine dire :
« Ali et Al-Abbaas pe demande permission pour rentre cote ou. Est-ce qui ou
permettre les deux rentrer ? »
Umar fine donne les deux (aussi) permission.

Al-Abbaas fine dire :
« O chef de bans Mu’min, faire jugement entre moi et sa injuste la (Ali), qui
dispute entre nous deux, sa fine faire nous deux, chacun cause durement contre
so frere ! »

Le groupe — Uthmaan et so bans compagnons — fine dire :
« O chef de bans Mu’min, faire jugement entre les deux (Al-Abbaas et Ali), afin qui
ene gagne repos de l'autre ! »

Umar fine dire :

« Lentement (Pas pressez) ! Mo implore zotte par Allaah, Celui qui c’est par So
permission qui le ciel et la terre pe tini, est-ce qui zotte conné qui le messager
d’Allaah fine dire, en faisant référence a li-méme : Nous pas étre hérités. Cequi
nous quitté, li vine ene Swadaqgah? »

Le groupe de Uthmaan fine répondre :

« Le propheéte fine dire sa parole la ! »

Alors, Umar fine tourne-li vers Ali et Al-Abbaas et li fine demande les deux :

« Mo implore zotte deux par Allaah, est-ce qui zotte conné qui le messager
d’Allaah tidiresa ? »

Les deux fine répondre :

« Oui !'»

Ensuite Umar fine dire :

« Mo pour raconte zotte a propos sa quitechose la : Allaah ti donne a So messager
en particulier, ene partie de sa richesse la, qui Li pas fine donne sa a personne
apart li. Allaah dire : (Cequi Allaah fine accorde a So messager comme Fay’, de la
part de banla, zotte pas fine engage ni cheval et ni chameau pour gagne sa, mais
Allaah faire So bans messagers gagne le pouvoir lor bans qui Li oulé. Certainement
Allaah ena capacité lor tous quitechoses.). Sa ti particulierement pour le messager
d’Allaah. Ensuite, serment lor Allaah, le prophéte pas fine prend sa dans so
possession, sans donne zotte depuis la-dans, nonplus qui li fine garde sa juste
pour li, sans donne zotte depuis la-dans. Certainement le prophéte fine donne
zotte sa et li fine partage sa parmi zotte jusqu’a qui (juste) sa richesse la fine resté.
Le prophéte ti pe dépense lor so famille, dépense d’un an, depuis sa richesse la.
Ensuite li ti pe prend cequi resté li ti pe dépense sa cote dépense I'argent d’Allaah
(pour les intéréts de bans musulmans). Le prophete fine faire sa tant qui li ti
vivant.... Mo implore zotte par Allaah, est-ce qui zotte conne sa ? »

Banla fine répondre :

«Oui!'»

Ensuite Umar fine demande a Ali et Al-Abbaas :
« Mo implore zotte deux par Allaah, est-ce qui zotte conne sa ? »

Les deux fine répondre :
« Oui !'»

(Umar fine continué) en disant :

« Ensuite Allaah fine prend Rouh de So prophete, et alors, Abu Bakr fine dire : Moi
mo le Wali du messager d’Allaah ! .... Abu Bakr fine prend sa richesse Ia, li fine
servi li couma le messager d’Allaah ti pe servi li... » — Umar fine tourne vers Ali et
Al-Abbaas et li fine dire — « ... Sa I'’époque la, zotte deux ti pe prétendre qui Abu
Bakr pe servi sa dans ene fagon qui pas correct. Mais Allaah conné qui Abu Bakr ti
véridique dans sa quitechose Ia, li ti pieux, li ti droit, et li ti suivre la vérité.

141




G G Sy caan &1 Jsls g O EIB g

LSL/" \;i:“lS’/ dLW': % Jgs ji‘j og glewr Lo 5&‘ )“{“/ - &/.}"3:9 &/ % :}'&;T

-

05 bl sl 3 G Sl 5 s 28 W sioy S
m‘/‘&Ws@smme@w\ sl et Gl
ywwwwws b et G G Sead Blag & 4G
Sy ) el ks Lpdu&mw)wj L@Jumuj;v

15 i 6 U, gl g5 e B 180T U, K et

Ensuite Allaah fine prend Rouh de Abu Bakr, et alors, moi, mo fine dire : Moi mo le
Wali du messager d’Allaah et Abu Bakr. Pendant deux ans mo fine prend sa
richesse la et mo fine servi li couma le messager d’Allaah et Abu Bakr ti pe servi li.
Ensuite zotte deux fine vine cote moi, les deux fine dire méme zaffaire et zotte
ena méme revendication. (O Abbaas), toi to fine vine cote moi pour demande moi
to part depuis (du bien de) to neveu, et li (Ali), li fine vine demande moi le part de
so madame (Faatwimah) depuis (du bien de) so papa. Alors, mo fine dire : Si zotte
deux, zotte oulé, mo donne zotte sa richesse la, a condition qui zotte prend
I’engagement et ene pacte avec Allaah qui zotte pour servi li couma le messager
d’Allaah ti servi li, couma Abu Bakr fine servi li, et couma mo fine servi li, a partir
qui mo fine vine au pouvoir. Sinon, pas cause sa causé la avec moi... Zotte deux
fine dire : Donne nous sa richesse la lor sa condition la et mo fine donne sa a zotte
deux. Mo implore zotte par Allaah, est-ce qui mo ti donne les deux sa richesse
la?»

Le groupe de Uthmaan fine dire :

« Oui !'»

Umar fine tourne vers Ali et Al-Abbaas et li fine demandé :
« Mo implore zotte deux par Allaah, est-ce qui mo ti donne sa, a zotte deux, lor sa
conditionla ? »

Les deux fine répondre :
« Oui !'»

Ensuite Umar fine dire (les deux) :

« Est-ce qui zotte pe vine cherche ene jugement avec moi, autre que sa ? Serment
lor Celui qui c’est par So permission quile ciel et la terre pe tini, mo pas pour
donne ene jugement autre que sa, dans sa quitechose la, jusqu’a le jour du
Qiyaamah. Si zotte deux incapables pour gere sa richesse la, retourne moi li, mo

pour gere li pour zotte deux ! »]
(BUKHARI 7305)

Explication

Sa Hadiith la pe cause concernant Fay’ qui le prophete ti gagné depuis Ban-un-
Nadwiir®.

Allaah fine cause concernant sa dans Al-Qur-aan : (59 : 6-7)

[ Cequi Allaah fine accorde a So messager comme Fay’, de la part de banla (bans
juifs Ban-un-Nadwiir), (6 bans musulmans), zotte pas fine engage ni cheval et ni

chameau pour gagne sa, mais Allaah faire So bans messagers gagne le pouvoir lor
bans qui Li oulé. Certainement Allaah ena capacité lor tous quitechoses.

-

SEs B3 s Jalls B B BT e Wyt e
1 st G 058 0,5 Y oS et 95 sedlly

.
B

s

8 Aprés la guerre Uhud (3 H), ti ena ene trahison de la part de bans juifs de la tribu An-Nadwiir en
cequi concerne zotte plan pour touye le propheéte. Le prophete fine au courant de sa, et alors, i
fine assiége zotte territoire jusqu’a qui banla fine d’accord pour quitte la ville de Madiinah. Banla
fine bizin quitte tous cequi zotte possédé excepté cequi zotte fine capave charié lor zotte
chameaux et zotte fine alle a Ash-Shaam. Le prophete fine prend zotte du bien. Li ti pe nourrit so
famille de sa, et cequi resté li ti pe mettre li dans préparation pour Jihaad.

Cequi Allaah fine accorde a So messager comme Fay’, de la part des habitants de
bans cités, sa li pour Allaah, pour le messager, pour les proches (du messager),
bans orphelins, bans pauvres et bans voyageurs, afin qui sa pas circule
(seulement) parmi les riches parmi zotte.]

Quand ena Jihaad contre bans Kuffaar, cequi bans musulmans gagné apres le
combat, nous appelle sa Al-Ghaniimah — les butins.
Couma pour partage Al-Ghaniimah ?
Allaah fine cause concernant sa dans S 8 V 41, cote nous fine étre ordonnés pour
divise les butins en cing portions :
1 cinquiéme, nous divise sa entre le messager d’Allaah, bans proches du
messager (Banu Haashim et Banul-Muttwalib), bans orphelins, bans
pauvres et bans voyageurs.
4 cinquieme, nous divise sa entre bans qui fine participe dans sa Jihaad la;
celui qui lor cheval gagne 3 fois plus qui celui qui fine faire Jihaad a pied.

Apart Al-Ghaniimah, nous ena aussi Al-Fay’ qui bans musulmans gagné depuis
bans Kuffaar.

Qui été Al-Fay’ ?

Al-Fay’ c’est cequi bans richesses qui bans musulmans gagné quand bans Kuffaar
sauvé allé par zotte la frayeur pour I'armée de bans musulmans.

Qui quitechose qui rentre dans Al-Fay’ ?

Certains Ulamaa dire qui Al-Fay’ c’est juste cequi bans musulmans gagné sans qui
fine ena ene combat. Certains dire qui Al-Fay’ comprend aussi Jizyah et Kharaaj.
Couma pour partage Al-Fay’ ?

Allaah fine cause concernant sa dans S 59 V 6-7, cote nous fine étre ordonnés
pour divise sa entre Allaah, le messager d’Allaah, bans proches du messager (Banu
Haashim et Banul-Muttwalib), bans orphelins, bans pauvres et bans voyageurs.

Tant que le propheéte ti vivant, Al-Fay’ ti pe vine pour li. Aprés so la mort, qui sanla
gui gagne sa part la ? Fine ena divergence lor la parmi bans Ulamaa. Certains dire
qui sa li vine pour le successeur du prophéte, certains dire qui sa li vine pour les

proches du prophete, et certains dire qui sa li tombé.

Umar lbnul Khattwaab ti le deuxieme Khaliifah de bans musulmans, sans qui ti
ena kit objection lor la, de la part de quicaine parmi bans Swahaabah.

Ene Khaliifah mettre ene portier devant so lacaze, pas ena narien mauvais la-dans.

Ene Khaliifah li mérite qui nous montré le respect envers li, et alors, nous appelle li
par bans termes couma « le chef de bans musulmans ».

Avant rentre cote ene quiciane, nous bizin demande permission.
Quand nous rentre cote ene personne, nous faire li Salaam.
Ene dispute éclaté entre deux proches, sa li ene quitechose possible.

Ali et Al-Abbaas, malgré zotte degré de Imaan et zotte relation, zotte ti arrivé
discuté lor ene quitechose.

Quand fine ena sa dispute la entre Ali et Al-Abbaas, les deux fine fine demande
Umar pour porte ene jugement entre zotte deux.

Dans ene dispute, ene quicaine dire a ene l'autre qui li ene injuste, sa li ene
quitechose qui arrivé.

Dans ene dispute, ene quicaine servi ene langage dure envers 'autre, sa li ene
quitechose qui arrivé.

Bans Swahaabah ti pe vivre entre zotte, et alors, li normale qui zotte ti pe arrivé
gagne bans disputes entre zotte, et qui parfois sa ti pe pousse banla pour qui ene
insulté I'autre. Quant a bans qui fine vine aprés bans Swahaabah, le fait qui li
impossible pour qui zotte gagne kit probleme avec ene Swahaabi, sa prouvé qui si
ene quicaine insulté bans Swahaabah, so Deen obligatoirement pas correct.

Uthmaan, Abdur-Rahmaan, Az-Zubayr et Sa’d c’est bans meilleurs Swahaabah qui
fine oulé résoudre dispute qui ti ena entre Ali et Al-Abbaas.

Normalement ene bon jugement li enléve I'amertume qui ena entre deux
dimounes qui pe discuté.

Pour donne ene bon jugement, ene juge bizin prend so les temps, et faudrait pas li
pressé.

Li permissible demande ene personne ene quitechose en disant : « Mo implore toi
par Allaah ! »

Du bien du prophete, so bans proches pas ti gagne droit hérite sa, mais sa ti vine
ene Swadagah.

D’aprés sa évenement-la, nous comprend qui Fay’ li ti particulierement pour le
prophéte.

Fay’ qui le prophete ti gagné, aprés qui li ti pe prend ene tigit depuis la-dans pour
qui li capave nourrit so famille, li ti pe partage sa parmi bans musulmans, pour les
intéréts de bans musulmans.

Li permissible pour qui ene musulman fini faire provision nourriture d’'un an pour
so famille, contrairement a cequi bans Soufi dire.

Apres la mort du prophete, Ali et Al-Abbaas ti vine réclame zotte I'héritage depuis
Fay’ du prophete, mais Abu Bakr fine faire les deux comprend qui zotte pas ena
aucun part la-dans.

Dans désaccord entre Abu Bakr et Ali, lor sujet I’héritage Fay’ du propheéte, c’est
Abu Bakr qui ti ena raison.

Li possible qui ene plus grand Aalim li arrivé pas conne ene Sunnah du propheéte,
et alors, li prétendre le contraire de sa Sunnah Ia.

Pendant Khilaafah de Umar, Ali et Al-Abbaas ti vine demande Umar pour qui zotte
gére Fay’ du prophéte. Umar ti donne les deux sa gérance la, lor condition qui
zotte gere sa dans facon qui li pe étre géré depuis I'époque du prophéte. Ensuite
fine ena ene divergence entre les deux, et chacun fine oulé ene part de sa Fay’ la
pour qui c’est li qui gere li, et c’est avec sa demande la qui les deux fine vine cote
Umar. Umar pas fine accepté zotte demande. Li fine dire les deux : Soit zotte deux
ensemble zotte gere li couma sa ti pe étre géré, oubien zotte zotte retourne moi li
afin qui mo gere li couma sa ti pe étre géré depuis I'époque du prophéte.

Peut-étre raison pour laquelle Umar fine refuse divise sa Fay’ la en deux c’est
attention qui avec les temps bans qui vine aprés, banla alle croire qui sa c’est ene

du bien qui zotte fine hérité.

Quand Ali fine vine Khaliifah, li fine vine le seul pour gere sa Fay’ la, dans fagon qui
sa fine toujours étre géré.

Chapitre

Chapitre : Péché de celui qui donne refuge a ene Muhdith. Ali Ibn Abi Twaalib fine
rapporte sa depuis le prophete.

Explication

Ene Muhdith c’est celui qui pe pratique ene Hadath, et ene Hadath c’est n‘importe
gui nouveauté qui ene personne vine avec sa, qui li dans forme péché ou Bid’ah.

En expliguant Hadath qui mentionné dans Hadiith lor sa sujet-la, Ibn Battwaal
(449 H) et Ibnl Mulaggin (804 H) dire :

[ Sa Hadiith la prouvé qui celui qui donne refuge a bans qui commettre bans

désobéissances et bans Bid’ah, li participe dans (banla zotte) péchés.]
(SHARH IBN BATTWAAL, AT-TAWDWIIH)

Shams-ud-Deen Al-Birmaawi (831 H) dire :

W of Gais of Guz

[ Ene Muhdith, c.a.d, ene Bidati ou ene injuste.]
(AL-LAAMI-‘US-SWABIIH)

Ibn Hajar (852 H) dire comme définition de Hadath :

[ C.a.d,, licommettre péché qui pas ti pe étre commis.]
(FAT-HUL-BAARI 13/281)

Zakariyyaa Ibn Muhammad Al-Misri (926 H) dire :

[ Ene Muhdith, c.a.d, ene Bidati.]
(MINHAT-UL-BAARI 10/289)

Dans I'lslaam, li pas juste Haraam pour contredire Deen Allaah, mais |i aussi
Haraam pour tolére n’importe qui action qui pe contredire Deen Allaah et
n’importe qui sanla qui pe contredire Deen Allaah.

Imaam Al-Bukhari pe faire référence a Hadiith No 31 qui rapporté par Ali lbn Abi
Twaalib :

[ Madiinah li sacré entre Aa’ir jusqu’a tel place. Celui qui faire ene Hadath la-dans
oubien li donne refuge a celui qui pe pratique ene Hadath, pour ena lor li,

malédiction d’Allaah, bans anges et tous bans dimounes. Pas pour accepté de li, ni

ene Nafil et ni ene Farz.]
(BUKHARI 1870)

Hadiith 37

Rapporté par Aaswim :

[ Mo ti demande Anas Ibn Maalik :

« Est-ce qui le messager d’Allaah ti déclare Madiinah comme ene |'endroit
sacré ? »

Anas fine répondre :

« Oui, entre tel place et tel place. Bizin pas coupe so bans arbres. Celui qui
commettre ene Hadath dans sa I’endroit la oubien li donne refuge a celui qui fine
commettre ene Hadath, ena malédiction d’Allaah, bans anges et de tous bans

dimounes lor li.]
(BUKHARI 7306)

Le prophete dire :

[ Certainement lbraahiim ti considére Makkah Haraam, et moi, mo fine considére

Madiinah Haraam, entre so deux régions pierreux. Bizin pas coupe so bans grands

arbres qui ena piquants et bizin pas la chasse so bans gibiers.]
(MUSLIM 1362)

Explication
Bans Taabeiin ti pe apprendre par pose question a bans Swahaabah.
Anas lbn Maalik (93 H) ti ene jeune Swahaabi qui ti pe faire Khidmat du prophéte,
et li parmi les sept Swahaabah qui fine rapporte plus beaucoup Hadiith depuis le
prophete.
Allaah fine faire ’'homme conné qui Makkah li ene I'endroit sacré a travers le

prophéte Ibraahiim, et Li fine faire nous conné qui Madiinah li ene I’endroit sacré
a travers le prophéte Muhammad .

Makkah et Madiinah c’est deux la villes sacrés dans I'lslaam.
Madiinah li sacré depuis Ayr jusqu’a Thawr.

Madiinah, en tant qu’ene la ville sacré, nous bizin pas coupe so bans grands arbres
qui ena piquants et nous bizin pas la chasse so bans gibiers.

Madiinah, en tant qu’ene la ville sacré, nous bizin pas commettre aucun Hadath
dans sa I’endroit-la.

Hadath, malgré qui li Haraam partout, dans Madiinah li plus grave encore.

Couma li Haraam pour pratique ene Hadath, coume sa méme li Haraam pour
donne refuge a celui qui pe commettre ene Hadath.

Ene bon musulman c’est celui qui pas juste évite le mal, mais |i engage-li pour
combattre le mal.

Celui qui donne refuge a ene Faasiq ou ene Zwaalim ou ene Bidati, li considéré qui
pe participe ensemble avec li dans so péché.

Ena certains péchés qui a travers sa, ene personne gagne malédiction depuis
Allaah, bans anges et bans humains.

Malédiction qui ene musulman gagné li pas pareille couma malédiction qui ene
Kaafir gagné.

Bans Ulamaa dire qui péché qui faire ene personne mérite malédiction, sa péché
la li considéré comme ene grand péché.

Si juste par donne refuge a ene Bidati, ene personne mérite malédiction, celui qui

occasionne ene Bidati pour propage so bans I'égarements lor Mimbar dd’ene
Masjid, sa dimoune plus mérite malédiction.

Chapitre

Chapitre : Cequi mentionné en cequi concerne blame les opinions et blame Qiyaas
gui ene personne pe bizin donne li-méme la peine pour faire sa.

(W & S0 I 6) 48 Y (L5 V)

[ Pas suivre — Pas dire — quitechose qui to pas ena connaissance lor la.]

Explication

Allaah dire : (17:36)
tle o S o b Gai Y

[ Pas suivre quitechose qui to pas ena connaissance lor la.]

Allaah dire : (11:46)

[(Allaah) fine dire : “O Nouh, (to garcon) li pas parmi to famille, car certainement
so action li pas correct. Pas demande Moi quitechose qui to pas ena connaissance
concernant sa. Mo pe conseille toi, attention qui to vine parmi bans ignorants.”]

Allaah dire : (2:169)

[(Shaytwaan) li tout simplement ordonne zotte (pour commettre) le mal, et

Fahshaa (I'impudicité) et pour cause concernant Allaah bans quitechoses qui zotte
pas ena connaissance.]

!

Abu Bakr et Ali dire :




[ Quelle la terre pour tenir moi et quel le ciel pour donne moi I'ombrage, si mo

dire quitechose qui mo pas conné dans le livre d’Allaah?]
(TAFSIIR AT-TWABARI 1/78, JAAMI” BAYAAN-IL-ILM 3/52)

Umar dire :

[ Faire zotte attention contre bans qui servi zotte I'esprits, parcequi banla c’est
bans I'ennemis de Hadiith. Banla fine fatigué pour mémorise Hadiith, zotte fine

cause d’apres zotte |'esprits, et alors, zotte fine égaré et zotte fine égare
(dimounes).]

(DAARIMI 4280, I'TIQAADU AHLIS SUNNAH 1/123/201)

Le Taabei Aamir Ash-Sha’bi (105 H) dire :

[ Cequi banla rapporte toi du messager d’Allaah, attrape li. Cequi banla dire par

zotte l'esprits, jette li dans toilettes.]
(DAARIMI 202)

As-Sha’bi (105 H) dire :

[ Simplement bans qui ti avant zotte fine détruire quand zotte chemins fine vine
en plusieurs branches et banla fine dévié du chemin (droit). Banla fine quitte

Athar et zotte fine cause concernant Deen par zotte 'esprits, et alors, zotte fine

égaré et zotte fine égare les autres.]
(JAMI-U-BAYAAN-IL-ILM WA FADLIH NO 2026)

Li mentionné qui le Taabe’i Aamir Ash-Sha’bi fine dire” :

[ Faire zotte attention contre I'analogie. Serment lor Celui qui mo la vie dans So la
main, si zotte pour faire I'analogie, zotte pour faire Haraam vine Halaal, et Halaal

vine Haraam ! Mais cequi arrive jusqu’a zotte, de la part de bans qui fine retenir

depuis bans compagnons de Muhammad ¥, faire Amal lor la | »]
(AD-DAARIMI 110)

Les opinions de bans dimounes qui blamés c’est :
Cequi repose lor I'ignorance ou supposition
Cequi repose lor la passion
Cequi repose lor Tagleed par le fanatisme
Cequi ene personne place sa par devant Al-Kitaab Was-Sunnah
Cequi ene personne vine avec sa pour oppose Al-Kitaab Was-Sunnah
Cequi ene personne vine avec sa pour oppose Al-ljmaa’
Cequi ene personne vine avec sa pour oppose cequi bans Salaf ti lor la

Qiyaas blamé qui ene personne donne li-méme la peine pour sa c’est :
Cequi pe faire par ene quicaine qui pas a la hauteur
Cequi pe contredire Al-Kitaab Was-Sunnah
Cequi pas pe repose lor ene fondement valable
Cequi pas pe repose lor ene ressemblance valable

Ibn Taymiyyah dire :

[ N'importe qui Qiyaas qui contredire cequi ene texte pe prouvé, li ene Qiyaas

corrompu.]
(M. FATAAWAA 19/288)

Sinon, Qiyaas li ene preuve dans I'lslaam, cote ene so utilité, et quand li satisfaire
bans conditions qui bizin.

% So Sanad faible.

Imaam Ahmad dire :

[ Mo fine demande Ash-Shaafei concernant Qiyaas. Li fine répondre : « Quand ena

ene nécessité exigeante. »]
(AL-MUSAWWADAH)

Hadiith 38

Le prophete dire :

[ Allaah pas pour saisit la connaissance par arrache li (de zotte) aprés qui Li fine
donne zotte li. Mais Li pour arrache li de banla par enléve bans Ulamaa avec zotte
connaissance. Alors, pour reste bans dimounes Jaahil. Dimounes pour demande
banla Fatwaa, et banla pour donne Fatwaa par zotte |’esprits. Banla pour égaré et

zotte pour égare (les autres).]
(BUKHARI 6763)

Le prophéte dire :

[ Allaah pas pour saisit la connaissance par arrache li depuis bans dimounes. Mais
Allaah pour saisit la connaissance par donne la mort a bans Ulamaa jusqu’a qui
qguand Li pas pour quitte aucun Aalim, bans dimounes pour mettre bans Jaahil a la
téte; zotte pour étre questionnés et zotte pour donne Fatwaa sans connaissance.
Zotte pour égaré et zotte pour égare bans dimounes.]

Le Swahaabi Abdullaah Ibn Mas’oud dire :

[ Bans dimounes pour continué reste bons et et entre-soudés, aussi longtemps qui
la connaissance pour arrive a zotte depuis bans compagnons de Muhammad #: et
depuis zotte bans grands. Si la connaissance pour vine a zotte depuis bans petits

parmi zotte, zotte pour périr.]
(AL-MU’JAM-UL-KABIIR 9/114/8590)

Explication

Allaah, c’est Li qui partage la connaissance ; Li donne a celui qui Li oulé, quantité
connaissance qui Li oulé.

Ene parmi bans plus grands faveurs d’Allaah lor nous c’est la connaissance de
Deen.

Quand la connaissance c’est ene plus grand faveur depuis Allaah, sa prouvé qui
parmi bans quitechoses qui nous bizin plus demande Allaah c’est demande Li la
connaissance.

Ensemble avec Du’aa pour gagne la connaissance de Deen, nous bizin faire nous
zefforts pour acquérir sa connaissance la.

Allaah, c’est Li qui fine donne nous la connaissance comme ene cadeau de So part,
et c’est Li-méme qui dans dernier I'époque, Li pour enléve sa.

La fagon qui Allaah pour enleve la connaissance c’est pas qui Li pour arrache li
depuis les coeurs de bans dimounes, mais Li pour enléve li par enléeve bans
Ulamaa.

Bans Ulamaa c’est bans serviteurs d’Allaah qui ena grand valeur aupres d’Allaah,
parcequi c’est a travers banla qui Allaah pe préserve So Deen.

Si Allaah fine honore bans Ulamaa, nous comprend par sa qui c’est ene devoir lor
nous pour honore nous bans Ulamaa qui lor Sunnah.

Tant que la connaissance authentique pour préservé, I'lslaam pour préservé.

Celui qui content pour apporte so coup de main dans la préservation de Deen, li
bizin coopéré pour préserve la connaissance authentique de I'lslaam et li bizin
lutté contre tous bans qui pe propage bans fausses connaissances de Deen.

Nous bizin guette bien avec qui sanla nous pe prend nous Deen et avec qui sanla
pour prend Fatwaa.

Nous pas prend nous Deen excepté avec bans Ulamaa. Nous pas prend nous Deen
avec celui qui pas ene Aalim, méme si li ena I"’éloquence, méme si li ena grande
popularité et méme si li ena beaucoup suiveurs.

Allaah fine décréte qui sa Ummah la pour toujours préservé a travers bans
Ulamaa. Présence de bans livres ou bans orateurs éloquents, sa li pas autant
profitable couma présence d’ene seul Aalim.

Avec I'approche du Qiyaamah, le nombre de bans Ulamaa qui lor Sunnah pour
reste diminuer pour aller méme. Mais bans Ulamaa dire qui aussi longtemps qui
pour At-Twaa-ifat-ul-Mansourah pour existe lor sa la terre la, pour bizin ena au
moins ene Aalim qui lor Sunnah.

La mort d’ene Aalim qui lor Sunnah, sa li considéré comme ene malheur qui fine
frappe sa Ummah la, et alors, nous bizin chagrin par sa. Quant a la mort d’ene
chef Bidati, sa li considéré comme ene soulagement pour sa Ummabh la, et alors,

nous réjouir par sa.

Parmi bans signes du Qiyaamah c’est qui bans qui pour considérés comme les
leaders de sa Ummah la, en réalité, zotte pour bans Jaahil.

La connaissance islamique c’est ene condition principale qui bizin respecté avant
mettre n’importe qui sanla comme ene leader dans sa Ummah la, pour n‘importe
qui responsabilité.

Demande Fatwaa a ene Jaahil ou ene inconnu, sa li Haraam.

La connaissance li protége ene personne pour pas cause par so 'esprit.

Nous Deen repose lor Al-Kitaab Was-Sunnah, li pas repose lor I'opinions de bans
Ulamaa.

Ene vrai Fatwaa c’est cequi repose lor Al-Kitaab Was-Sunnah, pas lor I'opinions de
bans dimounes.

Ena certains I'opinions qui blamables et certains qui pas blamables.

L'ignorance li ene cause majeure de I'égarement, et alors, nous comprend par sa
qui celui qui pas faire zeffort pour sorti depuis I'ignorance, li condamné aupres
d’Allaah.

N’importe quand ene quicaine donne ene Fatwaa sans connaissance, |li gagne
péché pour sa l'audace la de so part, méme si so Fatwaa arrivé pas contredire Al-
Kitaab Was-Sunnah.

Celui qui pe faire Da’wah ou |i pe donne Fatwaa, couma ena la possibilité qui li pe
guide bans dimounes, coume sa méme ena la possibilité qui li pe égare bans
dimounes.

Celui qui a travers so Da’wah ou so Fatwaa li pe égare bans dimounes, li considéré
comme ene agent de lbliis, et li gagne péchés de tous bans qui suivre li.

Ene moyen pour protege-nous contre bans fausses Fatwaa c’est qui nous
cramponne-nous avec nous bans grands Ulamaa qui connus.

Hadiith 39

Le Swahaabi Sahl Ibn Hunayf dire :

[ O bans dimounes, suspectez zotte I'opinions lor cequi concerne zotte Deen.
Certainement le jour de Abu Jandal, mo ti trouve qui si mo ti capave rejette I'ordre
du messager d’Allaah, mo ti pour rejette li. Couma nous ti pe dépose nous I'épées
depuis nous zépaules, pour ene quitechose qui nous ti pe considére monstrueux,

sa ti pe mettre nous en face d’ene quitechose qui nous ti pe considére comme ene
soulagement, sauf sa quitechose la (sa la guerre de Swiffiin 13). Sanla, a chaque
fois qui nous pe bouche ene coté de li, ene l'autre coté pe éclaté lor nous, nous

pas pe conné couma pour gere sa.]
(BUKHARI 7308 & 4189, MUSTAKHRAJ ABI AWAANAH 6808)

Rapporté par Habiib Ibn Abi Thaabit :

[ Mo ti vine cote Abu Waa-il — Shaqiig Ibn Salamah — pour pose li question, et
alors, li fine dire :

Nous ti a Swiffiin (la guerre entre 'armée de Ali et Mu’aawyah qui ti ena li en
I’'année 37 H a Shaam) quand ene dimoune fine dire :

« Est-ce qui to pas pe trouve bans qui pe invite vers le livre d’Allaah, et qui Ali Ibn
Abi Twaalib fine dire : Oui ? »

Alors, Sahl Ibn Hunayf fine dire :
« Suspectez zotte-mémes. Le jour de Al-Hudaybiyyah, quand ti ena ene traité

entre le prophete bans Mushrik, mo ti trouve nous, si nous ti trouve qui ena
I’avantage dans combattre banla, nous ti pour combattre banla !

Umar Ibnul Khattwaab fine vini, et li fine dire :

Est-ce qui c’est pas nous qui lor la vérité et banla lor fausseté? Est-ce qui bans qui

étre tués parmi pas pour rentre dans Jannah et bans qui étre tués parmi banla pas

pour rentre dans I'enfer ?

Le prophéte fine répondre :

Bien sar!
Umar fine dire :

Qui faire alors nous pe gagne déshonneur dans nous Deen? Qui faire nous pe
retourné sans qui Allaah porte So jugement entre nous et banla ?

Le prophéte fine dire (li) :

O le fils de Al-Khattwaab, certainement mo le messager d’Allaah et jamais Allaah
pour délaisse moi !

Alors, Umar fine retourné avec la rage au fond de li, mais li pas fine capave tini
jusqu’a qui li fine vine cote Abu bakr, et li fine dire :

O Abu Bakr, est-ce qui c’est pas nous qui lor la vérité et banla lor fausseté ?

Abu Bakr fine dire (li) :

O le fils de Al-Khattwaab, certainement li le messager d’Allaah et jamais Allaah

pour délaisse li !

(BUKHARI 4844, MUSLIM 1785)

Alors, Sourah Al-Fath fine descendre.”]

Explication

Bans Swahaabah ti pe averti sa Ummah la contre tous bans sources de Fitnah et ti
pe aussi conseille banla pour sorti depuis Fitnah.

Ene parmi bans sources de Fitnah c’est servi I'esprit dans Deen et pressé pour
prend décision basant lor nous ljtihaaad, sans calcule conséquence de nous bans
actions.

L'Islaam c’est la soumission a cequi confirmé dans Al-Kitaab Was-Sunnah. Nous
pas vine oppose Wahi par nous |'esprits.

Ene événement qui arrive nous, nous bizin tire lecon de sa, afin qui sa protége
nous contre cequi capave arrive nous dans le futur.

Bans Swahaabah c’est bans dimounes qui fine vivre bans événements importants
pendant qui le prophéte ti vivant, et sa fine profite banla pour protége-zotte
contre bans Fitnah qui fine prend naissance apres la mort du prophete.

Méme dans ene situation difficile, ena certains du biens la-dans pour nous.

Ene parmi bans situations difficiles qui bans Swahaabah fine traversé ensemble
avec le prophéte c’est I'’évenement de Al-Hudaybiyyah en 6™ année Hijri, cote a
travers ene traité injuste qui Kuffaar Quraysh ti pe imposé lor bans musulmans,
bans Swahaabah ti pe trouve comme si Kufr pe gagne le dessus lor I'lslaam. Dans
sa situation la, certains parmi bans Swahaabah ti réticents envers |'ordre du
prophéte, mais a la fin Allaah fine révele Sourah 48 pour faire conner qui en
réalité, sa traité la li ene victoire pour I'lslaam.

Le jour de Al-Hudaybiyyah li aussi connu comme le jour de Abu Jandal, parcequi
Kuffaar Quraysh ti mettre ene condition qui le prophéte bizin retourne a Quraysh,
bans qui sauvé depuis Makkah pour vine Madiinah, tandis qui banla pas pour
retourne bans qui sauvé depuis Madiinah pour vine Makkah. Le prophéte ti
encore pe discute lor sa condition la, quand li trouve Suhayl Ibn Amr so gar¢on —
Abu Jandal — fine sauvé depuis Quraysh pour vine cote le prophéte. Le prophéte
fine supplié Suhayl pour qui li exclure Abu Jandal de sa condition la, mais Suhayl
pas fine accepté. Quand le prophéete ti pe retourne Abu Jandal a bans Mushrik,
Abu Jandal ti pe crié :

« 0 bans musulmans, est-ce qui zotte pe retourne moi vers bans Mushrik pour qui

banla éprouve moi dans mo Deen ? »
(AHMAD 18910)

Si ene personne accepté I'lslaam et ensuite li pas gagne aucun support de la part
de bans musulmans, sa li pas ene raison pour qui li abandonne I'lslaam.

Le Swahaabi Sahl Ibn Hunayf dire qui apres I’évenement de Al-Hudaybiyyah, c’est
juste les fruits doux de la soumission qui bans Swahaabah fine récolté : « Couma
nous ti pe dépose nous I'épées depuis nous zépaules, pour ene quitechose qui
nous ti pe considére monstrueux, sa ti pe mettre nous en face d’ene quitechose
gui nous ti pe considere comme ene soulagement ! »

Le Swahaabi Sahl Ibn Hunayf pe dire qui li fine trouve tous bans événements apres
Al-Hudaybiyyah vine apporte ene soulagement excepté la guerre de Swiffiin,

parcequi sa la guerre la ti ene la guerre de Fitnah entre bans musulmans.

La soumission a Al-Kitaab Was-Sunnah, méme si nous pe trouve sa dure lor nous
Nafs, nous bizin ena la conviction qui so bans fruits pour doux.

Abu Waa-il dire qui le Swahaabi Sahl Ibn Hunayf ti donne sa conseil la le jour de
As-Swiffiin, comme ene avertissement de so part contre bans Khawaarij, mais
certains pas fine donne valeur a sa conseil la, et comme résultat, fine ena la
guerre Nahrawaan (38 H) fine éclaté parmi bans musulmans mémes.

Quand ene Fitnah éclaté parmi bans musulmans, li pas facile pour gere sa et
mettre ene fin a sa.

Celui qui oulé protége-li contre Fitnah de bans Khawaarij qui émerveille bans
dimounes par zotte bans paroles, li bizin tini ferme lor Al-Kitaab Was-Sunnah et li
bizin pas mettre so I'esprit dans Deen.

La réconciliation et le traité, méme qui sa contenir quelques désavantages, sa li
meilleur qui le combat qui contenir beaucoup désavantages, mais bans Khawaarij

pas capave comprend sa.

Avant déclenche ene la guerre, nous bizin rassure-nous qui ena l'intérét de bans
musulmans la-dans.

Chapitre

Chapitre : Le prophete ti pe étre questionné concernant quitechose qui Wahi pas
ti encore descendre lor li (a propos sa), et alors, li ti pe dire : “Mo pas conné”,

oubien qui li pas ti pe répondre jusqu’a qui Wahi ti pe descendre lor li. Li pas ti pe
donne so I'opinion et nonplus qui li ti pe faire Qiyaas.

Basant lor la parole d’Allaah (basant lor cequi Allaah faire ou trouvé).

Ibn Mas’oud dire qui le prophete ti étre questionné a propos Rouh. Li fine reste
tranquille jusqu’a qui Aayat (Qur-aan) fine descendre.

Explication

Aayat qui Imaam Al-Bukhari pe faire référence c’est la parole d’Allaah cote Li dire

(4 :105)

[ Certainement Nous fine descendre le livre vers ou, avec la vérité, afin qui ou
faire jugement parmi bans dimounes, basant lor cequi Allaah faire ou trouvé.]

Hadiith de Ibn Mas’oud qui Imaam Al-Bukhari pe faire référence c’est Hadiith No
28 dans sa livre la.

Ene prophéte li simplement ene intermédiaire entre le Créateur et bans créatures,
afin qui li transmettre a banla, bans la lois d’Allaah, et alors, concernant Deen, ene
prophéte li pas cause par so désir oubien so passion.

Ene prophéte li pas mettre bans la lois par li, mais li juste informe bans dimounes,

bans la lois qui Allaah pe faire descendre lor li, a travers Wahi.

Wahi lor le prophéte c’est tous cequi étre révélé lor li, qui li Qur-aan oubien
Sunnah.

Si le prophéte ti pe simplement suivre cequi ti pe étre révélé lor li, sa prouvé qui
I'lslaam pas permettre personne ajoute n’importe quoi dans Deen Allaah.

Le prophéte pas ti gagne dans so possession, connaissance concernant tous bans
la lois, mais c’est a travers Wahi qui li ti pe conne sa bans la lois |a.

Si le prophéte pas ti possede connaissance concernant tous bans la lois, sa prouvé
qui li ti plus pas posséde connaissance de Ghaib qui seul Allaah qui ena sa
connaissance la.

Bans dimounes ti pe aussi apprendre avec le prophete a travers pose li bans
guestions.

Quand le prophete ti pe étre questionné a propos quitechose qui Wahi pas ti
encore descendre lor la, li pas ti pe répondre par li, mais li ti pe attendre gagne
repose de sa question la depuis Allaah.

Allaah fine guide So prophete pour ena I"humilité dans li et pour ena la crainte
pour so Rab, et par sa, le propheéte ti pe dire concernant cequi li pas conné : « Mo
pas conné ! »'°, oubien qui li ti pe reste tranquille en attendant Wahi descendre
lor li.

Celui qui sincere dans so Deen, li pas trouve sa lourd pour dire : « Mo pas
conné ! »

Cause concernant Deen Allaah, basant lor nous I'esprits oubien nous Qjyaas, sa li
ene erreur qui pour dirige nous vers |’égarement.

Le prophete pas ti pe faire ljtihaad dans explique bans la lois de Deen, par li, mais
li ti pe faire ljtihaad dans faire jugement parmi bans dimounes.

Le propheéte ti pe faire jugement parmi bans dimounes basant lor cequi Allaah ti
pe montré li. Mais c’est ljtihaad dans appliqgue cequi Wahi pe exigé, c’est pas
litihaad basant lor so passion.

1% Certains savants dire qui pas ena aucun Hadiith qui faire mention de sa. Wallaahu A’lam.

Rapporté par Ummu Salamah :

[ Le messager d’Allaah fine entendre ene dispute cote la porte de so cellule, et
alors, li fine sorti vers banla et li fine dire :

“Mo simplement ene humain. Bans qui discuté vine cote moi. Peut-étre certaine
parmi zotte plus éloquent qui I'autre, et alors, mo alle croire qui li fine cause vrai,
et par sa mo donne li raison. Celui qui mo fine faire ene jugement dans so faveur
en prenant droit d'ene musulman, sa li simplement ene morceau du feu. Qui li

prend li oubien qui li quitte li.”]
(BUKHARI 2/867/2326)

Ibn Hajar (852 H) dire :

[ Parole du prophete (Mo simplement ene humain), c.a.d, comme n’importe qui

sanla parmi bans humains, dans pas possede connaissance de Ghaib.]
(FAT-HUL-BAARI 12/339)

Hadiith 40

Rapporté par Jaabir Ibn Abdillaah :

[ Mo ti tombe malade, et alors, le messager d’Allaah et Abu Bakr ti vine rendre
moi visite, en marchant. Quand le prophéte ti arrive cote moi, mo ti sans
connaissance. Le messager d’Allaah fine faire Wudu et ensuite li fine déverse lor

moi, de I'’eau avec lequel li fine faire Wudu, et alors, mo fine gagne connaissance.
Mo fine dire :
« O messager d’Allaah, couma mo bizin faire avec mo richesse ? »

Le prophéete pas fine donne-moi aucun réponse jusqu’a qui la loi concernant

I’"héritage fine descendre.]
(BUKHARI 7309)

Rapporté par Jaabir :

[ Le messager d’Allaah ti vine visite moi pendant qui mo ti malade et mo ti arréte
raisonner. Li fine faire Wudu et li fine jette lor moi, ene tipeu de I'eau qui li fine
servi pour faire Wudu, et alors, mo fine commence raisonner.

(Quand mo fine gagne connaissance), mo fine demandé :
« O messager d’Allaah, qui sanla pour hérite (mo du bien) ? C’est simplement
Kalaalah'* qui mo bans héritiers. (Mo ena sept sceurs).»

Alors, Aayat concernant I’héritage12 fine descendre.]
(BUKHARI 187)

Rapporté par Jaabir Ibn Abdillaah :

[ Mo ti tombe malade. Le prophete et Abu Bakr ti vine rendre moi visite en
marchant, et zotte fine trouve moi sans connaissance. Le propheéte fine faire
Wudu et ensuite li fine arrose lor moi, de I'eau avec lequel li fine faire Wudu, et

alors, mo fine gagne connaissance.]
(BUKHARI 5651)

" celui qui quand li pe mort, li pas ena ni zenfants et ni parents.
2 Certains Riwaayah fine faire mention de (S 4 V 11-12). Certains Riwaayah fine faire mention de (S
4V 176). Sheikh lbn Baaz dire qui c’est Aayat 176 qui ti descendre dans sa moment-la.

Explication

Li recommandé alle rendre visite bans malades.

Li recommandé alle rendre visite bans malades, méme si nous pe bizin marché
pour alle jusqu’a cote Ii.

Celui qui nous conné qui li sans connaissance, pour li aussi li recommandé nous
alle rendre li visite.

Le prophete ti ene personne humble ; li ti pe alle rendre visite so bans Swahaabah
qui ti pe tombe malade.

Abu Bakr ti ene personne proche avec le prophéte ; li ti pe accompagne li presque
partout.

De I'eau qui fine touche le corps d’ene humain li reste toujours propre, et alors,
capave servi sa pour faire Ghusl ou Wudu.

De I'eau qui touche le corps du prophéte li vine ene de I'eau Mubaarak qui a
travers sa, Allaah fine faire Jaabir gagne connaissance, apres qui li ti sans
connaissance.

Jaabir Ibn Abdillaah fine gagne tracas de so du bien apres so la mort. Sa montré
nous qui bans Swahaabah ti bans dimounes qui ti pe faire zeffort pour respecter
les enseignements de I'lslaam, méme apres zotte la mort.

L’lslaam li ene Deen complet qui enseigne nous couma hérite celui qui fine mort
parmi nous.

Quand le prophete fine étre questionné a propos I’héritage, li pas fine répondre
par li, mais li fine attendre Wahi descendre afin qui li donne ene réponse.

Ena bans situations cote le prophéte fine répondre sans attendre Wahi descendre

lor li. Sa prouvé qui ljtihaad li ena so place dans sa Deen la, et alors, apres la mort
du propheéte, la porte de ljtihaad li ouvert pour so Ummah.

Ena bans Aayat qui fine descendre dans bans situations spécifiques qui connues.
Quand nous conne situation dans laquelle ene Aayat fine descendre, sa li plus aide
nous pour comprend sa Aayat la.

Ene personne qui malade, mais li encore pe raisonné, so Waswiyyah li valide.

Chapitre : Le propheéte ti pe enseigne so Ummah, bans hommes aussi bien que
bans madames, de cequi Allaah fine enseigne li, pas par (so) I'opinion et nonplus
par bans comparaisons.

Explication

Le prophéte so mission principale ¢’était I'enseignement.

Le prophete so I'enseignement li pour bans hommes aussi bien que bans
madames.

Le prophete so I'enseignement c’était de cequi Allaah fine enseigne, pas de cequi
li fine acquérir bans méditations ou réflexions.

Dans so I'enseignement, le prophete pas ti pe mettre so I'esprits et ni li ti pe faire
bans comparaisons. Sa c’est en générale, sinon faire bans comparaisons a travers
Qiyaas, ena bans places cote le prophéte fine servi li.

Voici I'exemple d’ene Hadiith cote le prophete fine faire comparaison :-

Rapporté par Ibn Abbaas :

[ Ene madame fine vine cote le messager d’Allaah et li fine dire :

“O messager d’Allaah, mo maman fine mort et li doit Roza Nazr. Est-ce qui mo
acquitte sa de so part?”

Le propheéte fine dire :

“Informe moi qui si to maman ti ena dette et to ti acquitte sa, est-ce qui sa ti pour
compte qui to fine rembourse so dette?”

Madame la fine dire :
“Oui.”
Le prophéte fine dire :

“Alors garde Roza de la part de to maman!”]
(MUSLIM 2752)

Hadiith 41

Rapporté par Aby Sa’iid Al-Khudri :
&5739‘; JL"JJ\ ‘-“‘"BJ ‘M J L’ &-«JLU L cew Jo 4\»\ J}w) L;‘ o\j,a\ u;b—

B akale & @l ap Gt uyg B e | ez

[ Ene madame ti vine cote le messager d’Allaah, et li fine dire :

« O messager d’Allaah, bans missiers pe gagne tous ou bans Hadiith ! Donne nous
ene jour avec ou, nous pour vine cote ou sa jour-la, et alors, ou enseigne nous de
cequi Allaah fine enseigne ou. »

\.xf\.xfu&d\.xf\.vad 2 s

Le prophéte fine dire :
« Rassemblez-zotte tel jour, dans tel place. »

Bans madames fine rassemblé-zotte, et alors, le messager d’Allaah fine vine cote
banla, et li fine enseigne banla de cequi Allaah fine enseigne li.

Ensuite le prophéte fine dire :

« Pas ena aucun madame parmi zotte qui trois zenfants mort pour li, excepté qui
sa bans zenfants la vine ene voile pour li contre I'enfer. »

Ene madame fine demandé :

« O messager d’Allaah, oubien deux zenfants ? »

Madame la fine répéte sa question la deux fois. Lerla le prophete fine dire :

« Deux aussi. Deux aussi. Deux aussi. »]
(BUKHARI 7310)

Rapporté par Abu Sa’iid :

[ Bans madames fine dire au prophéte :
“Bans missiers fine dépasse nous (en cequi concerne profité avec ou
connaissance), alors, donne nous ene jour de ou part (afin qui nous capave profité
plus).”
Alors, le prophéte fine promettre banla ene jour dans lequel li fine joindre banla; li
fine conseille banla et li fine ordonne banla.

Parmi so bans paroles qui li fine dire sa jour la :
“Pas ena personne parmi zotte qui so trois zenfants mort excepté qui sa vine ene
barriére pour li contre du feu (I'enfer)”
Ene madame fine demandé :
“Si deux fine mort?”
Le prophéte fine répondre :

“Méme si deux fine mort!”]
(BUKHARI 101)

Rapporté par Abu Hurayrah :

[ Le messager d’Allaah fine dire :

« Zotte rendez-vous c’est dans lacaze de telle madame. »]
(IBN HIBBAAN 2941, 5.5 2680)

Le prophete dire :

[ Pas ena deux musulmans qui trois zenfants mort pour zotte qui sa bans zenfants

la pas ti encore atteindre I'dge de puberté, excepté qui par So pitié lor sa bans
zenfants la, Allaah pardonne sa deux musulmans la.]

(NASAAI 1885)

Explication

Deen Islaam li ene Deen qui so bans la lois li pour hommes aussi bien que pour
bans madames.

Sa madame qui ti vine faire sa demande la avec le prophéte, Ibn Hajar (852 H) dire
qui li possible qui c’était Asmaa’ Bint Yaziid.

Dans ene Hadiith, quand nous pas pe conné a qui Swahaabi exactement pe faire
référence, sa li pas dérange narien dans so I'authenticité.

Bans madames dans I'époque du prophete ti assoiffées pour acquérir la
connaissance. Ene bonne musulmane bizin assoiffée pour augmente so
connaissance de Deen.

Dans I’époque du prophéte, bans madames pas ti pe méle avec bans missiers, et
c’est a cause sa qui bans missiers ti pe profite plus avec le prophéte qui bans
madames.

Ena bans faveurs qui bans missiers fine gagné plus qui bans madames.

Quand bans missiers gagne pour profite la connaissance islamique plus qui bans
madames, sa prouvé qui li le devoir d’ene missier pour transmettre sa
connaissance la a bans madames qui sous so responsabilité.

Quand bans madames fine oulé ene jour spéciale pour zotte, le prophete fine
accepté zotte demande.

Sa li prouve :

L’humilité du prophete.

L'importance faire bans legons spécialement avec bans madames.

Fixé ene jour pour faire ene lecon ou ene causerie, sa li pas ene Bid’ah, aussi
longtemps qui nous pas choisir sa jour la a cause ene quitechose spéciale qui ti
arrivé a sa l'occasion la.

Da’wah li pas limité a Masjid, mais n’importe qui place qui nous gagné, nous
capave alle faire Da’wah la-bas.

Li permissible pour qui ene missier li enseigne Deen a bans madames, en
respectant bans conditions qui bizin.

Bans Swahaabah ti conné qui le prophéte ti pe simplement enseigne banla de
cequi Allaah ti pe enseigne li a travers Wahi.

Si pe faire ene lecon avec bans madames, li important cause concernant bans
quitechoses qui concerne spécialement bans madames.

Ene parmi bans fagons faire Da’'wah c’est donne la bonne nouvelle a bans
dimounes et faire banla conne récompense de bans bonnes actions.

Ene madame qui so deux ou trois petits zenfants mort, et li prend patience lor la,
Allaah faire banla vine ene voile pour li contre I’enfer.

Ene madame gagne droit vine pose question a ene Aalim.

Li bon nous rassemblé bans dimounes pour faire bans lecons avec banla. Mais
Da’wah nous aussi faire li avec bans individus.

Quand ene musulman donne ene rendez-vous, li bizin respecté so parole et vine
la-bas dans I’heure.

Dans I'lslaam, nous gagne récompense, méme pour bans malheurs qui touche
nous, a condition qui nous prend patience lor la.

Quand nous pe apprendre nous Deen, nous gagne droit pose question pour gagne
bans explications surplus.

Etre gourmand envers Allaah pour gagne Thawaab surplus de So part, sa li pas ene
quitechose blamable.

Sa madame la fine répéete so question deux fois, lerla le prophéte fine répondre.
Peut-étre qui li fine attendre recevoir Wahi pour qui li donne ene réponse.

Dans Da’wah ena bans quitechoses qui nous ordonne bans dimounes pour faire,
et ena aussi Wa’z qui nous faire avec banla.

Si nous oulé profite plus avec ene Aalim, nous bizin reste plus longuement dans so
compagnie.

Méme si la connaissance pe arrive jusqu’a nous a travers quicaine, li important
nous essaye prend li directement avec sa Aalim qui pe partage sa connaissance |a.

Ene Aalim li pas attendre bans dimounes vine vers li, mais li aussi tire les temps
pour alle vers bans dimounes.

Si nous pe demande ene Aalim pour faire ene lecon avec nous, nous dire li choisir
ene jour pour nous, nouplus qui c’est nous qui choisir ene jour pour li.

Qui quitechose qui dirige ene personne vers Jannah ou protege li contre I'enfer, sa
connaissance la c’est juste ene prophéte qui capave donne nous sa.

Parfois li important répete ene mot ou ene phrase plusieurs fois afin qui sa gravé
dans I'esprits de bans dimounes.

Bans zenfants de bans musulmans qui mort dans I'enfance, banla considérés
comme bans prochains habitants de Jannah.

Ene personne prend patience lor so trois garcons qui mort oubien so trois tifilles
qui mort, so récompense li pareille.

Nous bizin rassemblé tous bans Hadiith qui pe cause lor ene sujet afin qui nous
capave faire ene bonne déduction. Certains savants dire qui sa récompense la li

aussi pour celui qui so bans zenfants mort dans grand. Wallahu A’lam.

Sa Hadiith la li pas applique lor ene madame qui fine faire perte trois fois.

173




Chapitre

Chapitre : Parole du propheéete “Pour toujours ena ene groupe de mo Ummat qui
pour au clairs lor la vérité, zotte pour combattre.” C'est bans savants.

Explication

En tant qu’ene prophéte, le messager d’Allaah fine faire bans prédictions, et
obligatoirement tous so bans prédictions pe réalisé pe vini méme.

Allaah fine prend la responsabilité pour préserve So Deen, et alors, malgré tous
combats et complots de la part de bans I'ennemis de I'lslaam pour essaye
éradique sa Deen la, I'Islaam pour reste vivant.

Quand nous dire qui I'lslaam pour reste préservé, sa pas veut dire qui pas pour
ena bans égarés parmi bans musulmans. Au contraire, c’est juste ene groupe
parmi bans musulmans qui pour lor la vérité, et c’est a travers banla qui Allaah
pour préserve So Deen.

Quand le prophete pe dire qui pour toujours ena ene groupe de so Ummah qui
pour lor la vérité, nous comprend par sa qui apart sa groupe-la, le reste pour
considérés comme bans qui dans I'égarement.

Quand le prophete pe dire qui pour toujours ena ene groupe de so Ummah qui
pour lor la vérité, nous comprend par sa qui li le devoir de chaque musulman pour
cherche sa groupe la, pour adhere-li a sa groupe |3, pour supporte li et pour
défendre li.

Quand le prophete pe dire qui pour toujours ena ene groupe de so Ummah qui
pour Zwaahir lor la vérité, nous comprend par sa qui li facile pour distingue sa
groupe |3, parcequi le mot Zwaahir li ena comme significations : apparent, distinct,
évident, flagrant, manifeste et visible.

Celui qui lor la vérité, pas ena narien de so Deen qui li bizin cachiette avec les
autres.

Quand le prophete pe dire qui pour toujours ena ene groupe de so Ummah qui
pour lor la vérité, nous capave déduire de sa qui groupe de la vérité li pour ene ti-
groupe, parcequi le mot “Twaa-ifah” li comprend aussi ene seule personne.

Imaam Al-Bukhaari (256 H) dire :

sl B Lol
[ Ene seule personne (aussi), nous appelle li Twaai-fah.]
(BUKHAARI 6/2647)

Groupe de la vérité li pour toujours au clairs lor ene Manhaj ferme. Zotte pas bans
qui colorié zotte-mémes avec différents couleurs dans différents situations.

Pour maintenir lor la vérité, ene personne bizin ena la fermeté dans li.

Groupe de la vérité li pour toujours au clairs, sa veut dire qui en permanence zotte
Mazhab li pour au clair et connu, et parfois zotte pour gagne la victoire lor les
autres par zotte la force aussi.

Abdullaah Ibn Abdir Rahmaan (1282 H) dire :

[ Etre manifeste, sa pas pe faire allusion & “manifeste avec I'épée”, mais

“manifeste avec argument en permanence et parfois avec I'épée.”]
(AD-DURAR-US-SANIYYAH)

Groupe de la vérité li pour toujours au clairs, mais li possible qui dans certains
I’époques ou certains places zotte nombre diminué.

Ene différence principale entre groupe de la vérité et bans les autres groupes c’est
qui groupe de la vérité li ene groupe qui fine existe depuis tous les temps, tandis
qui bans les autres groupes, c’est a partir naissance d’ene nouveau I'égarement

qui chacun fine vine en existence.

Groupe de la vérité c’est ene groupe qui pour toujours reste engagés dans Jihaad,
dans tous so formes.

Groupe de la vérité c’est groupe qui a la téte nous gagne bans Ulamaa.

Groupe de la vérité pour toujours existe avec so bans Ulamaa, et alors, sa prouvé
qui la porte de ljtihaad pour toujours reste ouvert.

Si Allaah pe préserve So Deen authentique a travers bans Ulamaa, sa prouvé qui
bans I'ennemis de Deen Allaah qui pe contribué pour faire I'lslaam disparaitre
depuis lor sa la terre la c’est bans Jaahil.

C'est a travers la connaissance qui ene personne étre honoré par Allaah.

C’est avec la connaissance qui ene personne capave faire différence entre la vérité
et fausseté, et alors, celui qui sincerement li oulé forme partie du groupe de la
vérité, li bizin apprendre so Deen.

Parmi bans musulmans, méme combien bans qui dans I'égarement vine fort,
banla ni pour capave élimine groupe de la vérité et ni pour capave affronte li.

A travers présence groupe de la vérité, Allaah pe fini mettre la vérité au clair, dans
ene telle facon qui celui qui pe détourne-li de la vérité, |i pas pour gagne raison
devant Allaah.

Basant lor prédiction du prophete, bans savants fine toujours servi le terme (le
groupe victorieux - sl wkl) pour faire référence a groupe de la vérité, et banla

fine dire qui sa groupe c’est pas autre que Ahl-ul-Hadiith.

Ali lbnul-Madiini (234 H) dire :

[ Banla c’est bans Ahl-ul-Hadiith.]
(TIRMIZI 2155)

Ibn Muflih Al-Maqdisi (763 H) dire :

[ Ahl-ul-Hadiith c’est banla méme le parti sauvé — bans qui déboute lor la vérité.]
(AL-AADAAB-USH-SHAR-IYYAH 3/237)

Hadiith 42

Le prophete dire :

[ Ene groupe de mo Ummat pour continué reste au clairs jusqu’a qui I'ordre Allaah

vini, et qui banla pour toujours au clairs.]
(BUKHARI 7311)

Le prophéte dire :

[ Ene groupe de mo Ummat pour continué au clairs lor la vérité (ayant le dessus
lor les autres), sans qui bans qui abandonne zotte, pour capave faire zotte du tort,

jusqu’a qui I'ordre Allaah vini, et qui banla pour toujours comme sa.]
(MUSLIM 5059)

Le prophéte dire :

[ Ene groupe de mo Ummat pour continué déboute avec la loi Allaah, sans qui

bans qui abandonne zotte ou oppose zotte, pour capave faire zotte du tort,

jusqu’a qui I'ordre Allaah vini, et zotte pour au clairs parmi bans dimounes.]
(MUSLIM 3548)

Le prophéte dire :

[ Ene groupe de mo Ummat pour continué combattre lor la vérité, ayant le desus

lor bans qui oppose zotte, jusqu’a qui les derniers parmi banla pour combattre

Dajjaal.]
(ABU DAOUD 2125)

177




Le prophete dire :

[ Ene groupe parmi mo Ummat pour continué reste au clair lor la vérité, sans qui

bans qui oppose zotte capave faire zotte du tort, jusqu’a qui I'ordre Allaah vini, et
zotte pour au clairs (ayant le dessus) lor bans dimounes. ]

(AHMAD 16305)

Le prophéte dire :

[ Pour continué ena ene groupe de mo Ummah qui pour déboute avec Ies
commandements d’Allaah. Bans qui pour démenti zotte et bans qui pour oppose
zotte, banla pas pour apporte zotte aucun du tort, jusqu’a qui I'ordre Allaah vini,

pendant qui sa groupe la pour toujours coumesa.]
(BUKHARI 7460)

Rapporté par Umayr lbn Haani’ :

[ Mo fine entendre Mu’aawiyah dire : Mo fine entendre le prophéte dire :
« Pour continué ena ene groupe de mo Ummah qui pour déboute avec les
commandements d’Allaah. Bans qui pour abandonne zotte et bans qui pour
oppose zotte, banla pas pour apporte zotte aucun du tort, jusqu’a qui l'ordre
Allaah vini, pendant qui sa groupe la pour toujours coumesa. »

Maalik Ibn Yukhaamir dire qui Mu’aaz lbn Jabal fine dire :

« Banla pour a Ash-Shaam. »]
(BUKHARI 3641)

Explication

Groupe de la vérité, |i étre opposé par certains qui tous les temps zotte ti lor
fausseté, et aussi par certains qui c’est apres qui zotte ti pe adhere-zotte a la
verité qui zotte vine bans opposants.

Celui qui abandonne groupe de la vérité, méme combien li pour vine justifier so
stand, li pour toujours en tort aupres d’Allaah.

Celui qui abandonne groupe de la vérité, quand |i pas pour capave attaque la
vérité, li pour ena ene tendance attaque bans qui lor la vérité, par vine montrer
banla zotte bans défauts et erreurs. Sa c’est ene pieége de Shaytwaan qui nous
bizin prend nous précaution contre sa.

Celui qui abandonne groupe de la vérité, li pas pour apporte du tort a bans qui lor
la vérité, mais li pour apporte li-méme du tort.

Pas ena personne qui respecté bans la lois d’Allaah et tini ferme lor la, plus qui
bans qui lor la vérité.

D’apres le Swahaabi Mu’aaz Ibn Jabal, I'endroit du groupe de la vérité c’est Ash-
Shaam.

Ibn Taymiyyah (728 H) dire concernant Ash-Shaam :

z

Gl o ) Bytats L s

[ La-bas ena ene groupe victorieux jusqu’a qui pour ena Qiyaamah.]
(M. FATAAWAA 27/507)

Certains savants'® dire qui Mu’aaz fine simplement oulé dire qui c’est dans dernier
I’époque qui groupe de la vérité pour obligatoirement la-bas, I'époque qui bans
musulmans pour combattre Dajjaal. Abdur-Rahmaan Ibn Hassan Aalish-Sheikh
(1285 H) dire quand nous guette dans la réalité, nous trouve qui pas fine vraiment
bans Ulamaa de Ash-Shaam qui fine déboute avec les commandements d’Allaah,
dans certains l'intervalles.

B Sheikh Uthaymiin fine donne sa explication la. Référe a YouTube : ($aLedt 3 o281 5)saild asstiall 43 131

Groupe de la vérité pour existe jusqu’a qui I'ordre Allaah vini. Sa veut dire qui c’est
juste avant Qiyaamah qui Allaah pour enléve sa groupe I3, afin qui quand pe ena
Qiyaamah, aucun Mu’min pas pour passe par sa calamité la.

Le prophéte dire :

[ Pendant qui banla pour dans sa situation la, Allaah pour envoye ene bon du vent.
Li pour prend banla (depuis) embas zotte embas le bras, et li pour prend Rouh de
chaque Mu’min et chague musulman. Alors, pour reste bans mauvais dimounes

qui pour gagne relation couma bans bourriques. C’est lor banla méme qui pour

ena Qiyaamah.]
(MUSLIM 5228)

Le prophéte dire :

[ Ensuite Allaah pour envoye ene du vent couma parfum Musk et qui pour doux
couma la soie. Li pas pour quitte personne qui dans so le coeur pour ena poids
d’ene la grain Imaan excepté qui li pour prend so Rouh. Ensuite pour reste bans

mauvais dimounes et lor banla méme qui pour ena Qiyaamah.]
(MUSLIM 3550)

Le prophéte dire :
TRVPRE CEN I PE PRI EE AN |

[ Pas pour ena Qiyaamah excepté lor bans mauvais dimounes.]
(MUSLIM 5243)

Dernier Jihaad qui pour ena lor sa la terre la par groupe de la vérité c’est zotte

combat contre Dajjaal, et c’est banla mémes qui pour faire la victoire, par la
permission d’Allaah.

L'apparition de Dajjaal comme ene parmi les derniers signes du Qiyaamah, sa li
ene vérité qui nous bizin amene Imaan la-dans.

Hadiith 43

Le prophéte dire :

Mo simplement ene quicaine qui pe partagé, et c’est Allah qui donné.

L’affaire de sa Ummah la pour toujours lor la droiture jusqu’a qui ena Qiyaamah /

jusqu’a qui l'ordre Allaah vini.]
(BUKHARI 7312)

Le prophéte dire:

[ Ni mo donne zotte et ni mo prive zotte. Mo simplement ene quicaine qui pe

partagé; mo place cote mo fine étre ordonné.]
(BUKHARI 3117)

Explication

Ena certains dimounes qui Allaah oulé du bien pour zotte, et ena certains qui
Allaah pas oulé sa pour zotte. Sa c’est Iraadah Kawniyyah d’Allaah qui different de
So Iraadah Shar’iyyah™.

Ene parmi bans signes qui indique du bien qui Allaah pe oulé pour ene dimoune
c’est qui sa dimoune la li engage-li dans cherche la connaissance™, afin qui li
acquérir la compréhension de Deen.

4 Réfere a mo livre lor destin.
Ble prophéte dire :

Ene parmi bans signes qui indique le mal qui Allaah pe oulé pour ene dimoune,
comme ene punition qui li pe mérité, c’est qui sa dimoune la li détourne-li de la
connaissance de Deen.

L'lslaam |i pas ene Deen qui nous suivre li par le fanatisme oubien en tant que
bans suiveurs aveugles, mais pour pratique |'lslaam correctement, nous bizin
comprend bien le message de I'lslaam.

Bans musulmans qui pe pratique l'lslaam sans la compréhension, banla mal
pratique I'lslaam.

C’est a travers la mal compréhension qui I'égarement, falsification et I'exagération
prend naissance parmi bans musulmans, et alors, li le devoir de bans savants pour
corrige sa bans erreurs la de la part de bans dimounes.

Quand nous pe apprendre Deen, nous bizin toujours supplié Allaah pour qui Li
accorde nous la bonne compréhension de So Deen.

Quand l'lslaam fine mettre autant I’emphase lor la compréhension de Deen, nous
comprend par sa qui nous bizin toujours reste autour de nous bans Ulamaa, afin
qui nous bénéficier de zotte connaissance et zotte compréhension.

Peut-étre c’est juste dans nous pays qui fine ena sa qui ene falsificateur fine gagne
I'audace dire qui a cause qui dans so nom ene « Fakee », sa prouvé qui Allaah fine
choisir li par accorde li la compréhension de Deen.

Dans commencement sa Hadiith 13, le prophéte pe cause concernant la
compréhension de Deen, et dans so la fin, le pe cause concernant le bien-étre de
sa Ummah la. Nous capave déduire de sa qui le bien-étre de sa Ummah la li
attaché avec la connaissance de Deen.

Celui qui oulé étre lor la droiture, li bizin engage-li dans cherche la connaissance
de Deen.

Celui qui donne nous, bans richesses c’est juste Allaah. Apart Allaah, tous bans
créatures c’est bans pauvres qui nous pas capave alle mendier avec banla.

[ La connaissance (gagne li) par apprendre.]
(BUKHARI 1/37/67, 5.5 342)

Bans richesses qui bans Swahaabah fine gagné comme récompense de zotte
participation dans Jihaad, c’est Allaah Seul qui fine donne banla sa, et c’est a
travers le prophéte qui banla fine gagne sa.

Le prophéte pas ti pe partage bans richesses par li, mais li ti pe juste faire la
distribution, dans la facon qui li ti pe étre ordonné pour faire sa.

Le prophéte pas ti pe faire aucun l'injustice dans bans la partages qui li ti pe faire.

L’'héritage aussi pareille ; c’est Allaah qui fine fini donne chacun la quantité qui li
mérité, ensuite c’est le prophéete qui ti pe distribué sa.

L’affaire de sa Ummah la pour toujours lor la droiture jusqu’a avant Qiyaamah,
c.a.d., groupe de la vérité pour toujours au clairs parmi bans musulmans, dans

certains bans places.

Ummah du prophéte Muhammad & c’est sa méme dernier Ummabh lor sa la terre
la.

Dans ene Hadiith, quand faire mention de (3f), nous bizin rodé est-ce qui li depuis
le prophéte oubien li depuis quicaine parmi les narrateurs.

Chapitre

Allaah dire (6:65)

[ Dire : “Li (Allaah) ena capacité envoye lor zotte, ene punition depuis la haut zotte
oubien depuis embas zotte lipieds oubien Li amalgame zotte en (différents) bans
sectes (suivant zotte passions) et Li faire zotte, ene golite du tort I'autre (ene
touye l'autre).”
Guettez couma Nous explique bans versets avec la diversification (ena fois dans sa
facon la, et ena fois dans I'autre facon), afin qui banla comprend (fausseté lor
laguelle banla été).]

Explication

Al-Qur-aan c’est la parole d’Allaah qui le prophéete fine gagne |‘ordre pour
transmettre a bans dimounes.

Certains Aayat fine descendre comme réplique a arguments de bans Kuffaar,
oubien pour invite banla pour réfléchir lor fausseté de zotte Deen.

Dans Al-Qur-aan, couma ena bans bonnes nouvelles, ena aussi bans menaces.

Dans sa Aayat la, Allaah pe menace bans Kuffaar qui ti pe démenti le prophete,
mais menace la li englobe tous bans qui pour prend méme chemin avec sa bans
Kuffaar la.

Croire dans Allaah c’est croire dans ene Créateur qui So capacité et So
connaissance englobe tous quitechoses, et qui narien pas sorti en dehors So
décision.

Ene peuple qui pe désobéir Allaah lor la terre Allaah, zotte pe mérite qui Allaah

punit zotte, mais c’est Allaah qui décidé quand et couma Li punit banla dans
Dunyaa, si Li ena pour punit banla.

Allaah Li Celui qui ena beaucoup patience et pitié; malgré péchés de bans
dimounes, Li continué nourrit banla, Li pas attrape banla tout de suite pour zotte
bans péchés, et Li méme donne banla la chance pour faire Tawbah.

Allaah So pitié envers sa Ummah la li ene pitié spéciale.

Calamité Allaah capave descendre depuis la haut, tel comme ene la pluie
destructive, couma |i capave vine depuis embas nous, tel comme ene
tremblement de terre, et couma |li capave vine depuis parmi nous-mémes, tel

comme ene la guerre qui éclaté parmi nous.

Quand Allaah descendre So punition lor ene peuple, pas ena personne qui capave
repousse sa.

Couma péchés provoque la colere d’Allaah, coumesa méme, bans bonnes actions
attire la pitié d’Allaah.

L'Islaam condamne le sectarisme ; nous tous en tant que bans musulmans, nous
bizin unir dans ene seul Jamaat, Jamaat qui lor la vérité.

Le sectarisme li dirige nous vers la guerre entre nous, et finalement, nous détruire
nous avec nous propres la mains.

Division parmi nous, sa li ene forme de punition d’Allaah qui nous pe subir.

Bonheur ou malheur qui touche nous, tous vine depuis Allaah, car Allaah Li le
Créateur unique de tous cequi existe.

Allaah fine mettre bans explications clairs dans So Qur-aan.

Allaah fine descendre ene message clair vers nous, afin qui nous comprend,
nonplus pour qui nous pas comprend.

Ene musulman qui pe désobéir Allaah, li bizin peur attention Allaah punit i,
pendant qui li pe patouille-li dans sa péché la.

Hadiith 44

Rapporté par Jaabir Ibn Abdillaah :

[ Quand sa Aayat la fine descendre : « Dire : Li (Allaah) Li capable pour envoye lor

zotte, ene punition depuis la haut zotte », le prophete fine dire : « Mo cherche
protection par To figure.»

Quand Allaah fine dire : « oubien depuis embas zotte lipieds, » le prophéete fine
dire : « Mo cherche protection par To figure.»

Quand Allaah fine dire : « oubien Li mettre zotte dans confusion pour vine bans
sectes et Li faire zotte, ene golte du tort 'autre. » le prophéte fine dire : « Sanla

plus léger »]
(BUKHARI 7406)

Le prophéte dire :

[ Mo fine demande mo Rab trois quitechoses. Li fine donne-moi deux (la-dans),
mais Li fine prive moi de troisieme-Ila.

o

- A

° 3

° 2. 0% 4% I Py & i 0% B
Sl 5 SUE Y OF ey Gulee B w20y 250 S Y OF 45 &I
Lesla G

Mo fine demande mo Rab pour pas détruire mo Ummat par la famine, Li fine
donne-moi sa. Mo fine demande Li pour pas détruire mo Ummat par noye banla,
Li fine donne-moi sa.

Mo fine demande Li pour qui Li pas faire banla laguerre entre zotte, mais Li pas

fine donne moi sa.]
(MUSLIM 7442)

Explication

Ena certains Aayat qui nous conné dans qui circonstance sa fine descendre et qui
fine arrivé suite a sa.

Le propheéte ti ena beaucoup la frayeur pour Allaah ; face a menace Allaah, li fine
invoque Allaah pour qui Allaah protége li contre So colére.

Le prophete ti ena beaucoup pitié pour so Ummat ; li fine cherche protection avec
Allaah contre destruction de so Ummat.

Le prophete, en tant qu’ene créature, li ti pe cherche protection avec Allaah. Li
pas ti ena capacité protege li-méme ou bans les autres contre bans malheurs.

Si le prophete fine cherche protection avec Allaah, sa veut dire qui « cherche
protection » li ene Ibaadah qui Allaah content nous faire sa envers Li, et alors,
cherche protection avec ene I'autre apart Allaah, sa c’est Shirk.

Li recommandé invoque Allaah a travers I'intermédiaire de So bans noms et So
bans attributs.

Li permissible dire : “O Allaah, mo pe cherche protection avec Toi par To figure. »,
mais |li pas permissible dire : « O figure Allaah, mo pe cherche protection avec
Toi. »

Nous bizin ena la conception qui parmi bans attributs d’Allaah qui concerne So
Zaat c’est qui Allaah Li ena figure.

Division parmi nous, sa c’est ene forme de calamité Allaah lor sa Ummat la.

Nous bizin faire différence entre cequi Allaah fine décrété et cequi Li fine
ordonné ; division, en méme temps qui li ene décret d’Allaah lor sa Ummat 13, li
ene quitechose qui condamné par Allaah.

Pour nous protege-nous contre calamités Allaah, nous bizin protége-nous contre

division, et pour nous protége-nous contre division, nous bizin limite-nous a Al-
Kitaab Was-Sunnah.

Ena certaines calamités qui plus dures qui les autres. Cequi Allaah envoyé sans
I'intermédiaire de bans humains, sa li plus dure qui cequi Allaah envoyé a travers
I'intermédiaire de bans humains.

Si nous dans ene situation cote nous pe bizin choisir ene entre deux mauvais
guitechoses, nous choisir cequi moins pire.

Nous pour laguerre entre nous, sa li inévitable, mais bans Kuffaar extermine bans
musulmans depuis lor sa la terre |3, sanla pas pour arrivé sa.

A travers bans calamités dans Dunyaa, Allaah Li aussi purifié certains de zotte bans
péchés.

Chapitre

B i ol LsSE D g 68 W pb Uslas Seof e Ob
Chapitre : Celui qui fine compare ene principe connu avec ene (I’autre) principe

qui fine déja rendre clair, qui Allaah fine fini montré jugement de sa deux
quitechoses la, afin qui li faire celui qui pe pose question comprend.

Explication
Le prophéte fine étre le premier pour faire bans comparaisons.
Li permissible faire bans comparaisons, et alors, li permissible faire Qiyaas.
Avec bans comparaisons, ene personne li plus comprend.

Avec bans comparaisons, ene quitechose qui pas ti clair a ene personne, sa vine
clair ali.

Hadiith 45

Rapporté par Abu Hurayrah :

[Ene bedouln fine vine cote le messager d’Allaah, et li fine dire :
« Mo madame fine donne naissance a ene garcon qui noir, mo pe refuse accepter
li!»

Le messager d’Allaah fine dire li :
“To ena chameaux?”
Li fine dire :
“Oui.”
Le propheéte fine dire :
“Qui zotte couleur?”

Li fine répondre :

“Rouge.”

Le prophéte fine dire :

“Est-ce qui ena couleur gris parmi banla?”
Li fine répondre :

“Qui, ena qui couleur gris parmi banla.”

G 13a s J6 Gef Gpe &1 sl 0 J6 als 5 G

Le prophéte fine demande li :

“Couma to pensé fine arrive sa?”

Li fine répondre :

“O messager d’Allaah, c’est ene quitechose qui li fine gagne sa depuis ene parmi
so bans ancétres.”

Alors, le prophete fine dire li :

“Peut-étre to garcon so couleur c’est ene quitechose qui li fine gagne li depuis
quicaine parmi so bans ancétres!”

Le prophéte pas fine autorise li nier sa zenfant la de li.]
(BUKHARI 7314)

Rapporté par Abu Hurayrah :

[ Ene personne fine vine cote le prophete et li fine dire :
“O messager d’Allaah, ene zenfant fine prend naissance pour moi, et li couleur
noir!”
Le prophéte fine demande li :
“To ena chameaux?”
Li fine dire :
“Oui.”
Le prophéte fine dire :
“Qui zotte couleur?”
Li fine répondre :
“Rouge.”

Le prophéte fine dire :
“Est-ce qui ena couleur gris parmi banla?”
Li fine répondre :
“Oui.”
G de5 10 AU 2R 6 Ge dep Al J6 A5 4L
Le propheéte fine dire :
“Comment fine arrive sa?”
Li fine répondre :
“Peut-étre c’est ene quitechose qui li fine gagne li depuis ene parmi so bans
ancétres.”
Alors, le prophete fine dire li :
“Peut-étre to garcon so couleur c’est ene quitechose qui li fine gagne li depuis
guicaine parmi so bans ancétres!”]

(BUKHARI 4893)

Rapporté par Abu Hurayrah :

[ Ene personne depuis Banu Fazaarah fine vine cote le propheéte, et li fine dire :

« Mo madame fine donne naissance a ene garcon couleur noir ? »]
(MUSLIM 1500)

Explication

Quand quicaine parmi bans Swahaabah ti pe trouve-li dans ene difficulté, li ti pe
vine cherche solution avec le prophéte.

Ena bans quitechoses qui quand ene zenfant pe né, li hérite sa de so parents.
Ene couple qui ene couleur et zotte arrivé gagne ene zenfant qui ene l'autre
couleur, sa li ene quitechose drdle, mais li possible, parcequi li possible qui ene
zenfant li suivre ene quicaine parmi so bans grands-parents, dans so couleur.
Quand li possible qui ene couple blanc gagne ene zenfant noir ou ene couple noir

gagne ene zenfant blanc, sa prouvé qui couleur d’ene personne, pas ena aucun
supériorité la-dans pour li.

Ene missier pas gagne droit accuse so madame de Zinaa et nié zenfant qui so
madame gagné, juste basant lor le fait qui zenfant la so couleur li pas
correspondre avec so couleur.

Si ene quicaine ena pour accuse ene madame de Zinaa, li bizin bans preuves
claires qui affirme sa acte la de so part.

L’Islaam fine enseigne nous pour batir les choses lor cequi nous sure lor |3 ; nous
pas donne aucun considération a bans doutes et Waswasah.

Le prophéte fine servi bans comparaisons pour faire bans dimounes comprend
certaines réalités.

Parfois dans ene Hadiith, ene personne li étre mentionné sans faire mention de li
en détail, et qui dans bans les autres Riwaayah, nous gagne plus détail lor sa
personne la.

Hadiith 46

Rapporté par Ibn Abbaas :

[ Ene madame depuis Juhaynah fine vine cote le prophete et li fine dire :

“Mo maman ti faire ene vceu pour faire Hajj, mais |i pas fine réussi faire Hajj
jusqu’a qui li fine mort. Est-ce qui mo capave faire Hajj de so part?”

Le prophéte fine répondre :
“Qui, faire Hajj de so part. Informe moi : Si to maman ti ena ene dette, est-ce qui
to ti pour acquitte so dette? Acquitte dette Allaah. Allaah plus mérite qui nous

acquitte dette qui nous doit Li!”]
(BUKHARI 1852)

Explication

Bans Swahaabah ti pe toujours vine pose le prophéte question a propos bans
quitechoses qui zotte pe gagne difficulté lor |a oubien bans quitechoses qui zotte
pas ti ena connaissance lor la.

Le propheéte ti toujours a la disposition de bans dimounes ; n‘importe qui sanla qui
ti pe oulé cause avec li ou pose li ene question, li ti pe capave faire sa facilement.

Ene madame qui fine habille-li convenablement, li comporte-li bien, et li cause
respectueusement, li gagne droit vine pose question a ene Aalim.

La voix d’ene madame li pas Awrah.

Ene bon zenfant c’est celui qui reconnaissant envers so parents, méme apres la
mort de so parents.

Ene bon zenfant li pressé pour acquitte dette de so parents.

Ene musulman bizin conscient qui la mort capave vine attrape |i dans n’importe
qui moment, et alors, li bizin prépare li pour sa.

Ena bans actions qui le vivant capave faire qui a travers sa, li profite bans morts.

Nazr (vceu) li ene Ibaadat légitime dans I'lslaam. C’est n’importe qui bon action
qui pas obligatoire qui ene personne faire sa li obligatoire lor li, a travers ene
promesse avec Allaah. Ene fois qui li faire sa obligatoire lor li, li obligé mettre li en
pratique.

Nazr qui ene personne fine faire et li fine mort avant qui li réussi accomplir li, so
proche accomplir sa pour li.

Nazr qui ene personne fine faire et li fine mort avant arrive le moment pour
accomplir li, so proche pas ena pour accomplir sa pour li.

Nazr ou Kaffaarah qui pas encore accomplir, sa li considéré comme ene dette
envers Allaah.

Dette envers Allaah, sa li ena priorité lor dette envers Insaan. Mais si ene
personne ena sa deux dettes la lor li, li bizin acquitte les deux équitablement.

Le prophete fine compare (Nazr envers Allaah) avec (Dette envers Insaan). Sa
prouvé qui Qiyaas li ena so place dans nous Deen.

Ene vivant faire Hajj pour ene I'autre qui fine fini mort, sa li ene quitechose qui
ena so place dans nous Deen.

Dans sa Hadiith la, nous ena ene madame qui pe oulé faire Hajj pour ene 'autre
madame, mais sa li pas ene condition, parcequi ene madame gagne droit faire Hajj
pour ene missier, et ene missier gagne droit faire Hajj pour ene madame.

Quand ene Aalim répondre a ene question, li bon qui li donne so preuve ensemble
avec so Fatwaa.

Pareille couma li pas nécessaire qui ene zenfant acquitte dette de so parents, mais

ene |'autre dimoune capave faire li, coumesa méme, Nazr d’ene personne, pas
nécessaire qui c’est so zenfants qui accomplir sa pour li.

Chapitre

-

\ﬁ@v_i;g“/)d;;m S Jiit G sladll slgss) 3 5l L O
(05200 24 4,6

Chapitre : Cequi rapporté concernant ljtihaad de bans juges qui faire jugement
basant lor cequi Allaah fine révélé, et qui sa li appuyé par la parole d’Allaah™® : (Et

bans qui pas faire jugement basant lor cequi Allaah fine faire descendre, c’est sa
banla méme bans injustes.)

Le propheéte fine faire éloge de celui qui ena la sagesse, quand li faire jugement
basant lor la et li enseigne sa, sans qui li donne-li kit la peine de so part.

(.LJ\ J.M 153 NHET 5y5Las

La consultation de bans Khulafaa et question qui banla ti pe posé a bans savants.

Explication

L’lslaam li ene religion pour tous dimounes et li approprié pous tous I'époques, et
alors, la porte de ljtihaad li obligatoirement ouvert, afin qui nous ena solution a
bans nouveaux problémes qui nous faire face a sa.

litihaad c’est juste bans savants qui faire sa. Ene Jaahil pas gagne droit permettre-
li faire ljtihaad.

litthaad li bizin basé lor cequi Allaah fine révélé. Li pas permissible pour qui ene
quicaine faire ljtihaad basant lor cequi so I'esprit dire i.

Li permissible faire jugement parmi bans dimounes. Argument (Juste Allaah qui
juge dimounes), sa li ene fausse argument qui bans égarés servi pour empéche
décrire bans égarés comme bans égarés.

55V 45,

Celui qui pas faire jugement basant lor cequi Allaah fine faire descendre, li ene
injuste. Sa l'injustice la, soit qui li ene Kufr de so part, oubien qui li ene péché.

Celui qui pas faire jugement basant lor cequi Allaah fine faire descendre, li ene
injuste envers li-méme et envers la communauté.

Celui qui pas faire jugement basant lor cequi Allaah fine faire descendre, li aussi
ene Faasiq et ene quicaine qui fine tombe dans Kufr.

Al-Hikmah c’est mettre chaque quitechose dans so place. D’aprés Al-Qur-aan, Al-
Hikmah c’est Sunnah du propheéte.

Faire jugement basant lor cequi Allaah fine faire descendre, sa li pas comprend
seulement jugement d’apres Al-Qur-aan, mais li comprend aussi jugement d’apres
Sunnah du prophete.

Celui qui faire ene bonne action, li mérite qui nous faire so éloge.

Sunnah du prophéte, nous bizin apprendre sa et enseigne sa a les autres.

La consultation li ene principe islamique.

Bans premiers Khulafaa, tout en suivant le prophéte, banla ti pe consulté bans
savants et banla ti pe cherche Fatwaa avec bans savants.

La consultation, nous pas faire li avec n‘importe qui sanla, mais nous faire li avec
bans savants pieux.

Hadiith 47

Le prophéte dire :

[ Li pas permissible jaloux quicaine excepté deux personnes : (1) Ene personne qui
Allaah fine donne li richesse, li domine so I'avarice et li dépense sa richesse la pour

196




fini li dans cequi bizin, (2) Ene personne qui Allaah fine donne li Al-Hikmah (la

sagesse) et par sa li faire jugement et li enseigne sa a bans dimounes.]
(BUKHARI 73)

Le prophéte dire :

[ Li pas permissible jaloux quicaine excepté deux personnes : (1) Ene personne qui
Allaah fine donne li Al-Qur-aan, et alors, li reste faire so lecture pendant la nuit et

pendant la journée, (2) Ene personne qui Allaah fine donne li ene richesse, et

alors, li reste dépense sa pendant la nuit et pendant la journée.]
(BUKHARI 7529)

Le prophéte dire :

[ Li pas permissible jaloux quicaine excepté deux personnes : (1) Ene personne qui
Allaah fine enseigne li Qur-aan et li lire li pendant la nuit et la journée. Ene so

voisin fine entendre li et li fine dire : “Si seulment mo ti gagne pareille couma li
fine gagné, moi aussi mo ti pour faire pareille couma li.”

(2) Ene personne qui Allaah fine donne li ene richesse, li dépense sa richesse la
dans cequi bizin. Ene dimoune fine dire : “Si seulement mo ti gagne pareille couma

li fine gagné, moi aussi mo ti pour faire pareille couma li.”]
(BUKHARI 4638)

Explication
La jalousie li contredire nous Imaan dans Qadar.

La jalousie li ene péché bien grave qui dirige ene personne vers le mal, parcequi
c’est ene jalousie dans Ibliis envers Aadam qui ti pousse li pour désobéir Allaah.

La jalousie qui faire ene personne souhaite qui so prochain perdi cequi li ena
comme bien-étre et bonheur, sa li Haraam dans tous circonstances.

Jalousie qui permissible qui le prophéte pe cause concernant sa ici c’est qui ene
personne li souhaite gagne cequi so prochain fine gagné, sans qui li pe oulé qui so

prochain perdi cequi pour li.

Parmi bans grands faveurs qui Allaah faire lor ene dimoune c’est qui Allaah donne
li la connaissance et la richesse.

Al-Hikmah qui mentionné dans sa Hadiith la c’est la connaissance de Al-Qur-aan.

A travers la connaissance de Deen et a travers Al-Qur-aan, ene personne capave
gagne beaucoup Thawaab aupres d’Allaah.

Al-Qur-aan li ene livre qui nous bizin reste faire so lecture en quantité, pendant la
journée et pendant la nuit.

Al-Qur-aan li contenir la base de la connaissance de nous Deen.

La connaissance de Deen, nous bizin apprendre li, mettre li en pratique, faire
jugement basant lor Ia, et enseigne li a les autres.

La compétition dans le bien li ene bon quitechose.

Ene personne pas gagne droit faire ene jugement excepté basant lor la
connaissance.

Souhaite gagne méme faveur Dunyaa qui ene 'autre fine gagné, sans qui li perdi
cequi pour li, sa dans li-méme, ni li ene souhait louable et ni li ene souhait
blamable.

Couma l'argent li ene grand Fitnah, li aussi ene grand moyen pour gagne
beaucoup Thawaab.

Ene riche capave ena plus valeur auprés d’Allaah qui ene pauvre.

Bans dépenses louables qui ene personne faire :
Li dépense lor li-méme et so famille.

Li tire so Zakaat.
Li aide so bans proches et bans qui en besoin.
Li dépensé dans le chemin d’Allaah.

Dépenses qui ene dimoune faire dans gaspillage ou dans désobéissance Allaah
oubien pour montrer lizieux dimounes, au lieu Thawaab, li gagne péché pour sa.

Pareille couma a travers l'argent, nous profite les autres, coumesa méme, a
travers la connaissance, nous profite les autres.

Parole du prophéete (Li pas permissible jaloux quicaine excepté deux personnes),
so signification c’est (C'est sa deux personnes la qui nous plus mérite jaloux),
c.a.d., sa deux personnes la c’est deux plus grands exemples, et alors, n’importe
qui sanla pe faire ene bonne action qui ressemblé a sa deux actions-la, nous gagne
droit souhaite gagne sa faveur la.

A travers ene bon l'intention sincére, ene personne capave gagne Thawaab d’ene
action qui li pas fine réussi faire.

Hadiith 48

Rapporté par Al-Mughiirah Ibn Shu’bah Ath-Thaqafi :

[ Umar lbnul Khattwaab ti demande a propos ene madame faire perte ; ene
madame qui quicaine battre li lor so ventre, et alors, li accouche ene foetus.

Umar fine demandé :

« Qui sanla parmi zotte fine entendre quitechose lor la depuis le prophete ? »
Mo fine dire (li) :

« Moi ! »

Li fine demande (moi) :

« Qui to fine tendé (coumesa lor la). »

Mo fine dire :

« Mo fine entendre le prophéte dire : So Diyah c’est qui sa I'autre madame la (so
Aagilah) bizin libére ene esclave-zomme ou ene esclave-fille. »

Umar fine dire :

« To pas pour capave débarrasse-toi depuis cote été jusqu’a qui mo amene ene
témoin cote moi lor cequi to fine dire. »

Mo fine sorti, mo fine joindre Muhammad Ibn Maslamah (43 H), et mo fine vine
ensemble avec li, et li fine témoigné qui li fine entendre le propheéte dire qui so
Diyah c’est qui sa I'autre madame la (so Aagilah) bizin libere ene esclave-zomme

ou ene esclave-fille.]
(BUKHARI 7317)

Rapporté par Abu Hurayrah :

[ Deux madames du tribu Huzayl ti laguerre entre zotte. Ene la fine envoye ene
roche lor 'autre la et li fine touye li et aussi zenfant qui ti ena dans so ventre.
Banla fine vine discute sa cas la cote le messager d’Allaah.

Le messager d’Allaah fine donne jugement qui Diyah (argent versé pour ene
crime) de sa foetus la c’est ene esclave-zomme ou ene esclave-fille et le prophete
fine donne jugement qui c’est Aagilah (bans proches coté papa) de sa madame
(criminelle) la qui bizin paye sa Diyah la et li fine donne sa Diyah la comme
héritage a sa madame (assassinée) la so bans zenfants et bans qui ti ensemble
avec banla.

ot

Alors, Haml Ibnun-Naabighah Al-Huzali fine dire :

“O messager d’Allaah, couma mo capave paye ene amende pour celui qui ni li fine
boire, ni li fine mangé, ni li fine prononce quitechose et ni li fine criyé ? Ene couma
li bizin pas donne li aucun considération!”

Le messager d’Allaah fine dire :

“Sa dimoune la li simplement parmi les freres de bans devins !”, a cause so prose

rimée qui li fine servi dans so causé.]
(MUSLIM 1681, IRWAA 2301)

Explication

L’humilité de Umar ; li pas fine honteux pour demande a propos quitechose qui li
pas fine conné.

Vertu de Umar en cequi concerne rassure li-méme dans cequi pe étre attribué au
prophéte.

Quand bans Swahaabah ti pe faire face a ene situation, banla ti pe cherche so
solution depuis Sunnah du prophéte.

Tous Hadiith du prophéte préservés, mais li possible qui certains Swahaabah pas
fine entendre ene Hadiith qui les autres fine entendre sa depuis le prophete.

Li important pour qui ene Amiir li consulté bans qui ena la connaissance, afin qui li
profiter de zotte connaissance et zotte sagesse.

Celui qui moins vertueux, li arrivé ena ene connaissance qui celui qui plus
vertueux qui li pas ena sa connaissance la, sa li ene quitechose possible.

Celui qui ena moins connaissance, li arrivé ena ene connaissance qui celui qui ena
plus connaissance qui li, li pas au courant de sa, sa li ene quitechose possible.

Ene madame qui enceinte, nous bizin prend plus précaution envers li, pour qui
nous pas apporte li-méme oubien so bébé du tort.

Battre ene madame enceinte dans ene facon qui sa faire li faire ene perte d’ene
ene foetus, sa li considéré comme ene crime, et alors, celui qui fine arrivé faire sa,
so Aagilah bizin paye ene Diyah, par libere ene esclave’’, zomme ou madame,
méme si foetus la li ene gargon ou ene fille. Apart sa Diyah la, sa personne la bizin
aussi paye ene Kaffaarah, par garde deux mois Roza consécutivement.

Battre ene madame enceinte dans ene facon qui sa faire |li faire ene perte d’ene
caillot du sang qui pas ena forme d’ene zenfant la-dans, dans sa cas-la, pas ena
aucun Diyah pour payer.

Battre ene madame enceinte dans ene facon qui sa faire li faire ene perte d’ene
caillot du sang qui ena forme d’ene zenfant la-dans, mais pas encore soufflé Rouh
dans li, dans sa cas-13, bizin libére ene esclave, mais pas ena Kaffaarah.

Battre ene madame enceinte dans ene fagon qui sa faire so zenfant mort dans so
ventre et zenfant la reste dans so ventre méme, dans sa cas-la, pas ena Diyah pour

payer.

Battre ene madame enceinte dans ene facon qui sa faire li faire ene perte d’ene
zenfant vivant et ensuite zenfant la mort, dans sa cas-13, bizin ena Qiswaas oubien
qui so Aagilah paye Diyah au complet, 100 chameaux si c’est ene gargon, ou 50
chameaux si c’est ene tifille.

Sa évenement la li pas prouvé qui si ena juste ene seule personne qui pe rapporte
ene Hadiith, nous pas capave accepté sa Hadiith la, parcequi nous pas conne
raison exacte qui faire dans sa cas spécifique la, Umar fine demande li ene témoin.
Ensuite bans qui pas accepté Hadiith qui rapporté par ene seul dimoune, banla
pas accepté cequi rapporté par deux dimounes aussi, mais ici nous trouve qui
Umar fine accepté Hadiith qui rapporté par deux dimounes.

Si ene personne pe gagne ene |'occasion pour témoigne ene vérité, li bizin pas
hésité pour donne so témoignage.

Y Dans nous I'époque cote pas ena esclaves, Sheikh lbn Baaz dire qui sa Diyah li égale a 5
chameaux.

Dans présence d’ene texte depuis Al-Kitaab Was-Sunnah, ene personne pas gagne
alle faire ljtihaad pour contredire sa texte la.

Chapitre

Chapitre : Parole du prophete : Certainement zotte pour suivre les chemins de
bans peuples qui avant zotte.

Explication

Le prophete fine faire certaines prédictions. Réalisation de sa bans prédictions la,
sa li ene preuve pour dire qui le prophéte Muhammad €& li ene vrai prophéte.

Quand le prophéte prédire ene quitechose, sa quitechose obligatoirement arrive
li, méme si li ene bon ou ene mauvais quitechose.

Sa prédiction la, en méme temps qui li ene information, li aussi ene interdiction.

Quand l'lslaam fine vini, li fine faire la victoire lor bans Kuffaar. Mais aprés sa
victoire la, pour ena parmi bans musulmans, certains qui pour contribué pour
abaisse sa Ummat la, jusqu’a qui banla pour trouve sa ene I’'honneur, quand banla
pour copié avec bans Kuffaar.

L'lslaam |i ene Deen complet et contenir les meilleurs de bans I'enseignements,
mais malgré sa, pour ena parmi bans musulmans, certains qui pour préfere cequi
inférieur, et alors, banla pour suivre bans Kuffaar.

Méme qui I'lslaam fine blame les fagons de faire de bans Kuffaar et fine averti
contre sa, pour ena certains parmi bans musulmans qui pour persisté pour imite
banla.

Malgré qui l'imitation de bans Kuffaar pour dirige bans musulmans vers la
bassesse et déshonneur, la aussi pour ena certains qui pour persisté pour imite
banla.

Certains musulmans pour imite bans Kuffaar, pas juste dans bans zaffaires
Dunyaa, mais dans bans zaffaires Deen aussi.

Bans peuples avant I'lslaam, banla ti corrompus dans tous zotte bans zaffaires,
zotte Ageedah, zotte Ibaadah, zotte Akhlaaq, zotte systéme sociale, zotte systeme

économique, zotte systéme politique, etc. Alors, nous comprend par sa prédiction
la qui parmi bans musulmans, pour ena certains qui pour corrompus dans tous
zotte bans zaffaires, zotte Ageedah, zotte lbaadah, zotte Akhlaaqg, zotte systeme
sociale, zotte systeme économique, zotte systéme politique, etc.

Certains musulmans pour suivre bans Kuffaar, méme dans bans péchés qui bans
Kuffaar pour salir la terre Allaah avec sa.

L'imitation li pas vine excepté quand ena l'appréciation, et I'appréciation |i pas
vine excepté quand le dégolt pour bans I'’ennemis fine enlevé. Sa prouvé qui si
nous oulé protége-nous contre Fitnah I'imitation de bans Kuffaar, nous bizin
renforcit Ageedah Al-Walaa Wal-Baraa dans nous.

Cequi faire ene musulman imite bans Kuffaar c’est bans doutes qui diminué
dégolt de Kufr dans so le cceur, et aussi bans plaisirs Haraam qui aveuglé so le
coeur.

Malgré qui beaucoup musulmans pour imite bans Kuffaar et banla pour défigure
Deen Allaah, groupe de la vérité pour toujours existe.

L'imitation de bans Kuffaar, aussi longtemps qui ene musulman pas imite banla
dans zotte Kufr, sa li pas considéré comme Kufr de so part.

Hadiith 49

Rapporté par Abu Hurayrah :

[ Le prophete fine dire :
“Pas pour ena Qiyaamah jusqu’a qui mo Ummat pour suivre bans qui ti avant i,
empan par empan et coudée par coudée, (c.a.d., a la lettre)!”

Quicaine fine demandé :
“O messager d’Allaah, couma bans romains et bans perses?”

Le prophéte fine répondre :

“Qui sanla bans dimounes autre que banla?”]
(BUKHARI 6774)

Explication
Qiyaamah li ene vérité qui pe vini.
Pas pour ena Qiyaamah excepté lor bans plus mauvais dimounes.
Avant Qiyaamah, ena bans signes qui nous pour témoigné.

Certains musulmans pas pour juste imite bans Kuffaar, mais banla pour imite bans
Kuffaar jusqu’a dans tous bans ti-zaffaires.

Deux peuples Kuffaar qui ti pe domine le monde, I'époque qui le prophéte ti
vivant c’est bans romains et bans perses. Bans romains ti bans chrétiens, et bans
perses ti bans Majous. Le chef de bans romains c’est Qayswar, et le chef de bans
perses c’est Kisraa.

Dans la perse ti ena aussi bans juifs, et dans dernier I'époque pour ena bans juifs
dans sa région la qui pour bans plus grands supporteurs de Dajjaal. Sa prouvé qui
certains musulmans pour imite bans juifs aussi.

Basant lor sa prédiction la, nous comprend qui beaucoup parmi musulmans pour
imite bans chrétiens et bans Majous.

Hadiith 50

Rapporté par Abu Sa’iid :

[ Le prophete fine dire :
“Certainement zotte pour suivre les chemins de bans peuples avant zotte, empan
par empan et coudée par coudée, jusqu’a qui si banla ti rentre dans trou d’ene
Dwab (mastigurc), (la aussi) zotte pour suivre banla ! »

Nous fine demandé :
« O messager d’Allaah, bans juifs et bans chrétiens ? »

Li fine répondre :

« Qui bans alors, (si c’est pas banla) ? »]
(BUKHARI 7320)

Rapporté par Abu Sa’iid :

[ Le prophete fine dire :

“Certainement zotte pour suivre les chemins de bans peuples avant zotte, empan
par empan et coudée par coudée, jusqu’a qui si banla rentre dans trou d’ene
Dwab (lézard désert), zotte aussi zotte pour suivre banla!”

Nous fine demandé :
“O messager d’Allaah, bans juifs et bans chrétiens?”

Le prophéte fine répondre :

“Qui sanla alors (si pas banla)?”]
(BUKHARI 3197)

Le prophéte dire :

}

[ Certainement cequi ti arrive a Banu Israaiil, sa pour arrive 3 mo Ummat aussi,
dans ene fagon identique compléete, jusqu’a qui si fine ena quicaine parmi banla
qui fine gagne relation avec so maman en publique, dans mo Ummat aussi pour

ena celui qui pour faire sa.]
(TIRMIZI 5/26/2641)

Explication

Trou d’ene Dwab (mastigurc) li bien serré, et alors, quand le prophéte pe donne sa
comme |'exemple, sa prouvé qui jusqu’a dans bans quitechoses plus insignifiants
et dégoltants, certains musulmans pour content pour imite bans Kuffaar la-dans
aussi.

Ene place, le prophéte fine dire qui sa bans Kuffaar |a c’est bans perses et bans
romains, et ene place, le prophéte fine dire qui sa bans Kuffaar la c’est bans juifs
et chrétiens. Li possible qui dans premier Hadiith 13, le prophéte pe cause
concernant la politique, et dans deuxiéme Hadiith la, le prophéte pe cause
concernant bans rites religieux.

Pas juste bans juifs ou chrétiens, mais ene musulman bizin pas imite personne et
aucun groupe parmi bans Kuffaar.

Donne ene réponse pour montrer qui question qui fine posé li ene question qui

pas nécessaire poser, a cause qui quitechose la li trop clair, sa li ene parmi bans
facons qui le propheéte fine servi pour explique Deen Allaah.

Chapitre

Chapitre : Péché de celui qui invite vers ene I'égarement oubien li établir ene
mauvais Sunnah, basant lor parole Allaah (S 16 V 24-25).

Allaah dire : (16: 24-25)

[ Quand dire banla : « Qui zotte Rab fine faire descendre (lor Muhammad ££) ? »,

banla dire : « C’'est bans zistoires de bans dimounes longtemps! », afin qui banla
charié zotte fardeaux au complet, le jour du Qiyaamah, et (aussi) fardeaux de bans
qui banla fine égaré, sans aucun connaissance. Comment li mauvais, fardeau qui
banla pour charié.]

Explication
Le prophéte dire :

[ Celui qui invite vers ene guidance, li gagne méme récompense de bans qui fine
suivre li, sans qui bans qui fine suivre li zotte récompense diminué.

Celui qui invite vers ene I'égarement, li gagne méme péché de bans qui fine suivre

li, sans qui bans qui fine suivre li zotte péché diminué.]
(MUSLIM 4831)

Rapporté par Jariir :

S BN B 0% A % G °o . s _ co P
Qs ol slad aps szlae L. L LAl 3w ) Jody e WS

B e = B W s & J5l5 425
[ Nous ti cote le messager d’Allaah dans commencement la journée. Ene groupe
dimounes fine vini, zotte ti sans savattes, sans vétements. Zotte ti porte lor zotte,
Namirah (vétement lor lequel ena bans lignes blancs et noirs), et zotte ti pe
appendant I'épées lor zotte. La plupart ti depuis Mudwar, au contraire, tous ti
depuis Mudwar. En voyant zotte pauvreté, le messager d’Allaah so figure fine
changé.

Li fine rentre en dans et ensuite li fine sorti, li fine ordonne Bilaal pour donne
Azaan et Igaamah. Le prophete fine faire Swalaat et ensuite li fine faire Khutbah et
li fine dire :

“O bans dimounes, gagne Tagwaa pour zotte Rab — Celui qui fine créé zotte a
partir ene seule personne, et a partir sa ene personne la, Li fine créé so épouse,
et (ensuite) a partir les deux, Li fine faire répandre beaucoup zommes et
beaucoup madames. Gagne Taqwaa Allaah, Celui qui zotte demande par Li, ene a
I'autre, et gagne la frayeur pour pas casse relation du sang. Certainement Allaah
Li Celui qui pe observe zotte... O bans qui fine améne Imaan, gagne Tagwaa
Allaah, et qui chaque personne guetté qui li fine envoyé pour demain (pour so la
vie apres la mort). Gagne Taqwaa Allaah, certainement Allaah ena I'information
de tous cequi zotte faire... Qui ene personne faire Swadagah avec so Diinaar
oubien so Dirham, oubien so vétement oubien ene Swaa’ froment oubien ene
Swaa’ tamme.”

Jusqu’a qui li fine dire :

“...méme avec la moitié tamme!”

Ene personne parmi bans Answaar fine vine avec ene paquet qui so paume la
main ti prés pour pas capave tenir li, au contraire, li pas fine capave tenir li.
Ensuite bans dimounes, ene fine suivre l'autre, jusqu’a qui mo fine trouve deux
piles nourritures et vétements et mo fine trouve figure du messager d’Allaah pe
éclairé, couma ene quitechose maquillé en or.

Ensuite le messager d’Allaah fine dire :

“Celui qui établir ene ‘Sunnah Hassanah — bon principe’ dans I'lslaam, li gagne so
récompense, et récompense de bans qui mettre li en pratique apres li, sans qui
banla zotte récompense diminué. Celui qui introduire ene ‘Sunnah Sayyi-ah —
mauvais principe’ dans l'lslaam, li gagne so péché et aussi péché de bans qui

mettre li en pratique apres li, sans qui banla zotte péché diminué.”]
(MUSLIM 2398)

Ene musulman bizin invite vers la guidance et averti contre I’'égarement.

Ene musulman bizin faire zeffort pour établir bans bons Sunnah et pour évite
établir bans mauvais Sunnah.

Celui qui invite vers ene guidance oubien li établir ene bon Sunnah, li ena grande
récompense a gagner, pour bonne action qui li faire, et |li pour aussi gagne
récompense lor la téte de tous bans qui fine suivre li, sans qui sa diminué
quitechose dans récompense de bans qui suivre li.

Celui qui invite vers ene I'égarement oubien li établir ene mauvais Sunnah, li ena
grand péché a gagner, pour mauvaise action qui li faire, et li pour aussi gagne

péché lor la téte de tous bans qui fine suivre li, sans qui sa diminué quitechose
dans péché de bans qui suivre li.

Raison derriere péché de celui qui invite vers ene I'’égarement oubien li établir ene
mauvais Sunnah, c’est qui c’est a travers so l'audace qui les autres fine désobéir
Allaah.

Parmi bans musulmans, ena certains qui au lieu invite vers la guidance, zotte
invite vers I'égarement.

Parmi bans musulmans, ena certains qui au lieu établir ene bon Sunnah, zotte
établir ene mauvais Sunnah.

Si nous oulé pratique I'lslaam correctement, nous bizin pas juste suivre certains
aveuglement.

Bans Kuffaar ti pe oppose Al-Qur-aan par décrire li comme bans zistoires de bans
dimounes longtemps.

Hadiith 51

Le prophéte dire :

[ N'importe qui personne qui étre tué injustement, le premier fils d’Aadam™®

gagne ene part de so du sang, parcequi c’est li le premier qui fine introduire le

crime.]
(BUKHARI 3335)

Explication

Verse du sang d’ene humain, sa li considéré comme ene grand péché dans
I'lslaam, excepté dans certains cas cote c’est par la justice qui pe bizin verse so du
sang.

' Li mentionné qui c’est Qaabiil qui ti touye Haabiil. Réferea S5V 27.

Verse du sang d’ene humain qui pas mérite touye li, sa li considéré comme ene
grand l'injustice.

Ene petit I'injustice li capave dirige ene personne vers ene grand l'injustice.

Premier crime qui fine ena lor sa la terre |la c’est crime qui le premier fils d’Aadam
ti commettre quand li ti arrivé touye so frere.

Jusgu’a Qiyaamah, chaque crime qui étre commis, le premier fils d’Aadam gagne
ene part péché la-dans, parcequi c’est li qui fine établir sa mauvais Sunnah la.

N’importe qui péché ou Bid’ah, celui qui étre le premier pour ouvert la porte vers
sa, li pour gagne péchés de tous bans qui suivre li la-dans.

Celui qui pas oulé présente dans le tribunal d’Allaah avec péchés en quantité, i
ena simplement pour limite-li a cequi ena dans Al-Kitaab Was-Sunnah.

Chapitre

Chapitre : Cequi le prophete fine mentionné et li fine encouragé en cequi
concerne l'accord de bans savants et cequi les (savants de) deux Haram — Makkah
et Madiiinah —unanimes lor I3, et bans places qui ena dans Madiinah cote le
prophéte ti présent la-bas, et bans Muhaajir et Answaar (aussi ti présents la-bas),
et (aussi) Muswallaa du prophete, (so) Mimbar et (so) Qabr qui (présent dans
Madiinah).

Explication

L'Islaam fine encourage nous pour ena |'entente parmi nous, afin qui nous
protege-nous contre division.

Li important nous faire zeffort pour qui pas ena divergence parmi nous, dans nous
bans 'opinions.

L’opinion qui tous savants unanimes lor |3, sa c’est ljmaa’ qui considéré comme
ene l'autorité qui nous pas gagne droit contredire.

L'opinion qui tous savants de Makkah et Madiinah unanimes lor la, nous bizin
évite contredire sa I'opinion la. Mais est-ce qui sa li égale a ljmaa’, ena divergence
lor la. Majorité bans savants dire qui sa c’est pas Iljmaa’. Dans certains cas, nous
donne sa priorité lor les autres bans I’opinions.

Si dans ene Mas-alah, bans Swahaabah de Madiinah unanimes lor ene |'opinion
qui en contradiction avec ene 'autre I'opinion, cequi sa bans Swahaabah la lor Ia,
sa li ene quitechose qui ena poids, parcequi dans Madiinah, nous ena plusieurs
traces du prophéete, bans Muhaajir et bans Answaar.

Parmi bans traces du prophéte qui ena dans Madiinah c’est so Muswallaa® (place
cote li ti pe faire Swalaat Eid), so Mimbar et so Qabr.

¥ Certains dire qui Muswallaa ici pe faire référence a place cote li ti pe faire Swalaat.

Hadiith 52

Rapporté par Jaabir Ibn Abdillaah As-Salami :

[ Ene bédouin ti faire Bay’ah avec le messager d’Allaah lor I'lslaam. Ensuite sa

bédouin la fine touché par ene douleur la fievre a Madiinah, et alors, sa bédouin la

fine vine cote le messager d’Allaah, et li fine dire :

« O messager d’Allaah, annule mo Bay’ah ! »

—n

Lo, S Y et s g, ) s %<

Le messager d’Allaah fine refusé. Ensuite li fine re vine cote le prophete, et li fine
dire : « Annule mo Bay’ah ! »

Le prophete fine refusé. Ensuite li fine re vine cote Ie prophete, et li fine dire:
« Annule mo Bay’ah ! »

Le prophete fine refusé, et alors, sa bédouin la fine sorti (li fine quitte Madiinah, li
fine allé). Lerla le messager d’Allaah fine dire :

« Madiinah li simplement couma le soufflet de forge qui repousse so mauvais et li

éclaircit so bon. »]
(BUKHARI 7322)

Explication

Le prophéte ti pe faire bans dimounes faire Bay’ah avec li, pour tini ferme lor
I'lslaam.

Nous bizin sinceres dans nous I'lslaam, par maintenir lor la, méme si nous gagne
bans difficultés.

La sincérité dans I'Islaam li visible dans patience avec lequel ene personne
pratique so Deen.

Celui qui accepté I'lslaam, pas ena narien qui dire qui a partir sa li pas pour touché
par aucun malheur.

Ene fois qui ene personne accepté I'lslaam, li pas gagne droit renonce sa Deen la,
parcequi c’est avec la compréhension qui li étre invité pour rentre dans sa Deen

la.

Celui qui ti pe faire Bay’ah avec le prophéte, sa Bay’ah la ti pe implique aussi qui
sa personne la vine reste dans Madiinah pour supporte le prophéte.

L’lslaam li ene Deen qui pour mieux pratique li, nous bizin reste dans ene I'endroit
cote ena I'lslaam la-bas.

Madiinah c’est ene meilleur I'endroit cote ene musulman capave habité.
Madiinah c’est ene I’'endroit qui repousse bans qui ena mauvais dans zotte.

Celui qui quitte Madiinah pour alle reste ene I'autre I'endroit, pas par le dégoit
pour Madiinah, sa li pas ene probleme.

Ene personne qui dire qui li ene musulman, li pe choisir pour quitte le propheéte,
pour retourne so I’'endroit, sa li pas ene bon signe du tout.

Celui qui vine cherche ene aide avec nous afin qui li désobéir Allaah, nous bizin
pas aide li dans sa quitechose la.

Ena parmi bans dimounes qui quand li accepté I'lslaam, li pas accepté li avec ene
Imaan ferme.

Servi bans exemples dans nous ene explication, sa c’est ene facon de faire du
prophéte.

Hadiith 53

Rapporté par Ibn Abbaas :

[ Mo ti pe faire Abdur-Rahmaan Ibn Awf lire Qur-aan. Quand fine arrive dernier
Hajj qui Umar?® fine accomplir (en 'année 23 H), Abdur-Rahmaan fine dire (moi) a
Minaa (en retournant depuis cote Umar) :
Si to ti témoigne le chef de bans Mu’min, quand ene personne fine vine cote li, et
li fine dire :
« Untel pe dire qui si le chef de bans Mu’min mort, nous pour faire Bay’ah avec
untel” ! »
Umar fine dire :
« Dans la fin de la journée, mo pour déboute, mo pour averti contre sa ti-groupe
qui pe oulé arrache (Al-Khilaafah) depuis banla (depuis Quraysh) ! »

Alors, mo fine dire li :
« Pas faire sa. La saison (de Hajj) li rassemblé bans dimounes qui considérés

comme couche plus bas de la société, et qui banla vine en quantité dans ou Majlis.
Mo peur attention banla pas comprend cequi ou pour dire, couma bizin, et

2% En Pannée 23 H, dans la fin du mois Zul-Hijjah, ene esclave Majousi qui ti appelle Abu Lu’luah
fine poignarde Umar pendant qui li ti pe faire Swalaat Fajr, et suite a sa, Umar fine mort.
*! Certains fine dire qui untel ici pe faire référence a Twalhah Ibn Ubaydillaah. Certains dire qui pe
faire référence a ene personne parmi bans Answaar. Certains dire qui c’est Az-Zubayr qui ti dire sa
parole la en faisant référence a Ali.

chaque volant pour envole avec sa. Mais attendre jusqu’a qui ou arrive a
Madiinah, centre de Hijrah et centre de Sunnah, ou vine seulement parmi les
compagnons du messager d’Allaah, parmi bans Muhaajir et bans Answaar, banla
pour mémorise ou parole et banla pour comprend li couma bizin. »

Umar fine dire :

« Serment lor Allaah, certainement dans mo premier discours a Madiinah, mo

pour déboute pour cause lor la ! »

Nous fine vine Madiinah?, et alors, Umar fine dire :
« Certainement Allaah fine envoye Muhammad # avec la vérité et Li fine
descendre le livre lor li. Dans cequi ti étre descendu lor li c’est Aayat qui ordonne

pour lapide le marié qui arrivé commettre Zinaa. »]
(BUKHARI 7323)

Rapporté par Ibn Abbaas :

[ Abdur-Rahmaan Ibn Awf fine retourne cote so famille pendant qui li ti pe

stationné a Minaa, dans dernier Hajj qui Umar fine accomplir. Li fine trouve moi,
et alors, li fine dire :

« Mo fine dire :

%2 Umar ti retourne depuis Hajj en jour mercredi.

O chef de bans Mu’min, la saison (de Hajj) |i rassemblé bans dimounes qui
considérés comme couche plus bas de la société et bans qui pas ena aucun
considération. Mo préfere qui ou attendre jusqu’a qui ou arrive a Madiinah, car
c’est le centre de Hijrah, Sunnah et la sécurité, ou vine seulement parmi les gens
de jurisprudence, les gens les plus nobles et les gens qui zotte points de vue
correct.»

Umar fine dire :
« Certainement dans mo premier discours a Madiinah, mo pour déboute (pour

cause lorla) ! » ]
(BUKHARI 3928)

Rapporté par Ibn Abbaas :

[ Mo ti pe faire certains hommes parmi bans Muhaajir lire Al-Qur-aan, parmi
lesquels ti ena Abdur-Rahmaan lbn Awf. Pendant qui mo ti dans place cote li ti pe
resté a Minaa, et qui Abdur-Rahmaan lbn Awf ti cote Umar lbnu Khattwaab, dans
dernier Hajj qui Umar fine accomplir, Abdur-Rahmaan Ibn Awf fine retourné, et li
fine dire :

Si to ti trouve ene dimoune ti vine cote le chef de bans Mu’min azordi, et li fine
dire :

« O chef de bans Mu’min, est-ce qui mo pas informe ou concernant untel ? Li pe
dire qui si Umar mort, mo pour faire Bay’ah avec untel (Twalhah lbn Ubaydillaah).
Certainement lor Allaah, Bay’ah de Abu Bakr ti vine subitement et ensuite li fine
concrétisé ! »

Umar fine en colére, et ensuite li fine dire :

« Inshaa-Allaah, dans la fin de la journée, mo pour déboute parmi bans dimounes
et mo pour averti contre sa bans qui pe oulé arrache I'autorité de Quraysh, depuis
banla ! »

Abdur-Rahmaan fine dire :

Mo fine dire : O chef de bans Mu’min, pas faire sa. La saison (de Hajj) li rassemblé
bans dimounes qui considérés comme couche plus bas de la société et bans
dimounes qui pas ena aucun considération, et qui c’est banla qui pour la majorité
qui pour pres avec ou, moment qui ou pour déboute pour causer parmi bans
dimounes. Mo peur attention ou déboute et ou dire ene parole, chaque personne
qui pour sorti depuis cote ou, li pour alle fane sa, sans qui banla fine comprend sa
et sans qui banla interpréte sa couma bizin. Mais attendre jusqu’a qui ou arrive a
Madiinah, car c’est le centre de Hijrah et Sunnah, ou vine seulement parmi les
gens de jurisprudence et les gens les plus nobles, lerla ou dire (cequi ou ena pour
dire), solidement installé. Bans qui ena la connaissance, banla pour comprend ou
parole et banla pour interprete li couma bizin.

Umar fine dire :
Serment lor Allaah, Inshaa-Allaah, certainement dans premier discours qui mo
pour faire a Madiinah, mo pour déboute pour cause lor la !

Nous fine arrive Madiinah dans la fin de Zul-Hijjah. Quand fine arrive jour
Jumu’ah, mo fine précipité pour alle (Masjid) quand soleil fine incliné. Mo fine
trouve Sa’iid Ibn Zayd Ibn Amr Ibn Nufayl pe assizé cote le coin (droit) du Mimbar,
et alors, mo fine assize autour li dans ene fagcon qui mo genou ti pe touche so
genou.

Mo pas fine attendre beaucoup jusqu’a qui Umar lbnul Khattwaab fine sorti.
Quand mo fine trouve li pe vini, mo fine dire a Sa’iid Ibn Zayd Ibn Amr lbn Nufayl :
« Certainement |li pour dire ene parole azordi qui depuis qui li fine vine Khaliifah, li
pas fine diresa ! »

Sa’iid Ibn Zayd Ibn Amr Ibn Nufayl fine reprouve sa de moi, et li fine dire :

« Qui li capave dire coumesa qui avant sa, li pas fine dire sa ? »

Umar fine assize lor Mimbar. Quand Mu-azzin fine termine so Azaan, Umar fine
déboute, li fine faire éloge Allaah, par bans phrases qui Allaah mérité, ensuite li
fine dire :

P

O 58 36 T 50 6 36 Jsg G

2w

C;é'.o—u.»j A.A.lp—‘ 4., g,.@_..:\ g,.o— \.5 uJou.UUb )) \.@.La&/‘/ :f&;

T8

J

bé\

%

&iu&d\b'ﬁ&

- ..a/

©

221




Quant a cequi mo ena pour dire apres sa, (azordi) mo pour dire zotte ene parole
qui Allaah fine décrete sa pour qui mo dire (zotte) sa. Mo pas conné qui peut-étre
c’est ene parole (qui mo pe dire zotte sa) juste avant mo la mort. Celui qui pour
saisir li et li pour comprend li, qui li rapporte li jusqu’a cote so monture pour
amene li. Celui qui peur attention li pas saisit li, li pas pour permissible pour qui li
cause menti lor moi.

Certainement Allaah fine envoye Muhammad £ avec la vérité et Li fine descendre

le livre lor li. Parmi bans la lois qui Allaah fine révélé c’est Aayat qui ordonne pour
lapide (celui qui arrivé commettre Zinaa). Nous ti lire sa Aayat |a, nous ti saisit li et
nous ti comprend li. Le messager d’Allaah ti lapide (certains), et nous (aussi), nous
fine lapide (certains) apres li.

Mo peur attention qui aprés ene I"époque qui pour traverse lor bans dimounes,
guicaine pour vine dire : « Serment lor Allaah, nous pas trouve Aayat qui ordonne
pour lapide (celui qui arrivé commettre Zinaa), dans le livre d’Allaah ! », et alors,
banla pour tombe dans I'’égarement par délaisse ene obligation qui Allaah ti
révélé.

La lapidation dans le livre d’Allaah li ene vérité (confirmé), lor celui qui arrivé

commettre Zinaa, si li ti déja marié, qui li parmi bans zommes ou bans madames,
si gagne preuve, oubien fine ena grossesse oubien fine ena la confession.

Ensuite nous ti pe lire dans cequi nous ti pe lire depuis le livre d’Allaah : Pas gagne
dégolt (pour attribuer-zotte) a zotte papas, car c’est Kufr de zotte part si gagne
dégolt (pour attribuer-li) a so papas.

Ensuite le messager d’Allaah fine dire :
« Pas exagérez dans flatte moi, pareille couma banla fine flatte lysaa le fils de
Maryam. Mais dire : (Muhammad #% |i) le serviteur d’Allaah et So messager. »

Ensuite mo fine gagne sa nouvelle-la qui ene quicaine parmi zotte pe dire:
« Serment lor Allaah, si Umar mort, mo pour faire Bay’ah avec untel ! » ...
Faudrait pas ene dimoune laisse-li embété par dire qui Bay’ah de Abu Bakr ti vine
subitement?® et ensuite li ti concrétisé.... Certainement i ti coumesa, mais Allaah
fine protége (bans dimounes) contre le mauvais qui sa (décision subite) ti
contenir, et pas ena personne parmi zotte qui autant vertueux couma Abu Bakr
(qui sa pour marché avec li).

Celui qui arrivé faire Bay’ah avec ene dimoune, sans la consultation de bans
musulmans, bizin pas faire Bay’ah avec li, ni celui avec lequel fine faire Bay’ah et ni
celui qui fine faire Bay’ah, attention qui les deux pe expose zotte-mémes pour
étre tués.

 Bans Ulamaa fine donne deux explications de sa mot la. Certains fine dire qui sa allé qui bans
Muhaajir ti alle cote bans Answaar la, c’est sa qui ti ene quitechose qui fine passe vite. Certains
fine dire qui Bay’ah de Abu Bakr, c’est sa qui fine passe vite.

Certainement cequi ti arrive nous c’est qui quand Allaah ti prend Rouh de So
prophéte, bans Answaar ti sépare-zotte de nous®, et banla ti rassemblé au
complet, dans le hangar de Banu Saa’idah. Ali et Az-Zubayr (aussi) et bans qui ti
avec les deux, banla (aussi) ti sépare-zotte de nous®®, et bans Muhaajir ti
rassemblé cote Abu Bakr.

Mo fine dire a Abu Bakr :
O Abu Bakr, nous alle cote sa bans Answaar, nous bans fréres-a.

Nous ti pe allé pour alle cote banla. Quand nous fine costé avec banla, deux bons
dimounes parmi banla (Ma’n Ibn Adi et Uwaym Ibn Saa’idah) fine joindre nous, et
les deux fine mettre nous au courant de cequi sa bans Answaar la fine tombe
d’accord lor la.
Les deux fine dire :
« O bans Muhaajir, cote zotte pe oulé aller ? »

Nous fine repondre:

« Nous pe oulé alle cote sa bans Answaar, nous bans freres la ! »

Les deux fine dire :
“Pas approche banla, mais fini prend zotte décision (avant) ! »

Mo fine dire :

** Oubien (banla pas fine d’accord avec nous). Traduction de Muhsin Khan. Bukhari V 8 No 817.
% peut-étre qui les deux ti encore occupés avec Dafan du prophete.

« Serment lor Allaah, certainement nous pour alle cote banla | »
Nous fine allé jusqu’a qui nous fine arrive cote banla, dans le hangar de Banu
Saa’idah.

Ti ena ene dimoune qui ti enveloppé (avec ene vétement) parmi banla.

Mo fine demandé :

“Qui sanla sa?”

Banla fine répondre :

“C’est Sa’d Ibn Ubaadah®!”

Mo fine demandé :

« Qui li fine gagné ? »

Banla fine répondre :

« Li avec douleur la fieévre ! »

Quand nous fine assize pendant ene ti-moment, celui qui ti ena pour prend la
parole parmi banla®’, li fine faire Tashahhud, li fine faire éloge Allaah par bans
phrases qui Allaah mérité, et ensuite li fine dire :

« Quant a cequi mo ena pour dire apres sa c’est qui nous, nous sommes les
supporters d’Allaah et le bataillon de I'lslaam, tandis qui zotte, 6 bans Muhaajir,
zotte ene ti-groupe qui fine sorti depuis cote zotte peuple, zotte fine vine cote
nous dans ene |'état de faiblesse et pauvreté. Mais voila qui bans Muhaajir pe
oulé coupe nous depuis cote nous racines et banla pe oulé retire nous depuis droit
de gouverner !! »

*® e chef de la tribu Khazraj.
%7 Certains dire qui c’était Thaabit Ibn Qays.

Quand li fine fini causer, mo fine décide pour causer. Mo ti fini prépare ene
discours qui sa impressionne moi, mo ti pe oulé faire sa avant qui Abu Bakr prend
la parole. (Par le respect pour li), mo ti pe agir avec ene finesse envers li pour
repousse certaine so colére. Quand mo fine décide pour causer, Abu Bakr fine dire
(moi) : “Pas pressez!”, et alors, mo pas fine content pour faire li en colére.

Alors, Abu Bakr fine causé. Li ti plus indulgent et plus calme qui moi. Serment lor
Allaah, Abu Bakr pas fine quitte aucun parole qui ti impressionne moi dans mo
préparation, excepté qui sans qui li fine prépare quitechose, li fine dire sa parole
la oubien cequi meilleur qui sa, jusqu’a qui li fine arréte causer.

Abu Bakr fine dire (banla) :

« Le bien dans zotte qui zotte fine dire, vraiment zotte sa bans dimounes la. Mais
la gouvernance (Khilaafah) li pas étre accepté par bans dimounes excepté en
faveur de sa tribu Quraysh 13, car c’est banla les meilleurs parmi bans arabes, dans
zotte généalogie et zotte résidence. Mo pe satisfait (comme Khaliifah) pour zotte,
ene entre sa deux dimounes la. Faire Bay’ah avec n‘importe ene entre les deux. »

i 06 G 5T o ol ks o o B Gl s e Bo

£
¥

-

;.A}

/T °

_—-y.\

f

i\

U ol ) e S5 8 Y Lyl BB

ol &

\
®©

226




~
3

ol ¥ G ol Lo B ) Jyed ST 0 K6 A g o33 e
OV

Abu Bakr fine attrape mo la main et la main de Abu Ubaydah Ibnul Jarraah,
pendant qui li ti pe assizé entre nous (deux). Pas ti ena narien qui mo ti détesté
dans cequi li ti dire, autre que sa proposition la. Serment lor Allaah, si ti mettre
moi par devant et ensuite ti coupe mo licou, sans qui sa rapproche moi avec kit
péché, sa ti plus cher a moi qui mo vine le Amiir d’ene groupe dimounes qui parmi
banla ena Abu Bakr. Sauf quitechose qui mo Nafs capave embellir 3 moi, moment
qui la mort vine attrape moi qui sa astere la, mo pas pe ressenti sa.

Ene quicaine parmi bans Answaar (Khabbaab Ibnul Munzir) fine dire :

“Mo sa baton qui placé cote gagne I'odeur lor ene chameau galeux qui sa frotte
avec li (C'est mo I"opinion qui bans Answaar servi comme solution). Mo sa ti-pied
tamme qui étre supporté I3, sitant li rempli avec tamme (Mo ene quicaine qui
bans Answaar honoré). Nous mettre ene Amiir parmi nous et ene Amiir parmi
zotte.”

Fine commence ena tapage en quantité et bans dimounes fine commence a haute

voix, jusqu’a qui mo fine peur attention division prend place, et alors, mo fine

dire :

“Donne ou la main, 6 Abu Bakr.”

Abu Bakr fine étendre so la main, mo fine faire Bay’ah avec li, bans Muhaajiroun

fine faire Bay’ah avec li, et ensuite bans Answaar fine faire Bay’ah avec li.
Nous fine saute Sa’d Ibn Ubaadah (pour précipiter pour faire Bay’ah avec Abu

Bakr).

Ene quicaine parmi banla fine dire :

“Zotte fine touye Sa’d Ibn Ubaadah!”
Mo fine dire :
“C’est Allaah qui fine touye li!”

Umar fine dire :

« Serment lor Allaah, dans cequi nous fine témoigné (la mort du prophete qui
nous fine assisté), nous pas fine trouve narien plus dure qui faire Bay’ah avec Abu
Bakr. Nous fine peur qui si nous séparé depuis banla, sans faire Bay’ah (avec Abu
Bakr), attention banla faire Bay’ah avec ene personne parmi banla aprés qui nous
allé. Soit qui nous ti faire Bay’ah avec banla lor quitechose qui nous pas satisfait,
oubien qui nous ti contredire banla, et alors, ti pour ena désordre.

"“:ﬂ”bd.ﬂ\.}b } M—’M‘M"))‘“‘j&& }/N m.a

Celui qui arrivé faire Bay’ah avec ene dimoune, sans la consultation de bans
musulmans, bizin pas faire Bay’ah avec li, ni celui avec lequel fine faire Bay’ah et ni
celui qui fine faire Bay’ah, attention qui les deux pe expose zotte-mémes pour

étre tués. »]
(BUKHARI 6830, AHMAD 391)

Explication

Al-Qur-aan li ene livre qui nous bizin apprendre li par coeur, quantité qui nous
capave.

Bans Swahaabah ti pe apprendre Al-Qur-aan entre zotte.

Vertu de Ibn Abbaas: Dans so I"époque li ti ene enseignant de Al-Qur-aan pour
plusieurs Muhaajir.

Abdur-Rahmaan Ibn Awf li parmi bans plus grands Swahaabah, mais sa pas fine
empéche li alle apprendre Al-Qur-aan avec celui qui ti moins vertueux qui li.

Abdur-Rahmaan Ibn Awf li parmi bans Swahaabah plus agés, mais sa pas fine
empéche li alle apprendre Al-Qur-aan avec celui qui ti plus jeune qui li.

Vertu de Umar lbnul Khattwaab : Li fine faire plusieurs Hajj.
Parmi les roles d’ene Khaliifah c’est dirige bans dimounes dans les rites de Hajj.
Umar ti proche avec bans grands Swahaabah.

Li important qui nous choisir bans bons dimounes qui ena Deen et |la connaissance
pour qui nous reste en compagnie de banla.

Li important nous cause concernant le chef de bans musulman avec le respect,
comme par exemple, adresse li par le titre « le chef de bans croyants ».

Ena bans dimounes qui assoiffés pour vine au pouvoir.

Parmi nous bans devoirs envers le chef de bans musulmans c’est faire Bay’ah avec
li.

Umar ti ene personne qui couma li ti pe trouve ene quitechose pas bon, li ti pe
cause contre sa.

Ene dimoune entendre ene parole qui pas bon, et alors, li en colére a cause sa, pas
ena narien mauvais la-dans.

Averti contre ene quitechose qui pas bon, pas ena narien mauvais la-dans.

L'lslaam fine enseigne nous qui ena deux facons pour qui ene personne vine au
pouvoir. Soit qui le Amiir qui présent li fini nomme celui qui pour succéde i,
oubien qui les grandes personnalités de la société élire ene quicaine parmi zotte-
mémes. Faudrait pas nous quitte sa deux facons la pour finalement essaye vine au
pouvoir par la force.

Ene décision qui bien important oubien ene sujet qui bien important, li meilleur
nous prend ene tipeu les temps avant nous prononce quitechose lor la.

La politique |i pas ene sujet qui concerne tous dimounes et |li pas ene sujet qui
tous dimounes a la hauteur pour comprend li.

Hajj c’est ene joli I'occasion qui rassemblé beaucoup dimounes.

Si nous pe trouve qui le Amiir pe alle prend ene mauvais décision, li important
nous conseille li.

Quand ene quicaine donne nous ene conseil, li important nous donne a sa conseil
la, considération qui li mérité.

Quand nous ena pour cause ene causé, li important nous prend compte devant
qui sanla nous pe cause sa causé la.

Li possible qui nous cause ene bon causé, mais ena bans dimounes qui mal
comprend sa.

Parfois ene nouvelle li propagé bien vite dans ene ti-moment.

Madiinah li ene meilleur I’endroit, parcequi c’est I'endroit qui Allaah fine choisir
pour qui So prophéte faire Hijrah pour alle vivre la-bas.

Dans I'époque de bans Swahaabah, Madiinah ti ene meilleur I'endroit cote
beaucoup bans Muhaajir et bans Answaar ti pe vivre la-bas.

Dans I'époque de bans Swahaabah, Madiinah ti ene meilleur I’endroit cote Sunnah
ti vivant.

Ene décision qui bien important, li meilleur nous prend sa décision la dans ene
place et ene moment cote nous entourés par bans dimounes qui ena la
connaissance.

Ene décision qui bien important, li meilleur nous proclame sa décision la dans ene
place et ene moment cote nous entourés par bans dimounes qui pour comprend
portée de sa décision la.

Quand nous ena pour faire serment, nous faire serment juste lor nom Allaah.

Ene quitechose qui important, premier |'occasion qui nous gagné pour faire sa
quitechose 13, nous bizin pas rate sa |’occasion la.

Allaah fine envoye le prophéte Muhammad £ avec la vérité, et alors, ene bon
musulman bizin toujours faire so zeffort pour maintenir lor la vérité.

Al-Qur-aan c’est ene livre qui fine étre révélé lor le prophéte Muhammad £
depuis Allaah.

Dans Al-Qur-aan, nous ena certains Aayat qui zotte lectures fine abrogé, mais la
lois qui zotte contenir, sa li encore en vigueur.

Celui qui fine déja marié, si li arrivé commettre Zinaa, |'autorité bizin lapide i
jusqu’a li mort.

Dans certains cas, li pas ene probleme si ene personne vine raconte ene bonne
action qui li fine arrivé faire.

Vine rapporte a l'autorité, ene quitechose qui nous pas trouve bon, sa li ene
bonne action. Celui qui fine apprendre concernant ene quitechose qui pas correct,
liimportant li mettre le Amiir au courant de sa.

Li Sunnah alle Swalaat Jumu’ah bonheure.

Vertu de Sa’iid lbn Zayd Ibn Amr Ibn Nufayl, le cousin de Umar, ene parmi les dix
qui fine gagne la bonne nouvelle de Jannah. Li ti pe alle Jumu’ah bonheure.

Dans I'époque de Umar, Swalaat Jumu’ah ti pe étre accomplit aprés Zawaal.
Li Sunnah costé avec Mimbar pour écoute Khutbah Jumu’ah.

Assize costé avec ene personne jusqu’a qui nous genoux touche so genoux, pas
ena narien mauvais la-dans.

Li permissible causé dans Masjid.

Jour Jumu’ah, couma Imaam rentre dans Masjid, li alle assize directement lor
Mimbar.

Jour Jumu’ah, Mu-azzin donne Azaan apres qui Imaam fine monte lor Mimbar.

Celui qui pe conné qui ena ene parole important qui pour étre cité, li bon li fini
prépare celui qui pour écoute sa parole la, afin qui |li donne a sa parole I3,
I'attention qui bizin.

Celui qui pas pe conne cequi pe traversé, li normale qui li capave objecter parole
de celui qui pe conné qui pe traversé.

Li Sunnah pour commence nous Khutbah par faire éloge Allaah.

Ene personne dire qui li pe pensé qui so la mort fine fini costé avec li, pas ena
narien mauvais la-dans.

Li possible qui ene personne gagne ene pressentiment qui so la mort fine fini
costé.

Quitechose qui nous causé, fine fini écrire dans nous destin qui nous pour cause
sa.

Pour nous propage ene parole, nous bizin rassure-nous qui nous fine comprend li
et nous fine mémorise li bien.

Celui qui alle rapporte ene causé qui ni li fine bien comprend li et ni li fine bien
mémorise li, sa pour considéré comme si li pe cause ene menti.

Ene quitechose ti capave ene vérité évidente dans I'époque du prophéte et so
bans Swahaabah, mais avec les temps, nous gagne certains qui vine démenti sa.

Apreés ene laps de temps, ena bans quitechoses qui changé.

Si ene quitechose pas mentionné dans Al-Qur-aan, couma c’est le cas de la
lapidation et ene personne attribué-li a ene quicaine autre que so papa, sa pas
veut dire qui li pas ene la loi Allaah, parcequi la lois Allaah c’est pas juste cequi
mentionné dans Al-Qur-aan, mais cequi mentionné dans Sunnah, sa aussi c’est
bans la lois Allaah.

Délaisse ene I'obligation Allaah, |i dirige ene personne vers |'égarement.

L'autorité pas appliqgue aucun sentence lor ene personne excepté apres qui fine
gagne preuve claire contre li.

Preuves pour lapide ene personne qui fine commettre Zinaa c’est soit qui fine ena
témoins contre li, soit qui fine ena la grossesse oubien qui fine ena la confession.

Li Haraam pour qui ene personne attribué-li a ene quicaine autre que so papa.
L’Islaam fine ordonne nous pour honore nous parents.

Dans Al-Kitaab et As-Sunnah, le terme « Kufr » li aussi étre utilisé pour certains
péchés qui pas retire ene personne depuis I'lslaam.

Le prophéte fine empéche nous exagérer dans flatte i.

C’est dans exagérer dans flatte lysaa qui bans chrétiens fine tombe dans Kufr.

Si quand le prophéte pe averti so Ummat contre |'exagération, li fine cite
I’exagération de bans chrétiens comme I'exemple, sa prouvé qui so Ummat pas
pour quitte bans chrétiens loin dans sa I'’égarement la.

L’exagération dans honore bans pieux, sa c’est ene source de Shirk.

L’exagération dans honore ene dimoune, sa capave faire nous trouve qui li mérite
ene quitechose qui en réalité li pas mérité.

Celui qui fine comprend qui malgré grade élevé qui le prophéte Muhammad £
ena aupres d’Allaah, li toujours ene serviteur d’Allaah, sa pour protege li contre

I’égarement.

Li important apprendre cequi mentionné a propos le prophéte Muhammad £

dans Al-Kitaab et As-Sunnah, afin qui sa protége nous contre I'égarement de bans
égarés.

Quand bans Swahaabah ti pe dire qui Abu Bakr li le meilleur parmi banla, sa pas ti
ene exagération de zotte part.

Pendant Khutbah, nous cite bans Aayaat et bans Hadiith du prophéte.

Li possible qui ene quitechose contenir ene mal, mais Allaah protege nous contre
sa mal la.

En générale, ene décision qui prend sans réflexion, nous trouve so conséquence
dans 'avenir.

Tous bans Swahaabah ti reconnaitre qui Abu Bakr li le meilleur de sa Ummat |a.
Tous bans Swahaabah ti ena la conception qui le prophéete fine mort.

Le prophéte pas fine nomme personne comme so successeur, mais li fine donne
plusieurs bans indices basant lor lesquels nous comprend qui c’est Abu Bakr qui
plus mérite vine so successeur.

Apreés la mort du prophete, fine ena ene ti-divergence a propos qui sanla qui bizin
vine so successeur. Bans Answaar ti pe pensé qui le Khaliifah bizin parmi zotte,
tandis qui bans Muhaajir ti pe conné qui le Khaliifah bizin parmi banla.

Umar et bans Muhaajir ti bien proches avec Abu Bakr.

Umar ti ene personne qui par so clairvoyance, li ti pe fini trouve Fitnah qui capave
vini, et par so courage, li ti pe prend le devant pour repousse sa Fitnah la.

Abu Bakr ti pe prend en considération, conseils qui Umar ou les autres ti pe donne
li.

Si nous Jamaat pe prend ene décision qui pas correct, nous pas gagne droit, par
ene fanatisme, supporte sa décision la.

Li bon nous fini tombe d’accord entre nous lor ene I'opinion, avant qui nous alle
assize avec les autres pour prend ene décision lor la.

Ene quitechose qui urgent, nous traite li avec ene urgence, méme si nous ena
pour brule ene bon principe.

Vertu de Sa’d lbn Ubaadah, car bans Answaar ti pe considere li comme ene
guicaine qui mérite vine le chef de bans musulmans, aprés la mort du prophéte.

Vertus de bans Answaar, en tant que les supporters d’Allaah et le bataillon de
I'lslaam.

Quand bans Muhaajir ti faire Hijrah ti vine Madiinah, banla ti dans ene pauvreté
extréme.

Si ene dimoune pe croire qui pe faire I'injustice envers li, pas nécessaire qui
vraiment li coumesa.

Prend les devants pour prend la parole, si ene personne pe faire sa avec ene bon
I'intention, pas ena narien mauvais la-dans. Sa pas pour considéré de so part qui li
pe rode gagne role.

Celui qui ena pour faire ene causerie, liimportant li prépare so causerie bien.

Ene bon causerie préparé li ene quitechose qui ena so l'effet, et alors, li important
ene Daai prend compte so fagon causer, sans qui essaye trop arranger pour

causer.

Li possible qui ene causerie qui pas fine préparé, sa vine plus bon qui ene causerie
qui fine préparé.

Li possible qui dans ene situation, Allaah guide ene personne pour faire ene
causerie qui approprié pour sa situation-la.

Umar ti ena grand I’estime pour Abu Bakr.

Ene dimoune, méme combien bon li bon, en tant qu’ene humain, dans certains
cas li pour arrivé faire colére.

Ene causé qui nous cause li dans le calme, sa li ena so |'effet.

Reconnaitre le bien qui ena dans ene personne qui pas pe d’accord avec nous, sa
c’est ene qualité important qui nous bizin développé dans nous.

Quraysh c’est ene tribu qui tous bans tribus arabes ti ena le respect pour banla.

Khilaafah bizin dans Quraysh, le prophéte fine mettre sa clair dans so bans
Hadiith.

Si Abu Bakr pas fine propose li-méme comme Khaliifah apres le prophete, sa
prouve so humilité et qui ene personne bizin évite flatte li-méme.

Si Abu Bakr fine propose Umar ou Abu Ubaydah Ibnul Jarraah comme Khaliifah
apres le prophete, sa prouve vertus de sa deux Swahaabah la.

Li pas permissible pour qui bans musulmans ena deux Amiir a la fois.
Dans présence de celui qui meilleur, Khilaafah de celui qui moins meilleur li valide.

Si ene personne pe flatte nous par ene qualité qui pas ena dans nous, nous bizin
pas satisfait de sa.

Nous bizin conscients qui nous les cceurs trouve dans la main Allaah, et alors, li
possible qui azordi nous convaincus dans ene quitechose, mais demain nous
adopté ene I'opinion différent.

Celui qui vine avec ene proposition entre deux dimounes qui pe paraitre fine
prend compte I'intérét de chacun, pas nécessaire qui vraiment li ene bon solution.

Si bans Swahaabah qui c’est zotte-mémes les meilleurs de sa Ummat |a, et si juste
apres ene évenement couma la mort du prophéte, banla fine trouve-zotte dans
ene discussion cote la voix fine élevé, nous comprend par sa qui pas ena personne
qui pour épargné de sa.

Si avec la demande de Umar, Abu Bakr fine donne so la main pour faire Bay’ah
avec li, sa prouvé qui li ti pe conné qui c’est li-méme qui mérite sa poste la.

Celui qui pe trouve qui si li précipite vers ene quitechose, sa capave empéche ene
cassure ou ene division, faudrait pas li tardé pour faire sa bonne action la.

Malgré qui au commencement ti ena ene divergence parmi bans Swahaabah en
cequi concerne qui sanla qui pour vine le Khaliifah du prophete, aprés la rencontre
sous le hangar de Banu Saa-idah, tous bans Swahaabah fine accepté Abu Bakr
comme Khaliifah.

Quand ena pour faire ene justice, nous pas guette est-ce qui untel ou untel pour
offensé par sa justice la.

Quand ena pour faire ene justice, nous pas prend compte commentaire de untel
ou untel lor sa sujet la.

Li permissible cause mauvais lor celui qui capave vine ene source de Fitnah.

Ena quitechose qui si nous tardé pour résoudre, sa capave empire la situation.

Division entre bans musulmans li améne Fasaad.

Hadiith 54

Rapporté par Muhammad Ibn Siiriin :

[ Nous ti cote Abu Hurayrah pendant qui ti ena lor li, deux vétements qui fine
teindre avec Mishq, en la lin. Li fine mouche so nenez (avec sa vétement la), et
ensuite li fine dire :

« Comment c’est excellent! Abu Hurayrah pe mouche so nenez avec ene vétement
en la lin! Certainement mo fine (déja) trouve-moi, mo fine tombe sans
connaissance dans place qui trouve entre Mimbar du messager d’Allaah et la
chambre de Aaishah, ene quicaine ti pe vini, li ti pe pose so lipied lor mo licou, en
croyant qui mo ene fou. C'était pas qui mo ti fou, mais mo ti pe souffert la

faim ! »]
(BUKHARI 7324)

Explication

Bans Swahaabah ti pe assize ensemble avec bans Taabeiin pour enseigne banla,
Deen Allaah.

Li permissible mettre ene vétement qui joli.

Le rhume ou la crache pas malpropre, et alors, li permissible laisse sa gagne lor
nous vétements.

Ene personne exprime so I'admiration pour faveur Allaah qui li pe jouir, sa c’est
ene bon quitechose.

Abu Hurayrah fine faire grand sacrifice pour apprendre avec le prophete.

Pour acquérir la connaissance, ene personne bizin prend beaucoup patience.

Quand quicaine parmi bans Swahaabah ti pe faire Hijrah pour vine vivre avec le
prophéte dans Madiinah, li ti pe faire face a ene pauvreté extréme.

Pour profite le maximum avec le prophéte, Abu Hurayrah ti pe préfére reste dans
Masjid du prophete.

La chambre de Aaishah ti pres avec Mimbar du prophete.

Sitant Abu Hurayrah ti pe souffert la faim jusqu’a qui ena fois li ti pe tombe sans
connaissance.

Celui qui a cause la faim, li tombe sans connaissance, nous capave croire qui li ene
fou.

Ene quitechose qui nous pe croire li coumesa, pas nécessairement vraiment li
coumesa.

La pauvreté li pas empéche ni apprendre et ni mettre en pratique nous Deen.

Ene musulman li prend patience lor la pauvreté, mais li pas cherche pour
rapproche-li avec Allaah a travers sa.

Nous bizin tini ferme lor nous Deen, malgré tous difficultés qui nous capave
gagné.

Si aprés la pauvreté, ene personne fine gagne pour jouir bans faveurs d’Allaah, li
important li rappelle bans difficultés qui li fine traverse par sa, afin qui sa aide li
pour étre plus reconnaissant.

Hadiith 55

Rapporté par Abdur-Rahmaan lbn Aabis :

[ Abdullaah Ibn Abbaas ti étre questionné :

« Est-ce qui ou fine témoigne Eid avec le prophéte ? »

Li fine répondre :

« Qui. Si mo pas ti ena ene considération spéciale aupres de li, mo pas ti pour
gagne pour témoigne le prophéte, a cause qui mo ti encore petit..... Li fine vine
cote marque qui ena cote la résidence’® de Kathiir Ibnus Swalt. Li fine faire
Swalaat, et ensuite li fine faire Khutbah. »

Abdullaah Ibn Abbaas pas fine faire mention de ni Azaan et ni Igaamah.
Abdullaah Ibn Abbaas dire :
« Ensuite le prophete fine ordonne pour faire Swadagah.

Alors, bans madames fine commence envoye zotte la mains cote zotte zoreilles et
zotte gorges. Le prophete fine ordonne Bilaal pour alle cote bans madames (pour

collecter zotte Swadaqgah), ensuite li fine retourne vers le prophete.]
(BUKHARI 7325)

Rapporté par Ibn Abbaas :

[(Ene) jour Eid-ul-Fitr ou Eid-ul-Ad-haa, mo fine sorti ensemble avec le prophete
(vers Muswalla). Li fine faire Swalaat, li fine faire Khutbah et ensuite li fine vine
cote bans madames; li fine conseille banla, li fine rappelle banla et li fine ordonne
banla pour donne Swadaqgah.]

]

3

(BUKHARI 922)

*® Ene résidence qui ti étre construite aprées I'époque du prophéte.

Rapporté par Ibn Abbaas :

[ Le prophete fine pensé qui li pas fine (réussi) faire bans madames écoute li.

Alors, li fine vine cote banla et li fine conseille banla.]
(MUSLIM 2082)

Rapporté par Abdullaah Ibn Abbaas :

[ Jour Eid, le prophete ti faire deux Rakaat, li pas fine faire aucun Swalaat ni avant
sa et ni aprés sa. Ensuite |li fine vine cote bans madames et qui ti ena Bilaal
ensemble avec li et li fine ordonne banla pour donne Swadaqgah. Ena madame fine
commence envoye so zanon.]

‘h\

(BUKHARI 5883)

Rapporté par Abdullaah Ibn Abbaas :

[ Ensuite le prophéte fine vine cote bans madames et qui ti ena Bilaal ensemble
avec li. Li fine conseille banla, li fine rappelle banla et li fine ordonne banla pour
donne Swadaqgah. Mo fine trouve banla envoye zotte la mains et lance zotte

bijoux dans le vétement de Bilaal. Ensuite le prophéte et Bilaal fine alle so lacaze.]
(BUKHARI 977)

Ibn Abbaas dire :

.L@.,w (A J»&«AS‘ d&ﬁ '}[j)j
[ Si mo pas ti encore petit, mo pas ti pour gagne pour assister le prophéte so

rappel coté bans madames.]
(BUKHARI 977)

Explication
A l'occasion de Eid, nous accomplir ene Swalaat spéciale.

A I'occasion de Eid, Imaam faire Swalaat Eid, ensuite li faire Khutbah.
Swalaat Eid, nous pas faire li dans Masjid, mais li Sunnah faire en plein-air.
Swalaat Eid li étre accomplit sans Azaan et Igaamah.

Swalaat Eid |i ene Swalaat qui pas ena aucun Swalaat Sunnah qui attaché avec li,
lor Muswallaa.

Swalaat Eid li pas juste pour bans missiers, mais li pour bans madames et bans
zenfants aussi.

Bans madames faire Swalaat Eid séparé de bans missiers.

L’lslaam enseigne pour sépare bans madames de bans missiers, et faudrait pas
ene missier vine coté bans madames. Bilaal ti ensemble avec le prophéte,
parcequi li ti ene esclave. Ibn Abbaas ti ensemble avec le prophéte, a cause qui li ti
encore petit.

Ene esclave gagne droit rentre parmi bans madames.

Apres so Khutbah, le prophete ti alle faire ene Wa’z avec bans madames, parcequi
li fine pensé qui bans madames pas fine réussi écoute so Khutbah.

Dans so Wa’ez avec bans madames, le prophete ti incite banla pour faire
Swadaqabh.

Li permissible pour ene madame embellir-li avec bijoux, méme quand li pe sorti en
dehors so lacaze, a condition qui li cachiette sa bijoux la.

Li permissible pour qui ene madame faire Swadaqgah avec so bijoux, sans mettre
so missier au courant de sa.

Bilaal ti proche avec le prophete; li ti ensemble avec le prophete jour Eid,
moment qui le prophete ti alle faire ene Wa’ez avec bans madames.

Ibn Abbaas ti bien proche avec le prophete, li ti le cousin du prophete.

Quand le prophéte ti mort, Ibn Abbaas ti encore jeune ; li ti ena apeupres 13 ans.

A I'occasion de Eid, quand le prophéte fine alle coté bans madames, lbn Abbaas ti
ensemble avec li, soit a cause qui li ti encore petit, oubien a cause qui li ti ena ene
considération spéciale aupres du prophéte.

Cequi ene zenfant rapporté depuis prophéte, nous accepté sa aussi comme
Hadiith du propheéte.

Ene zenfant bien capave mémorise Hadiith du prophete.

Bans Taabeiin ti pe pose bans Swahaabah question a propos les Sunnah du
prophéte.

Hadiith 56

Rapporté par Ibn Umar :

[ Le prophete ti pé vine Masjid Qubaa a pied ou lor so monture et li ti pé faire
deux Rakaat.]

f

(BUKHARI 6781, ABU DAOUD 1744)

Rapporté par Abdullaah lbn Diinaar :

JE £ P T R SR B SR> P TV B NN g%
IS 4l wa o 80 &30 Jeas O3 il AT A ST O i B O
S
[ Ibn Umar ti pe vine Masjid Qubaa chaque semaine et li ti pe dire :
“Mo fine trouve le prophéte vine sa Masjid la chagque semaine.”]
(MUSLIM 3461)

Le prophéte dire :

[ Celui qui faire Wudu dans so lacaze, li vine Masjid Qubaa et |i faire ene Swalaat

dans sa Masjid la, li gagne Thawaab ene Umrah.]
(IBN MAAJAH 1402)

Dans ene |'autre Riwaayah, le prophéte dire :

- A

[ Swalaat dans Masjid Qubaa c’est comme ene Umrah.]

(TIRMIZI 1/104)

Sa’d Ibn Abi Waqgaas dire?

[ Si mo faire deux Rakaat dans Masjid Qubaa, sa |i plus cher a moi qui mo alle
Bayt-ul-Maqdis deux fois. Si banla ti conné qui (récompense) ena dans Masjid

Qubaa, banla ti pour voyage par chameaux pour alle vers li.]
(TAARIIKH-UL-MADIINAH, ADWAA-UL-BAYAAN)

Explication

Parmi bans places dans la ville de Madiinah qui reliés avec le prophete, nous
gagne Masjid Qubaa.

Masjid Qubaa li trouve dans le sud de Al-Masjid-un-Nabawi.

Masjid Qubaa li le premier Masjid qui fine étre construit a Madiinah ; quand le
prophéte ti faire Hijrah et li ti arrive Madiinah, li ti arréte a Qubaa, cote Banu Amr
Ibn Awf pendant 13-19 nuits, et c’est pendant so séjour a Qubaa qui bans
musulmans ti construire sa Masjid la.

Masjid Qubaa li mentionné dans Al-Qur-aan (S 9 V 108), en tant qu’ene Masjid qui
fine étre construit lor Tagwaa.

Ene Masjid, pour qui nous attache ene pratique particuliere avec li, nous bizin ena
ene preuve spécifique lor la, sinon nous pour tombe dans Bid’ah.

Malgré qui Masjid Qubaa ena ene valeur spéciale, nous pas gagne droit voyagé
pour alle faire Swalaat dans sa Masjid la, parcequi c’est pour alle faire Swalaat
juste dans trois Masjid qui li permissible voyager.

*® Dans Fat-hul-Baari, Ibn Hajar dire qui so Sanad authentique.

Masjid Qubaa, Sunnah qui attaché avec sa Masjid 13, pour celui qui déja dans
Madiinah :
Nous dérangé, nous vine faire deux Rakaat dans sa Masjid |a.
Méme si ena pour marcher pour arrive jusqu’a sa Masjid 1a, nous marché
nous allé.
Si li possible, chagque semaine, nous alle faire deux Rakaat dans sa Masjid
la.

Li Sunnah pour fini faire Wudu depuis cote nous pe resté, pour nous alle faire sa
deux Rakaat la dans Masjid Qubaa.

Vertu alle faire deux Rakaat dans Masjid Qubaa c’est nous gagne récompense
d’ene Umrah.

Sa récompense la li pour celui qui sorti depuis cote li pe resté, avec I'intention alle
faire Swalaat dans sa Masjid la.

Sa récompense la li pour celui qui alle faire Swalaat dans sa Masjid la, n’importe
qui I’heure qui sa pe possible pour li.

Sa récompense la li pour celui qui alle faire deux Rakaat dans sa Masjid la. Sa pas
veut dire qui celui qui alle faire plus qui deux Rakaat, sa récompense la pour

multiplié pour li.

Vertu alle faire deux Rakaat dans Masjid Qubaa li pas juste pour les habitants de
Madiinah, mais li pour chaque personne qui alle visite Madiinah.

Celui qui dans Madiinah, si li oulé alle faire deux Rakaat dans Masjid Qubaa,
plusieurs fois depuis so I’'hotel, li gagne droit.

Pas ena narien qui dire qui aprés sa deux Rakaat la dans Masjid Qubaa, li
recommandé faire Du’aa la-bas.

Ene parmi bans principes du prophéte c’est faire cequi facile; si ena ene
transport, nous servi li, nous pas donne-nous la peine pour marcher.

Si pour mettre ene Sunnah en pratique, nous pe bizin faire ene ti-sacrifice, nous
faire li.

Si ene personne limite-li 3 mettre Sunnah en pratique, sa pour protege li contre
Bid’ah.

Vertu de Ibn Umar, en tant qu’ene Swahaabi qui ti pe faire zeffort mettre
maximum Sunnah en pratique.

Hadiith 57

Rapporté par Urwah Ibnuz-Zubayr :

[ Aaishah ti dire a Abdullaah Ibnuz-Zubayr :
« To enterre moi ensemble avec mo bans compagnes. Pas enterre moi ensemble
avec le prophete, dans mo lacaze, car mo peur attention qui bans dimounes flatte

moi (par sa). »]
(BUKHARI 7327)

Explication

Le prophete fine ena neuf épouses a la fois. Sa c’est ene quitechose
particulierement a li, car ene musulman pas gagne droit ena plus qui quatre
épouses a la fois.

Madiinah c’est I'’endroit cote ena Qabr du prophéte et so deux compagnons la-
bas, dans la chambre de Aaishah.

Madiinah c’est I’endroit cote ena Qabr du prophéte so bans épouses la-bas, dans
Qabrastaan Bagqii’.

Abdullaah Ibnuz-Zubayr li le fils de Az-Zubayr Ibnul Awwaam et Asmaa’ Bint Abi
Bakr, et alors, li le neveu de Aaishah. Aaishah pas ti ena zenfant, et alors, i ti
mettre so Kunyah Ummu Abdillaah, en tant que Khala de Abdullaah Ibnuz-Zubayr.

Li important ene dimoune faire Waswiyyah en cequi concerne bans quitechoses
qui li ti souhaité qui sa étre accomplit apres so la mort.

Ene madame so Dafan, li meilleur qui c’est so Mahram qui faire sa.

Normalement nous pas enterre ene dimoune dans so lacaze, mais a cause qui le
prophéte fine étre enterré dans la chambre de Aaishah, li ti permissible enterre
les autres ensemble avec li.

Ene parmi bans qualités qui |li important nous développé dans nous c’est
I"humilité.

Aaishah pas fine content pour qui bans dimounes reste flatte li aprés so la mort en
disant qui li meilleur parmi bans Swahaabah, aprés Abu Bakr et Umar, et alors, li
fine demande pour qui li étre enterrée dans Bagii’, ensemble avec le reste bans
épouses du prophete.

Ene personne bizin cherche protection contre Fitnah d’étre flatté.

Hadiith 58

Rapporté par Urwah Ibnuz-Zubayr :

[ Umar Ibnul Khattwaab (23 H) ti faire demande Aaishah (58 H) :

« Permettre-moi étre enterré ensemble avec mo deux compagnons ! »
Aaishah fine dire :

« Oui, serment lor Allaah. »

(Avant sa), si quicaine parmi bans Swahaabah ti pe faire sa demande la avec
Aaishah, li ti pe dire :
« Non, serment lor Allaah, jamais mo pour préfere quicaine lor moi-méme, pour

étre enterrée cote banla ! »]
(BUKHARI 7328)

Rapporté par Amr Ibn Maymoun :

[(Quand Umar ti étre poignardé), li fine dire a so garcon Abdullaah :
“Alle cote Aaishah, maman de bans Mu’min, dire (li) : Umar pe faire ou Salaam.
Pas dire : Chef de bans musulmans, car azordi mo n’est plus ene chef pour bans
musulmans. Dire li : Umar pe demande ou la permission pour qui li étre enterré
ensemble avec so deux compagnons!”

Abdullaah Ibn Umar fine faire Salaam, li fine demande permission et ensuite li fine
rentre cote Aaishah. Li fine trouve Aaishah pe assizé pe pleuré.

Abdullaah fine dire (li) :

“Umar lbnul Khattwaab pe faire ou Salaam et li pe demande ou permission pour
qui li étre enterré ensemble avec so deux compagnons.”

Aaishah fine répondre :

“Mo ti content sa place la pour moi, mais azordi mo pour prefére donne sa place
la a li qui mo garde li pour moi!”

Quand Abdullaah Ibn Umar fine vini, quicaine fine dire :

“Voila Abdullaah Ibn Umar fine vinil!”

Umar fine dire :

“Léve moil”

Ene personne fine faire li appuye avec li et Umar fine demandé :
“Qui nouvelle ena avec toi?”

Abdullaah fine dire :

“Cequi ou content, 6 Amiir-ul-Mu’miniin. Li fine donne la permission!”

Umar fine dire :

“Alhamdulillaah. Pas ti ena narien qui ti pe plus tracasse moi qui sa. Quand mo
mort, charriez moi (jusqu’a la-bas), ensuite faire Salaam et dire :

‘Umar Ibnul Khattwaab pe demande permission!’

Si li permettre moi, ameéne moi jusqu’a en-dans, et si li refusé, retourne moi vers
Qabrastaan de bans musulmans.”

Ensuite Ummul-Mu’miniin, Hafswah fine vini et bans madames fine vine ensemble
avec li. Quand nous fine trouve bans madames la, nous fine levé (nous fine sorti)
et Hafswah fine rentre cote Umar et li fine pleuré pendant ene moment. Ensuite

bans zommes fine demande permission, et alors, Hafswah fine rentre dans ene

zotte I’entrée. Nous ti pe entendre so pleuré depuis sa I'entrée la.]
(BUKHARI 3700)

Explication
Bans Swahaabah ti ena grand I'amour pour le prophéte.
Bans Swahaabah ti content pour étre enterrés pres avec le prophete.
Aaishah ti pe souhaite qui li étre enterrée prés avec le propheéte.
Raisons pour lesquelles bans Swahaabah ti content pour étre enterrés pres avec le

prophete :
e ('était ene facon exprime zotte I'amour pour li.

e (’était ene I'honneur qui zotte ti pe souhaite gagné, car Allaah pas pour
laisse n’importe qui sanla étre enterré pres avec So prophéte.

e ('était ene I'avantage qui zotte ti pe cherché, I'avantage bénéficié Du’aa
de beaucoup dimounes qui pour vine faire Ziyaarat Qabr du propheéte.

Ene dimoune gagne droit refuse partage ene quitechose qui li possédé, si li pe
garde sa pour qui li-méme li jouir de sa.

Aaishah ti ena grand I’estime pour Umar.
Aaishah ti conné qui Umar ena ene grand I'amour pour le prophete.

Donne a Amiir, le respect qui li mérité, sa li parmi bans I'enseignements de nous
Deen.

Si Allaah fine choisir pour qui Abu Bakr et Umar étre enterrés pres avec So
prophéte, sa li ene preuve qui Allaah fine satisfait avec sa deux personnes la.

D’aprés Haddith 58, Aaishah fine céde so place a Umar, et d’aprés Haddith 57,
Aaishah fine demande pour pas étre enterrée pres avec le prophéte. Peut-étre qui
apres qui Umar ti étre enterré la-bas, ti reste ene place pour qui ene 'autre étre
enterré la-bas, et c’est lerla qui Aaishah ti faire sa demande la.

Hadiith 59

Rapporté par Anas :

[ Le messager d’Allaah ti pe faire Swalaat Asr et ensuite li ti pe arrive Awaali dans

ene moment qui soleil ti encore haut (dans le ciel).]
(BUKHARI 7329)

Apreés cite sa Hadiith la, le narrateur Younus dire qui Awaali ti dans ene distance

de trois ou quatre miles depuis Masjid Nabawi. Ene mile dans Hadiith li apeuprés
1866 metres.

Rapporté par Anas :

[ Le messager d’Allaah ti pe faire Swalaat Asr pendant qui soleil ti haut et vivant

(fort). (Apres Swalaat), ene personne ti pe capave alle Awaali, et quand li ti pe

arrive cote banla, soleil ti encore haut (dans le ciel).]
(BUKHARI 517)

Explication

Parmi bans quartiers de Madiinah qui ti connu dans I'’époque du prophete, nous
gagne Al-Awaali qui trouve dans le sud de Madiinah.

Parfois le prophete ti pe alle dans les différents quartiers de Madiinah.

L’lslaam fine attache I'heures de bans Swalaat avec mouvement du soleil dans le
ciel, ene quitechose qui li facile pour tous dimounes.

D’aprés Qur-aan/Hadiith, soleil li ene créature qui en mouvement, nonplus qui li
emplace.

L’'heure Asr li rentre quand 'ombrage de chaque quitechose vine méme longueur
avec li, et alors, quand la journée longue, ena ene assez longue moment entre Asr
et Maghrib.

Li Sunnah pour faire Swalaat Asr dans so premier I’heure.

Swalaat, nous accomplir li dans Masjid, méme si nous ena pour marche unpeu
pour arrive jusqu’a Masjid.

Celui qui faire zeffort pour faire so Swalaat dans Masjid, couma sa ti I’habitude du
prophéte, sa protége li contre bans Fitnah de Shahawaat et Shubuhaat aussi.

Nous bizin comprend Hadiith, d’aprés significations de bans termes aupres de
bans Swahaabah, pas d’apreés significations de bans termes auprés de bans Khalaf.

Bans qui dire qui aprés Asr ena Sunnah a accomplir, banla dire qui sa Sunnah la li
étre accomplit quand soleil encore haute dans le ciel.

Hadiith 60

Rapporté par As-Saa-ib Ibn Yaziid :

[ Swaa’ (so quantité) dans I'’époque du propheéte ti ene Mudd ene tiers, d’apres

zotte Mud qui zotte servi actuellement. Banla fine ajouté la-dans.]
(BUKHARI 7330)

Rapporté par As-Saa-ib Ibn Yaziid :

[ Swaa’ (so quantité) dans I'époque du prophéte ti ene Mudd ene tiers, d’apres
zotte Mudd qui zotte servi actuellement. Banla fine ajouté la-dans, dans I'époque

de Umar Ibn Abdil Aziiz.]
(BUKHARI 6712)

Rapporté par Naafi’ :

[ Ibn Umar ti pe donne Zakaat Ramadwaan, d’aprés Mudd du propheéte, le premier

Mudd. Pour Kaffaarat-ul-Yamiin, li ti pe donne d’aprés Mudd du prophete.]
(BUKHARI 6713)

Explication

Ena deux fagons mesure ene nourriture qui nous pe vendé, soit nous mesure li par
so poids oubien nous mesure li d’apres cequi ene récipient spécifique capave
contenir. Si nous pe mesure li dans premiere fagon 1a, nous servi le verbe (u;4), et si

nous pe mesure li dans deuxieme facgon 13, nous servi le verbe (J\f)30

*® Allaah fine faire mention de sa deux facons mesurer la, dans $ 83 V 3 : (&y. 45 i 4 J8).

Dans I'époque du prophete, ene récipient qui ti pe servi pour mesure bans
nourritures c’était Swaa’ qui ti égale a quatre Mudd. Ene Mudd c’est quantité qui
ene personne capave charié avec so deux la mains.

Dans I'lslaam, ena certaines la lois qui attachés avec Swaa’, comme par exemple,
tire Zakaat Fitr en 1 Swaa’ nourriture.

Aprés la mort du prophéte, Banu Umayyah ti agrandit le Swaa’ ; au lieu qui ene
Swaa’ ti 4 Mudd, li ti vine (4x1}5) 5% Mudd. Certains dire qui raison pour laquelle
Swaa’ ti étre agrandit c’est parcequi nourritures qui vine en abondance sa
I'époque-la.

Swaa’ qui fine étre agrandit, |li pas ene probléme nous servi li dans nous bans
transactions entre nous, mais dans bans la lois de I'lslaam, nous retourne vers
Swaa’ du prophete.

Hadiith 61

Rapporté par Anas lbn Maalik :

[ Le messager d’Allaah ti dire :

« O Allaah, mettre bénédiction pour banla, dans zotte mesure, mettre bénédiction
pour banla, dans zotte Swaa’ et Mudd. »... en faisant référence a bans habitants

de Madiinah.]
(BUKHARI 7331)

Rapporté par Abu Hurayrah :

[ Banla ti pe améne bans premiers fruits (au commencement rapport) au
messager d’Allaah, et alors, li ti pe dire :

“O Allaah, mettre Barakat pour nous, dans nous Madiinah, dans nous bans fruits,
dans nous Mudd, et dans nous Swaa’, ene Barakat ensemble avec (encore) ene
Barakat.”

Ensuite li ti pe donne (sa fruit [a) a plus petit zenfant qui ti présent cote li.]
(MUSLIM 2438)

Explication

Le prophéte ti content la ville de Madiinah, et alors, I'amour pour Madiinah li
forme partie de nous Imaan.

Le prophete ti faire Du’aa pour qui Allaah mettre Barakah dans Madiinah, et alors,
tous les temps pour ena Barakah dans Madiinah.

Barakah qui le prophéte ti demande Allaah pour metter dans Madiinah c’est
Barakah dans so bans fruits et aussi cequi mesure bans fruits et bans nourritures
la-dans.

Dans sa bans quitechoses la, le prophéte ti faire Du’aa pour qui Allaah mettre
double Barakah dans Madiinah, en comparaison avec Barakah qui ena dans
Makkah.

Est-ce qui Barakah qui le prophete fine demande Allaah pour metter dans
Madiinah |i applique juste lor Mudd qui ti existe dans so I'époque oubien li
applique lor n‘importe qui Mudd qui les habitants de Madiinah pour servi ? Li
paraitre qui li applique lor n‘importe qui Mudd qui les habitants de Madiinah pour
servi.

Le prophete, pendant qui li ti vivant, tous les temps li fine faire Du’aa avec Allaah.
Celui qui apres la mort du prophete, li faire so bans Du’aa avec le prophéte, en
réalité, li fine tombe dans Shirk.

Bans Swahaabah ti pe honore le prophéte.

La plantation li ene parmi bans moyens pour cherche nous Rizq lor sa la terre la.

Faire le coeur d’ene zenfant content, sa li ene Sunnah du prophete.

Hadiith 62

Rapporté par Abdullaah Ibn Umar :

[ Bans juifs ti ameéne cote le prophete, ene zomme et ene madame (parmi banla)
qui ti commettre Zinaa. Le propheéte fine ordonne pour lapide les deux, prés avec
place cote ti pe pose Janaazah, cote Masjid.]

i

(BUKHARI 7332)

Rapporté par Ibn Umar:

i

[ Bans juifs ti ameéne cote le prophéte, ene zomme et ene madame parmi banla
qui ti faire Zinaa. Le prophéete fine ordonne pour lapide les deux, prés avec place
cote ti pe faire Swalaat Janaazah, cote Masjid.]

(BUKHARI 1329)
Rapporté par Abdullaah Ibn Umar :

[ Banla ti ameéne ene juif et ene juive cote le messager d’Allaah qui les deux ti
arrivé commettre Zinaa. Le messager d’Allaah fine alle jusqu’a cote certains juifs
et li fine demande (banla) :
« Qui zotte trouve (ena comme la loi) dans Tawraah concernant celui qui arrivé
commettre Zinaa ? »

Banla fine répondre :
« Nous noircit zotte figures, nous faire banla monte lor ene monture, nous faire
sanla so figure dans ene direction qui contredire figure l'autre la, et nous faire

banla circuler (dans la ville). »

Le prophéte fine dire (banla) :

« Améne Tawraah, si zotte bans véridiques ! »

Banla fine ameéne Tawraah, zotte fine lire li, et quand zotte fine arrive cote Aayat
qui pe cause concernant lapidation, le jeune qui ti pe lire, li fine pose so la main
lor verset qui pe cause concernant lapidation, et li fine lire cequi avant |li et cequi
apres li.

Abdullaah Ibn Salaam qui ti ensemble avec le messager d’Allaah, li fine dire i :

« Ordonne li pour leve so la main. »

Sa jeune la fine léve so la main, et voila qui embas so la main ti ena verset qui pe
cause concernant lapidation.

Alors, le messager d’Allaah fine ordonne pour lapide les deux.]
(MUSLIM 1699)

Rapporté par Abdullaah lbn Umar :

[ Les deux ti étre lapidés cote le pavage (entre Masjid et bazar). Mo fine trouve juif

la fine jette li-méme lor madame la.]
(BUKHARI 6819)

Rapporté par Muhammad Ibn Abdillaah:

[ Nous ti pe assize dans la cour Masjid, cote ti pe pose bans Janaazah, et le

messager d’Allaah ti pe assize parmi nous.]
(AHMAD 22493)

Explication

Dans I'époque du prophéte, ti ena bans juifs qui ti pe vivre dans la ville de
Madiinah.

Bans juifs c’est bans dimounes qui fine gagne la connaissance a travers Tawraah
qui ti révélé a Mousaa, mais banla fine préfere suivre fausseté au lieu la vérité.

Bans juifs c’est bans dimounes qui fine falsifié zotte livre Tawraah, par enléve
depuis la-dans, bans versets qui pas correspondre a zotte désirs.

Ene dimoune capave ene plus grand savant, mais sa pas veut dire qui li ene pieux
ou ene quicaine qui lor le chemin droit.

Malgré qui majorité bans juifs fine préfere I'égarement, fine ena certains qui fine
préfere la guidance.

Parmi bans juifs qui fine gagne I'honneur pour accepter I'lslaam a travers le
prophéte, nous gagne le savant Abdullaah lbn Salaam.

Malgré qui bans juifs fine falsifié Tawraah, fine ena certaines vérités la-dans qui
banla pas fine réussi cachiette.

Parmi bans la lois d’Allaah qui bans juifs fine essaye cachiette c’est lapide celui qui
arrivé commettre Zinaa, si li ti déja marié.

La lapidation li pas ene nouvelle loi qui c’est juste dans la Sharii’ah de Muhammad
g qui fine ena li.

Zinaa li Haraam, sa li pas ene la loi qui c’est juste dans la Sharii’ah de Muhammad
# qui fine ena li, mais li fine considéré Haraam dans la Sharii’ah de tous bans

prophétes.

Dans ene |'état islamique, celui qui pe mérite ene punition, li étre punit, méme si li
pas ene musulman.

L'application de bans peines islamiques, c’est le chef de bans musulmans qui
responsable de sa.

La lapidation li étre appliqué dans ene place public.

Dans |I"époque du prophéte, ti ena ene place spéciale en dehors Masjid cote ti pe
faire Swalaat Janaazah.

Le prophéte ti ene analphabeéte.

Le prophéte jamais ti possede la connaissance de Ghaib. Sa quitechose la, méme
bans Kuffaar de so I’époque ti conne sa.

Quand bans juifs fine vine avec sa cas de Zinaa la cote li, li ti capave juste applique
la loi Allaah lor banla, mais au lieu sa, le prophete fine faire banla vine lire cequi

ena dans Tawraah, afin qui li faire banla réaliser qui zotte pe cachiette la vérité.

Pitié li dans I'instinct de I’homme. Méme celui qui dans certains péchés, bizin ena
ene tigit pitié dans so le coeur.

Facon qui bans Kuffaar marié entre zotte, nous considére sa comme Nikaah de
zotte part, méme si banla pas faire li d’apres nous la loi.

La justice li faire nous respecter la loi Allaah. Celui qui fine ena I'injustice dans li, sa
faire li contredire la loi Allaah.

Ene personne qui nous ena confiance lor li, so parole ena poids, méme si li seul.

Hadiith 63

Rapporté par Anas lbn Maalik :

[(Ene fois pendant qui pe retourne Madiinah), quand Uhud fine vine visible au
messager d’Allaah (depuis ene distance), li fine dire :

« Sa c’est ene montagne qui content nous, et nous (aussi) nous content li. O
Allaah, certainement lbraahiim fine considére Makkah sacré, et moi, mo pe

considére cequi entre les deux régions pierreuses de Madiinah sacré. »]
(BUKHARI 7333)

Le prophéte dire :

[ Uhud li ene montagne qui content nous et nous content li.]
(BUKHARI 1482)

Rapporté par Anas lbn Maalik :

[ Le messager d’Allaah fine retourne depuis Khaybar. Quand li fine trouve Uhud, i
fine dire :
« Sa c’est ene montagne qui content nous et nous content li ! »

Quand depuis ene hauteur li fine trouve Madiinah, li fine dire :
« O Allaah, mo pe considére cequi entre so deux régions pierreuses sacré, pareille

couma lbraahiim fine considere Makkah sacré ! »]
(AHMAD 13525)

Dans ene Riwaayah faible, li mentionné :

[ Uhud li content nous, et nous content li. Li ene montagne parmi les montagnes

de Jannah.]
(AL-MU’JAM-UL-KABIIR 17/18/19, S.D 5490)

Explication

Pendant 10 ans qui le prophete fine habite a Madiinah, li fine faire bans voyages
cote li fine sorti depuis Madiinah.

La ville de Madiinah li sacré pareille couma Makkah li sacré®

3! Réfere 3 Hadiith 37.

Cequi Haraam dans la ville sacrée de Makkah, sa pas applique exactement lor la
ville de Madiinah. Par exemple, li Haraam pour qui ene Kaafir rentre dans Makkah,
mais dans Madiinah li pas Haraam.

Le propheéte so le coeur ti attaché avec la ville de Madiinah. Quand li ti pe retourne
depuis ene voyage et de loin li ti pe trouve montagne Uhud, li ti pe exprime so la
joie.

Le prophete pas ti juste content Madiinah, mais li ti content montagne Uhud
aussi.

Uhud li ene montagne qui content bans Mu’min.

Nous bizin ena la conception qui ene montagne li ene créature d’Allaah qui ena
sentiment, li comprend et li faire Tasbiih d’Allaah.

Signe Imaan d’ene personne c’est qui li content la ville de Madiinah et montagne
Uhud, car par sa, li pe montré qui li content cequi le prophéte ti content.

Malgré qui le prophéte et so bans Swahaabah ti content Uhud, personne pas ti pe
alle monte lor la. Exprime nous I"lamour pour Uhud par alle monte lor I3, sa li ene
Bid’ah.

Hassan Daddou — le grand savant de bans Hizbi — dire qui Uhud li considéré
comme ene Swahaabi. Pour réfute li, certain Sheikh fine dire : Sa implique alors
qui nous tous nous bans Taabe'iin.

Hadiith 64

Rapporté par Sahl Ibn Sa’d As-Saa’idi :

[ Entre muraille Masjid qui ti dans direction Qiblah et Mimbar, ti ena ene distance

pour qui ene Shaah (mouton) traversé.]
(BUKHARI 7334)

Rapporté par Sahl lbn Sa’d :

[ Entre place cote le messager d’Allaah ti pe faire Swalaat et muraille, ti ena

I’espace pour qui ene mouton traversé.]
(BUKHARI 466)

Explication
Swalaat li ene Ibaadat qui nous accomplir li par faire face a Qiblah.
Dans I’époque du prophéete, pas ti ena Mihraab dans Masjid du prophéte.

Dans Masjid du propheéte, ti ena ene Mimbar lor lequel li ti pe déboute pour faire
Khutbah oubien li ti pe assizé pour faire bans explications.

Mimbar du prophéte pas ti collé avec muraille qui par devant, mais ti ena ene
I’espace entre les deux pour qui ene mouton traversé.

Le prophete ti pe déboute pour faire Swalaat a coté so Mimbar, et alors, quand li
ti pe alle dans Sajdah, I'espace qui ti pe ena entre so la téte et muraille c’est
I’espace pour qui ene mouton traversé.

Quand nous faire Swalaat, nous prend ene Sutrah, et li Sunnah pour coster-nous
avec sa Sutrah la.

Hadiith 65

Rapporté par Abu Hurayrah :

[ Le messager d’Allaah fine dire :
« Lieu qui trouve entre mo lacaze et mo Mimbar li ene jardin parmi bans jardins

de Jannah. Mo Mimbar li lor mo Hawd (bassin). »]
(BUKHARI 7335 & 1120)

D’aprés ene Riwaayah, Hadiith la li rapporté comme suite :

[ Lieu qui trouve entre mo Qabr et mo Mimbar li ene jardin parmi bans jardins de

Jannah.]
(AHMAD 11610)

Ibn Taymiyyah (728 H) dire :

[ Le terme “mo Qabr” li pas dans As-Swabhiih, car sa I'époque la pas ti ena aucun
Qabr (la-bas).]

(M. FATAAWAA 27/325)

Dans aucun Riwaayah authentique de sa Hadiith |a, pas fine faire mention de
Qabr. Raison pour laguelle certains fine arrivé rapporte sa Hadiith la en se servant
du mot “Qabr” au lieu de “lacaze”, c’est parcequi zotte fine base lor cequi zotte ti
pé témoigné dans zotte I'époque.

Explication

Allaah Li donne valeur 3 moment ou place qui Li oulé. Parmi bans places qui Allaah
fine donne valeur c’est Masjid du prophete. Et dans Masjid du prophéte, place qui
Allaah fine donne ene valeur spéciale c’est place qui connu comme Rawdwah
(Lieu qui ti trouve entre lacaze du prophéte et so Mimbar).

Lacaze du prophéte ti cote so Masjid méme.
Mimbar du prophete ti pres avec so lacaze.

Le prophete fine considére sa place la comme ene jardin de Jannah, et alors, nous
aussi nous bizin donne a sa place la, sa méme considération la, c.a.d., li ene boute
depuis Jannah et li pour déplacé depuis lor la terre pour qui li re vine ene jardin
dans Jannah.

Certains fine dire qui par sa Hadiith la, le prophéte pe ordonne nous pour
respecter sa place la, par pas faire aucun tapage la-bas et aucun action inutile.

Certains fine dire qui par sa Hadiith I3, le prophéte pe faire nous conné qui ena
Rahmat Allaah qui descendre la-bas en quantité.

Certains fine dire qui par sa Hadiith 13, le prophéte pe ordonne nous pour faire sa
place la vine ene jardin de Jannah, par alle faire Zikr et Swalaat la-bas.

Swalaat Faraz, au lieu dans Rawdwah, li meilleur nous alle faire li dans premier
Swaf.

Quand ene Mu’min faire Ibaadat Allaah, li gagne ene plaisir par sa Ibaadat la.

Le jour du Qiyaamah, le prophéte pour gagne ene Hawd (bassin) dans le tribunal
d’Allaah. Li pour donne so Ummat pour boire depuis sa bassin la.

Mimbar du prophéte qui ti dans so Masjid, sa pour cote so Hawd, le jour du
Qiyaamah.

Le prophéte pour adresse so Ummat depuis lor so Mimbar, le jour du Qiyaamah.

Dans Jannah, ena plusieurs jardins de différents grades.

| Hadiith 66

Rapporté par Naafi’ :

[ Abdullaah Ibn Umar dire qui le prophéte ti faire ene le course entre bans chevals.
Bans chevals qui fine amaigrit®®, zotte distance c’était depuis Hayfaa’ jusqu’a
Thaniyyat-ul-Wadaa’, bans chevals qui pas fine amaigrit, zotte distance c’était
depuis Thaniyyat-ul-Wadaa’ jusqu’a Masjid Bani Zurayq.

Abdullaah Ibn Umar ti parmi bans qui ti participe dans sa le course la.]
(BUKHARI 7336)

32 . P . s . e , P
Par donne li mangé en quantité au commencement et ensuite diminué so mangé.

Rapporté par Abdullaah lbn Umar :

[ Le prophéte ti faire ene le course entre bans chevals qui fine amaigrit, depuis
Hayfaa’ jusqu’a Thaniyyat-ul-Wadaa’. Li ti faire ene le course entre bans chevals
qui pas fine amaigrit, depuis Thaniyyat-ul-Wadaa’ jusqu’a Masjid Bani Zurayq.....
Mo ti parmi bans qui ti participe dans sa le course la.]

Sufyaan Ath-Thawri (161 H) dire :

[ Entre Hayfaa’ jusqu’a Thaniyyat-ul-Wadaa’, ena cing ou six miles. Entre

Thaniyyat-ul-Wadaa’ jusqu’a Masjid Bani Zurayq, ena ene mile.]
(BUKHARI 2868)

Explication

Parmi bans places qui ti connus dans I’'époque du prophete, dans Madiinah, c’est
Hayfaa’*? et Thaniyyat-ul-Wadaa’.

Parmi bans Masjid qui ti connus dans I’époque du prophéete, dans Madiinah, c’est
Masjid Bani Zurayq.

Li permissible attribué ene Masjid a ene tribu.

Parmi bans jeunes qui ti connus dans I'époque du prophéte, c’est Abdullaah Ibn
Umar.

L’Islaam fine encourage faire Jihaad et li fine ordonne>®* prépare-nous pour Jihaad.

L’Islaam pas fine enseigne nous pour enfonce dans Jihaad, sans préparation.

33 ,.,. ..
Li ti trouve dans le nord, en dehors Madiinah.
34 T , ; . .
L’ordre |a li adressé au gouverneur de bans musulmans, dans ene I’état islamique.

Ene meilleur préparation de Jihaad c’est qui ene personne li réserve ene cheval
qui li capave monte lor la pour li participe dans Jihaad.

Laguerre lor ene cheval li ene quitechose qui demande ene I'entrainement pour
sa.

Ene cheval qui fine étre réservé pour Jihaad, nous bizin nourrit li bien et entraine li
pour galope plus vite.

La compétition li ene quitechose qui ena so place dans nous Deen.

Compétition qui encouragé dans l'lslaam c’est compétition dans n’importe qui
quitechose qui sa pour aide nous dans Jihaad.

L'lslaam encourage le sport et compétition la-dans, si sa li ene moyen pour
prépare-nous pour Jihaad.

Le prophete, li-méme, li fine organise pour bans Swahaabah, compétition qui faire
lor cheval.

Ene facon motive bans dimounes pour n’importe qui bon quitechose c’est faire
banla rentre dans ene compétition dans sa quitechose la.

Si li important faire différence entre cheval qui maigre et cequi pas maigre, nous
comprend par sa qui faire différence entre celui qui fort et celui qui faible, sa li
ene principe de nous Deen.

L’Islaam pas condamne la distraction, aussi longtemps qui sa pas en contradiction
avec les enseignements de nous Deen.

Est-ce qui gagne droit mettre ene prix dans ene compétition sportive ?

Si sa prix la c’est pas ene quicaine parmi les participants qui pe mettre sa, li
permissible.

Si sa prix la c’est tous les participants qui pe mettre sa et ensuite ene seul parmi
banla qui pour gagne sa, li pas permissible.

Si sa prix la c’est ene parmi les participants qui pe mettre sa, li pas permissible,
sauf dans trois compétitions.

Le prophéte dire :

[ Ene somme d'argent dans ene jeu li pas permissible excepté dans compétition

fleche ou chameau ou cheval.]
(NASAAI 3588)

Si li dans I'avantage d’ene zanimau pour donne li mangé moins, nous diminué so
mangeé.

Hadiith 67

Rapporté par Ibn Umar :

[ Mo fine entendre Umar, lor Mimbar du prophéte.]
(BUKHARI 7337)

Explication

Ene zenfant li pas appelle so papa par so nom, mais li gagne droit prend nom de so
papa pour faire référence a li.

Dans nous langage créole, si ene quicaine dire Umar lbnul Khattwaab fine dire tel
zaffaire, sa li pas ene erreur. Li pas nécessaire dire Hazrat Umar.

Allaah fine honore Umar Ibnul Khatwwaab par faire li vine parmi les successeurs
de So prophete et déboute lor Mimbar de So prophéte.

Dans I'’époque de bans Salaf, c’est le Khaliifah qui ti pe faire Khutbah Jumu’ah et ti
pe dirige Swalaat Jumu’ah.

Mimbar so réle dans ene Masjid c’est servi li pour adresse bans Muswalli.
Sunnah du prophéte c’est faire Khutbah Jumu’ah lor Mimbar.
Li important porte attention a cequi le Khatwiib dire lor Mimbar.

Mimbar du prophéte, couma li ti été, li ti toujours existe dans I'époque de Umar.

Hadiith 68

Rapporté par Az-Zuhri :

[ As-Saa-ib Ibn Yaziid fine informe moi : « Mo fine entendre Uthmaan Ibn Affaan
adresse nous, lor Mimbar du prophete. »]

f

(BUKHARI 7338)

Rapporté par As-Saa-ib Ibn Yaziid :

[ Mo fine entendre Uthmaan Ibn Affaan pe dire : “Sa c’est mois qui zotte tire
Zakaat. Celui qui endetté, qui li acquitte so dette. Ensuite tire Zakaat de le reste de

zotte richesse.”]
(MUSWANNAF IBNABI SHAYBAH 2/414/10555)

Explication

Allaah fine honore Uthmaan Ibnul Affaan par faire li vine parmi les successeurs de
So prophete et déboute lor Mimbar de So prophete.

Li important rappelle bans dimounes pour tire Zakaat.

Ramadwaan c’est ene meilleur I'occasion pour faire bans bonnes actions.

Bizin pressé pour acquitte nous dette.

Ene personne ena ene quantité |'argent cote li qui sa fine atteindre Niswaab, mais
seulement li endetté dans ene tel fagon qui si li acquitte so dette, so I'argent pour
vine moins qui Niswaab. Dans sa cas-la, si sa I'argent la fine reste cote li pendant

un an au complet, li obligé tire so Zakaat. Si li fine acquitte so dette avant gagne
un an, pas ena Zakaat lor la.

Mimbar du prophéte, couma |i ti été, li ti toujours existe dans |'époque de
Uthmaan.

Dans commencement Ramadwaan, en I'année 654 H, Masjid du prophete ti prend
du feu, et alors, Mimbar du prophéte fine brulé.

Ibn Taymiyyah (728 H) dire :

[ Quant a dans nous I'époque actuel, Mimbar la fine brulé et Rummaanah® la pas

fine resté, mais cequi fine resté de sa Mimbar la c’est juste ene ti-boute du bois.]
(IQTIDWAA-US-SWIRAAT-IL-MUSTAQIIM 2/245)

Hadiith 69

Rapporté par Aaishah :

[ Ti pe mettre sa baquet la pour moi et pour le messager d’Allaah. Nous tous les

deux ti pe tire de I’eau (avec nous la mains) depuis la-dans (pour faire Ghusl).]
(BUKHARI 7339)

Rapporté par Utbah Ibn Abi Hakiim :

[ Mo fine demande Sulaymaan lbn Mousaa concernant ene personne guette
partie privée de so madame, et alors, li fine répondre :

“Mo fine demande Atwaa, et (Atwaa) fine dire qui li fine demande Aaishah, et
Aaishah fine dire :

* Ene quitechose pour attraper qui le Khatwiib pose la main lor la.

Moi et mo bien aimé (c.a.d., le messager d’Allaah), nous ti pe baigné depuis ene
seul récipient (qui ti entre moi et li), dans lequel nous ti pe mettre nous la mains,
ene aprés l'autre (pour tire de l'eau), et li ti pe mettre so la main avant moi,

jusqu’a qui mo ti pe dire : Quitte pour moi! Quitte pour moil!”]
(IBN HIBBAAN 12/390/5577, MUSLIM 758)

Rapporté par Aaishah :

[ Moi et le messager d’Allaah, nous ti pe Ghusl Janaabah, depuis ene seul
récipient, dans lequel nous ti pe mettre nous la mains, ene aprés I'autre (pour tire

de I'eau).]
(MUSLIM 321)

Explication

Le propheéte, en tant qu’ene humain, li ti ena bans épouses, et li ti pe satisfaire-li
avec so bans épouses.

La relation sexuelle li ena quitechose bien important qui aide pour préserve
I'amour et I'affection entre ene couple.

L'Islaam c’est ene religion qui mettre grand I'emphase lor la propreté, et ene
parmi so bans |'enseignements c’est garde nous le corps propre par prend ene
bain.

Parmi bans I'occasions cote li obligatoire prend ene bain c’est aprés relation
sexuelle.

Nous gagne droit servi de I'eau qui dans n’importe qui récipient, excepté si i
malpropre oubien fine gagne malpropreté la-dans.

Ene couple vivre en harmonie, sa li ene quitechose qui I'lslaam fine mettre grand
I'emphase lor la; chaque missier bizin faire zeffort comporte-li dans meilleur
facon envers so madame, chaque madame bizin faire zeffort comporte-li dans
meilleur fagon envers so misier.

Cequi forme partie de vivre en I’harmonie c’est qui ene couple prend zotte bain
ensemble.

Pendant qui pe baigné, li permissible causé.

Pas ena Awrah entre missier-madame ; ene missier gagne droit guette le corps de
so madame au complet, ene madame gagne droit guette le corps de so misier au
complet.

Li Sunnah servi tigit méme de I’eau pour faire Ghusl.

De I'’eau qui ene Junub fine mettre so la main la-dans, li toujours propre, méme si
c’est ene missier ou ene madame.

Hadiith 70

Rapporté par Anas :

[ Le prophéte ti faire ene I'alliance entre bans Answaar et Quraysh (Muhaajir),

dans mo résidence a Madiinah, et le prophete ti faire Qunout pendant ene mois,

en faisant Du’aa contre certains tribus de Banu Sulaym.]
(BUKHARI 7340)

Rapporté par Aaswim :

[ Mo fine demande Anas lbn Maalik :

“Est-ce qui ou fine apprendre qui le prophéte fine dire : Pas ena aucun I'alliance
dans I'lslaam ? »

Anas fine répondre :

« Pourtant le prophete ti faire ene l'alliance entre Quraysh (Muhaajir) et bans

Answaar, dans mo résidence. »]
(BUKHARI 2294)

Rapporté par Anas :

[ Li prophéte ti faire Qunout aprés Rukou’, pendant ene mois, li ti pe faire Du’aa

contre Ri’'l et Zakwaan.]
(BUKHARI 4094)

Rapporté par Anas :

[ Le messager d’Allaah ti faire Qunout pendant ene mois, aprés Rukou’, dans

Swalaat Fajr, li ti pe faire Du’aa contre Banu Uswayyah.]
(MUSLIM 1580)

Rapporté par Anas :

[ Les tribus Ri’l, Zakwaan, Uswayyah et Banu Lihyaan® fine vine cote le prophéte.

Banla fine prétendre qui zotte fine accepté I'lslaam et zotte fine demande certains
guides pour zotte peuples®’

Alors, le propheéte fine aide banla par 70 Answaar qui nous ti appelle banla “Al-
Qurraa”; sa bans Qurraa la ti pe ramasse du bois pendant la journée et zotte ti pe
faire Swalaat pendant la nuit.

% Certains dire qui la mention de Banu Lihyaan ici li ene erreur, parcequi banla pas ti vine
demande le prophéte pour envoye bans savants pour enseigne banla Deen, mais banla ti touye
I’équipe de Aaswim Ibn Thaabit qui le prophete ti envoyé lor ene mission. Le fait qui sa deux
événements ti dans méme l'intervalle et nouvelle de sa deux trahisons la ti arrive cote le prophete
dans méme la nuit, le prophéte ti pe faire Du’aa contre tous sa bans Kuffaar dans so Qunout.
37 . . . . sas . eme , ..

Li mentionné qui c’était dans mois Swafar, lor 4™~ année Hijri.

Banla fine apporte avec zotte sa 70 personnes la, jusqu’a qui quand banla fine

arrive cote puits Ma'ounah (entre Makkah et Usfaan), banla fine trahir sa bans
Qurraa la et zotte fine touye banla.

Alors, pendant ene mois le prophéte fine faire Qunout contre Ri’l, Zakwaan, et

Banu Lihyaan.]
(BUKHARI 2836)

Explication

Deux groupes musulmans faire ene I’alliance, sa li possible dans deux fagons :
Ene l'alliance qui repose lor le fanatisme envers certains et li exige
supporte I'injustice. Sa I'alliance la li Haraam.
Ene l'alliance qui repose lor la fraternité islamique qui englobe tous
musulmans et |i exige supporte seulement la justice. Sa I'alliance la li
permissibless.

Dans I'époque de Jaahiliyyah, ti pe ena bans l'alliances entre bans tribus, cote
chacun ti pe étre appelé pour supporte so allié, méme si li en tort et méme si li pe
faire I'injustice, et chacun ti pe rentre dans du bien de so allié.

Dans I'lslaam, nous pas faire bans l'alliances entre nous, parcequi la fraternité
islamique déja rassemblé nous. Mais vivre d’apres les implications de la fraternité
islamique, sa li obligatoire.

L'alliance qui I'lslaam fine condamné c’est I'alliance qui ti existe dans I'époque de
Jaahiliyyah. Quant a I'alliance qui Anas Ibn Maalik pe faire référence a sa, c’est ene
fraternité spécifique qui le prophete ti établir a Madiinah, entre bans Muhaajir et
bans Answaar.

Dans I'époque du prophete, bans habitants de Madiinah qui ti pe considérés
comme bans Answaar c’était les deux tribus Aws et Khazraj.

38 . . - ez . o . . R
Oubien nous dire qui li pas ena aucun utilité, a cause qui nous fraternité islamique li déja
implique sa I'alliance la.

Quand bans Muhaajir ti feque vine vivre dans Madiinah, banla ti pe faire face a
bans situations difficiles, et alors, pour soulage bans Muhaajir, le prophéte ti faire
ene l'alliance entre bans Muhaajir et bans Answaar, dans ene telle facon qui
chaque Answaari ti pe gagne ene Muhaajir spécifique qui li ti pe traite li comme so
frere.

Au commencement, d’apres l'alliance qui ti ena entre bans Muhaajir et bans
Answaar, chacun ti pe rentre dans du bien de so frére, ensuite sa la loi la fine
abrogé.

Anas Ibn Maalik, en tant qu’ene habitant de Madiinah, li ti ena so résidence cote li
et so famille ti pe habité.

L’alliance qui le prophete ti faire entre bans Answaar et bans Muhaajir, sa ti
déroule dans résidence de Anas Ibn Maalik.

Le prophéte ti pe alle dans les résidences de so bans Swahaabah.

Ene parmi bans reglements de Swalaat en Jamaat c’est qui Imaam li faire Qunout
Nawaazil, quand ena pour faire Du’aa en faveur de certains ou contre certains.

Qunout Nawaazil li pas ene quitechose qui nous faire li en permanence, mais nous
faire li quand ena bans incidents.

Si ene malheur pe duré, nous faire Qunout Nawaazil pendant toute longue durée
de sa malheur la.

Qunout Nawaazil, nous capave faire li dans tous les cing Swalaat, et nous capave
aussi faire li dans certains Swalaat sans le reste.

Certains tribus de Banu Sulaym qui le prophete ti faire Du’aa contre banla c’était
Ri’l et Zakwaan et Banu Uswayyah.

Raison pour laquelle le prophete ti faire Du’aa contre Ri’'l, Zakwaan et Banu
Uswayyah c’était parcequi banla ti faire la trahison envers certains savants parmi
bans Swahaabah et ti touye banla.

Raison pour laquelle le prophéte ti faire Du’aa contre Banu Lihyaan c’était
parcequi banla ti faire la trahison envers I'équipe de Aaswim Ibn Thaabit et
Khubayb Ibn Adi.

272




Bans Kuffaar reste comploter contre I'lslaam.

Ene Kaafir prétendre qui li ene musulman, sa c’est ene stratégie qui certains servi
pour essaye combattre |'lslaam.

Le prophéete pas ti possede la connaissance de Ghaib, parcequi si li ti conne Ghaib,
li pas ti pour envoye sa 70 Swahaabah la avec sa bans dimounes la pour qui banla
alle touye zotte.

Ene musulman bizin prend so précaution contre la trahison de bans Kuffaar.

La connaissance de Deen li éléve grade d’ene personne dans Dunyaa aussi bien
gue dans Aakhirah.

Travail li pas empéche ene personne apprendre so Deen.

Celui qui pe apprendre Deen, li bizin faire zeffort augmente Ibaadat Allaah dans so
la vie.

Swalaat-ul-Layl c’est ene meilleur Ibaadat dans I'lslaam.

La pauvreté li pas empéche ene personne ni pratique so Deen et ni apprendre so
Deen.

Méme qui sanla mort, I'lslaam pour reste toujours fort.
Du’aa nous faire juste avec Allaah.

Bans Kuffaar qui fine apporte du tort a bans musulmans oubien pe continué
apporte banla du tort, li permissible faire Du’aa contre banla.

Hadiith 71

Rapporté par Abu Burdah, le fils de Abu Sa’iid Al-Khudri :

-

[ Mo ti vine Madiinah. Abdullaah Ibn Salaam (43 H) fine joindre moi, et li fine dire
moi :
« Anous alle lacaze (cote moi), mo donne toi pour boire dans ene gobelet qui le
messager d’Allaah ti boire la-dans, et to faire Swalaat dans place cote le prophete
ti faire Swalaat la-bas. »

Mo fine alle avec li. Li fine donne moi pour boire Sawuq , et li fine donne moi
pour mange impeu tamme, et mo fine faire Swalaat dans place cote li faire

Swalaat.]
(BUKHARI 7341)

Rapporté par Abu Burdah :

[ Abdullaah lbn Salaam (43 H) t| dire moi : “Est-ce qui mo pas donne toi pour boire

dans ene gobelet qui le prophete ti boire la-dans?”]
(BUKHARI)

Rapporté par Abu Burdah :

-

[ Mo papa (Abu Sa’iid Al-Khudri) ti envoye moi cote Abdullaah lbn Salaam pour qui
mo alle apprendre avec li.
Quand mo fine vine cote i, li fine demande moi :

« Qui sanla toi ? »
Mo fine informe li qui sanla moi, et alors, li fine accueillir moi.

"
P2

** Ene nourriture qui préparé a partir la farine du blé et I'orge.

Mo fine dire li :
« Mo papa fine envoye moi cote ou pour qui mo pose ou bans questions et mo

apprendre avec ou. »]
(MUSWANNAF ABDIR RAZZAAQ 14653)

Explication
Bans Swahaabah qui ena grand I'amour pour le propheéte.

Beaucoup bans Swahaabah ti quitte Madiinah pour alle vivre dans bans les autres
I’endroits.

Bans Swahaabah ti pe faire Tarbiyah de zotte bans zenfants par mettre dans
banla, le désir pour apprendre Deen.

Li important nous apprendre nous Deen.

C’est avec dimoune qui ena la connaissance qui nous alle apprendre Deen ; nous
pas alle apprendre Deen avec n‘importe qui sanla.

Nous capave augmente nous connaissance par pose bans questions.
Celui qui pe vine apprendre Deen, nous honore li et nous accueillir li.

L’humilité du Swahaabi Abu Sa’iid Al-Khudri quand li pas fine trouve sa ene
probléeme pour envoye so garcon pour alle apprendre avec ene I'autre Swahaabi.

Abdullaah Ibn Salaam ti ene savant juif qui ti accepté I'lslaam avec le prophete.
Apres sa, li fine vine ene savant dans I'lslaam. Sa prouve nous so vertu et aussi
couma Allaah guide celui qui Li oulé.

Madiinah ti ene la ville qui méme apres la mort du propheéte, li ti rempli avec bans
savants, et alors, bans dimounes ti pe alle sa I'endroit la pour alle cherche la

connaissance la-bas.

Gobelet qui le prophete ti boire la-dans, bans Swahaabah ti pe honore sa gobelet
le et banla ti pe faire Tabarruk avec sa.

Ene place spécifique cote le prophéte fine faire Swalaat la-bas pour ene Swahaabi
spécifique, sa Swahaabi la ti pe honore sa place la.

Li nous devoir recevoir celui qui vine cote nous, sans qui nous donne-nous la peine
pour faire quitechose qui en dehors nous capacité.

Hadiith 72

Rapporté par Umar Ibnul Khattwaab :

[ Pendant qui le prophéte ti a Al-Aqiigq, li fine dire moi :
« Le soir ene quicaine ti vine cote moi depuis mo Rab. Li fine dire moi : Faire

Swalaat dans sa vallée bénie I3, et dire : Ene Umrah et ene Hajj / Ene Umrah dans

Haij. »]
(BUKHARI 7343)

Le prophete dire :

[ Le soir ene quicaine ti vine cote moi depuis mo Rab et |li fine dire moi : “Faire

Swalaat dans sa vallée bénie 1a.”]
(BUKHARI 1436)

Rapporté par Ibn Umar :

AR PRSI S VPP T T ;sj\ s o 5525\ 3

[ Pendant qui le prophete ti dans place cote li ti arrété pendant so voyage pour
reposer, dans Zul-Hulayfah, dans le fond de la vallée, (dans réve), li fine trouve qui
pe dire li :

« Certainement ou dans ene vallée (ene terrain plat cote ene cailloux) qui

Mubaarak. »]
(BUKHARI 2336)

Ibn Taymiyyah (728 H) dire :

[ Si li pe faire ene Swalaat Faraz, li rentre dans I'état lhraam tout de suite apres sa

Swalaat la. Sinon, pas ena ene Swalaat particulierement pour rentre dans |'état

lhraam.]
(M. FATAAWAA 26/109)

Ibnul Qayyim (751 H) dire :

ot. . 0% _o% ol _o PR T4 ﬂ?/ 055’)9/

[ Li pas rapporté depuis le prophéte qui li fine faire deux Rakaat pour rentre dans
I’état Ihraam, autre que Swalaat Zuhr Faraz qui li ti faire.]

n\

(ZAAD-UL-MA’AAD 2/101)

Explication

Lor 10°™ année Hijri, le prophete ti alle faire so Hajj en sortant depuis Madiinah,
samedi le 25 Zul-Qa’dah*, et li arrive Makkah dimanche le 04 Zul-Hijjah.

Hajj qui le propheéte ti accomplir li connu comme Hajjat-ul-Wadaa’'.

Quand le prophete fine sorti pour alle faire Hajj, li passe par la vallée Al-Aqiiq de
Zul-Hulayfah®!, et c’est dans sa place la qui i fine rentre dans I’état Ihraam.

Le prophete ti sorti depuis Madiinah, li fine passe ene nuit dans la vallée Al-Aqiiq
et ensuite lendemain li fine déplacé pour continuer so la route vers Makkah™*.

“sa I’année la ti ena seulement 29 jours dans Zul-Qa’dah.

o Appelle Zul Hulayfah par Abyaar Ali, suite a la conception qui Ali ti combattre bans Jinn dans sa
place la, sa li pas authentique. Référe a At-Taaj-Ul-Mukallal, Pg 173.

2 Rapporté par Anas :

[ Le messager d’Allaah fine faire Swalaat Zuhr en 4 Rakaat pendant qui nous ti avec li a Madiinah.
Ensuite li fine faire Asr en 2 Rakaat a Zul Hulayfah. Ensuite li fine passe la nuit (la-bas méme)
jusqu’a le matin.
Ensuite li fine monte (lor so monture) et/quand so monture fine déboute lor Al-Baydaa, li fine faire
éloge Allaah, li fine faire Tasbiih, li fine proclame So grandeur et ensuite li fine prononce Talbiyah

pour Hajj et Umrah.]
(BUKHARI 1450)

Pendant qui le prophéte ti pe passe la nuit dans la vallée Al-Aqgiiq, ene ange fine
informe li de vertu de sa vallée la.

Le prophéte pas ti possede connaissance de Ghaib, mais c’est a travers Wahi ou
information de bans anges qui li ti pe conne bans quitechoses.

Le prophete ti pe partage a so bans Swahaabah, la connaissance qui li ti pe
acquérir depuis Allaah.

Ene lieu spécifique, nous pas considere li Mubaarak (béni), excepté si ena preuve
lor la depuis Al-Kitaab Was-Sunnah.

La vallée Al-Aqiig li ene place Mubaarak qui si nous pe passe la-bas, li
recommandé nous faire deux Rakaat la-bas. Sa c’est cequi le prophete fine
enseigne nous, et alors, nous limite-nous a sa; nous pas alle cherche Barakat la-
bas dans facon qui nous oulé, comme par exemple, par passe la terre qui la-bas lor
nous figure.

Deux Rakaat qui le prophete ti faire dans la vallée Al-Aqiiq, certains Ulamaa dire
qui sa li rien a faire avec so lhraam, et alors, pas ena deux Rakaat spéciale qui nous
faire pour rentre dans I'état lhraam.

Hajj li ene Ibaadah qui ena trois fagons nous capave accomplir li : Tamattu’, Qiraan
et Ifraad.

Le prophete ti faire Hajj Qiraan : Ene Umrah dans Hajj, sans qui li ti sorti depuis
I’état Ihraam apres so Umrah.

Pour rentre dans I'état Ihraam, nous prononce avec nous la bouche, type de Hajj
qui nous pe alle faire. Sa li coumadire Takbiir pour rentre dans Swalaat. C'est pas

Niyyah pour rentre dans I'état lhraam.

Ene place cote personne pas pe habite la-bas et personne pas pe occupe li, li
permissible pour qui ene voyageur arréte la-bas pendant so voyage, pour reposer.

Ene place cote le prophéte fine recommande so Ummat pour faire Swalaat la-bas,
sa place la pas capave vine ene propriété privée pour ene individu particulier.

Hadiith 73

Rapporté par Abdullaah Ibn Diinaar :

[ Abdullaah Ibn Umar fine dire qui le prophéte fine mettre comme Migaat* pour
les habitants de Najd, Qarn-ul-Manaazil, pour les habitants de Shaam, Juhfah, et
pour les habitants de Madiinah, Zul-Hulayfah.

Abdullaah Ibn Umar dire :
« Mo fine entendre sa depuis le prophéte. Mo fine (aussi) apprendre qui le
prophéete fine dire qui pour les habitants de Yémen, zotte Miigaat c’est

Yalamlam. »

Quicaine fine mentionne I'lraq, et alors, lbn Umar fine répondre :

« Sa I"’époque-13, pas ti ena I'lrag. »]
(BUKHARI 7344)

Abdullaah Ibn Abbaas dire :

[ Le messager d’Allaah fine limite Zul Hulayfah comme Miigaat pour bans

habitants Madiinah, Zuhfah pour bans habitants Shaam, Quarn-ul-Munaazil pour

bans habitants Najd et Yalamlam pour bans habitants Yémen.]
BUKHARI (V:2 PG:349 NO:559)

** Lieu de rencontre pour commence les rites de Umrah et Hajj.

Aaishah dire :
i

[ Le messager d’Allaah fine limite Zaatu Irqg comme Miiqaat pour habitants Iraq.]
(ABU DAOUD 1477)

Explication

Ene parmi bans grands Ibaadat dans I'lslaam c’est Hajj qui nous alle accomplir li a
Makkah. Apart Hajj, nous ena aussi Umrah qui nous alle accomplir a Makkah qui
sa li considéré comme ene petit Hajj.

Parmi bans rites de Hajj/Umrah c’est rentre dans I'état lhraam.

Rentre dans I’état Ihraam pour Hajj, nous pas capave faire sa n‘importe quand et
n’importe cotesa; moment rentre dans I'état lhraam pour Hajj c’est les mois de
Hajj (1 Shawwaal jusqu’a 10 Zul Hijjah), et place rentre dans I’état Ihraam pour
Hajj/Umrah c’est Miigaat.

Ena cing Migaat dans cinqg différents directions de Makkah, pour bans dimounes
qui pe vine vers Makkah depuis différents I’'endroits.

Nom de Miiqaat Distance avec Makkah Pour les habitants de
Zul Hulayfah 420 Km Madiinah
Juhfah 186 Km Shaam
Qurnul Manaazil 78 Km Najd
Yalamlam 120 Km Yémen
Zaatu Irq 100 Km Iraq

Pour rentre dans I'état Ihraam, nous bizin aussi porte lor nous, « les vétements de
Ihraam », mais sa, nous capave faire li n‘importe cotesa, pas nécessaire nous alle
faire li a Miigaat.

Nous rentre dans I'état lhraam lor Miigaat, pas avant sa, excepté si nous pe faire li
ene tigit avant, si nous pe voyage par avion.

Celui qui rentre dans I’état Ihraam avant Miqaat, li pe contredire Sunnah, mais so
Ihraam pour valide.

Celui qui rentre dans I"état lhraam apres Migaat, nour demande li pour retourne
lor Miigaat pour re rentre dans I'état lhraam. Si li pas capave, so lhraam pour
valide, mais li pour bizin paye ene Dam.

Celui qui pe vine Makkah en passant loin de bans Migaat, li rentre dans I'état
Ihraam dans ene place qui li pe estimé qui sa place la lor ene la ligne paralléle avec
Miqgaat qui plus prés avec li.

Celui qui habite entre Migaat et Makkah, li rentre dans I'état lhraam dans place
cote li pe habité méme.

Celui qui habite a Makkah, li rentre dans I'état lhraam pour Hajj dans Makkah
méme. Pour Umrah, li alle rentre dans I’état lhraam dans ene place cote Haram
Makkah terminé.

Quand nous arrive lor ene Miigaat, nous capave rentre dans I'état lhraam dans
n‘importe qui place lor sa Miigaat la.

Celui qui pe dirige vers Makkah avec l'intention Hajj/Umrah, si li dépasse so
Miiqaat pour alle rentre dans I'état lhraam lor ene |'autre Miigaat, certains
Ulamaa dire qui sa li pas ene probleme, et certains dire qui sa li pas permissible.

Celui qui fine dépasse Miigaat et c’est aprés sa qui li faire I'intention Hajj/Umrah,
li rentre dans I’état Ihraam depuis place cote li faire sa Niyyah la.

Celui qui fine arrive Makkah et c’est aprées sa qui li faire I'intention Umrah, li alle
rentre dans I’état Ihraam dans ene place cote Haram terminé.

Ibn Umar fine dire qui Miigaat pour bans habitants de I'lraq, c’est pas le prophete
qui ti mettre sa. Quant a Aaishah, li fine dire le contraire. Celui qui pe affirme ene
quitechose, so parole ena priorité lor celui qui pe nié sa. Aprés la mort du
prophéte, Umar ti faire ljtihaad et li ti mettre Zaatu Irg comme Miigaat pour bans
habitants de I'lraq, et so ljtihaad ti correspondre avec cequi le prophéte ti dire.

Hadiith 74

Rapporté par Abdullaah Ibn Umar :

[ Pendant qui le prophéte ti dans so place cote li ti pe passe derniére partie la nuit
a Zul-Hulayfah, li fine faire ene réve, dans lequel fine dire li :

« Ou dans ene vallée bénie ! »]
(BUKHARI 7345)

Explication

Nous fine fini explique sa Hadiith la, dans nous explication de Hadiith 72.

Chapitre

Chapitre : Parole Allaah (O prophéte, ou pas ena narien dans sa quitechose la, soit

Li guide banla pour faire Tawbah, oubien Li punit banla, car certainement banla
bans injustes.)

Allaah dire : (3:128)

[(O propheéte), ou pas ena narien dans sa quitechose la, soit Li (Allaah) guide banla
pour faire Tawbah, oubien Li punit banla, car certainement banla bans injustes.]

Explication

C’est apres la guerre Uhud qui sa Aayat la fine descendre.

Apres qui le propheéte ti blessé dans la guerre Uhud, li ti commence faire Qunout
dans Swalaat pour envoye malédiction lor certains Kuffaar particuliers, et alors,
Allaah ti empéche li de sa.

Allaah Li unique, pas ena personne qui associé avec Li, dans So bans décisions et
dans So I"'administration.

Pas ena personne qui so connaissance capave englobe les sagesses d’Allaah dans
cequi Li faire.

Quitte Allaah pour invoque celui qui aucun décision pas dans so la main, sa c’est
Shirk au clair.

Le prophete pas ti conne Ghayb; li fine capave envoye malédiction lor ene
dimoune azordi, et ensuite apres sa, Allaah guide sa dimoune la.

Ene prophéte so travail c’est transmettre le message d’Allaah. Li pas vine pour
maudit sanla ou l'autre la.

Le prophéte, en tant qu’ene humain, li fine arrivé perdi patience et li commence
faire Du’aa contre so bans opposants. Quand fine arrive li sa, Allaah fine corrige li.

Li possible qui azordi ene dimoune li ene plus grand opposant et apres sa Allaah
guide li et pardonne li.

Celui qui Allaah punit li, obligatoirement li ene injuste. C’'est so I'injustice qui dirige
li vers punition Allaah.

Hadiith 75

Rapporté par Abdullaah Ibn Umar :

[ Dans Swalaat Fajr, aprés qui le prophete fine leve so la téte depuis Rukou’ du
dernier Rakaat, et apres qui li fine dire (Allaahumma Rabbanaa Walakal Hamd),

mo fine entendre li dire :
« O Allaah, envoye malédiction lor untel et untel. »

Alors, Allaah fine descendre : “(O prophéte), ou pas ena narien dans sa quitechose

la, soit Li (Allaah) guide banla pour faire Tawbah, oubien Li punit banla, car

certainement banla bans injustes.”]
(BUKHARI 7346)

Rapporté par Abdullaah lbn Umar :

[ Quand le prophete ti pe léve so la téte depuis Ruku’ dans dernier Rakaat de
Swalaat-ul-Fajr, mo ti pe entendre li dire : “O Allaah, envoye malédiction lor untel

et untel” aprés qui li ti pe dire : “(Sami-Allaahu liman Hamidah) Allaahumma
Rabbanaa Walakal Hamd”.

f

Alors, Allaah fine descendre : “(O prophéte), ou pas ena narien dans sa quitechose

la, soit Li (Allaah) guide banla pour faire Tawbah, oubien Li punit banla, car
certainement banla bans injustes.”]

(BUKHARI 6/2674/6914)

Rapporté par Anas :

[ Jour (la guerre) Uhud, le messager d’Allaah so dent incisive fine cassé et so la
téte fine blessé. Li fine commence essuye du sang de li, en disant :

« Ene peuple qui fine blesse la téte de zotte prophete et fine casse so le dent
incisive, et qui li pe invite banla vers Allaah, couma banla pour prospéré ? »

Alors, Allaah fine révele sa Aayat la :

« Ou pas ena narien dans sa quitechose la, soit Li (Allaah) guide banla pour faire

Tawbah, oubien Li punit banla, car certainement banla bans injustes. »]
(MUSLIM 1791)

Rapporté par Saalim Ibn Abdillaah :

[ Le messager d’Allaah ti pe faire Du’aa contre Swafwaan lbn Umayyah, Suhayl lbn
Amr et Al-Haarith Ibn Hishaam. Alors, sa Aayat la fine descendre :

« Ou pas ena narien dans sa quitechose la, soit Li (Allaah) guide banla pour faire

Tawbah, oubien Li punit banla, car certainement banla bans injustes. »]
(BUKHARI 4070)

Explication
Sa Hadiith la pe cause concernant Qunout Nawaazil*.

Qunout Nawaazil, nous faire li dans dernier Rakaat, apres Rukou’. Nous capave
aussi faire li avant Rukou’.

Qunout Nawaatzil, nous faire li dans Swalaat Fajr. Nous capave aussi faire li dans
tous les cing Swalaat.

Envoye malédiction lor ene Kaafir en particulier, nous bizin évite sa.

Le prophéte pas ti ena capacité protége li-méme contre bans malheurs; dans la
guerre li ti arrivé blessé.

Da’wah li ene travail qui ena bans difficultés la-dans, et c’est bans sinceres qui tini
fermes lor la.

Si nous pe faire ene bon travail envers ene quicaine, faudrait pas nous trouve sa
dréle si li retourne nous sa par le mal.

Parmi bans qui le prophete ti faire Du’aa contre banla et ensuite banla fine
accepté I'lslaam, nous gagne : Swafwaan Ibn Umayyah, Suhayl Ibn Amr et Al-
Haarith lbn Hishaam.

Li possible qui ene prophéte faire ene Du’aa, mais so Du’aa pas étre accepté.

Prospérité d’ene peuple trouve dans obéir zotte prophete.

* Nous fine cause lor la dans explication Hadiith No 70.

Chapitre

Chapitre : La parole d’Allaah « Mais Insaan, parmi tous bans créatures, li discute
plus.»

Et la parole d’Allaah « Pas discute avec bans Ahl-ul-Kitaab excepté dans ene
meilleur fagon. »

Explication
Allaah dire : (18:54)
iz o2 8T 0L 0 Joa o872 A OTAN 138 3 W 145

[ Certainement Nous fine explique a bans dimounes, dans sa Qur-aan la, toutes
sortes d'exemples. Mais Insaan, parmi tous bans créatures, li discute plus.]

Allaah dire : (16: 4)

S 'Y /.//‘{{a/'o'fo f/o.a/»//.
[ Li fine créé 'homme a partir ene sperme, et voila qui li vine ene disputeur
déclaré.]

Allaah dire : (29:46)

[ Pas discute avec bans Ahl-ul-Kitaab excepté dans ene meilleur facon, excepté
avec bans qui injustes parmi banla.]

Ibn Taymiyyah dire :

[ Celui qui injuste, nous pas obligé discute avec li dans ene meilleur facon.]
(M. FATAAWAA 4/109)

Allaah dire : (16:125)

[(6 Muhammad %), invite vers le chemin de to Rab avec la sagesse et le bon

conseil, et discute avec banla dans ene meilleur fagon. Certainement to Rab Li plus
conné qui sanla qui fine égaré de So chemin et Li plus conné qui sanla bans bien-
guidés.]

Al-Qur-aan li ene livre qui so message li ene message universel.
Al-Qur-aan li ene grand livre qui remplit avec bans I’'exemples.
A travers bans I'exemples, ene dimoune li comprend ene quitechose plus bien.

Al-Qur-aan li ene livre qui Allaah fine explique nous la-dans, tous cequi nous en
besoin de sa.

Celui qui pe cherche la vérité, couma li entendre le message de Al-Qur-aan, li pour
trouve qui c’est sa méme qui li ti pe cherché. Quant a celui qui pas oulé la vérité,
méme avec combien explication Al-Qur-aan nous pour vine vers li, li pour toujours
présente-li comme ene quicaine qui ena raison.

Celui qui pe oppose la vérité, c’est pas a cause li pas fine comprend la vérité qui li
rejette la vérité, mais c’est so mauvais dans li qui faire li faire sa.

Celui qui pe avance ene argument, sa pas veut dire qui li ena raison, car li possible
qui c’est pour oppose la vérité quili pe avance sa argument la.

Discuté li contredire la soumission, et alors, ene bon musulman li lutté pour pas
laisse-li touché par sa maladie la.

Insaan li ene créature qui content gagne raison, li content justifier so action, et i
pas content quand blame i, lor so tort.

N’importe quand nous alle réaliser qui nous fine faire erreur, nous bizin pas
persisté lor nous erreur.

N’importe quand quicaine vine montré nous, nous erreur, nous bizin pas
commence cherche bans prétextes pour refuse accepter la vérité avec laquelle i
vine vers nous avec sa, méme si so fagon montrer nous, nous erreur, li pas bon.

Celui qui nous pe trouvé qui li pas intéressé avec la vérité, li pas vaut la peine
discute avec li. Celui qui nous pe trouvé qui li pe cherche la vérité, nous capave
discute avec li pour enléve so bans doutes.

Malgré qui tous Kaafir c’est bans Kaafir, I'lslaam fine enseigne nous pour faire
différence entre bans Ahl-ul-Kitaab et bans Mushrik qui pas considérés comme
Ahl-ul-Kitaab.

Si nous pe discute avec ene dimoune pour retire li depuis so I'’égarement, nous
discute avec li dans ene bon fagon.

Celui qui dans so discussion avec nous, li commence faire I'injustice envers nous
par cause bans causés qui pas bizin, nous gagne droit retourne li pareille.

Hadiith 76

Rapporté par Ali Ibn Abi Twaalib :

[ Le messager d’Allaah ti vine tape la porte cote moi et Faatwimah, la fille du
messager d’Allaah, pendant ene nuit, et li fine dire nous :

« Est-ce qui zotte pas faire Swalaat ? »

Mo fine dire :

« O messager d’Allaah, nous ames li dans la main Allaah, si Allaah oulé |éve nous,
Li pour leve nous.»

Quand mo fine dire sa, le messager d’Allaah fine allé sans dire moi quitechose. Mo
fine entendre li pendant qui li pe tourne so le dos et qui li ti pe tape so la main lor
so la jambe : (18 : 54)

« Insaan, parmi tous bans créatures, li discute plus.»]
(BUKHARI 7347)

Explication

Ali Ibn Abi Twaalib, en méme temps qui li ti cousin du prophete, li ti aussi so
gendre. Li ti marié avec Faatwimah.

Li permissible ene quicaine alle cote ene so proche pendant la nuit.

Li important surveille bans jeunes et encourage banla pour faire bans bonnes
actions.

Ordonne le bien c’est pas ordonne seulement cequi obligatoire, mais li comprend
aussi ordonne cequi recommandé.

Qiyaam-ul-Layl li parmi bans bonnes actions qui recommandés.

Ene couple levé et faire Qiyaam-ul-Layl ensemble, sa |i ene quitechose qui bien
joli.

Ageedah d’ene musulman c’est qui pas ena narien qui arrivé lor sa la terre la
excepté par la permission d’Allaah.

Ene parole li capave vraie, mais li possible qui ene quicaine servi sa pour justifier
so manquement oubien so erreur.

Faudrait pas nous servi destin comme ene prétexte pour pas exécute cequi nous
fine étre enseignés pour mettre en pratique.

Ali fine avance ene argument globale pour dire qui faire li pas ti pe faire Swalaat.
Peut-étre qui li ti ena ene l'autre raison plus spécifique qui li pas fine osé
prononce sa.

Ene quitechose qui pas Faraz, nous pas impose sa lor bans dimounes.
Méme si ene Aayat pe cause concernant bans Kuffaar initialement, si li ena ene

signification générale, nous capave applique li lor bans musulmans aussi.

Celui qui nous trouve qui li fine avance ene argument qui pas acceptable, nous
capave pas continué cause avec li.

Le prophéte, en tant qu’ene humain, li ti pe agir comme bans humains; li fine
exprime so l'insatisfaction par tape so la main lor so la jambe.

Hadiith 77

Rapporté par Abu Hurayrah :

[ Pendant qui nous ti dans Masjid, le messager d’Allaah fine sorti (depuis so
lacaze), et li fine dire :

« Anous alle cote certains bans juifs ! »

Nous fine sorti (depuis Masjid) ensemble avec li jusqu’a qui nous fine arrive a
Bayt-ul-Midraas (place cote banla ti pe lire zotte livre), et (Ia-bas) le prophete fine
arrété et li fine crié banla.

Le propheéte fine dire :

« O bans juifs, acceptez I'lslaam, zotte pour gagne la sécurité ! »
Bans juifs la fine dire :

« O Abul Qaasim, to fine fini transmettre le message ! »

Le messager d’Allaah fine dire banla :
« C’est sa qui mo oulé. Acceptez I'lslaam, zotte pour gagne la sécurité ! »
Bans juifs la fine re dire :
« O Abul Qaasim, to fine fini transmettre le message ! »

Le messager d’Allaah fine dire banla :
« C'est saquimooulé!»
Ensuite le prophete fine dire sa ene troisieme fois.

”)s“\n

2
/D‘

.

~—-h\

T dytgs & 2o Gl Jus

-

(;'2

3

-

A’//&gpjysu\w}\;ygi%ﬂ;m‘gtp

Ensuite le prophéte fine dire :
« Connez qui la terre li simplement pour Allaah et So messager. Mo oulé expulser
zotte depuis sa la terre la. Celui parmi zotte qui pe réjouir d’ene richesse qui li pas
pour capave transporté, qui li vendre li. Sinon, connez qui la terre li simplement

pour Allaah et So messager. »]
(BUKHARI 7348)

Rapporté par Abu Hurayrah :

[ Pendant qui nous ti dans Masjid, le messager d’Allaah fine sorti, li fine vine vers
nous, et li fine dire :
« Anous alle cote certains bans juifs ! »
Nous fine sorti (depuis Masjid) ensemble avec li jusqu’a qui nous fine arrive a
Bayt-ul-Midraas.

(La-bas) le prophete fine arrété et li fine crié banla :

« O bans juifs, acceptez I'lslaam, zotte pour gagne la sécurité ! »
Bans juifs la fine dire :

« O Abul Qaasim, to fine fini transmettre le message ! »

Le prophéte fine dire :

« C'est sa qui mo oulé ! »

Le prophéte fine dire banla sa ene deuxieme fois, et banla fine (re) dire :
« O Abul Qaasim, to fine fini transmettre le message ! »

Ensuite le prophete fine dire banla sa ene troisieme fois, et li fine dire :

« Connez qui la terre li pour Allaah et So messager, et alors, mo pe oulé expulser
zotte (depuis sa la terre la). Celui parmi zotte qui pe réjouir d’ene richesse qui i
pas pour capave transporté, qui li vendre li. Sinon, connez qui la terre li

simplement pour Allaah et So messager. »]
(BUKHARI 6944)

Explication
Le prophéte so Kunyah c’est Abul Qaasim.
Nous gagne droit faire référence au prophéte par so Kunyah. Mais quand ti pe
appelle li, bans Swahaabah ti pe plutét appelle li par les termes « O messager
d’Allaah » ou « O prophéte d’Allaah ». Bans juifs ti pe appelle le prophéte par so

Kunyah, pour pas appelle li par so titre en tant que le messager d’Allaah.

Le prophete ti pe faire Da’wah avec tous bans Kuffaar, y-compris bans Ahl-ul-
Kitaab.

Dans Da’wah avec bans Ahl-ul-Kitaab, parfois bizin discute avec banla.
Nous pas force personne pour accepter I'lslaam.

Nous invite bans dimounes vers I'lslaam par faire banla trouve zotte propre
I’avantage qui ena la-dans.

Li ti dans I’habitude de bans Swahaabah pour traverse zotte les temps dans
Masjid.

Parfois le prophete ti pe content qui li étre accompagnés par certains so bans
Swahaabah.

Bans juifs c’est bans qui persisté lor zotte I'égarement.

Bans juifs c’est bans dimounes qui fine ena la connaissance.

Celui qui pe étudié plus, sa pas veut dire qui li plus mérite la guidance. Celui qui
plus mérite la guidance c’est celui qui plus sincére envers Allaah.

Li permissible alle devant la porte d’ene personne et alle crier li, pour invite li vers
I'lslaam.

Celui qui déja conne la vérité, nous capave faire Da’wah avec li, juste par dire i :
« Acceptez I'lslaam ! »

Celui qui accepté I'lslaam, li gagne la sécurité de la part de bans musulmans, si li
pe vivre dans ene pays musulman. Apart sa, li pour aussi jouir la sécurité dans

Aakhirah.

Pour fini courte avec le prophete, bans juifs fine refuse so I'invitation vers I'lslaam,
en disant : « Ou fine fini transmettre ou message ! »

Quand bans juifs fine répondre le prophete en disant : « Ou fine fini transmettre
ou message ! », le prophéte fine dire banla: « C'est sa qui mo oulé ! », afin qui

banla pas pour capave vine dire qui fine punit zotte sans aucun avertissement.

Avant expulser celui qui mérite étre expulsé, le gouverneur mettre li au courant
de sa.

Ene quitechose qui important, li bon nous répeéte sa.
Ene avertissement, li bon nous répéte sa avant prend ene sanction.

Bans juifs qui le prophéte ti explusé banla depuis Madiinah c’était bans qui pas ti
respecté zotte 'engagement envers bans musulmans.

La terre li pour Allaah, et alors, ene Kaafir qui pas fine respecté so I'engagement,
le gouverneur musulman ena tout droit pour expulser li depuis I’état islamique.

La terre li pour Allaah, et alors, c’est la loi Allaah qui bizin régné lor sa la terre la.

Dans certains situations, li permissible force ene personne pour vendre cequi li
possédé.

Le prophéte ti expulsé depuis Madiinah, bans juifs qui ti dans so I’époque.
Certains Ulamaa fine dire qui sa bans juifs qui mentionnés dans sa Hadiith la ici

c’est certains depuis tribus Banu Qaynugaa’ et Banun Nadwiir, parcequi c’est
apres so retour depuis Khyabar qui fine ena sa événement la.

Chapitre

Chapitre : La parole d’Allaah « De la méme fagon, Nous fine faire zotte vine ene
Ummat juste (honnéte). » et I'ordre du prophéte pour reste avec le Jamaat. Le
Jamaat c’est bans savants.

N

Explication

Allaah dire : (2:143)

[ De la méme facon, Nous fine faire zotte vine ene Ummat juste (honnéte), afin
qui zotte vine comme bans témoins contre bans dimounes.]

Allaah fine guide Ummat du prophete Muhammad # et fine faire bans faveurs lor
nous.

Le terme « Wasat », dans la langue arabe, li ena signification :
Celui qui meilleur
Celui qui lor le juste milieu
Celui qui juste et honnéte

Le jour du Qiyaamah, Allaah pour honore Ummat du prophete Muhammad &, par
faire nous vine bans témoins en faveur de bans prophétes du passé.

Le Swahaabi Huzayfah Ibnul Yamaan dire :

[ Bans dimounes ti pe pose le messager d’Allaah question concernant bans bons

quitechoses. Mais moi, mo ti pe pose li question concernant bans mauvais
quitechoses avec la frayeur qui sa (bans mauvais quitechoses la) attrape moi.

1. Bans Swahaababh ti assoiffés pour augmente zotte connaissance Deen.

2. Ene parmi bans fagons augmente nous connaissance Deen c’est a travers pose
guestion celui qui plus conné.

3. Bans Swahaabah ti content faire le bien en quantité. C'est a cause sa qui sanla
ti pe pose question concernant le bien plus.

4. Dans I'lslaam, pas ena seulement I’enseignement concernant le bien qui nous
bizin mettre en pratique, mais ena aussi I'avertissement contre le mal qui nous
bizin reste loin de sa.

5. Dans Da’wah, nous pas juste enseigne le bien qui I'lslaam fine vine avec sa,
mais nous bizin aussi averti contre le mal qui I'lslaam fine mettre nous en
garde contre sa.

6. Quand nous pe apprendre Deen aussi, faudrait pas nous apprendre juste
concernant le bien, mais nous bizin aussi apprendre concernant le mal.

7. Raison qui faire li important apprendre concernant le mal c’est qui I'ignorance
concernant le mal capave faire nous tombe dans sa mal |a et nous pour croire
qui nous encore toujours pe pratique I'lslaam correctement.

Mo fine dire :

« O messager d’Allaah, (avant qui Allaah fine envoye ou comme So messager),
nous ti dans I'’époque de I'ignorance et le mal et Allaah fine apporte nous sa du
bien la (avec la lumiére de I'lslaam accompagné avec la paix), est-ce qui aprés sa
du bien I3, pour ena le mal ? »

Le prophéte fine répondre :

« Oui ! (apres la lumiere de I'lslaam, pour ena Fitnah qui pour commencé dans
I’époque Uthmaan, apres la mort de Umar). »

1. L’époque de Jaahiliyyah ti ene I'époque rempli avec I'obscurités de I'ignorance
et le mal.

2. L’'ignorance ti toujours associé avec le mal. Celui qui oulé combattre le mal, li
obligé combattre I'ignorance.

3. Nous bizin considére nous I'lslaam comme ene cadeau qui Allaah fine offert
nous, a travers lequel Li fine sauve nous depuis le mal.

4. Le bien qui I'lslaam fine vine avec sa c’est la lumiere de la connaissance et la
moralité.

5. Quand nous pe jouir ene bien-étre, faudrait pas nous croire qui sa bien-étre li
garanti chez nous. Ena la possibilité qui pendant qui nous pe jouir ene bien-
étre, ene mal vini et li faire nous perdi sa bien-étre la. Donc, ene musulman
bizin toujours faire Du’aa pour qui Allaah continué verse So bans faveurs lor li
et préserve li contre bans Fitnah qui vine enléve bans faveurs d’Allaah.

Mo fine demandé :
« Est-ce qui apres sa mal la, pour ena du bien? »
Le prophéte fine répondre :
« Oui ! (pour ena du bien) dans lequel pour ena ene la fumée qui pour troublé
pureté de sa du bien la! (Apres Fitnah dans I'époque Uthmaan et Ali, pour ena la
stabilité pendant lor Sunnah pendant ene longue période). »

1. Apres la mort du prophéte, malgré bans Fitnah qui fine prend naissance et
malgré quantité Fitnah qui fine ena, I'lslaam pour reste toujours vivant. Malgré
combien le mal pour vine en quantité, le bien pour toujours existe.

2. Meilleur I'époque c’est I'époque du prophéte et bans Swahaabah. Apres sa
meilleur I'époque la, méme qui I'lslaam pour reste vivant, nous pas pour re
gagne ene I'époque couma sa premier I'époque la, mais li pour ene du bien
mélangé avec le mal.

Mo fine demandé :
« Qui pour so la fumée ? »
Le prophéte fine répondre :
« Pour ena bans dimounes qui pour suivre autre que mo facon de faire, (a travers
bans Bid’ah et I'injustice) to pour trouve banla faire quitechose qui en conformité
avec la Sharii’ah et cequi a I’encontre de la Sharii’ah | »

1. Malheur de sa Ummat |a trouve dans contredire Sunnah du prophete a travers
bans Bid’ah et bans péchés.

2. La lutte qui tous le temps nous bizin engage-nous la-dans c’est combattre la
contradiction Sunnah du prophéte dans nous la vie.

Mo fine demandé :

« Est-ce qui apres sa du bien (mélangé avec la fumée) la, pour ena le mal ? »

Le prophéte fine répondre :

« Oui, pour ena bans Du’aat (bans qui avec Ageedah corrompu, zotte pour invite
bans dimounes) vers bans la portes Jahannam. Celui qui pour répondre a zotte
I'appel, banla pour jette li dans I'enfer (Aprés la stabilité pendant lor Sunnah
pendant ene longue période, pour ena bans égarés parmi bans musulmans qui
pour invite vers I'égarement)!”

Mo fine dire :

“O messager d’Allaah, décrire nous couma banla pour été ?”
Le prophéte fine répondre :

k.\

“C’est bans dimounes parmi nous-méme (c.a.d., parmi bans musulmans) qui pour
cause méme langages avec nous (c.a.d., langages de bans musulmans)!”

1. Plus nous I'époque pe éloigné depuis I'époque du propheéte, bans Fitnah pe
plus amplifié.

2. Ene grand Fitnah qui le prophéte pe averti nous contre sa c’est qui parmi bans
musulmans méme, ena qui pour servi langage “Qur-aan/Hadiith” pour qui li
invite bans dimounes vers I’égarement.

3. Tous bans qui pe invite vers I'égarement, zotte considérés comme bans qui pe
invite bans dimounes vers du feu I’enfer.

4. Nous bizin guette bien avant répondre a l'invitation de n’importe qui sanla qui
pe cause langage “Qur-aan/Hadiith” avec nous, attention qui li parmi bans qui
pe invite vers du feu I'enfer.

5. Suivre bans qui pe invite vers I'égarement |i condamnable, parcequi nous
obligé faire différence entre la vérité et fausseté. Dans tribunal Allaah, ene
dimoune pas pour capave avance comme prétexte qui li ti pe juste suivre.

Mo fine dire :
« Qui ou ordonne moi pour faire si mo joindre sa I'époque la ? »
Le prophéte fine répondre :
« To reste avec le Jamaat de bans musulmans et zotte Imaam. »

1. Le bouclier contre Fitnah c’est reste en Jamaat ;

Si nous pe vivre dans ene |'époque cote tous musulmans unis sous
I'autorité d’ene Imaam, nous bizin pas sorti en dehors sa Jamaat |a.

Si nous pe vivre dans ene |'époque cote chaque pays musulman ena ene
gouverneur musulman qui a la téte, nous bizin pas sorti en dehors sa
Jamaat la.

Si nous pe vivre dans ene pays cote pas ena ene |'autorité musulmane,
nous bizin pas délaisse groupe qui pe pratique I'lslaam authentique dans
sa pays la.

2. Sa Hadiith la pe prouvé qui apres I'époque de bans Khulafaa et méme dans
I’époque cote pour ena bans Du’aat qui pour invite vers I’enfer, pour toujours
ena bans chefs de bans musulmans qui pour considérés comme le Imaam de
bans musulmans.

3. Sa Hadiith la pe prouvé qui couma ene dimoune éloigne-li depuis Jamaat, li
pour noyé dans les vagues de Fitnah.

4. Reste en Jamaat c’est reste loin de bans qui pe vine révolté contre le
gouverneur musulman. Révolté contre le gouverneur musulman, sa c’est ene
Fitnah qui so dégat énorme.

Mo fine demandé :
“Si bans musulmans pas pour ena ene Jamaat et zotte pas pour ena ene Amiir,
(qui mo bizin faire?)”
Le prophéte fine répondre :
“Reste loin de tous bans sectes, méme si (a cause sa éloignement la) to ena pour

mordre racine d’ene pied jusqu’a qui la mort fine joindre toi dans sa I'état la!”]
(BUKHARI 3606)

1. Dans ene I'époque cote bans musulmans pas unis sous ene gouverneur et qui
chaque groupe pe la guerre contre I'autre, nous bizin reste loin de tous sa
bans groupes la afin qui nous pas participe dans bans la guerres Fitnah cote pe
verse du sang de bans musulmans.

2. Reste a I'écart de bans groupes pas veut dire qui ene dimoune bizin délaisse
groupe de la vérité aussi. Ene musulman obligé maintenir lor la vérité jusqu’a
so dernier moment lor sa la terre la.

Comité Fatwaa de I’Arabie Saoudite dire :

[ N'importe quand li trouve ene Jamaat qui droit lor la vérité, li bizin intégré-li
dans sa Jamaat la, augmente nombre de so bans membres et coopére avec li lor la
vérité, parcequi dans sa situation mentionné la, sa Jamaat la c’est sa méme le

Jamaat de bans musulmans pour sa dimoune la et dans sa place la.]
(FATAAWAL-LAINAH 4/413)

Sheikh Ibn Baaz dire :

[ Sa Hadiith magnifique la pe montré nous qui cequi obligatoire lor le musulman
c’est reste avec Jamaat de bans musulmans et coopére avec banla n’importe qui
place, méme si c’est ene Jamaat qui ena li dans la péninsule arabe ou dans
I’'Egypte ou dans la Syrie ou dans I'lraq ou dans ’Amérique ou dans I'Europe ou
n‘importe qui place.

Dans nous I'époque actuel, Alhamdulillah ena beaucoup bans Jamaat qui pe invite
vers la vérité, couma ena le gouvernent saoudien dans la péninsule arabe, dans
Yémen et le Golfe, dans I'Egypte et La Syrie, dans I'Afrique, I'Europe et I’Amérique,
dans lI'Inde et Pakistan et les autres places dans les différents parties le monde.
Ena beaucoup bans Jamaat, bans centres islamiques et bans associations

islamiques qui pe invite vers la vérité, pe donne la bonne nouvelle de la vérité et
pe averti contre le contraire de la vérité.

Le musulman qui pe cherche la vérité n’importe cote sa, li bizin cherche sa bans

Jamaat la. Si li trouve ene Jamaat ou ene centre ou ene organisation qui pe invite

vers le livre d’Allaah et Sunnah de So messager, li suivre li et li reste avec li.]
(M. FATAAWAA 8/180)

Hadiith 78

Rapporté par Abu Sa’iid Al-Khudri :

[ Le messager d’Allaah fine dire :
« Le jour du Qiyaamah, pour amene Nouh et pour dire li: Est-ce qui ou fine

transmettre le message ? ... Li pour dire : Oui, 6 mo Rab !

Ensuite pour demande so Ummat : Est-ce qui Nouh fine transmettre a zotte, le

message ? ... Banla pour répondre : Aucun avertisseur pas ti vine cote nous! ....
Allaah pour demande li : Qui bans qui pour témoigne pour toi ?

2

Nouh pour dire : Muhammad £ et so Ummat.
Alors, pour améne zotte, et zotte pour témoigné.

Ensuite le messager d’Allaah fine lire sa Aayat la :
"De la méme fagon, Nous fine faire zotte vine ene Ummat juste — honnéte — afin

qui zotte vine comme bans témoins contre bans dimounes, et le messager pour

témoigne contre zotte."]
(BUKHARI 7349)

Le prophéte dire :

[(Le jour du Qiyaamah), Nouh et so Ummat pour vini.

Allaah pour dire (a Nouh) :

"Est-ce qui to fine transmettre le message?"

Nouh pour répondre :

"Oui, ® mo Rab!"

Allaah pour dire a so Ummat :

"Est-ce qui Nouh ti transmettre zotte le message?"

Banla pour répondre :

"Non, aucun prophéte pas ti vine vers nous!"

Allaah pour dire a Nouh :

"Qui sanla pour témoigne pour toi?"

Nouh pour dire :

"Muhammad £ et so Ummat."

Alors, nous pour témoigné qui Nouh ti transmettre le message.
C'est sa méme la parole d'Allaah (2:143) :

"De la méme fagon, Nous fine faire zotte vine ene Ummat juste (honnéte) afin qui

zotte vine comme bans témoins contre bans dimounes."]
(BUKHARI 3339)

Le prophéte dire :

[ Le jour du Qiyaamah, ene prophéte pour vini et qui pour ena ene (seul) dimoune
avec li. Ene (l'autre) prophéte pour vini et qui pour ena deux dimounes avec li. Ene
(I'autre) prophéte pour vini et qui pour ena trois dimounes avec li. Et ena pour vini
avec plus ou moins qui sa.

Pour dire a sa prophéte la :

"Est-ce qui to fine transmettre le message a to peuple?"

Li pour dire :

"Ouil"

Pour appelle so peuple et pour demande banla :

"Est-ce qui sa personne la fine transmettre zotte le message?"

Banla pour dire :

“"Non!"

Pour dire a sa propheéte la :

"Qui sanla pour témoigne pour toi?"

Li pour dire :
"Muhammad € et so Ummat!"

Pour appelle Ummat-é-Muhammad £ et pour demande zotte :
"Est-ce qui sa personne la fine transmettre le message a so peuple?"
Banla pour dire :

"Ouil"

Pour demande banla:

"Couma zotte fine conne sa?"

Banla pour dire :

305




"Nous prophéte fine informe nous qui bans messagers fine transmettre le

message. Nous fine croire li!"]
(IBN MAAJAH 4425)

Explication

Ene musulman bizin améne Imaan qui Allaah fine toujours envoye bans prophétes
lor sa la terre la, pour la guidance de ’lhomme.

Pas fine ena aucun peuple dans le passé excepté qui Allaah fine envoye ene
prophéte vers li, dans langue de sa peuple la méme.

Nouh fine étre le premier messager d’Allaah vers les habitants de sa la terre la.

Li le devoir d’ene prophete pour transmettre le message d’Allaah a so peuple,
sans cachiette quitechose, et chaque prophete fine faire so travail couma bizin.

N’importe quand Allaah fine envoye ene messager vers ene peuple, banla fine
démenti li, excepté bans qui Allaah fine écrire qui li pour parmi bans Mu’min.

Ena prophéte fine gagne beaucoup suiveurs, et ena prophete qui fine presque pas
gagne aucun suiveur.

Concernant bans prophetes du passé, nous pas ena aucun information sure,
excepté cequi ena dans Al-Kitaab Was-Sunnah.

Ene musulman bizin ameéne Imaan qui pour ena ene jour qui pe vini qui appelle le
jour du Qiyaamah, jour cote nous tous pour retourne cote le Créateur afin qui
chacun étre récompensé ou punit, selon so bans actions.

Le jour du Qiyaamah c’est jour cote pour ena bans reglements des comptes, et
alors, chacun bizin prépare-li pour répondre a bans questions qui pour pose li.

Bans qui fine démenti les prophétes, autant mauvais ena dans banla qui le jour du
Qiyaamah, cote li pas pour possible passe mensonge comme vérité, la aussi banla
pas pour hésité pour vine cause menti avec Allaah et vine mettre ene accusation
lor bans propheétes.

Celui qui pour étre admis dans I’enfer, au fond de i, li pour conné qui c’est so bans
actions qui fine ameéne |i jusqu’a la-bas, mais Allaah pour faire li passe par le

jugement et pour faire améne bans témoins contre li, pour bans sagesses qui Li
fine décrété.

Allaah fine honore le prophéte Muhammad £ et so Ummat dans beaucoup

facons, jusqu’a qui le jour du Qiyaamah, bans prophetes du passé pour demande
le prophéte Muhammad £ et so Ummat pour vine témoigne dans zotte faveur.

Nous témoignage en faveur de bans prophétes li pour ena poids, parcequi li
repose lor nous conviction dans cequi nous prophete fine informe nous.

Celui qui so témoignage ena poids |i bizin obligatoirement ene quicaine qui
considéré comme ene personne honnéte.

Parmi nous bans devoirs envers nous prophéete c’est croire avec la conviction dans
cequi li informe nous.

Le prophéte ti pe faire Tafsiir de Al-Qur-aan a so bans Swahaabah.

Bareilwi Jamaat dire qui le prophéte li Haazir/Naazir depuis tous les temps,
parcequi Allaah fine envoye li comme ene témoin. Sa li ene fausse argument,
parcequi si nous dire qui le prophéte, a cause qui li pour témoigne contre bans
peuples du passé, sa veut dire qui li Haazir/Naazir, banla pour bizin dire qui so
Ummat aussi Haazir/Naazir, parcequi le jour du Qiyaamah, so Ummat aussi pour
témoigne contre bans peuples du passé.

Chapitre

Chapitre :

Celui qui fine étre chargé d’ene travail ou ene juge, si li faire ljtihaad, et li arrivé
faire erreur par contredire le messager, sans qui le pe conné, so jugement étre
rejeté, basant lor parole du prophéte :

[ Celui qui pratique ene action qui pas ena nous |I'enseignement lor Ia, li étre
rejeté.]

Explication

Pour conne ene la loi islamique ou pour applique ene la loi, parfois ene Aalim bizin
faire ene recherche. C’'est sa méme qui appelle Ijtihaad45, et sa li permissible dans
tous I'époques, si fine satisfaire bans conditions qui bizin.

Celui qui pe faire ljtihaad, li bizin faire li avec l'intention conne la vérité et
appligue la loi Allaah couma bizin applique li.

Permissibilité de ljtihaad |i prouve qui tous la lois Allaah pas égales dans zotte
clarté ; ena bans la lois qui bien claires et ena bans la lois qui pas autant claires.

Permissibilité de ljtihaad c’est juste dans bans Masaa-il qui ena divergence la-
dans. Li pas permissible vine faire ljtihaad dans ene Mas-alah qui ena ljmaa’ lor la.

Quand ene Aalim fine faire so ljtihaad couma bizin, sa pas veut dire qui li
obligatoirement fine atteindre la vérité. Malgré so ljtihaad, li toujours ene Insaan

qui sujet a faire bans erreurs.

Parmi bans sagesses derriere erreurs dans ljtihaad de bans Ulamaa c’est :

** Hadiith lor ljtihaad c’est Hadiith No 80 dans sa livre la :

il Tl 2 a6 Ko 3 onal il Gl 4 46 s s 1)
[ Si ene juge donne ene verdict apres ljtihaad et li gagne li bien, li gagne deux récompenses. Si li

donne ene verdict apres ljtihaad et li faire erreur, li gagne ene seule récompense.]
(BUKHARI 7352)

1. Personne pas pour capave prétendre qui dans so Deen pas ena aucun
erreur.

2. Ene Aalim bizin toujours continué apprendre afin qui li corrige so bans
erreurs.

3. Nous pas éleve aucun Aalim dans degré du prophéte, celui qui so bans
paroles ti Wahi depuis Allaah.

Quand li confirmé qui chaque Aalim pour obligatoirement faire erreur, nous
comprend par sa qui nous pas capave suivre aucun Aalim aveuglement.

Celui qui dans calibre faire ljtihaad, chaque ljtihaad qui li faire, li ena Thawaab a
gagner pour sa, méme si li arrivé faire erreur dans so ljtihaad. Si li atteindre la
vérité dans so ljtihaad, li gagne double Thawaab.

Celui qui pas dans calibre faire ljtihaad, li pas gagne droit permettre li-méme faire
litihaad, basant lor so I'ignorance. Si li faire sa, li ena péché a gagner, méme si li
atteindre la vérité.

La vérité dans bans Mas-alah contradictoires li ene seule, et alors, tous les temps
nous bizin cherche la vérité dans nous bans actions et paroles. Nonplus qui nous
dire qui chacun, couma li pe faire, li pe bien faire.

Celui qui so ljtihaad faire li contredire Sunnah du prophete, méme qui nous pas
pour blame li, et méme qui li ena Thawaab a gagner pour so ljtihaad, nous bizin
rejette so parole.

Celui qui so ljtihaad faire li contredire Sunnah du prophéete, méme qui li pas gagne
péché, li pour responsable pour du bien de les autres qui li arrivé détruire, a
travers so erreur.

La vérité c’est cequi en conformité avec Sunnah du prophéte. N'importe qui
quitechose qui contredire Sunnah du prophete, nous obligé rejette sa quitechose
la.

La vérité c’est cequi en conformité avec Sunnah du prophete. N'importe qui sanla

contredire Sunnah du prophéte, nous obligé rejette so parole, méme qui sanla li
capave été.

La vérité c’est cequi en conformité avec Sunnah du prophete. N'importe qui sanla
qui par erreur, li fine arrivé contredire Sunnah du prophéte, li obligé retourne vers
la vérité.

Ene action étre considéré valide aupres d’Allaah, sa |li pas dépendre lor nous
conviction ou nous bon l'intention, mais li dépendre lor est-ce qui nous fine faire
sa action la d’apres Sunnah du prophéte oubien non.

Quand nous pe faire ene Ibaadah, nous bizin ressenti qui Allaah Li pas en besoin
de sa, mais c’est nous qui en besoin de sa, et alors, pour qui ene action profite
nous, nous bizin faire li en suivant Sunnah du prophete.

Le fait qui Bid’ah li ene quitechose qui pas d’apres I’enseignement du propheéte, sa
prouvé qui celui qui pratique ene Bid’ah, li pas gagne récompense pour sa, mais so
Bid’ah étre rejeté.

Hadiith ou Athar qui Imaam Al-Bukhari amené dans so livre Swahiih, comme titres
de bans chapitres qui li cité, sans aucun chaine de narration, sa bans récits la
connus comme Mu’allag qui pas Musnad, et c’est pas bans récits qui
nécessairement satisfaire les conditions de Swahiih.

Sa Hadiith qui Imaam Al-Bukhari fine cité la, li aussi rapporté dans ene deuxieme
facon :

?5//}4}? /o///'//.o/‘-/:'/o/‘c/
[ Celui qui introduire ene acte dans nous Deen qui pas forme partie de li, li étre

rejeté.]
(MUSLIM 3242)

Dans premier Riwaayah la, le prophéte pe dire : “Celui qui pratique ene action”, et
dans deuxiéme Riwaayah la, le prophete pe dire : “Celui qui introduire ene acte”.
Nous comprend par sa qui dans tous les deux cas, Bid'ah li rejeté :

Si li étre pratiqué par celui qui fine invente li.

Si li étre pratiqué par celui qui mettre li en pratique, méme si c’est pas li qui fine
invente sa.

Hadiith 79

Rapporté par Abu Sa’iid Al-Khudri et Abu Hurayrah :

[ Le messager d’Allaah ti envoye le frere de Banu Adi Al-Answaari*® et li ti mettre li
en charge de Khaybar. Quand li fine retourne depuis la-bas, li fine vine avec
tammes de bon grade.

Le messager d’Allaah fine demande li :
« Est-ce qui tous tammes dans Khaybar zotte coume sa ? »

Gn

) G caslall Blall £ B B 25 6 A Y ]

Sa personne la fine répondre :
« Non, serment lor Allaah, 6 messager d’Allaah.... Nous acheté ene Swaa’ (de
sanla) en échange de deux Swaa’ tammes de grade inférieur ! »

Le messager d’Allaah fine dire :

« Pas faire sa. Mais vendre ene mesure pour gagne méme mesure en échange,
oubien vendre sanla (tammes de grade inférieur) et achetez avec so prix, I'autre la
(tammes de grade supérieur). Méme zaffaire pour cequi pese so poids lor

balance.»]
(BUKHARI 7350)

Rapporté par Abu Sa’iid :

e D’aprés certains Riwaayah, li ti appelle £ ¢: i — Sawaad |b Ghaziyyah.

[ Le messager d’Allaah ti mettre ene personne en charge a Khaybar. Li fine vine
cote le prophéte avec tammes de bon grade.

Le messager d’Allaah fine demande li :

« Est-ce qui tous tammes Khaybar zotte coume sa ? »

Sa personne la fine répondre :

« Non, serment lor Allaah, 6 messager d’Allaah.... Nous prend ene Swaa’ de sanla
en échange de deux Swaa’ I'autre la, nous prend deux Swaa’ de sanla en échange
de trois Swaa’ l'autre la ! »

Le messager d’Allaah fine dire :
« Pas faire sa. Vendre tammes de grade inférieur pour gagne Dirham en échange,

et ensuite avec sa Dirham la, achetez tammes de grade supérieur ! »]
(BUKHARI 2201)

Rapporté par Abu Sa’iid*’ :

[ Le messager d’Allaah fine dire :
« Sa c’est I'intérét. Retourne sa, ensuite vendre nous tammes et achetez pour

nous, (avec sa I’argent qui gagné la), de sa I'autre tamme la.»]
(MUSLIM 1594)

Explication

En I'année 7 H, le prophete ti conquérir Khaybar et li ti faire bans juifs de sa

I’endroit la prend ene I’engagement avec li, lor les conditions suivantes :

e Banla bizin donne le prophéte tous zotte I'or, I'argent, zarmes et boucliers, et
zotte garde avec zotte, cequi zotte chameaux capave charié.

e Banla reste propriétaire de zotte la terrains et zotte plantation, mais zotte
donne la moitié so récolte a bans musulmans.

e (’est banla-mémes qui pour occupe zote terrains.

*’ Certains Ulamaa dire qui sa Riwaayah ici la li ene évenement différent de cequi ti arrivé avec le
retour de sa I'autre Swahaabi la depuis Khaybar.

e Le prophéte pour envoye so représentant pour estime quantité récolte de
zotte plantation afin qui li prend la moitié la-dans.

Celui qui a la téte d’ene I'état, li pas pour capave occupe tous bans travails par li-
méme, et alors, li mettre bans dimounes comme bans responsables, dans bans
différents travails.

Celui qui le prophéete fine choisir li pour mettre li en charge d’ene travail, sa
prouvé qui sa dimoune la ti ena ene certaine considération auprés du prophéte.

C'est le décret d’Allaah qui dans tammes, nous ena cequi meilleur grade et nous
ena cequi grade inférieur. Dans beaucoup quitechoses, nous ena sa différence la,
et alors, nous bizin conne vivre avec sa.

Ene dimoune gagne droit cherche pour mange bans bons quitechoses.

La vente |i ene quitechose qui 'homme en besoin de sa, et alors, Allaah fine
légalise sa quitechose la dans So Deen.

Dans I'lslaam, la vente c’est pas juste I'’échange d’ene objet pour ene prix, mais
c’est aussi I'échange d’ene objet pour ene I'autre objet et I'échange d’ene prix
pour ene l'autre prix.

Ena deux fagons mesure ene nourriture qui nous pe vendé, soit nous mesure li par
so poids oubien nous mesure li d’apres cequi ene récipient spécifique capave
contenir. Si nous pe mesure li dans premiere facon 1a, nous servi le verbe (o), et si

nous pe mesure li dans deuxieme facon 1a, nous servi le verbe (J<).

Dans bans échanges qui ene dimoune faire dans so la vente, précaution qui li bizin
prend c’est faudrait pas li tombe dans I'intérét.

Parmi bans formes de l'intérét qui I'lslaam condamné c’est I'échange d’ene
guantité tammes qui so grade inférieur pour gagne tammes qui so grade
supérieur, plus ou moins qui sa quantité la.

Question du prophéte (Est-ce qui tous tammes dans Khaybar zotte coume sa ? ), li
prouvé qui le prophéete pas ti conne Ghaib.

Le prophete, couma li fine enseigne nous cequi bon, li fine aussi averti nous contre
cequi mauvais, qui li dans Ageedah ou Ibaadat ou Akhlaaq ou transaction.

L’échange de tammes pour gagne tammes en retour, condition de sa la vente Ia
c’est qui les deux bizin méme poids oubien bizin mesure les deux dans méme
récipient.

Celui qui so tammes so grade supérieur, si li oulé gagne tammes qui so grade
inférieur, li bizin vendre cequi pour li pour gagne I'argent en retour, et ensuite

avec sa l'argent 13, li capave acheté tammes qui li pe oulé.

Ene la vente qui contenir I'intérét li considéré comme ene la vente invalide qui
bizin annule Ii.

Li permissible déléegue ene dimoune pour acheter ou vendre ene quitechose pour
nous.

Chapitre

-
[

Chapitre : La récompense d’ene juge, si aprés qui li faire ljtihaad, li atteindre la
vérité ou li faire erreur.

Explication
Celui qui dans calibre pour faire ljtihaad, du moment qui li faire so ljtihaad, nous
pas gagne droit blame li, méme si li fine faire erreur. Au contraire, nous bizin ena
la conception qui li ena récompense a gagner auprés d’Allaah pour sa ljihaad la.
Celui qui ena potentiel faire ljtihaad, et |i faire tous so recherches pour qui li
atteindre la vérité, sa jamais ti veut dire qui so Fatwaa obligatoirement bizin
correct.
Dans tous situations, ene musulman bizin toujours cherche la vérité.
Allaah guide celui qui Li oulé vers la vérité.
Li permissible juge ene dimoune, basant lor so bans paroles et so bans actions.

Nous jugement parmi bans dimounes li bizin basant lor la justice.

Nous bizin ena Tagwaa-Allaah dans moment qui nous pe porte ene jugement lor
ene personne, parcequi nous pour bizin alle répondre cote Allaah pour sa.

Nous jugement bizin toujours repose lor Al-Kitaab Was-Sunnah. Jugement basant
lor bans la lois fabriquées par Insaan, sa c’est Kufr.

Parmi bans devoirs d’ene gouverneur dans ene I'état islamique c’est mettre bans
juges pour résoudre bans disputes qui ena parmi bans dimounes.

A chaque fois qui ena ene événement, li important qui le juge re faire so ljtihaad,
car li possible li alle réaliser qui li ti dans ene erreur dans Mas-alah qui concerne sa
éveénement la.

Ene juge qui ena potentiel faire ljtihaad, mais li faire négligence et paresse, li pour
en tort auprés d’Allaah.

Nous pas gagne droit juge l'intention d’ene personne et cequi ena dans so le
coeur oubien en cequi concerne so destination dans Aakhirah, parcequi nous pas
gagne droit porte ene jugement lor quitechose qui nous pas ena connaissance.
Mais est-ce qui ene personne so Ageedah li correct oubien non, est-ce qui so
parole li bon oubien non, est-ce qui so action li en conformité avec Sunnah oubien
non, sa qualité jugement la c’est juste bans Jaahil qui vine condamne sa.

Dans nous Deen, nous faire jugement basant lor cequi apparent. Sa prouvé qui pas
ena aucun Wali-Allaah qui conne Ghaib. Sinon, au lieu faire erreur dans ene
jugement, le juge ti ena simplement pour contacter Wali-Allaah de so I'époque.

Hadiith 80

Le prophéte dire :

[ Si ene juge donne ene verdict apres ljtihaad et li gagne li bien, li gagne deux
récompenses. Si li donne ene verdict apres ljtihaad et li faire erreur, li gagne ene

seule récompense.]
(BUKHARI 7352)

Explication

Nous fine fini explique sa Hadiith 1a, dans nous explication de chapitre sous lequel
li été, et aussi dans nous explication de chapitre sous lequel Hadiith No 79 été.

Chapitre

Chapitre :
Preuve contre celui qui dire qui bans verdicts du prophéte ti flagrants, et couma

certains ti pe arrivé absent de bans places cote le prophéete ti pe été et de bans
affaires de I'lslaam.

Explication

Allaah fine prend la responsabilité préserve So Deen, et alors, pas ena narien
parmi les enseignements du prophéte qui fine perdi.

Le prophete pas ti pe cachiette so bans I'enseignements et nonplus qui li ti pe
cachiette so bans jugements, mais ti pe arrivé qui dans moment qui le prophéte ti
pe enseigne ene quitechose oubien li pe porte ene jugement, dans sa moment-Ia,
pas fine ena beaucoup dimounes qui fine témoigne sa.

Ena quitechose qui le prophéte fine dire ou faire, et bien tigit dimounes fine
témoigne sa. Par exemple, conseil personnel qui le prophete fine arrivé donne a
ene Swahaabi en personne ou bans quitechoses qui ti pe traversé dans so lacaze.

Parmi bans sagesses derriere plusieurs épouses du prophete c’est qui plus
beaucoup madames transmettre a sa Ummat la, cequi le prophete ti pe faire dans
so lacaze.

Parfois ti pe ena ene nouveau la loi qui ene Swahaaabi pas fine conné, et alors, li
fine continué lor cequi fine abrogé oubien li fine croire qui pas existe ene la loi
pareille.

Pas tous I'enseignements du prophete qui fine arrive jusqu’a nous a travers bans
récits Mutawaatir, mais fine ena aussi bans I'enseignements qui fine arrive jusqu’a
nous a travers bans récits Aahaad. Rejette bans récits Aahaad au complet ou cequi
concerne Ageedah, sa c’est ene I'égarement.

Pas ena personne parmi bans Swahaabah qui fine englobe la connaissance de
Deen dans so I'intégralité, et alors, ene grand Swahaabi li ignorant concernant ene
connaissance de Deen, sa li ene quitechose connu.

Si personne parmi bans Swahaabah pas fine englobe la connaissance de Deen, sa
prouvé qui apres bans Swahaabah, li plus logique pour dire qui personne pas fine
englobe la connaissance de Deen.

Quand sa confirmé qui personne pas fine englobe la connaissance de Deen, sa
prouvé qui nous pas gagne droit suivre personne aveuglement, méme si li ene
plus grand Aalim, excepté dans cas cote nous plus pas ena la connaissance.

Dans tous I'’époques li coumesa qui ene Sunnah spécifique du prophete, certains
Ulamaa étre guidés pour accepter li comme Sunnah, et certains pas étre guidés
vers sa.

Malgré qui bans Swahaabah ti extra content le prophéte et banla ti pe jouir so
compagnie, banla ti pe bizin vivre lor sa la terre la en accomplissant zotte devoir
envers zotte la famille. Sa applique lor bans petits Swahaabah, aussi bien que lor
bans grands Swahaabah.

Délaisse Dunyaa pour reste seulement dans Masjid, sa li pas ene I'enseignement
du propheéte.

Bans Swahaabah, chacun ti pe apprendre avec so camarade; celui qui ti pe
entendre ene parole avec le prophete, li ti pe propage sa parole la a bans les
autres.

Celui qui refuse assize avec bans qui dans méme niveau avec |li oubien avec bans
qui plus bas qui li, li ene arrogant qui jamais Allaah pour honore li a travers la
connaissance.

Hadiith 81

Rapporté par Ubayd Ibn Umayr :

[ Abu Mousaa ti vine demande permission pour rentre cote Umar, li trouve-li
occupé, et alors, li fine retourné.

(Aprés ene moment), Umar fine dire :
« Est-ce qui mo pas ti entendre la voix de Abdullaah Ibn Qays? Permettre-li
rentrer | »
Banla fine appelle Abu Mousaa pour rentre cote Umar.

(Quand li fine rentre cote Umar), Umar fine dire li :
« Qui fine pousse toi pour faire cequi to fine faire ? »
Abu Mousaa fine dire :
« Nous ti pe étre ordonnés pour faire sa ! »
Umar fine dire (li) :
« Améne moi ene preuve (témoin) lor la, sinon, mo pour punit toi ! »

Abu Mousaa fine alle cote ene Maijlis de bans Answaar, et alors, banla fine dire :

« Personne pas pour donne sa témoignage lor la, excepté bans petits parmi
nous ! »

Abu Sa’iid Al-Khudri fine déboute et li fine dire :

« Nous ti pe étre ordonnés pour faire sa ! »

Umar fine dire :
« Sa I'enseignement du propheéte la, mo pas ti au courant de sa ! Transactions

dans bazars, sa fine distraire moi ! »]
(BUKHARI 7353)

Rapporté par Abu Sa’iid Al-Khudri :

[ Mo ti dans ene Majlis parmi bans Maijlis de bans Answaar quand Abu Mousaa
fine vini, comme si li paniqué, et li fine dire :

“Mo fine demande permission pour rentre cote Umar trois fois, |li pas fine
permettre moi, et alors, mo fine retourné, lerla Umar fine demande (moi) :

Qui fine empéche toi pour rentrer ?

Mo fine dire (li) :

Mo fine demande ou permission trois fois et ou pas fine permettre moi, mo fine
retourné, car le messager d’Allaah fine dire :

Si quicaine parmi zotte demande permission trois fois et |li pas gagne permission,

qui li retourné !

Umar fine dire (moi) :

Serment lor Allaah, to obligé ameéene ene preuve pour sa Hadiith la ! ......

Alors, est-ce qui parmi zotte, quicaine fine entendre sa Hadiith la depuis le
prophéte ?”

Ubay lbn Ka’b fine dire:

« Serment lor Allaah, personne pas pour déboute pour alle ensemble avec toi
excepté celui qui li le plus jeune parmi nous !”

C’était moi qui ti le plus jeune parmi banla, et alors, mo fine alle ensemble avec

Abu Mousaa et mo fine informe Umar qui le prophete ti dire sa Hadiith la.]
(BUKHARI 6245)

320




Rapporté par Abu Sa’iid Al-Khudri :

[ Mo ti pe assizé dans Madiinah, dans le Majlis de bans Answaar quand Abu
Mousaa fine vine vers nous, avec panique.

Nous fine dire (li) :

« Qui arrive toi ? »

Li fine répondre :
« Umar ti faire appelle moi pour vine cote li. Quand mo fine vine cote so la porte,
mo fine faire Salaam trois fois, li pas fine répondre moi, et alors, mo fine
retourné.... »]

(MUSLIM 2153)

Rapporté par Abu Burdah :

[ Abu Mousaa ti vine cote Umar Ibnul Khattwwaab, et li fine dire :
« As-Salaamu Alaykum. Moi c’est Abdullaah Ibn Qays ! »

Umar pas fine permettre li rentrer.

(Ene deuxiéme coup), Abu Mousaa fine dire :

« As-Salaamu Alaykum. Moi c’est Abu Mousaa! »

(La aussi Umar pas fine permettre li rentrer.)

(Ene troisieme coup), Abu Mousaa fine dire :

« As-Salaamu Alaykum. Moi c’est Al-Ash’ari | »

(La aussi Umar pas fine permettre li rentrer.)

Alors, Abu Mousaa fine allé.

(Aprés sa), Umar fine dire :

« Retourne li cote moi ! Retourne li cote moi ! »
Abu Mousaa fine vini, et alors, Umar fine dire (li) :
« O Abu Mousaa, qui fine faire toi retourner ? Nous ti occupé ! »

Abu Mousaa fine dire :
« Mo fine entendre le messager d’Allaah dire: Demande permission c’est
(seulement) trois fois ! Si permettre toi, to rentré, sinon, retournez !»

Umar fine dire (li) :

« Faire ene maniere to ameéne ene preuve cote moi lor la, sinon, mo pour punit
toi séverement ! »

Alors, Abu Mousaa fine allé.

Umar fine dire :

« Si li gagne ene preuve, zotte pour trouve li cote Mimbar dans I'apres-midi. Si li
pas gagne ene preuve, zotte pas pour trouve li. »

Quand fine arrive I'aprés-midi, banla fine trouve li.

Umar fine dire (li) :

« O Abu Mousaa, qui to pe dire ? Est-ce qui to fine gagne ene preuve ? »
Abu Mousaa fine dire :

« Oui ! Ubay Ibn Ka’b »

Umar fine dire :

« Li ene personne juste (auprés de nous).»

Umar fine dire (a Ubay lbn Ka’b) :

«0 Abut-TufayI48, gui Abu Mousaa pe dire ? »

Ubay lbn Ka’b fine dire :

« Mo fine entendre le messager d’Allaah dire sa. O Ibnul Khattwaab, pas vine ene
chatiment lor les compagnons du messager d’Allaah. »

Umar fine dire :
« Sub-haanallaah. Mo fine juste entendre ene quitechose, et alors, mo fine oulé

gagne ene confirmation. »]
(MUSLIM 2154)

Umar ti dire a Abu Mousaa :

[ Mo pas fine accuse toi, mais rapporte Hadiith depuis le prophéte li ene

quitechose sévere.]
(ABU DAOUD 5183)

Umar ti dire a Abu Mousaa :

[ Mo pas fine accuse toi, mais mo fine peur attention bans dimounes attribué

mensonge au messager d’Allaah.]
(ABU DAOUD 5184)

Explication

Umar ti ene Khaliifah qui celui qui ti pe oulé alle joindre li, li ti pe capave alle
joindre .

Ene Khaliifah li arrivé reste occupé, et alors, |li pas réussi recevoir certains
dimounes, pas ena narien blamable la-dans.

Quand nous fine vine cote ene personne, facon qui nous demande permission
pour rentre cote |li c’est qui nous faire Salaam trois fois.

8 Kunyah de Ubay Ibn Ka’b c’est aussi Abul Munzir.

Celui qui nous fine faire Salaam trois fois, mais nous pas fine gagne aucun
réponse, nous pas reste faire Salaam ou tappe so la porte plus qui sa, mais nous
retourné, en disant qui peut-étre nous frére li dans ene situation cote li pas pe
capave recevoir nous.

Quand nous demande permission pour rentre cote ene personne, nous faire
mention de nous nom.

Ene personne capave faire mention de li-méme par cite so nom ou so Kunyah ou
nom de so famille.

Quand ene personne dans ene panique, sa visible lor so figure.

Abu Mousaa Al-Ash’ari so nom c’est Abdullaah Ibn Qays. Sa prouvé qui Kunyah
parmi bans Swahaabah ti ene quitechose connu, jusqu’a qui certains Swahaabah
plus connus par zotte Kunyah qui par zotte noms.

L’exemples de certains Swahaabah qui plus connus par zotte Kunyah :
Abu Bakr (Abdullaah lbn Uthmaan)
Abu Ubaydah lbnul Jarraah (Aamir Ibn Abdillaah)
Abu Hurayrah (Abdur-Rahmaan lbn Swakhr)
Abu Mousaa Al-Ash’ari (Abdullaah Ibn Qays)
Abud-Dardaa’ (Uwaymir Ibn Zayd)
Abu Sa’iid Al-Khudri (Sa’d lbn Maalik)
Abu Ayyoub Al-Answaari (Khaalid Ibn Zayd).

Umar ti ena ene grand I'estime pour Abu Mousaa, parcequi li ti faire appelle li, et
guand li fine conné qui li ti vine pour joindre li, li fine faire re alle appelle li.

Quand ene Swahaabi dire : « Nous ti pe étre ordonnés pour faire sa!», nous
considére sa comme ene |’enseignement du prophéte.

Quand Umar fine trouve comportement de Abu Mousaa drdle, li fine demande li
so raison derriere sa comportement-la. Sa prouvé qui avant nous reprouve ene
guitechose, nous bizin conne raison qui pe pousse ene dimoune faire sa
guitechose la.

Quand Umar fine trouve-li en face d’ene Sunnah du prophéte qui li pas fine conné,
li fine exige amene preuve lor la. Sa prouvé qui Deen de bans Swahaabah c’est
Deen qui basé lor preuve. Sa pas prouvé qui Umar ti pe accepté juste cequi

Mutaawaatir, surtout qui ene témoin |li pas retire ene récit depuis le fait qui li
Aahaad.

Umar, malgré so vertu, so connaissance et so proximité avec le prophete, li fine
arrivé rate certaines connaissances de |'lslaam. Pas ena personne qui meilleur qui
Umar qui fine englobe la connaissance de Deen au complet.

Tous Swahaabah pas ti lor méme niveau dans la connaissance de Deen.

Ene Khaliifah gagne droit menace pour punit ene dimoune, si sa dimoune la
mérite étre punit.

D’aprés Umar, ene quicaine attribué ene quitechose au prophete qui li pas
coumesa, sa li considéré comme ene erreur qui bizin punit li pour sa.

Méme aprées la mort du prophéte, li ti dans I’"habitude de bans Swahaabah pour
assize dans bans Majlis entre zotte.

Ene Majlis qui rassemblé seulement ene catégorie musulmans, pas ena narien
blamable la-dans, aussi longtemps qui sa rassemblement la pas repose lor ene
fanatisme.

Parole de bans Answaar (Personne pas pour donne sa témoignage lor la, excepté
bans petits parmi nous ! ) prouvé qui sa I'enseignement la sitant clair chez banla
qui bans jeunes conne sa. Pourtant ene quitechose pareille, Umar pas ti conne sa.

Quand la vérité vine devant ene dimoune, li obligé accepter li.

Celui qui fine alle réaliser qui li ti ignorant concernant ene quitechose, couma li
gagne connaissance qui bizin, li bizin reconnaitre so I'ignorance.

Ene parmi bans quitechoses qui faire ene dimoune rate certaines connaissances,
c’est le commerce qui li engage-li la-dans.

Umar ti ene personne qui ti pe faire le commerce dans I'époque du prophéte.

Le commerce li capave faire ene personne rate certaines connaissances, mais
jamais li ti ene barriére pour vine ene meilleur musulman ou ene Aalim.

Ene simple étudiant arrivé conne ene quitechose qui ene grand savant pas fine
conné, pas ena narien drdle la-dans, et sa pas diminué narien dans crédibilité de
sa savant la.

Ene personne rentre dans bazar pour faire le commerce, pas ena narien blamable
la-dans.

Abu Mousaa fine paniqué par la demande de Umar, pas parcequi li ti en doute de
SO connaissance, mais peut-étre |li fine peur attention li pas réussi gagne ene

témoin qui pour vine supporte li.

Ubay lbn Ka’b ti parmi bans Swahaabah qui ti connus parmi bans Answaar.

Hadiith 82

Rapporté par Abu Hurayrah :

[ Zotte prétendre qui Abu Hurayrah rapporte beaucoup Hadiith en attribuant sa
au messager d’Allaah. Nous pour joindre cote Allaah.

Certainement mo ti ene personne pauvre qui fine reste avec le messager d’Allaah,
dans ene telle facon qui mo fine préfere sa au lieu qui alle rempli mo ventre.

Quant a bans Muhaajir, le commerce dans bazars ti pe préoccupe banla, et quant
a bans Answaar, banla ti préoccupés avec zotte plantations.

Alors, ene jour mo fine témoigne le messager d’Allaah quand li fine dire :
« Qui sanla qui pour étendre so Ridaa jusqu’a qui mo termine cequi mo pe causé

et ensuite li ramasse li, (par sa) li pas pour oublié narien de cequi li fine entendre
moi dire. »

Mo fine étendre ene Burdah qui ti lor moi.

Serment lor Celui qui fine envoye le prophete avec la vérité, jamais mo fine oublié

ene parole qui mo fine entendre li dire sa.]
(BUKHARI 7354)

Abu Harayrah dire :

[ Zotte dire qui Abu Hurayrah rapporte beaucoup Hadiith depuis le messager

d’Allaah et zotte dire : “Qui faire bans Muhaajir et bans Answaar pas rapporte
guantité Hadiith qui Abu Hurayrah rapporté depuis le messager d’Allaah?”

En vérité, mo bans freres parmi bans Muhaajir ti préoccupés avec le commerce
dans bazars. Moi mo ti pe reste cote le messager d’Allaah; quand banla ti pe
absents, mo ti présent, quand banla ti pe oublié, mo ti pe rappelle. Quant a mo
bans freres parmi bans Answaar, zotte travail dans zotte richesses (plantations) ti

pe préoccupe banla...]
(BUKHARI 2047)

Abu Hurayrah dire :

[ Bans dimounes ti pe dire qui Abu Hurayrah fine rapporte beaucoup Hadiith. Mais
moi, mo ti pe reste en compagnie du prophete, en satisfaisant avec la fait qui mo

—w\

327




ventre plein, jusqu’a qui mo pas ti pe mange Khamiir (du pain fermenté), mo pas ti
pe porte Habiir (la toile qui ena raies lor la) comme vétements, ni ene esclave-
homme et ni ene esclave-fille ti pe faire mo Khidmah. Ti pe arrivé qui mo ti pe
serre mo ventre avec bans graviers, sitant mo ti pe gagne faim.

Parfois mo ti pe demande quicaine pour qui li lire ene Aayat qui mo déja conné,
juste pour qui li amene moi cote li et li donne moi a manger. Celui qui ti plus
généreux envers bans pauvres c’était Ja’far lbn Abi Twaalib; li ti pe améne nous
cote li et li ti pe donne nous a manger, cequi ti pe ena dans so lacaze, jusqu’a qui
parfois li ti pe améne ene Ukkah (récipient ghee) vers nous dans lequel pas ti ena

narien, li ti pe fendre li (en deux) et nous ti pe leche cequi ena la-dans.]
(BUKHARI 3708)

Abu Hurayrah dire :

[(Ene fois), mo fine dire :
« O messager d’Allaah, mo entendre beaucoup Hadiith de ou, mais mo oublié li | »

Le prophéte fine dire (moi) :

« Etale to Ridaa. »

Mo fine étale mo Ridaa, li fine mettre so la main la-dans, et ensuite li fine dire
(moi) :

« Serre li avec toi »

Mo fine serre li avec moi, et a partir sa mo pas fine oublié aucun Hadiith.]
(BUKHARI 3648)

Abu Hurayrah dire :

[ Ene jour, le prophete fine dire :

« N'importe qui sanla parmi zotte qui pour étale so vétement jusqu’a mo fini

cause cequi mo pe causé, ensuite li serre sa avec so la poitrine, jamais li pour
oublié ene quitechose de mo bans causés. »

Mo fine étale ene Namirah (ene vétement rayé) qui mo pas ti ena aucun vétement
autre que sa®, jusqu’a qui le propheéte fine termine so causé. Ensuite mo fine
serre sa avec mo la poitrine.

Serment lor Celui qui fine envoye li avec la vérité, jusqu’a azordi mo pas fine
oublié narien dans cequi li ti causé sa jour-la. Serment lor Allaah, si pas ti ena deux

Aayat dans le livre d’Allaah, jamais mo ti pour rapporte zotte quitechose.]
(BUKHARI 2350)

Abu Hurayrah dire :

[ A partir sa Jour—la, mo pas fine oublié narien de cequi li fine dire moi.]
(MUSLIM 2493)

* Ene boute de sa vétement la.

Abu Hurayrah dire :

[ Bans dimounes dire qui Abu Hurayrah rapporte beaucoup Hadiith. Si pas ti ena
deux Aayat dans le livre d’Allaah, mo pas ti pour rapporte aucun Hadiith.... Allaah

dire : (2:159-160) ....]
(BUKHARI 115)

Allaah dire : (2:159-160)

[ Certainement bans qui cachiette bans preuves claires et la guidance qui Nous
fine faire descendre, apres qui Nous fine mettre sa clair a bans dimounes dans le
livre, sa banla Allaah envoye malédiction lor zotte et bans maudisseurs (aussi)
envoye malédiction lor zotte. Excepté bans qui fine faire Tawbah, zotte fine
redresse zotte actions et zotte fine déclare (la vérité) au clair, sa banla Mo pour
accepté zotte pardon, car Mo At-Tawwaab (Celui qui pardonné) et Ar-Rahiim
(Celui qui gagne pitié).]

Explication

Hadiith du prophete li ene connaissance qui bans Swahaabah ti base lor |a pour
pratique zotte Deen.

Li important nous mémorise Hadiith du prophete et nous étudié zotte
significations.

Abu Hurayrah fine rapporte beaucoup Hadiith depuis le propheéte, sa li ti ene
quitechose connu jusqu’a dans I'époque de bans Swahaabah.

Abu Hurayrah fine reste avec le prophete pendant seulement 4 ans, mais malgré
sa, c’est li-méme qui fine rapporte plus beaucoup Hadiith depuis le prophete, pour
les raisons suivantes :

1. Li ti ena sa désir la pour mémorise Hadiith du prophéte, et alors, li fine
sacrifié tous cequi li capave, juste pour qui li concentré la-dans.

2. Allaah ti faire ene miracle a travers propheéte, par lequel so mémorisation
fine reste toujours fort.

3. Li pas ti ena responsabilité famille lor li, et alors, li ti pe reste dans Masjid
et li ti pe satisfaire-li avec tigit qui li gagné pour manger/boire, sans qui li
donne li-méme la peine pour alle travaille.

La connaissance de Deen, c’est avec sacrifice qui nous acquérir li.
Celui qui pe faire ene quitechose correctement, faudrait pas li casse la téte avec
critique et commentaire les autres, mais li gagne droit défendre li-méme et

éclaircit les choses.

Ene musulman bizin ena la conviction qui n'importe qui dispute qui ena lor sa la
terre 13, le jour du Qiyaamah sa quitechose la pour bizin réglé.

Abu Hurayrah ti ene pauvre qui ni li ti ena I'argent pour faire business et ni li ti ena
la terre pour faire plantation.

La pauvreté li pas ene barriere pour apprendre Deen Allaah.

Pour apprendre Hadiith du prophete, Abu Hurayrah fine méme accepté pour reste
sans mangé/boire, quantité qui li capave.

Bans Muhaajir et bans Answaar ti pe faire le commerce et ti pe faire la plantation.
Sa prouvé qui I'lslaam li enseigne nous pour prend compte nous Dunyaa et pour
assume nous responsabilité, nonplus qui nous néglige nous Dunyaa.

Allaah fine choisir Abu Hurayrah pour qui c’est li qui étendre so Ridaa, moment
qui le prophéte fine faire sa demande la, et alors, c’est li qui fine bénéficié de sa
miracle la.

Allaah fine toujours honore So bans prophétes a travers bans miracles.

Abu Hurayrah li le premier témoin concernant réalisation miracle qui fine arrive li
a travers le prophéte.

Ene miracle li prouve I'existence d’Allaah.

C'est ene faveur Allaah lor ene dimoune qui quand li apprendre ene quitechose, li
pas oublié li.

Abu Hurayrah pas ti pe cause concernant bans Muhaajir et bans Answaar comme
si li meilleur qui banla, mais li fine plutot cherche ene excuse pour banla en
disant : Banla ti ena zotte bans responsabilités, tandis qui moi, mo pas ti ena

aucun responsabilité.

Celui qui rapporte plus beaucoup Hadiith, sa pas veut dire qui li ena plus
connaissance.

Celui qui pe rapporte Hadiith en quantité, sa pas veut dire qui obligatoirement li
bizin le meilleur parmi bans musulmans.

Li pas permissible cachiette la connaissance.

Celui qui Allaah mettre Barakah dans so les temps, dans ene période bien courte i
capave faire grand progres.

Serment, nous faire juste lor nom Allaah.
L'lslaam c’est Deen de la vérité, et alors, si nous pe oulé pratique I'lslaam
correctement, nous bizin débarrasse-nous de tous bans faussetés qui fine étre

attribués a Deen Allaah.

Ene personne contente-li avec tigit mangé et ene simple |'habillement, sa li pas
contredire les enseignements de nous Deen.

Li permissible ene dimoune prend ene esclave pour faire so Khidmat.
Ene facon tini la faim c’est nous attache roche avec nous ventre.

Celui qui déja conne ene Aayat, li gagne droit demande ene I"autre pour lire sa
Aayat la pour li.

Ene facon indirecte pour demande ene aide avec ene dimoune c’est nous alle
cause ene sujet avec li qui pas ena relation avec aide qui nous pe oulé gagner avec
li.

Ene parmi bans bonnes actions qui nous capave faire c’est donne a manger nous
bans fréres/sceurs.

Ja’far lbn Abi Twaalib ti connu pour so générosité.

Nous gagne droit amene ene dimoune dans lacaze cote nous, pour offert li ene
mangé.

Swadaqah li pas ene Ibaadat qui juste bans riches capave mettre li en pratique.
Mais méme ene pauvre capave faire Swadagah dans tigit qui li ena.

Chapitre

Chapitre :

Celui qui lor I'opinion qui quand le prophete pas fine reprouve ene quitechose, sa
li ene preuve (pour dire qui sa quitechose la, li pas Haraam), pas quand ene
guicaine autre que le messager d’Allaah faire sa.

Explication

Le prophete, en tant que le messager d’Allaah, |i pas possible qui li trouve-li en
face d’ene mauvais quitechose, et ensuite |i pas reprouve sa mauvais quitechose
la.

Le prophete ti pe causé pour faire Allaah plaisir, méme si quicaine ti pe capave
senti-li humilié par sa.

Bans savants dire qui Sunnah du prophéte c’est pas juste cequi li fine dire et cequi
li fine faire, mais c’est aussi cequi li fine approuvé par so silence.

En suivant le prophéte, nous aussi, nous bizin reprouve chaque le mal qui nous
trouve-nous en face de sa.

Faire Da’wah pour passe bon avec dimounes, sa c’est pas Da’wah du prophete.

Pareille couma cause cequi mauvais li ene péché, coumesa méme, reste tranquille
pour pas dénonce ene quitechose qui mauvais, sa aussi li ene péché. Ene
musulman bizin obéir Allaah dans cequi li causé et aussi dans cequi li observe le
silence.

Allaah fine honore So prophéte par protege li pour pas tombe dans bassesse
« Reste tranquille face a ene mal », car sa li contredire so mission lor sa la terre |a.

Apart le prophéte, méme combien connaissance ene personne ena, et méme
combien Tagwaa li ena, li reste qui li ene humain qui capave tenté, li capave glissé
et li capave essaye passe bon, et alors, si ene savant fine reste tranquille dans ene
situation, sa pas pour prouvé qui pas ena aucun mal dans sa situation la.

Le prophéte pas ti pe peur personne, et alors, quand ti ena pour reprouve ene
mal, li ti pe faire li. Quant a ene l'autre apart le prophéte, li possible qui li peur
pour dénonce ene mal, et alors, li reste tranquille dans ene situation cote li ti
supposé causer.

Le mal qui le prophéte ti pe dénoncé quand li ti pe trouve-li en face de sa, c’est le
mal de la part de bans musulmans. Quant a ene Kaafir qui pas pe garde Roza dans
Ramadwaan, par exemple, sa li pas rentre la-dans, parcequi jamais méme li fine
d’accord pour qui li soumettre a Allaah.

Hadiith 83

Rapporté par Muhammad Ibnul Munkadir :

[ Mo fine trouve Jaabir Ibn Abdillaah pe faire serment lor Allaah qui Ibnus-Swaa-id
(li-méme) Dajjaal.

Mo fine dire (li) :

“Est-ce qui ou pe serment lor Allaah?”

Li fine répondre :

“Mo fine entendre Umar faire serment concernant sa quitechose la cote le
prophete et le prophéte pas fine réprouve li!”]

(BUKHARI 7355)

Rapporté par Naafi’ :
% of Ty& & f08% 3 a2 g 4 o4 o <
2 B3 JEA senad) OF SUAT G g Jsis 525 23 087
[ Ibn Umar ti pe dire : “Serment lor Allaah, mo pas ena doute qui le Masiih Dajjaal

c’est Ibn Swayyaad.”]
(ABU DAOUD 4332)

Rapporté par Abul Ahwas :




[ Abdullaah lIbn Mas’oud fine dire : “Si neuf fois mo faire serment lor Allaah pour
dire qui Ibn Swaa-id c’est li-méme Dajjaal, sa li plus cher a moi qui si mo faire

serment ene seul fois pour dire qui li pas Dajjaal!”]
(MUSNAD ABI YA’LAA 9/132/5207)

Rapporté par Zayd lbn Wahb>® :

[ Abu Zar fine dire : “Si mo faire serment dix fois pour dire qui Ibn Swaa-id c’est (li-
méme) Dajjaal, sa li plus cher a moi qui si mo faire serment ene seul fois pour dire
qui li pas Dajjaal.”]

Rapporté par Abu Sa’iid :

[(Ene fois), le messager d’Allaah, Abu Bakr et Umar fine joindre li, lor ene parmi
bans chemins de Madiinah.

Le messager d’Allaah fine demande i :

« Est-ce qui to témoigné qui mo le messager d’Allaah ? »

Ibn Swayyaad fine répondre :

« Est-ce qui to témoigné qui mo le messager d’Allaah ? »

Le messager d’Allaah fine dire :

« Mo amene Imaan dans Allaah, dans So bans anges et dans So bans livres ? Qui to
trouvé ? »

Li fine dire :

« Mo trouve ene trone lor de I'eau ! »

50 \ . ) . . . N .
D’aprés certains Ulamaa, sa récit la so chaine de narration pas authentique a cause Al-Haarith
Ibn Haswiirah.

Le messager d’Allaah fine dire (li) :

«To pe trouve trone Ibliis lor la mer ! Qui to trouvé (encore) ?»

Ibn Swayyaad fine répondre :

« Mo trouve deux véridiques et ene menteur / deux menteurs et ene véridique ! »
Le messager d’Allaah fine dire :

« Li fine gagne confusion! Laisse li. »]
(MUSLIM 5208)

Rapporté par Abdullaah Ibn Umar :

[(Ene fois), Umar lbnul Khattwaab fine alle ensemble avec le messager d’Allaah,
dans ene ti-groupe dimounes, dans direction de lbn Swayyaad, jusqu’a qui le

prophéte fine trouve li pe joué cote forteresse de Banu Maghaalah. Sa l'intervalle
la, Ibn Swayyaad ti prés pour vine Baaligh.

Ibn Swayyaad pas fine ressenti jusqu’a qui le messager d’Allaah tappe so la main
lor so le dos, et ensuite le messager d’Allaah fine dire a Ibn Swayyaad :

« Est-ce qui to témoigné qui mo le messager d’Allaah ? »

Ibn Swayyaad fine guette le prophete, et li fine dire :

« Mo témoigné qui to le messager de bans illettrés ! »

Ensuite Ibn Swayyaad fine fine dire au messager d’Allaah :

« Est-ce qui to témoigné qui mo le messager d’Allaah ? »

Le messager d’Allaah pas fine donne li aucun I'attention, et li fine dire :
« Mo ameéne Imaan dans Allaah et So bans messagers. »

Ensuite le messager d’Allaah fine demande i :

« Qui to trouvé ?

Ibn Swayyaad fine répondre :

« Ene véridigue et ene menteur vine vers moi. »
Le messager d’Allaah fine dire :

« Fine mettre toi dans confusion!»

Ensuite le messager d’Allaah fine dire li :

« Mo fine cachiette ene quitechose pour toi ! »

Ibn Swayyaad fine dire :

« C'est Dukh...! »

Le messager d’Allaah fine dire li :

« Reste dans I’humiliation. To pas pour dépasse to rang! »

0
BN ,,)zi\*n

\

FE2X] ° ° z
s o0l

-

& Jeds b a5 ol 3 e JUEs
Umar lbnul Khattwaab fine dire :
« O messager d’Allaah, laisse-moi coupe so licou ! »

Le messager d’Allaah fine dire |i :
« Si li sa, to pas pour gagne le dessus lor li. Si pas li sa, pas ena du bien dans touye

li. »]
(MUSLIM 2930)

Sheikh Uthyamiin51 dire :

[ L'opinion correct c’est qui Ibn Swayyaad c’est pas li le Dajjaal qui pour étre

envoyé dans dernier I'’époque, mais li ene Dajjaal parmi bans Dajjaal.]
(NOURUN ALAD-DARB)

Explication

Quand ene musulman ena pour faire serment, li faire serment juste lor nom
Allaah.

Ene musulman li cherche recours au serment quand li oulé montrer a qui point li
sure dans cequi li pe dire.

Quand ene musulman faire serment, nous pas supposé démenti li, mais nous
gagne droit pensé qui li pe faire erreur.

Parmi les signes du Qiyaamah c’est |'apparition de Dajjaal.

Dans I’époque du prophéte, ti ena ene juif qui ti appelle Ibnus-Swayyaad qui pour
ene moment donné, le prophete ti pe pensé qui c’est li-méme Dajjaal.

Doute du prophéete concernant Ibn Swayyaad, sa li ene preuve pour dire qui
Dajjaal li ene humain et nonplus ene systéme ou ene gouvernement.

Quand nous joindre tous bans Hadiith ensemble, nous comprend qui lbnus-
Swayyaad, c’est pas li le Dajjaal qui pour apparaitre dans dernier I'époque, mais li
ti ene petit Dajjaal.

L'intervalle qui le prophéte ti pe pensé qui lbnus-Swayyaad c’est li-méme Dajjaal,
c’est sa l'intervalle la méme qui Umar fine bizin faire serment pour dire qui c’est li-
méme Dajjaal. Sinon, apres qui le prophéte fine conne la réalité concernant i,
personne pas pour gagne droit faire sa serment la.

*1sa cest I'opinion de Al-Baihaqi, Ibn Taymiyyah et lbn Kathiir. Sheikh lbn Baaz et Sheikh Mugqbil
aussi dire méme zaffaire.

Bans Swahaabah ti pe considére silence du propheéte face a ene parole ou action,
comme ene preuve pour dire qui sa parole |la oubien sa action la, i
obligatoirement bon.

Bans Swahaabah ti pe considere Umar lbnul Khattwaab comme ene référence
dans sa Deen la.

Souvent Abu Bakr et Umar ti pe accompagne le prophete.

Le prophéte Muhammad € li le premier qui fine amene Imaan en Allaah dans sa

Ummat la, contrairement a Bareilwi Jamaat qui dire qui nous, nous bans Mu’min,
tandis qui le prophete, li, li Imaan.

Imaan en Allaah li pas valide sans ameéne Imaan dans le reste piliers de nous
Ageedah.

Celui qui Shaytwaan prend li comme so allié, li faire li trouve quitechose qui les
autres pas trouvé.

Celui qui Shaytwaan prend li comme so allié, li vine cause menti avec li et li mettre
li dans confusion.

Celui qui Shaytwaan prend li comme so allié, li pour reste dans sa rang la méme.

Celui qui Shaytwaan prend li comme so allié, li pour reste lor sa la terre la, avec
I"humiliation.

Le chef de bans Shaytwaan c’est Ibliis. So trone lor la mer.
Pour rejette Imaan dans le prophete, bans juifs ti pe servi le terme « Le messager
de bans illettrés ». Tous les temps, bans égarés servi bans sobriquets pour

combattre bans qui lor la vérité.

Celui qui nous ena ene doute lor li, nous capave alle pose li bans questions pour
conne la réalité lor Ii.

Quand Allaah fine décréte qui Dajjaal pour apparaitre dans dernier I'époque,
obligatoirement li pour bizin apparaitre.

Chapitre

Bans la lois qui c’est par bans indices qui nous conne sa. Qui signification d’ene
indice et couma explique indice-la (a les autres).

Le prophéte ti informe a propos cheval et bans les autres zanimaux, et ensuite i

fine étre questionné a propos bourrique, et alors, li ti guide banla vers la parole
d’Allaah.

Le prophéte ti étre questionné concernant Dwab, et alors, li fine répondre : « Mo
pas mange sa, mais mo pas considere li Haraam. »

Dwab ti étre consommeé lor la table qui le prophéte ti pe mange lor la. Ibn Abbaas
ti avance sa comme argument pour dire qui li pas Haraam.

Explication

Allaah dire : (99 :6-8)
Al 30 BEsl 20 sh dug

[ Sa jour la, bans dimounes pour retourné en différents groupes séparés, pour qui
(Allaah) montré banla, zotte bans actions.

Celui qui faire ene du bien poids d’ene petite fourmi, li pour trouve li.
oJ.’ J.w ojb J\.n_m J.Q;u/ : T
Et celui qui faire ene du tort poids d’ene petite fourmi, li pour trouve li.]

L’lslaam li la religion du Créateur, pour tous dimounes de tous I'époques et de
tous coins le monde.

Quand nous cherche ene la loi depuis Al-Kitaab Was-Sunnah, ena deux possibilités
concernant cequi nous pe cherché :

Soit nous gagne li comme ene texte directe

Oubien qui nous bizin déduire li depuis bans textes indirectes

Pour déduire ene la loi depuis bans textes indirectes, ene Aalim li base lor bans
indices.

Pour réussi déduire ene la loi depuis bans textes indirectes, ene Aalim bizin faire
litihaad qui repose lor bans réflexions.

Pour réussi déduire ene la loi depuis bans textes indirectes, parfois ene Aalim bizin
faire Qiyaas.

Li le devoir lor celui qui fine comprend ene indice pour qui li explique sa a les
autres.

Le propheéte fine base lor ene Aayat pour répondre a propos ene quitechose qui la
loi concernant sa li pas mentionné clairement dans Al-Kitaab.

Abdullaah Ibn Abbaas fine base lor ene Hadiith du prophete pour dire qui la chair
de Dwab li pas Haraam.

Bans Swahaabah du prophete ti étre formés pour faire ljtihaad.

Hadiith 84

Rapporté par Abu Hurayrah :

Le messager d’Allaah fine dire :
« Ena trois qualités dimounes qui garde bans chevals dans zotte procession : ene
dimoune qui sa bans chevals la vine ene récompense pour li, ene dimoune qui sa

f

bans chevals la cachiette li (contre la pauvreté), et ene dimoune qui sa bans
chevals la vine ene péché pour li.

Quant a celui qui so bans chevals vine ene récompense pour li, c’est ene dimoune
qui fine attache so bans chevals dans le chemin d’Allaah. Li attache banla avec ene
longue la corde dans ene pré / ene jardin. Cequi sa longue la corde la permettre sa
bans chevals mangé/boire depuis sa pré / jardin la, li gagne récompense pour sa.
Si li raccourcit la corde la, et alors, bans chevals galope ene ou deux tours, traces
de zotte la pattes et zotte crottes, sa vine ene récompense pour li. Si sa bans
chevals la passe cote ene la riviére, zotte boire de sa, sans qui li ti ena I'intention
faire bans chevals la boire de sa, sa vine ene récompense pour li. Pour sa dimoune
la, sa bans chevals vine ene récompense pour li.

Ene dimoune qui attache so bans chevals pour qui li en besoin de bans dimounes
et li pas talle la main avec bans dimounes, sans qui li oublié les droits d’Allaah qui
lor licous et les dos de sa bans chevals la, sa vine ene voile pour li qui cachiette li
(contre la pauvreté).

Ene dimoune qui attache sa avec I'arrogance et pour montrer lizieux dimounes, sa
vine ene péché pour li. »

Le messager d’Allaah ti étre questionné a propos bourrique, li ti répondre :

« Allaah pas fine révele lor moi excepté sa verset unique et compléete la : Celui qui
faire ene du bien poids d’ene atome, li pour trouve li.Et celui qui faire ene du tort

poids d’ene atome, li pour trouve li. »]
(BUKHARI 7356)

Rapporté par Abu Hurayrah :

[ Le messager d’Allaah ti étre questionné concernant bourrique. Li fine répondre :
“Narien pas vine a moi lor la excepté sa Aayat éminente la : Celui qui faire ene du

bien poids d’ene atome, li pour trouve li, et celui qui faire ene du tort poids d’ene

atome, li pour trouve li.”]
(AHMAD 9721)

Explication

Nous bans actions dépendre lor nous l'intention; deux dimounes capave faire
méme zaffaire, ene la li étre récompensé pour sa et 'autre gagne péché pour sa, a
cause différence dans zotte I'intention.

Jihaad li parmi bans meilleurs actions dans nous Deen.

Dans ene I'état islamique, li important ene dimoune prépare-li pour qui li capave
participe dans Jihaad, n’importe quand ene |'occasion présenté.

Ene parmi bans fagons prépare-nous pour Jihaad c’est qui nous fini acheter nous
cheval et nous nourrit li bien.

Dans ene I'époque cote nous pe servi autre que cheval pour alle faire Jihaad lor I3,
nous bizin prépare-nous pour qui nous fini ena nous moyens de transport et nous
zarmes qui pour bizin.

Celui qui acheté so cheval avec l'intention servi sa dans Jihaad, li gagne bans
récompenses a travers sa cheval la, méme pour bans quitechoses qui li pas faire
narien la-dans et pour bans quitechoses qui li pas fine ena l'intention pour sa.

Ene musulman bizin cherche so part dans Dunyaa, afin qui li pas vine ene fardeau
dans la société et li pas talle la main devant bans dimounes.

Si nous ena bans chevals qui nous pe soigné, nous bizin pas oublié les droits
d’Allaah lor sa bans chevals la. Bans savants fine divergé dans zotte explication lor
les droits d’Allaah lor bans chevals qui ene dimoune pe soigné.

Parmi bans maladies qui dirige ene personne vers la ruine : I'arrogance et faire
guitechose pour montrer lizieux dimounes.

Quand bans Swahaabah ti pe apprendre ene quitechose avec le prophete, parfois
banla ti pe pose li question a propos ene 'autre quitechose qui ena ene relation
avec cequi banla fine apprendre.

Le prophéte ti pe enseigne bans dimounes quitechose qui ti pe étre révélé lor .

Quand pas fine ena ene enseignement spécifique lor ene quitechose, nous
cherche ene I'enseignement générale qui nous base lor la pour conne concernant
sa quitechose la.

Dans premier Hadiith 13, le prophete fine cite sa Aayat la pour faire comprend qui
celui qui soigne bourrique avec ene bon l'intention, li ena Thawaab a gagner. Dans
deuxieme Hadiith I3, le prophéte fine cite sa méme Aayat la pour faire comprend
qui pas ena Zakaat lor bourrique qui ene personne soigné. Allaah conne meilleur
relation qui ena entre sa deux Hadiith la.

Hadiith 85

Rapporté par Aaishah :

[ Ene madame’?ti pose le prophéte question a propos Haid, couma li bizin faire
Ghusl de sa.

Le prophéte ti répondre li :

« Ou prend ene boute la laine qui ena Musk la-dans, ou purifié-ou avec sa. »

> D’aprés certains Riwaayah, sa madame la c’est Asmaa’ Bint Shakal.

Madame la fine demandé :
« O messager d’Allaah, couma mo bizin purifié-moi avec sa ? »
Le propheéte fine répondre :
« Purifiez-ou ! »

Madame la fine re demande :
« O messager d’Allaah, couma mo bizin purifié-moi avec sa ? »
Le propheéte fine répondre :
« Purifiez-ou avec sa! »

Mo fine comprend cequi le messager d’Allaah pe oulé dire li, et alors, mo fine risse

li avec moi et mo fine enseigne li.]
(BUKHARI 7357)

Rapporté par Aaishah :

[ Ene madame fine demande le prophéte couma li pour baigné aprés so Haid. Le

prophéte fine enseigne li couma pour baigné et ensuite li fine dire li :
"To prend ene boute la laine qui ena (parfum) musk la-dans et to purifié toi."

Madame la fine demandé :

“Couma mo pour purifié-moi avec sa?"

Le prophéte fine répondre :

"Sub-haanallaah! Purifiez-toi!"

Alors, mo fine risse li avec moi en comprenant cequi le prophete fine oulé dire, et
mo fine dire li :

"To passe li cote cote fine ena trace du sang."]
(BUKHARI 499)

Rapporté par Aaishah :

[ Ensuite le prophete fine gagne honteux, li fine tourne so figure depuis sa

madame la, et li fine dire :

« Purifiez-ou avec sa! »]
(BUKHARI 315, MUSTAKHRAJ ABI AWAANAH 925)

Rapporté par Swafiyyah :

[ Asmaa’ Bint Shakal fine demande le prophete concernant (facon) faire Ghusl
apres qui ene madame fine gagne so période Haid.

Le propheéte fine dire :
“Li prend so de 'eau et so feuille magon, li lave-li bien, li verse de I'eau lor so la
téte et li frotte-li bien afin qui de I'’eau arrive a racines cheveux de so la téte, et
ensuite li verse de I'eau lor li (lor so le corps en entier). Ensuite li prend ene boute
la laine qui ena (parfum) musk la-dans et li purifié li-méme avec sa.”

Asmaa’ fine demandé :

“Comment est-ce qui li purifié-li avec sa?”

Le prophéte fine répondre :

“Sub-haanallaah, to purifié-toi avec sa.”

Alors, Aaishah fine dire li, comme si par pas laisse les autres tender :
“To suivre trace du sang.”

Ensuite Asmaa’ fine demande concernant Ghusl aprées Janaabah.
Le prophéte fine répondre :
“Li prend so de I'eau et li lave-li bien, ensuite |i verse de I'eau lor so la téte jusqu’a
qui de I'eau la arrive a racines cheveux de so la téte, et ensuite |i jette de I'eau lor
li (lor so le corps).”

Aaishah dire :
“Comment bans madames Answaar ti bans bonnes madames; zotte la honte pas

fine empéche zotte étudier zotte Deen!”]
(MUSLIM 776)

Explication

L'lslaam li ene Deen qui enseigne la propreté, et alors, |i fine enseigne ene
madame pour faire Ghusl aprés so Haid et aussi quand li rentre dans |'état de
Janaabah.

Haid li considéré comme ene du sang impure.
Quand ene personne pas pe conne ene quitechose concernant so Deen, li bizin
pose question a propos sa, avec celui qui ena la connaissance et qui li ena

confiance dans Ii.

Faudrait pas ene personne gagne honteux pour pose question a propos
quitechose qui li pas conné.

Ene madame musulmane, malgré qui li bizin ena beaucoup la honte dans li,
faudrait pas li honteux pour pose question a propos quitechose qui concerne so

Deen.

Ene madame pose question a ene missier, si pe respecté les conditions qui bizin, li
pas ene probléme.

Ene parmi bans la lois qui ene madame bizin conné concernant so Deen c’est la loi
Haid. Li bizin apprendre concernant sa sujet la bien, afin qui li pratique so Deen
correctement.

Parmi les enseignements de I'lslaam c’est qui quand ene madame vine propre de
so Haid, li lave so partie privée bien avec ene boute la toile parfumée, afin qui sa
repousse I'odeur qui pas agréable.

Couma ene madame lave so partie privée avec ene boute la toile parfumée, sa li
ene quitechose qui pas nécessite aucun explication, parcequi li déja ene
guitechose clair.

Quand ene dimoune faire Ghusl, li capave servi feuille magon ou savonnette pour
lave so le corps bien.

Quand ene madame faire Ghusl, li faire de I'eau arrive a racines cheveux de so la
téte.

Pas ena grand différence entre Ghusl aprées Haid et Ghusl aprés Janaabah.

Ena dimoune coumesa qui ene quitechose qui clair couma soleil lor le ciel, li pas
réussi comprend sa quitechose la.

Li possible qui sa madame la so question c’était a cause qui li ti pe oulé rassure-li
qui chaque quitechose qui li pe faire, li faire li d’apres Sunnah.

Ene quitechose qui pas fine ena assez détail lor |13, nous essaye comprend li basant
lor bans indices.

Ene quitechose qui l'lslaam pas fine enseigne pour faire li dans ene facon
spécifique, nous juste ena pour faire li couma bans dimounes en générale faire |i.

Aaishah ti ene madame intelligente. Par so action, li fine retire le prophete depuis
ene situation embarrassante, et |li fine retire sa madame la aussi depuis ene
situation pareille.

Aaishah ti ene madame qui ti ena la honte dans li. Quand li fine trouve qui li pe
bizin explique sa madame I3, li fine cause avec li a voix basse.

Le prophéte ti connu pour la honte qui ti ena dans i.

Quitechose concernant la sexualité ou les parties privées, pas ena utilité donne
bans détails lor la. Le prophéte pas ti pe donne sa bans détails la. Sa prouve la
honte du prophete, et couma nous aussi, nous bizin ena la honte dans nous,
guand pe cause sa bans sujets-1a.

Quand ene personne étonné par ene quitechose, li dire : Sub-haanallaah.

Aaishah ti pe faire éloge de bans madames Answaar.

Hadiith 86

Rapporté par Ibn Abbaas :

[ Ummu Hufayd Bint-ul-Haarith lbn Hazn ti donne en cadeau au prophete, beurre
de conserve, du lait sec et Dwab®>. Le prophéte fine demande pour amene sa.
Bans dimounes fine mange sa, lor so la table manger, mais li, li fine délaisse sa
comme ene quicaine qui pe considére sa sale.

£l A et e T u s 235

Si sa ti Haraam, sa pas ti pour étre consommé lor so la table mangé et |i pas ti

pour ordonne mange sa.]
(BUKHARI 7358)

Rapporté par Ibn Abbaas :

> Dwab C’est ene gros lézard qui vivre dans désert. Dans Sahih Bukhari, Dr Muhsin Khan fine
traduire li comme (mastigure).

[ Mo Khala Ummu Hufayd ti donne le prophéte en cadeau, beurre de conserve,
Dwab et du lait sec. Le prophéte fine mange depuis beurre de conserve et du lait
sec la et li fine délaisse Dwab la par considére sa sale.

Sa fine étre consommé lor la table mangé du messager d’Allaah. Si li ti Haraam, li

pas ti pour étre consommé lor la table a manger du messager d’Allaah.]
(ABU DAOUD 3793)

Rapporté par Ibn Abbaas :

[ Khaalid Ibnul Waliid ti rentre ensemble avec le messager d’Allaah dans lacaze de
Maymounah. Quicaine fine ameéne ene Dwab grillé et le messager d’Allaah fine
envoye so la main vers li.

Ene parmi bans madames qui ti dans lacaze de Maymounah, li fine dire :
“Informe le messager d’Allaah qui quitechose qui li pe oulé manger!”

Banla fine dire :

“O messager d’Allaah, c’est ene Dwab!”

Le prophéte fine léve so la main.

Mo fine demandé :

“O messager d’Allaah, est-ce qui li Haraam?”

Li fine dire :

“Non, mais li pas ti ene quitechose qui ti existe lor la terre mo peuple, et alors, mo
trouve moi détesté sa.”

Khaalid dire :

“Mo fine coupe li et mo fine mange li pendant qui le prophete ti pe guetté.”]
(BUKHARI 5537, MUSLIM 5074, IRWAA-UL-GHALIIL 2498)

Explication

Quand nous mettre les différents Riwaayah d’ene Hadiith ensemble, sa aide nous
pour plus comprend sa Hadiith la. C’est a travers bans les autres Riwaayah qui
nous comprend qui dans sa évenement-la, le prophete ti abstenir de la chair Dwab
seulement.

lbn Abbaas so maman c’est Lubaabah* Bint-ul-Haarith Al-Hilaaliyyah, et parmi so
bans khala nous gagne :

Maymounah Bint-ul-Haarith (I'épouse du prophéte)

Huzaylah Bint-ul-Haarith (Ummu Hufayd)

Is-mah>> (maman de Khaalid Ibnul Waliid)

Barzah (maman de Yaziid Ibnul Aswam)

Salmaa (Hamzah so madame)

Asmaa’ Bint Umays (Ja’far so madame)

Khala li parmi bans Mahram, et alors, li permissible rentre cote li dans so lacaze.

Donne mangé ou les autres bans quitechoses, en cadeau, sa c’est ene bonne
pratique qui nous Deen fine mettre 'emphase lor la.

Le prophéte ti pe accepté cadeau, mais li pas ti pe accepté Swadaqgah.

Partage a les autres, quitechose qui nous gagne en cadeau, sa c’est ene bon
qualité qui I'lslaam fine encouragé.

Li Sunnah mange en Jamaat, méme si parmi nous, ena certains qui pe mange
quitechose qui nous pas content manger.

Bans Swahaabah ti ena la conception qui le prophéte pas conne Ghaib. C'est a
cause sa qui sa madame la fine dire : “Informe le messager d’Allaah qui quitechose
qui li pe oulé manger!”

>* Al-Kubraa.
> Certains dire qui c’est Lubaabah As-Sughraa.

Si nous conné qui ene dimoune pas content mange ene quitechose, li bon nous
averti li contre sa, si toutefois par erreur, li pe alle mange sa.

Ene dimoune gagne droit pas content mange ene mangé, mais |li pas gagne droit
déclare sa Haraam.

Le prophete, en tant qu’ene humain, ti ena quitechose qui li ti content manger, et
ti ena aussi certains quitechoses qui li pas ti content manger.

Le prophéete, en tant qu’ene humain, li ti influencé par cequi les habitants de so
I’endroit ti pe mangé.

Dwab li Halaal, mais le prophete pas ti content mange sa.
Ene la chair grillé, li permissible mange sa.

Le prophéte so mission c’était transmettre le message d’Allaah ; li pas mettre bans
la lois par li, d’apres cequi sa faire li plaisir.

Bans Swahaabah ti comprend qui li pas possible qui ene personne pe mange ene
quitechose Haraam devant le propheéte, et le prophete pas dire li narien.

N’importe qui action ou parole qui sa fine étre commis ou prononcé dans la
présence du propheéte, et le prophéte pas fine reprouve sa, sa prouvé qui sa action
ou sa parole la li pas Haraam dans nous Deen.

En générale, bans Swahaabah ti lor principe qui quand le prophete pe évite ene
guitechose, banla aussi reste loin de sa.

Hadiith 87

Rapporté par Jaabir Ibn Abdillaah :

[ Le prophete fine dire :
« Celui qui fine mange I'ail ou oignon, qui li reste loin de nous (qui li reste loin de
nous Masijid), et qui li assize dans so lacaze. »

Quicaine ti améne ene l'assiette qui ena so couverture lor la, cote le prophete
dans laquelle ti ena bans légumes verts. Li fine gagne ene I'odeur avec sa. Li fine
demande a propos sa, et alors, banla fine informe li de bans Iégumes qui ti ena la-
dans.

Le propheéte fine dire :

« Costez sa avec bans les autres ! »

Banla fine costé sa avec ene quicaine parmi so bans compagnons qui ti ensemble
avec li. Quand sa Swahaabi la fine trouve qui le prophéete pas fine content pour
mange sa, li fine dire :

« Mangez (toi), car moi mo converse avec celui qui to pas conversé. »]
(BUKHARI 7359)

Le prophéte dire :

G 3 Kl 80 Clmes ik Y6 &80 3485 adi 48T 2

fb\ jw w Lga\...:

[ Celui qui fine mange oignon ou I'ail ou poireau, qui li pas costé avec nous Masjid.

Certainement bans anges agacé par cequi zenfant Aadam agacé.]
(MUSLIM 876)

Umar Ibnul Khattwaab dire :

[ O bans dimounes, zotte consomme deux plantes qui mo pas considére sa deux
plantes la excepté deux mauvais plantes : oignon et ['ail.

Certainement mo fine trouve le messager d'Allaah qui quand li ti pe gagne |'odeur
sa deux plantes la avec ene personne dans Masjid, li ti pe ordonne pour tire li et

pour faire li alle Bagii'... Alors, celui qui consomme sa deux plantes la, qui li touye

zotte |'odeur par cuit zotte.]
(MUSLIM 1286)

Explication

L’Islaam li ene Deen compléte qui enseigne nous tous quitechoses, jusqu’a Aadaab
mangé ou Aadaab Masjid.

Parmi bans Aadaab Masjid, c’est qui avant nous alle Masjid, nous lave nous la
bouche bien de tous bans mauvais I'odeurs qui ti capave ena dans nous la bouche.

Pareille couma Masjid, n‘importe qui place cote ena ene rassemblement, nous
bizin pas alle agace bans dimounes la-bas, avec mauvais I'odeur qui capave ena
avec nous.

L’Islaam enseigne nous pour pas agace bans les autres, pas nuire bans dimounes
et pas apporte du tort a personne, dans n’importe qui facon.

Si li empéché apporte les autres du tort a travers I'odeur de nous la bouche, nous
comprend par sa qui du tort qui plus pire qui sa, nous plus pas gagne droit
apporte, a les autres.

Si ene quitechose qui Halaal, faudrait pas nous vine Masjid avec |'odeur de sa
quitechose la, nous comprend par sa qui vine Masjid avec I'odeur cigarette qui
Haraam, sa li plus grave.

Li obligatoire vine faire Swalaat en Jamaat. Mais si ene personne pas ena aucun
moyen pour enléve ene mauvais I'odeur qui ena dans so la bouche, sa obligation
la tombé de li. Sa prouvé qui « Pas apporte les autres du tort », li plus important
qui « Mettre en pratique ene obligation de nous Deen ».

Nous donne priorité a I'avantage de tous dimounes lor I'avantage d’ene individu.
L'avantage tous dimounes dans Masjid faire ene bon Swalaat, sa |li plus important

qui I'avantage ene individu faire Swalaat dans Masjid avec so l'odeur qui pour
agace les autres.

Celui qui pas pe capave enleve I'odeur qui ena avec li, I'obligation Jamaat tombé
de li. Mais celui li alle mange quitechose qui so I'odeur fort pour qui li pas alle
faire Swalaat dans Mas;jid, li gagne péché, a cause truquage qui li pe faire pour pas
mettre ene obligation en pratique.

Bans Swahaabah ti pe envoye bans nourritures pour le prophéte, et le prophéte ti
pe accepté sa bans cadeaux la de zotte part.

Le prophete fine senti ene I'odeur depuis ene récipient, li fine demande cequi ena
la-dans, et alors, bans Swahaabah fine dire li cequi ena la-dans. Sa prouvé qui le
prophéte pas ti conne Ghaib.

Quand nous trouve-nous dans ene situation cote certains pe attendre ene
explication de nous part, li bon nous donne banla explication qui bizin.

Bans légumes qui quand mangé, sa faire gagne ene I'odeur dans la bouche, li
permissible mange sa, mais nous bizin lave nous la bouche de sa bien, avant nous
alle Masjid.

Ene légume qui quand cuit li, so I'odeur allé, li pas ene probléme alle Masjid apres
mange li cuit.

Le prophete, a cause qui li ti conné qui li ena pour converse avec Jibriil, li ti pe
évite mange sa bans Iégumes Halaal qui faire gagne I'odeur la.

Bans Swahaababh ti pe veille le prophete de pres, afin qui banla imite Ii.

Quand bans Swahaabah fine trouve qui le prophéte fine évite mange certains
légumes, banla aussi fine évite mange sa. Sa prouvé a qui point bans Swahaabah ti
pe suivre le prophéte.

Quand bans Swahaabah fine faire ene mauvais déduction, le prophéte fine corrige
banla. Quand banla fine alle croire qui li pas correct mange sa bans légumes la, le
prophéte fine faire banla comprend qui pas ena narien qui empéche mange sa
bans légumes la, mais c’est simplement a cause qui li converse avec Jibriil qui li
pas content pour agace Jibriil avec sa bans I'odeurs la.

L’odeur qui agace zenfant Aadam, sa li agace bans anges aussi.

Certains dire qui méme si c’est pas I'heure Swalaat, li pas correct pour ene
dimoune rentre dans Masjid avec ene I'odeur, parcequi sa li agace bans anges.

N’importe qui sanla qui nous ena l'estime pour li, li important qui nous prend
précaution pour pas agace li, dans n’importe qui facon.

Le prophete ti pe gagne pour converse avec libriil, et sa li ene quitechose
particulierement a li qui personne dans so Ummat pas capave égale a li, la-dans.

Li possible ene ange arrivé cause avec ene zenfant Aadam. Mais sa |li pas égale
avec « Ene ange vine converse avec ene quicaine continuellement. »

Faire retire ene dimoune depuis Masjid, malgré tous so sagesse, le prophete fine
déja faire li.

L'Islaam enseigne nous pour parfume-nous, surtout quand nous pe alle parmi
bans dimounes.

Hadiith 88

Rapporté par Jubayr Ibn Mut’im :

[ Ene madame ti vine cote le messager d’Allaah, li fine cause avec li concernant
ene quitechose et le propheéte fine ordonne li pour faire ene quitechose.

Ensuite madame la fine :
« O messager d’Allaah, informe moi qui mo bizin faire, si mo pas joindre ou ? »
Le propheéte fine dire (li) :

« Si ou pas joindre moi, ou alle joindre Abu Bakr. »]
(BUKHARI 7360)

Rapporté par Jubayr Ibn Mut’im :

[ Ene madame ti vine c6te le prophéte et le prophéete fine ordonne li pour qui li re
vine cote li (ene I'autre fois encore).

Madame la fine demandé :

“Informe moi si mo vini et mo pas trouve ou?”

Comme si li fine faire référence a la mort.

Le prophéte fine dire (li) :

“Si ou pas trouve moi, ou alle cote Abu Bakr!”]
(BUKHARI 3659)

Le prophéte dire :

[ Suivre I'exemple de deux qui pour aprés moi : Abu Bakr et Umar.]
(TIRMIZI 4023)

Rapporté par Aaishah :

[ Le prophete fine dire :

“Mais moi mo la téte qui pe faire mal | Mo ti pense pour appelle Abu Bakr et so

garcon afin qui mo confié (a zotte), attention qui quicaine causé oubien quicaine

ena le souhait (pour vine Khaliifah)... Ensuite mo fine dire : Mais Allaah et bans

musulmans refuse (qui quicaine vine Khaliifah apart Abu Bakr, et alors, pas

nécessaire mo faire sa).”]
(BUKHARI 5234)

Explication

Le prophéte ti ene personne simple qui n‘importe qui sanla parmi bans missiers
oubien bans madames ti pe capave vine cause avec li.

Ene dimoune qui pe faire Da’wah, li important qui li mettre li-méme a la
disposition de bans dimounes.

Ene madame vine pose question a ene missier, si pe respecté bans conditions qui
bizin, li pas ene probléeme.

Dans sa Hadiith |3, nous trouve qui le prophéete fine demande a sa madame la
pour re vine joindre li apres ene l'intervalle. Pour qui raison, Allaah conne
meilleur.

Quand sa madame la fine comprend qui li ena pour re vine joindre le prophéte, li
fine demande a propos la possibilité qui le prophete fini mort avant sa. Sa prouvé
qui bans Swahaabah ti croire dans le prophéte en tant qu’ene humain qui pour
bizin touché par la mort.

La mort li capave vine a ene personne, dans n’'importe qui moment.

Méme qui sa madame la pas fine faire mention de la mort clairement, le prophéete
fine comprend qui li pe faire référence a la mort. Sa prouvé qui ena bans
quitechoses qui c’est par la déduction qui nous conne la loi qui pour applique lor
la.

Le prophete fine dire a sa madame la qui si quand li retourne a Madiinah, li trouve
qui le prophete fine fini mort, li alle guette Abu Bakr.

Sa montré nous qui :

Abu Bakr ti ena ene grand considération aupres du prophete.

Abu Bakr ti le meilleur de sa Ummat la.

Abu Bakr ti comprend I'lslaam correctement et li ti ena beaucoup connaissances.
Le prophete ti fini donne bans indications qui aprés so la mort, c’est Abu Bakr qui
bizin vine so Khaliifah.

Parmi les autres bans indications qui le prophéete fine donné pour faire comprend
qui c’est Abu Bakr qui bizin vine le Khallifah apres li :

Le prophéte ti mettre li comme so remplagant en tant que Imaam dans Swalaat.
Le prophéte ti ordonne pour qui aprés so la mort, nous suivre Abu Bakr et Umar.
Le propheéte ti décide pour appelle Abu Bakr pour faire li écrire ene quitechose.

Cequi bans Raafidwah prétendre qui le prophéte ti fini nomme Ali Ibn Abi Twaalib
comme so Khaliifah, sa c’est ene pure fausseté qui so I'implication c’est présente
tous bans Swahaabah comme bans malhonnétes.

Dans explication de sa Hadiith la, Sheikh Ubayd Al-Jaabiri dire qui stand de bans
Raafidwah envers Khilaafah de Abu Bakr, personne pas fine objecté sa excepté
bans Raafidwah, bans qui nous pas donne zotte |'opinion aucun considération.
Ensuite li dire qui Jamaal-ud-Deen Al-Qaasimi (1332 H) qui fine défendre bans
Raafidwah en présentant banla comme bans Mujtahid, li considéré comme ene
Bidati égaré.

Chapitre

Chapitre :
La parole du prophéte : « Pas demande bans Ahl-ul-Kitaab a propos narien. »

Explication

Ene musulman bizin ena la conception qui I'lslaam c’est Deen Allaah qui complet
et préservé, et alors, cequi ena la-dans li suffit pour nous, dans ene telle facon qui
nous pas en besoin de informations de bans les autres.

Li connu qui ene musulman bizin limite-li en cequi concerne bans la lois, a cequi
ena dans Al-Kitaab Was-Sunnah. Mais concernant bans informations, la-dans aussi
li meilleur qui li limite-li a cequi ena dans Al-Kitaab Was Sunnah.

Livres qui ena chez Ahl-ul-Kitaab c’est bans livres qui originairement c’était la
parole d’Allaah, mais ensuite sa fine étre falsifiés, et ena quitechose qui banla fine
ajouté et retiré. Bans livres pareilles, nous pas ena pour réfere a sa.

Celui qui fine gagne courage cause menti lor Allaah et So prophéete, mensonge lor
les autres li beaucoup plus léger lor so la langue.

La connaissance, nous bizin toujours cherche li depuis bans sources pures. Celui
qui mélange la vérité avec fausseté, faudrait pas nous alle prend la connaissance

avec li.

« Pas demande bans Ahl-ul-Kitaab a propos narien. » Sa phrase la implique qui du
tout méme nous bizin pas demande banla narien.

Sa I'empéchement la li englobe tous bans musulmans, et alors, méme celui qui
ena ene tipeu connaissance, li bizin pas demande banla narien.

Quand ene fois Umar ti vine lire ene page Tawraah devant le prophéte, le
prophéte ti en colére.

Si ene information depuis sa bans livres la vine vers nous, sans qui nous fine pose
banla question, nous présente sa information la a Al-Kitaab Was-Sunnah.

Ene parmi bans moyens acquérir la connaissance c’est a travers pose question.

Nous fine étre appelés pour faire différence entre bans Ahl-ul-Kitaab et bans les
autres Mushrik.

Hadiith 89

Rapporté par Humayd Ibn Abdir-Rahmaan :

[ Mo fine entendre Mu’aawiyah pe cite Hadiith a ene groupe dimounes de
Quraysh a Madiinah, et li fine faire mention de Ka’b Al-Ahbaar.

Mu’aawiyah fine dire :

« Parmi bans qui rapporte bans récits depuis bans Ahl-ul-Kitaab, certainement li le
plus véridique parmi banla. Malgré sa, nous ti pe arrivé expérience mensonges de

so part. »]
(BUKHARI 7361)

Explication

Mu’aawiyah lbn Abi Sufyaan ti ene parmi bans grands Swahaabah du prophete qui
le monde musulman ti accepté li comme zotte Amiir, suite a la réconciliation qui ti
ena entre li et Al-Hassan lbn Ali.

Ka'b c’est Ka’b lbn Maati’ Al-Himyari. So Kunyah c’est Abu Is-haaqg et li connu
comme Ka’'b Al-Ahbaar. Li considéré comme ene Mukhadram, c.a.d., li fine joindre
I’époque de Jaahiliyyah et I’'époque du prophéte, mais |li pas fine réussi joindre le
prophéte. Li ti ene habitant de Yémen et ene savant juif et c’est dans I'époque de
Umar qui li fine accepté l'lslaam. Li fine mort dans Shaam a Hims, dans la fin
Khilaafah de Uthmaan, en I'année 32 H. Etant donné qui avant accepter I'lslaam, li
ti ene savant juif, li fine rapporte certains récits depuis Banu Israa-iil.

Mu’aawiyah fine averti contre Ka’b Al-Ahbaar en disant qui malgré qui li plus
véridique qui les autres, li reste qui ena bans mensonges dans cequi li rapporté.

Mensonge qui Mu’aawiyah pe dire ici c’est pas mensonge qui intentionnellement
Ka’'b ti pe causé, mais c’est plutét bans faussetés qui li ti pe rapporté sans qui li
réalisé qui c’est bans mensonges.

Mu’aawiyah ti ene personne qui ti ena la connaissance de Deen. C'est par so
connaissance qui li ti pe fini détecté certaines bans faussetés qui Ka’b ti pe arrivé
rapporter.

Ene dimoune li capave ene bon musulman, mais sa pas veut dire qui li bizin
obligatoirement ene bon narrateur.

Ene musulman bizin toujours rassure-li de I'authenticité de bans informations qui
arrive jusqu’a cote li.

Hadiith 90

Rapporté par Abu Hurayrah :

[ Bans Ahl-ul-Kitaab ti pe lire Tawraah en hébreu et banla ti pe explique sa en
arabe a bans musulmans.

Alors, le messager d’Allaah fine dire :
« Ni zotte croire bans Ahl-ul-Kitaab et ni zotte démenti banla, mais dire : Nous
fine ameéne Imaan dans Allaah et dans cequi fine étre révélé vers nous et dans

cequi fine étre révélé vers zotte.»]
(BUKHARI 7362)

Le prophéte dire :

[ Quand bans Ahl-ul-Kitaab rapporte zotte (quitechose), ni zotte croire banla et ni
zotte démenti banla. Mais dire : “Nous fine améne Imaan dans Allaah et So
messager.” Si c’est ene fausseté, zotte pas fine croire la-dans et si c’est ene vérité,

zotte pas fine démenti sa vérité la.]
(ABU DAOUD 3646, S.S 2800)

Explication

Parmi bans Kuffaar, ena certains qui étre considérés comme bans Ahl-ul-Kitaab.
C’est bans juifs qui ti gagne At-Tawraah et bans chrétiens qui ti gagne Al-Injiil.

Livres qui ena cote banla actuellement c’est bans livres qui fine fini falsifiés, et
alors, nous pas ena pour référe-nous a sa.

Le fait qui At-Tawraah et Al-Injiil c’est |la parole d’Allaah, sa prouvé qui méme qui
bans juifs et bans chrétiens fine apporte bans changements la-dans, li reste qui
encore ena certaines vérités la-dans.

Dans Qur-aan, quand nous guette fagcon qui fine raconte la vie de bans prophétes,
nous trouve qui li dans ene facon bien en bref. Si nous limite-nous a sa, sa li
meilleur. Mais dans Tawraah et Injiil qui ena chez bans juifs et chrétiens, ena bans
détails lor la vie de bans prophéetes qui pas ena sa dans Al-Qur-aan.

Chaque prophete qui Allaah envoye vers ene peuple, Li fine envoye li, dans langue
de sa peuple I3, et alors, les différents livres qui Allaah fine révele lor So bans

prophétes, c’est bans livres dans différents langues.

Ene musulman bizin toujours engage-li dans cequi profitable, surtout en cequi
concerne la connaissance qui li pe oulé acquérir.

Accepté tous cequi ena dans Tawraah et Injiil, sa c’est ene erreur, parcequi nous
conné qui bans juifs/chrétiens fine falsifié sa deux livres la.

Si nous rejette tous cequi ena dans Tawraah et Injiil, li possible qui nous pe rejette
quitechose qui pas fine étre falsifié.

Ene musulman bizin toujours conne limite de so connaissance ; cequi en dehors so
connaissance, faudrait pas li permette-li dire quitechose lor la.

Cequi ena dans Al-Qur-aan et Sunnah, sa li suffit pour nous.

Avec la révélation de Al-Qur-aan, Allaah fine abroge tous bans livres qui Li fine
révélé avant li.

Hadiith 91

Abdullaah Ibn Abbaas ti dire :

[ Couma zotte capave pose bans Ahl-ul-Kitaab question a propos quitechose, alors

qui zotte livre qui fine étre révélé lor le messager d’Allaah li plus nouveau, et zotte
livre qui zotte lire li pure, sans qui li fine étre mélangé.

Li fine dire zotte qui bans Ahl-ul-Kitaab fine apporte bans modifications dans le

livre d’Allaah, banla fine change li, banla fine écrire le livre avec zotte la main et
ensuite banla fine dire qui sa li sorti depuis cote Allaah, afin qui banla acheté avec

sa, ene ti-prix.

La connaissance qui fine arrive jusqu’a zotte, est-ce qui sa pas empéche zotte pose

banla question ?
V_Q;J,s L;,u\u;r{ju SR ub G dis Y
Serment lor Allaah, nous pas trouve personne parmi banla vine demande zotte a

propos cequi fine étre révélé lor zotte ! »]
(BUKHARI 7363)

Ibn Abbaas ti dire :

[ © bans musulmans, couma zotte capave pose bans Ahl-ul-Kitaab question, alors
qui zotte livre (Al-Qur-aan) qui fine étre révélé lor So prophéte c’est I'information
plus nouveau qui sorti depuis Allaah qui zotte pe lire et qui |i pas fine étre
mélangé avec narien.

Allaah fine dire zotte (dans Al-Qur-aan) qui bans Ahl-ul-Kitaab fine modifié cequi

Allaah fine écrire, banla fine change le livre avec zotte la mains et banla fine
dire® : "Sa li depuis Allaah!", afin qui banla acheté avec sa, ene ti-prix.

La connaissance qui fine vine a zotte, est-ce qui sa pas empéche zotte pose banla

guestion ?

Serment lor Allaah, jamais nous fine trouve ene quicaine parmi banla pose zotte

guestion a propos cequi fine étre révélé lor zotte ? ]
(BUKHARI 2685)

Li mentionné qui Abdullaah Ibn Mas’oud fine dire :

[ Pas demande bans Ahl-ul-Kitaab a propos narien. Certainement banla pas pour

guide zotte, alors qui banla-mémes fine égaré.]
(MUSWANNAF ABDIR-RAZZAAQ 10162)

Explication

Le prophete fine empéche demande bans Ahl-ul-Kitaab a propos le contenu de
zotte livres, et alors, en suivant sa principe la, fine ena bans Swahaabah qui fine
empéche sa quitechose la. Parmi lesquels nous gagne Abdullaah lbn Abbaas.

52V 79.

Bans raisons qui Ibn Abbaas fine avancé pour pas demande bans Ahl-ul-Kitaab
narien :

Al-Qur-aan li plus récent.

Al-Qu-raan li préservé.

Li confirmé qui Ahl-ul-Kitaab fine falsifié zotte livres.

Li confirmé qui Ahl-ul-Kitaab fine ajouté/retiré dans zotte livres.

La connaissance qui nous fine gagné a travers Al-Qur-aan, sa li suffit pour
nous.

Qui faire nous bizin demande banla a propos zotte livres, alors qui banla
pas pose nous question a propos nous livre ?

Al-Qur-aan li plus récent dans le sens qui li fine étre révélé le dernier.

Ena dimoune coumesa qui a cause Dunyaa, li disposé vendre so Deen.

Celui qui satisfait avec Kufr qui li lor Ia, li pas pour pose question pour conne la
vérité, et alors, li pour en tort dans la considération d’Allaah.

Chapitre

SO Bl
Chapitre : Division li détestable (auprés d’Allaah)
Explication

L’lslaam invite vers I'unité et li condamne la division.
Si I'lslaam condamne division, li bizin obligatoirement ene quitechose qui mauvais.

Division li faire nous discuter entre nous et |li capave méme faire nous laguerre
entre nous.

Ene musulman bizin faire tous quitechoses qui améne 'unité, et li bizin évite tous
bans quitechoses qui amene division.

Couma la division li capave pas condamné dans I'lslaam, alors qui nous Deen li ene
seul Deen qui fine préparé par Allaah ?

En méme temps qui Allaah fine empéche nous diviser, Li fine aussi informe nous
qui la division li inévitable ; li pour existe comme ene test de la part d’Allaah, et
alors, chacun bizin conné qui stand li bizin prend.

Vivre en Jamaat c’est ene faveur Allaah qui nous jouir, et alors, division c’est ene
forme de punition de la part d’Allaah. Plus nous obéissants envers Allaah, plus
nous pour jouir faveur « Reste en Jamaat », et plus nous vine bans désobéissants,
plus nous pour divisé entre nous.

L’unité li ene faveur, parcequi c’est la-dans qui ena nous la force.
L'unité li réalisable aussi longtemps qui nous pe limite-nous a cequi ena dans Al-
Kitaab Was-Sunnah. Couma nous sorti en dehors Al-Kitaab Was-Sunnah oubien
couma nous contredire les deux, nous pour tombe dans division.
Pour pas tombe dans division, nous bizin essaye unir dans cequi considéré comme

la base de Deen, aussi bien que dans cequi considéré comme les enseignements
secondaires de Deen.

C’est nous bans divergences entre nous qui faire nous tombe dans division.

Divergence dans cequi considéré comme la base de Deen, sa li inacceptable. Mais
dans cequi considéré comme les enseignements secondaires de Deen, sanla li
inévitable.

Divergence dans cequi considéré comme les enseignements secondaires de Deen,
si nous conne comporte-nous la-dans, li pas vine ene probléeme.

Divergence dans cequi considéré comme les enseignements secondaires de Deen,
si nous suivre nous passion la-dans, sa capave faire tombe dans I'égarement.

Hadiith 92

Le prophéte dire :

[ Lire Qur-aan aussi longtemps qui zotte les coeurs unis (lor cequi zotte pe lire),

mais si zotte divergé (dans so interprétation), alors levez aller de li.]
(BUKHARI 7364, S.S 3993)

Explication

Al-Qur-aan c’est la parole d’Allaah qui ene parmi nous bans devoirs envers li c’est
faire so lecture.

Lecture de Al-Qur-aan li ene grand Ibaadat qui rapporte ene personne grande
récompense.

Lecture de Al-Qur-aan li ene grand Ibaadat qui nous fine étre recommandés pour
mettre li en pratique individuellement et en Jamaat.

Fagon qui nous lire Qur-aan en Jamaat c’est qui ene personne li lire et les autres
écouté.

Ene parmi bans Aadaab lecture Qur-aan en Jamaat c’est qui nous lire li aussi

longtemps qui nous tous pe d’accord lor cequi nous pe lire. Si toutefois commence
ena divergence lor cequi nous pe lire, nous arréte lire et nous séparé.

Si toutefois commence ena divergence entre nous, lor cequi nous pe lire depuis
Al-Qur-aan, nous arréte lire, afin qui nous pas commence discuter entre nous.

Ene parmi bans principes de nous Deen afin qui nous pas mal interpréte Al-Qur-
aan et nous pas tombe dans division c’est qui nous retourne cequi Mutashaabih
vers cequi Muhkam.

Hadiith 93

Le prophéte dire :

[ Lire Qur-aan aussi longtemps qui zotte les coeurs unis lor cequi zotte pe lire,

mais si zotte divergé, alors levez aller de li.]
(BUKHARI 7365)

Explication

Lecture Al-Qur-aan li ene bonne action, mais dans ene situation |li capave vine ene
source de I'égarement pour ene dimoune.

Ene bonne action qui capave dirige nous vers ene mauvaise action qui plus grave,
nous bizin évite sa bonne action la.

Hadiith 94

Rapporté par Ibn Abbaas :

[ Quand le messager d’Allaah so la mort fine costé et qui ti ena certaines

personnes dans (so) lacaze, parmi lesquels ti ena Umar, le prophéte fine dire :
“Vini mo écrire ene livre pour zotte afin qui zotte pas égaré apres li.”

(Quand Umar fine trouve souffrance du propheéte, li fine chagrin li), et alors, li fine
dire :

“Le messager d’Allaah pe trop souffert et ena Qur-aan cote zotte et le livre
d’Allaah li suffit pour nous.”

Bans dimounes (bans Swahaabah) qui ti dans lacaze (dans sa moment la), banla
fine divergé et zotte fine commence discuter.

Ena fine dire : “Amene (bans pages) pour qui li faire écrire ene livre pour zotte afin
qui zotte pas égaré aprés sal”, et ena fine dire cequi Umar fine dire.

Quand zotte tapaze et zotte divergence fine intensifié, le messager d’Allaah fine

dire :

“Allez depuis cote moi!”]
(BUKHARI 7366, MUSLIM 4322)

Ubaydullaah Ibn Abdillaah dire :

[ Abdullaah Ibn Abbaas ti pe dire :

« Le plus grand malheur c’est banla zotte divergence et zotte tapage qui fine
empéche le messager d’Allaah écrire sa livre la pour banla.»]

Rapporté par Sa’iid Ibn Jubayr :

> &k < Sor (oo < S Na 4%
SNE e 85 65 e B3 JB S
AWE SR TS X

[ Abdullaah Ibn Abbaas ti dire :

« Jeudi ! Qui été jeudi ? »
Ensuite li fine pleuré jusqu’a qui so larmes fine mouille bans cailloux.

Ensuite Abdullaah Ibn Abbaas fine dire :
« Le messager ti gagne gros douleur jour jeudi, et alors, li ti dire :

Ameéne ene livre, afin qui mo écrire ene livre pour zotte qui aprés li, jamais zotte
pour tombe dans I'égarement !

/

Banla fine commence disputer et qui dans présence d’ene prophéte, bizin pas
disputé.

Banla fine dire :

Qui fine arrive li ? Est-ce qui (zotte pensé qui) le messager d’Allaah fine radoté
Interroge li (afin qui nous comprend qui li pe dire.) !

57?

Banla ti pe alle répete a li, so parole, et alors, le prophéte fine dire :
Quitte moi. Dans cequi mo été, sa li meilleur qui cequi zotte pe invite moi vers

sa. »]
(BUKHARI 3053 & 4431)

57 N N . . e . . . .. ;
C.a.d,, le prophete li pas couma les autres qui li possible li arrivé radoter, alors, bizin exécute so
I'ordre.

Explication

Le prophete fine vivre lor sa la terre la comme ene humain; li fine prend
naissance, li fine grandit, li fine marié, li fine vine papa, li fine malade et ensuite li
fine mort.

Le prophéte so bans derniers jours lor sa la terre |3, bans récits lor la li rapporté
dans bans Hadiith. Li important ene personne étudié sa bans récits la, afin qui sa
aide so le cceur pour vine mou.

Pendant derniére maladie du prophéte, ene moment donné>®, pendant qui ti ena
certains Swahaabah cote i, li ti demande pour améne ene livre afin qui li écrire
certains quitechoses la-dans, qui a travers sa, so Ummat jamais pour égaré.

Li connu qui le prophéte pas ti conne écrire, et alors, li ti pour ordonne quicaine
pour écrire pour li.

Bans savants fine essaye expliquer qui quitechose qui le prophete ti décide faire
écrire dans sa moment-la. Certains dire qui li ti oulé fini mettre sa en écrit qui
apres li c’est Abu Bakr qui bizin vine le Khaliifah.

Quand le prophete fine faire sa demande la, bans Swahaabah qui ti la-bas fine
divergé :

Certains fine trouve l'importance de cequi le prophéte pe oulé faire écrire, et
alors, malgré souffrance du propheéte, banla fine oulé qui le prophéte faire écrire
sa.

Certains fine trouve qui le prophete fine déja fini explique clairement tous cequi
bizin, et déja ena Al-Qur-aan, et alors, banla fine chagrin le prophete dans
souffrance qui li été, et zotte fine trouve qui cequi le prophéete pe oulé faire écrire,
li pas sa important la.

Quand le prophéte donne ene I'ordre, sa l'ordre |a li vine obligatoire. Mais si le
contexte pe indique qui le prophéte so parole |i pas ene l'ordre, nous pas
considére so parole comme ene I'ordre.

Umar ti ene personne qui ti bien content le prophete, et li ti pe souffert par guette
le prophéte dans souffrance.

> C’était ene jeudi, quatre jours avant la mort du prophete.

Umar ti ene personne qui ti ena ene bonne compréhension de Deen; li ti pe
conné qui si ene quitechose forme partie de la révélation qui le prophete obligé
propage sa, le prophéete pour bizin faire li.

Certains dire qui Umar fine trouve qui si le prophete fini mettre ene quitechose en
écrit et ensuite so Ummat faire le contraire, sa pour provoque la colere d’Allaah
lor zotte, mais si so Ummat arrivé contredire le prophéte par ljtihaad, sa pas pour
provoque la colére d’Allaah lor zotte.

Certains dire qui Umar fine trouve qui si le prophéte mettre ene quitechose en
écrit dans sa |'état de maladie la, bans Munaafiq capave vine dire qui sa
guitechose la pas ena aucun poids, parcequi soi-disant le prophéte pas ti pe conné
qui li ti pe causé dans sa moment-la.

Le prophéete fine incline vers proposition de Umar. Sa prouvé qui Umar ti ena
raison dans cequi li ti dire.

Cequi le prophéte ti pe oulé faire écrire, si li pas fine réussi faire écrire sa, sa c’est
le décret d’Allaah qui obligatoirement bizin ena bans sagesses la-dans.

Cequi le prophete ti pe oulé faire écrire, malgré qui li fine vivre quatre jours
encore apres sa, li pas ti re demande pour écrire sa. Sa prouvé qui c’était pas ene
quitechose obligatoire lor li.

Ene musulman bizin ena la conception qui Al-Qur-aan li suffit pour nous.

Dans ene moment cote le prophéte pe souffert, fine arrivé qui bans Swahaabah
fine divergé dans interprete so parole. Sa prouvé qui possibilité mal comprend ene
parole du prophete li 13, et alors, nous bizin toujours suivre bans Salaf et bans
Ulamaa, afin qui nous pas mal interpréte Hadiith du prophete.

Bans qui ti pour I'idée améne ene livre afin qui le prophete ordonne pour écrire
quitechose, banla ti choisir sa, parcequi banla ti pe peur I'égarement pour sa

Ummat la.

Montré le respect pour le prophete li implique qui bizin pas disputé dans so
présence.

Dispute |li enléve certaines connaissances, pareille couma c’était le cas quand le
prophéte ti ena pour vine informe so bans Swahaabah a propos Laylat-ul-Qadr.

Le prophéte pas ti content divergence, et alors, quand bans Swahaabah fine
divergé devant li et banla fine commence faire tapage, li fine demande banla pour
sorti depuis cote li.

Ibn Abbaas conne trés bien qui si le propheéte fine mort sans réussi écrire cequi li ti
pe oulé écrire, sa c’est le décret d’Allaah qui li pas ti possible arrive le contraire.

Allaah ti décrete qui divergence et tapage de bans Swahaabah vine ene barriere
entre le prophéte et cequi li ti pe oulé écrire. Cequi Allaah fine décrété, sa méme

fine arrivé, et obligatoirement ena bans sagesses la-dans.

Cequi fine arrivé, ena du bien la-dans, parcequi li montré sa Ummat la qui la porte
de ljtihaad ouvert devant nous.

Quand ene personne fine alle conné qui li fine rate ene faveur d’Allaah, en méme
temps qui li accepté le décret d’Allaah, li gagne droit exprime so chagrin.

Chapitre

Chapitre : Quand le prophete empéche ene quitechose, sa prouvé qui sa
guitechose la li Haraam, excepté cequi connu qui li permissible. De la méme
facon, quand le prophéte ordonne ene quitechose, (sa prouvé qui sa quitechose la
li obligatoire, excepté cequi li connu qui li pas obligatoire).

Par exemple, parole du prophéte (a bans Swahaabah) quand banla ti sorti depuis
I’état Ihraam (apres zotte Umrah dans Hajj Tamattu’) :
« Gagne relation avec zotte bans madames ! »
Jaabir fine dire :
« Le prophete pas ti oblige banla faire sa, mais li fine considéere zotte bans
madames Halaal pour banla. »

Ummu Atwiyyah fine dire :

« Nous ti étre empéchées nous suivre Janaazah, mais li pas ti empéche nous dans
ene facon ferme. »

Explication
Rapporté par Ummu Atwiyyah :
P p w4

[ Le messager d’Allaah ti empéche nous suivre Janaazah, mais li pas ti empéche

nous dans ene facon ferme.]
(BUKHARI 1278)

L’lslaam li pas ene religion qui nous juste adhere-nous a sa, mais li ene religion qui
contenir bans I'ordres et bans I'empéchements qui nous bizin respecté sa.

Bans la lois de I'lslaam, nous pas gagne sa seulement dans Al-Qur-aan, mais nous
gagne sa dans As-Sunnah aussi.

Quand le prophete empéche ene quitechose, nous dire qui sa quitechose la li
Haraam, excepté si ena bans indices qui prouvé qui li pas Haraam, oubien qui le
contexte pe indiqué clairement qui li pas Haraam.

Quand le prophéte ordonne ene quitechose, nous dire qui sa quitechose la li
Faraz, excepté si ena bans indices qui prouvé qui |li pas Faraz, oubien qui le
contexte pe indiqué clairement qui li pas Faraz.

Quand le prophete ti vine faire Hajj, li ti ordonne so bans Swahaabah pour faire
Hajj Tamattu’ par sorti depuis I'état Ihraam, apres zotte premier Umrah. Quand
bans Swahaabah fine sorti depuis I'état lhraam, le propheéte ti ordonne banla pour
gagne relation avec zotte bans madames. Jaabir Ibn Abdillaah qui fine rapporte sa
évenement la, li fine dire qui le propheéte pas ti mettre 'emphase lor sa I'ordre qui
li ti donné 13>,

Le prophete ti empéche bans madames suivre Janaazah. Ummu Atwiyyah dire qui
le prophéte pas ti empéche sa dans ene facon catégorique.

Ena divergence parmi bans Ulamaa lor la question de madame suivre Janaazah.
Basant lor ene Hadiith de Faatwimah®, certains dire qui li Haraam. Basant lor
Hadiith de Ummu Atwiyyah, certains dire qui li Makrouh.

Si nous dire qui madame gagne droit suivre Janaazah, sa c’est simplement dans
cas cote li pas pour méle avec bans zommes et li pour loin de Fitnah.

Bans la lois Allaah divise en cinq :
Cequi Faraz
Cequi Sunnah
Cequi Haraam
Cequi Makrouh
Cequi Mubaah

Ene bon musulman li précipité pour mettre en pratique cequi le prophete
ordonne pour faire, sans faire différence entre Sunnah et Faraz.

>° C’est Hadiith No 95 dans sa livre I3.

% Mais Hadiith la li pas authentique.

Ene musulman faire tous so zeffort pour reste loin de tous cequi le prophete
empéche faire, sans faire différence entre Haraam ou Makrouh.

Certains indices qui retire ene I'ordre depuis I'obligation pour qui li étre considéré
comme ene recommandation :
Si le prophete donne ene I'ordre, mais dans certains situations li-méme li
pas fine exécute sa 'ordre 13
Si le prophéete donne ene l'ordre, mais |i connu qui impossible sa
guitechose la li vine obligatoire62
Si 'ordre 13 li vine aprés ene 'empéchement précédant®
Si d’aprés ene Hadiith, nous comprend qui nous fine gagne I'ordre pour
faire ene quitechose, mais d’apres ene l'autre Hadiith, li clair pour
comprend qui sa quitechose la li pas obligatoire.

Certains indices qui retire ene I'empéchement depuis 'interdiction pour qui li étre
considéré comme ene découragement :
Si ’'empéchement la li concerne ene parmi bans Aadaab.
Si le prophete empéche ene quitechose, et ensuite dans certains situations
li-méme li pas fine évite sa quitechose Ia.

Hadiith 95

Rapporté par Atwaa’

i

[ Mo fine entendre Jaabir Ibn Abdillaah pe dire pendant qui li ti parmi certalns
dimounes qui ti avec li :
« Nous, les compagnons du messager d’Allaah, nous ti rentre dans I'état lhraam
pour Hajj seulement et qui pas ti ena Umrah la-dans. »

J6 s 6

*1 Comme par exemple, I'ordre pour prend ene quicaine comme témoin quand ena ene la vente.
62 , N . .
Comme par exemple, 'ordre du propheéte pour faire Swalaat Witr.
63 , N . ..
Comme par exemple, 'ordre du propheéte pour faire visite Qabrastaan.

Jaabir fine dire : ‘
« Le prophéte ti arrive (3 Makkah) le matin de la 4°™ nuit de Zul-Hijjah. Quand
nous fine arrive a Makkah et qui nous fine fini accomplir Umrah, le prophéte fine

ordonne nous pour sorti depuis I'état lhraam et li fine dire :
Sorti depuis I’état Ihraam et gagne relation avec zotte bans madames ! »

Jaabir fine dire :

« Le prophete pas ti oblige banla faire sa, mais |i fine considére zotte bans
madames Halaal pour banla.... Sa nouvelle la fine arrive jusqu’a le prophete qui
nous pe dire :

Quand pas fine reste entre nous et Arafaat excepté cinqg jours, le prophéte pe
ordonne nous pour qui nous gagne relation avec nous bans madames et ensuite
nous alle Arafaat dans ene I'état qui Mazi pe coulé depuis nous pénis ?! »

Jaabir fine faire mouvement avec so la main (pour faire référence a Mazy qui ti pe
dégouté).

Alors, le messager d’Allaah fine déboute, et li fine dire :

Zotte conne tres bien qui parmi zotte c’est moi qui ena plus Tagwaa pour Allaah,
c’est moi qui plus cause vrai et c’est moi qui plus pieux. Si pas ti ena mo Hady avec
moi, mo ti pour sorti depuis I'état lhraam, pareille couma zotte pe sorti depuis
I’état lhraam. Alors, sorti depuis I'état lhraam. Si mo ti fini conne cequi mo fine
conne apres, mo pas ti pour apporte ene Hady avec moi !

Alors, nous fine sorti depuis I'état Ihraam. Nous fine écouté et nous fine obéir. »]
(BUKHARI 7367)

Abdullaah Ibn Abbaas dire :

ey 23V & uea Al pe sy 331 B O Oy 1S

: ° @/ e “ 1 ?/ o;ci Tl 0/& % < < 1 i‘;// 2% - G-
oA Al s il &l SV e i (1) 15) Oglsazy e 395l
o/:°:‘
[(Dans I'époque de Jaahiliyyah), banla ti ena la conception qui Umrah dans les
mois de Hajj li ene parmi les plus grands péchés lor sa la terre la. Banla ti aussi
faire le mois Muharram vine le mois Swafar, et banla ti pe dire :
“Quand les dos de bans chameaux guérit depuis I'effets de cequi fine charié lor
zotte (apreés le retour depuis Hajj) et qui sa bans marques la fine allé et Swafar fine
terminé, Umrah vine Halaal pour celui qui oulé accomplir Umrah. »

Le prophete et so bans compagnons ti arrive a Makkah, le matin de la quatrieme

nuit (c.a.d., dimanche matin), en faisant Talbiyah pour Hajj. Le prophete ti
ordonne banla pour faire sa Hajj la vine ene Umrah, excepté celui qui ti ena so

Hady avec li.
A
372 e o 3 S0 s }{.{o}/? AP
M&Jbg\.}-\g Al Jsls G Iglles fhdie Sl Jblaze
Banla fine trouve sa ene quitechose difficile, et alors, banla fine demandé :
« O messager d’Allaah, qui qualité sortie depuis I’état Ihraam ? »

Le prophéte fine répondre :
« Ene sortie compléte depuis I'état Ihraam. »]

f

(BUKHARI 1564, MUSLIM 1240)

Explication

Parmi bans grands Ibaadat dans I'lslaam c’est Hajj qui nous alle faire a Makkah,
dans le mois de Zul-Hijjah.

Pour accomplir Hajj, ene dimoune bizin rentre dans I'état Ihraam. Mais c’est dans

certains mois spécifiques qui li capave faire sa. Sa bans mois la zotte connus
comme les mois de Hajj.

Quand nous rentre dans I’état lhraam, nous faire Talbiyah.
Ena trois facons qui nous capave accomplir nous Hajj : Ifraad, Qiraan et Tamattu’.

Parmi les rites de Hajj Tamattu’ et Qiraan c’est égorge ene zanimau qui nous
appelle li Hady.

Quand bans Swahaabah ti sorti ensemble avec le prophete depuis Madiinah, a
I'occasion de Hajjat-ul-Wadaa’, banla ti sorti pour vine faire Hajj, sans I'intention
mélange zotte Hajj avec Umrah. Zotte I'intention c’était Hajj Ifraad.

Le prophéte ti arrive a Makkah ene dimanche matin, le 4 Zul Hijjah.

Quand le prophete fine arrive Makkah, li ti ordonne so bans Swahaabah pour qui
apres Umrah, zotte sorti depuis zotte I'état lhraam, c.a.d., zotte annule zotte
Ifraad, zotte faire li vine Hajj Tamattu’.

Quant au prophéte, apres so Umrah, li fine continué reste dans I'état |hraam
jusqu’a so Hajj. C.a.d., li fine faire Hajj Qiraan. Li ti dire qui si li pas ti ameéne so
zanimau ensemble avec li, li aussi li ti pour sorti depuis I'état lhraam pour qui li
faire so Hajj vine Hajj Tamattu’.

Li permissible pour qui ene dimoune rentre dans |'état lhraam, avec ene
I'intention et ensuite pendant so lhraam, li change so lintention, en cequi
concerne type de Hajj qui li pe oulé faire.

Meilleur type de Hajj c’est Tamattu’, parcequi le prophete ti souhaite faire sa type
de Hajj la.

Quand ene dimoune pe faire Hajj Tamattu’, aprés so premier Umrah, li sorti
depuis I'état Ihraam, et alors, tous cequi ti Haraam lor li, sa re vine Halaal. Parmi
c’est la relation sexuelle. Peut-étre le prophéte ti précise sa quitechose la, afin qui
sa ancré dans l'esprits de tous dimounes qui c’est ene sortie complete depuis
I’état lhraam.

Bans Swahaabah ti pe prend en considération I'ordre du prophéte, est-ce qui li pe
indigue ene obligation oubien li pas pe indigue sa.

Bans Swahaabah ti sorti avec I'intention Hajj, banla fine trouve comme si relation
sexuelle dans sa voyage la li pas correct, et alors, banla fine cause concernant sa
entre zotte. Quand banla fine cause sa, sa causé la fine arrive jusqu’a le prophete.

Ene dimoune faire le chef conne cequi certains parmi le peuple pe dire oubien pe
faire, avec ene bon l'intention, pas ena narien mauvais la-dans.

Quand le prophete ti pe apprendre ene quitechose qui sa ti pe nécessite ene
éclaircissement, li ti dans so I’habitude pour faire ene Khutbah pour cause lor la.

Li connu qui dans sa Ummat |a, pas ena personne qui capave vine meilleur qui le
prophéte Muhammad #. Li le meilleur dans so Imaan, so Taqwaa, et so

connaissance, et aussi dans so la crainte et so Ibaadat pour Allaah.

Le prophete fine mettre li clair qui c’est a cause so zanimau qui li ti ameéne
ensemble avec li qui li pas fine sorti depuis I'état Ihraam.

Le prophéte pas conne Ghaib ; quand li fine fini faire ene quitechose, lerla li fine
alle réalise so implication.

Quand le prophete fine ordonne so bans Swahaabah pour faire zotte Hajj Ifraad
vine Hajj Tamattu’, banla fine obéir so I'ordre.

Est-ce qui Hajj Tamattu’ li obligatoire lor celui qui pas pe améne so Hady ensemble
avec li ? Certains savants lor sa I'opinion |a, mais I'opinion plus fort c’est qui Hajj

Tamattu’ li pas obligatoire.

Shaytwaan inspire a bans Mushrik pour invente tous qualités rites dans zotte
Deen, et aussi pour considere quitechose qui Halaal comme Haraam.

La falsification li ene quitechose qui bans Mushrik connus pour sa.
Le propheéte fine annule tous bans faussetés qui bans Mushrik ti ajouté dans Deen.
Bans Mushrik ti pe considere Umrah dans les mois de Hajj comme ene grand

péché. Le propheéte fine annule sa fausse conception 13, et alors, sa quitechose la li
permissible.

Li paraitre qui li ti connu depuis avant méme qui dans Hajj ena deux qualités
sorties depuis I'état lhraam: ene petite sortie cote relation sexuelle li pas
permissible, et ene grande sortie cote tous quitechoses vine permissibles.

Certains savants base lor sa Hadiith la pour dire qui celui qui pe vine Makkah pour
Umrah ou Hajj, li meilleur si li rentre dans Makkah pendant la journée.

Hadiith 96

Rapporté par Abdullaah Ibn Mughaffal Al-Muzani :

[ Le prophete fine dire :

“Faire Swalaat avant Swalaat Maghrib.”

Lor troisieme fois li fine dire : “Pour celui qui oulé.”

Attention qui bans dimounes prend li comme ene principe nécessaire qui pas

capave raté.]
(BUKHARI 7368, S.5 233)

Le prophéte dire :

[ Entre chaque deux Azaan (chaque Azaan et lgaamah) ena Swalaat. Entre chaque

deux Azaan (chaque Azaan et Igaamah) ena Swalaat. Entre chaque deux Azaan

(chaque Azaan et Igaamah) ena Swalaat, pour celui qui oulé.]
(BUKHARI 591)

Rapporté par Anas lbn Maalik :

[ Nous ti dans Madiinah, et quand Muazzin ti pe donne Azaan pour Swalaat

Maghrib, bans Swahaabah ti pe pressé pour costé avec bans colonnes pour faire

deux Rakaat. Si ene étranger vini, li ti pour croire qui Swalaat (Faraz) fine terminé

pour quantité Swahaabah qui ti pe faire sa deux Rakaat la.]
(MUSLIM 1383, 5.5 234)

Rapporté par Kahmas Ibnul Hasan :

[ Ubaydullaah Ibn Buraydah ti pe faire deux Rakaat avant Maghrib.]
(IBN KHUZAYMAH 1287, IBN HIBBAAN 4/426/1559, S.D 5662)

Rapporté par Zir Ibn Hubaysh :

[ Abdur-Rahmaan Ibn Awf et Ubay lbn Ka’b ti pe faire les deux Rakaat avant

Maghrib.]
(MUSWANNAF ABDIR RAZZAAQ 2/434/3981)

Explication
Normalement quand le prophéte donne ene l'ordre, sa l'ordre la li considéré
comme ene obligation. Mais avec bans indices, nous trouve qui certaines I'ordres

du propheéte pas indique ene |'obligation.

Ene parmi bans indices qui prouvé qui ene quitechose li pas obligatoire c’est si le
prophéte donne nous le choix pour faire li.

Apart bans Fard, nous ena aussi bans Swalaat Nawaafil qui nous fine étre
enseignés pour mettre en pratique.

Avec chaque Swalaat Fard, nous ena bans Sunnah qui attachés avant ou apreés sa
Fard la.

Celui qui faire zeffort pour pas rate bans Sunnah qui attachés avec bans Swalaat
Fard, sa aide li pour vine plus sérieux dans so Fard.

Sunnah qui attachés avec bans Fard, ena la-dans qui fortement recommandé, tel
comme deux Sunnah avant Fajr, et ena la-dans qui moins important, tel comme
deux Sunnah avant Maghrib.

Malgré qui Sunnah avant Maghrib |li pas sa fortement recommandé la, le prophete
fine encourage pour mettre li en pratique.

Li ti dans I'habitude du prophéte pour répete quitechose qui li ti pe oulé mettre
I’emphase lor la.

Deux Sunnah avant Maghrib, li confirmé basant lor :
Preuve générale qui dire qui entre chaque Azaan et lgaamah, ena deux
Rakaat.
Preuve spécifique cote le prophete fine enseigne pour faire sa deux Rakaat
la.
La quantité de bans Swahaabah qui ti pe mettre sa Sunnah la en pratique,
dans I'’époque du prophete.
Bans Swahaabah qui aprés la mort du prophéte, banla ti pe mettre sa
Sunnah la en pratique.

Si nous gagne preuve qui dire qui le prophéte fine enseigne ene acte, sa li suffit
comme preuve. Nous pas nécessaire alle cherche preuve qui pe mentionné qui le
prophéte ti mettre sa acte la en pratique.

Bans Swahaabah ti content mettre Sunnah du prophéte en pratique.

Prend ene Sutrah pour faire Swalaat vers sa, sa li ene parmi les enseignements du
prophéte.

Deux Sunnah aprés Swalaat Maghrib, li meilleur alle faire li lacaze, mais |i aussi
permissible pour faire li dans Masjid.

Ene Swalaat qui pas fortement recommandé, nous bizin prend précaution pour
pas faire li dans ene fagcon qui sa capave faire bans ignorants croire qui li ene
Swalaat nécessaire.

Ene quitechose qui Sunnah, nous pas gagne droit faire sa vine Faraz lor nous
oubien lor bans dimounes.

L’Islaam condamne I'exagération.

D’aprés Hadiith, lgaamah li considéré comme ene Azaan. Basant lor 13, certains
dire qui li Sunnah pour répéete Igaamah aussi, mais li paraitre qui c’est juste Azaan
qui nous répete ensemble avec le Mu-azzin.

Li Sunnah pour faire Swalaat Maghrib dans so premier I’"heure, mais c’est pas qui
nous faire li tout de suite aprés Azaan Maghrib.

Entre Azaan et Igaamah, nous supposé ena suffisamment les temps pour qui ene
dimoune prépare-li pour vine faire so Swalaat en Jamaat.

Pour Swalaat Maghrib aussi, entre Azaan et lgaamah, bizin ena suffisamment les
temps, parcequi apart faire Wudu, li possible aussi qui ene personne ena pour
faire so Iftwaar.

Ene Sunnah qui confirmé dans Hadiith, li pas dréle qui avec les temps, li considéré
comme ene quitechose qui pas forme partie de I'lslaam. De la méme facon, ene
Bid’ah qui pas ena aucun preuve lor |3, li pas dréle qui avec les temps, li considéré
comme ene plus grand rite de I'lslaam.

Ene Sunnah qui pe étre combattu, si nous faire zeffort pour revivre sa Sunnah la,
nous ena grande récompense a gagner pour sa.

Chapitre

[ Chapitre : Paroles Allaah (Zotte consulté entre zotte a propos zotte bans
zaffaires) et (Consultez banla a propos bans zaffaires), et qui la consultation li
avant la détermination et avant gagne ene |'idée claire, basant lor la parole
d’Allaah (Quand to fine déterminé, garde confiance lor Allaah). Quand le messager
fine déterminé, aucun humain pas ti gagne droit devance Allaah et So messager.

Jour Uhud, le prophéte ti consulté so bans compagnons en cequi concerne reste
emplace (dans Madiinah) oubien sorti, et banla fine montré li qui bizin sorti.
Quand le prophéte fine fini mettre so revétement protecteur et li fine déterminé,
banla fine dire li : « Reste emplace ! », mais le prophéte pas fine incline vers banla
apres la détermination, et li fine dire :

« Li pas digne a ene prophéte quand li fine mettre so revétement protecteur, pour
qui li retire sa (de li) jusqu’a qui Allaaah porte So jugement. »

Le prophéte ti consulté Ali et Usaamah concernant tache qui bans menteurs ti
metté lor Aaishah et li fine écoute conseils les deux jusqu’a qui Al-Qur-aan fine
descendre, et alors, li fine fouette bans qui ti mettre tache lor Aaishah. Le
propheéte pas fine donne aucun considération a banla zotte controverse, mais li
faine faire jugement basant lor cequi Allaah fine ordonne li.

Bans Imaam aprées la mort du prophete, banla ti pe consulté bans personnes
honnétes parmi bans savants, dans bans quitechoses qui permissibles, afin qui
banla prend cequi plus facile. Mais quand le livre (Al-Qur-aan) ou Sunnabh ti pe
vine clair, banla pas ti pe dépasse sa pour prend ene I'autre quitechose, tout en

prenant le prophéte comme modele.

Abu Bakr ti lor I'opinion combattre bans qui pe refuse tire Zakaat.
Umar tidireli:
« Couma est-ce qui to capave combattre bans dimounes, tandis qui le messager
d’Allaah fine dire : Mo fine étre ordonné pour combattre bans dimounes jusqu’a
qui banla dire Laa llaaha lllallaah. Si banla dire Laa Ilaaha lllallaah, zotte protege
zotte du sangs et zotte richesses contre moi — excepté pour le droit de I'lslaam —
et so compte lor Allaah ? »
Abu Bakr fine répondre :
« Serment lor Allaah, certainement mo pour combattre celui qui sépare bans la
lois qui le messager d’Allaah fine joindre ensemble. »
Ensuite apres sa, Umar fine suivre Abu Bakr (lor 1a).

Abu Bakr pas fine donne aucun considération a kit consultation, quand li ti ena
avec li, le jugement du messager d’Allaah lor bans qui pe sépare Swalaat de Zakaat
et zotte pe oulé modifier la religion et so bans la lois.

Le prophéte fine dire :

« Celui qui change so religion, touye li | »

Bans Qaari (Ulamaa) c’étaient bans personnes avec lesquelles Umar ti pe faire
Mashourah, zotte ti capave bans zommes m{rs ou bans jeunes.

Umar ti pe arréte-li cote le livre d’Allaah (c.a.d., quand récite le livre d’Allaah avec
li, li pas ti pe faire le contraire).]

Explication

Allaah décrire bans Mu’min en disant : (42:38)

[ Zotte consulté entre zotte a propos zotte bans zaffaires.]
Allaah dire en ordonnant So prophete : (3:159)
A s
[ Consultez banla a propos bans zaffaires.]
Allaah dire : (3 :159)

[ Quand to fine déterminé, garde confiance lor Allaah, (car) certainement Allaah Li
content bans qui garde confiance (lor Li).]

Allaah dire : (49 :1)




[ O bans qui fine améne Imaan, pas devance Allaah et So Rassoul.]

Le prophéte dire :

[ Li pas digne a ene prophete quand li fine mettre so revétement protecteur, pour

qui li retire sa (de li) jusqu’a qui Allaaah porte So jugement.]
(BUKHARI)

Allaah fine ordonne nous pour place nous confiance lor Li, car c’est juste par So
aide qui nous réussi dans nous bans zefforts et nous bans démarches.

Tawakkul lor Allaah jamais ti veut dire qui nous pas ena pour prend aucun
précaution.

Allaah fine ordonne bans musulmans pour ena la consultation entre zotte.
La consultation, ene personne capave faire li, dans quitechose qui concerne li en
particulier, et ene responsable li faire li dans quitechose qui concerne sa Ummat la

oubien qui concerne bans qui sous so responsabilité.

Certains Ulamaa dire qui la consultation li obligatoire lor ene Amiir, dans bans
quitechoses qui pas claires a li.

Quand I'lslaam pe enseigne nous pour consulter les autres, sa prouvé qui méme
combien l'intelligence ou connaissance ene dimoune ena, possibilité li faire ene

erreur li toujours la.

A travers la consultation, bans dimounes gagne ene tranquillité et sa plus motive
banla pour faire cequi pe bizin faire.

Le prophéte ti étre ordonné pour consulter so bans Swahaabah lor sujet la guerre.

La consultation c’est avant qui les quitechoses vine clair a ene personne et avant
qui ene personne déterminé lor ene quitechose.

Dans Qur-aan, Allaah fine ordonne So prophete qui quand li fine déterminé, qui li
alle de I’avant en plagant so confiance lor Allaah.

Ene situation cote le prophéte ti consulté so bans Swahaabah c’est quand ti pour
ena la guerre Uhud. Mais quand le prophéete fine déterminé, li fine alle de I'avant
avec so détermination.

Ene deuxieme situation cote le prophete ti consulté certains Swahaabah c’est
guand bans Munaafiq ti mettre tache lor Aaishah. Mais aprés qui Allaah fine
révele Aayat pour prouve l'innocence de Aaishah, li fine faire fouette celui qui ti
mérite étre fouetté.

La consultation fine toujours ene principe de bans Amiir de sa Ummat |a.

La consultation c’est pas qui nous prend tous dimounes zotte I'opinions et
nonplus qui nous pas faire li avec n“importe qui sanla, mais nous faire li avec bans
savants qui ena I’honnéteté dans zotte et zotte pe comprend la situation.

La consultation, nous faire li dans bans quitechoses qui pas ena Aayat Qur-aan ou
Hadiith clair lor la. Quitechose qui Al-Kitaab Was-Sunnah clair lor la oubien ena
ljmaa’ lor la, nous ena simplement pour suivre Al-Kitaab Was-Sunnah.

La consultation, I'objectif derriere sa c’est cherche cequi plus facile dans bans
quitechoses qui permissibles.

Dans présence d’ene Sunnah du propheéte, nous pas suivre I'opinion personne.

Au commencement Khilaafah de Abu Bakr, ti ena ene divergence entre Abu Bakr
et Umar lor sujet (Combattre bans qui pe refuse donne Zakaat). Mais quand
Sunnah du prophéte fine vine clair a Umar lor sa sujet-la, li fine suivre la vérité.
Abu Bakr aussi, quand banla ti pe discute avec li lor sa sujet-l3, li pas fine donne
banla aucun considération, du moment qui li pe conné qui li pe suivre Sunnah du
prophéte.

Jugement du prophéte lor celui qui pe vine pour change so Deen, c’est exécute li.
Le Amiir pas ena pour consulter personne lor sa sujet-la.

Aprés Abu Bakr, Umar aussi, pendant so Khilaafah li ti pe consulté bans savants.

Celui qui li ene savant, li mérite qui nous consulté li, sans faire différence entre le
fait qui li jeune oubien li agé.

Le prophéte ti bien courageux.

Abu Bakr ti ene personne qui ti ena la connaissance et li ti ferme dans so Deen.

Umar ti ene dimoune qui n’importe quand quicaine ti pe mettre ene Aayat Quraan
devant li, li ti pe soumettre li a sa.

Si ene savant pe trouve qui ene Amiir pe faire ene erreur, li alle conseille li en
personne. Nonplus qui li alle cause lor la lor Mimbar.

C’est Allaah qui ti pe décidé quel Aayat li pour révele dans quel occasion.

Hadiith 97

Rapporté par Urwah Ibnuz-Zubayr et Sa’iid lbnul Musayyab :

[ Aaishah dire qui quand bans menteurs ti dire a propos li cequi banla ti dire, le
messager d’Allaah ti appelle Ali Ibn Abi Twaalib et Usaamah lbn Zayd, l'intervalle
Wahi ti pe tardé pour descendre, pour demande les deux et pour consulter les
deux, lor sujet séparé de so épouse...

Quant a Usaamabh, li fine conseille (le prophéte) cequi li conné en cequi concerne
I'innocence do so épouse.

Jsmz@@-\&jf;u\y AU ““‘;Jw&; Hp

Quant a Ali, li fine dire : « Allaah pas fine coince ou (dans ou choix). Ena beaucoup
bans madames autres que li. Mais demande la fille-esclave (Bariirah), li pour cause
ou vrai. »

Le prophéte fine demande i :

« Est-ce qui to fine (déja) trouve ene quitechose (de la part de Aaishah) qui sa
faire toi gagne doute lor |i ? »

Li fine dire :

« Mo pas fine trouve narien plus qui a cause qui li ti ene jeune fille, li fine dormi en
laissant |la pate de so famille coumesa méme, et alors, bouc vine mange sa. »

Le prophéte fine monte lor Mimbar, et li fine dire :
« O bans musulmans, qui sanla pour aide moi contre ene dimoune qui so du tort
fine touche mo madame ? Serment lor Allaah, mo pas conne excepté cequi bon

lor mo madame ! », et li fine faire mention de I'innocence de Aaishah.]
(BUKHARI 7369)

Hadiith 98

Rapporté par Urwah Ibnuz-Zubayr :

[ Le messager d’Allaah fine adresse bans dimounes, li fine faire Allaah So eloge et
li fine glorifié Li, et li fine dire :

« Qui zotte pour conseille moi a propos ene groupe dimounes qui pe joure mo
madame qui jamais mo fine conne kit mauvais de so part ? »

Quand Aaishah fine étre informée de sa zaffaire la, li fine dire :

« O messager d’Allaah, est-ce qui ou permettre-moi alle cote mo famille
(parents) ? »
Le prophéte fine permette li, et li fine envoye I'esclave ensemble avec li.

Ene personne parmi bans Answaar®’ fine dire :
« Pureté a Toi (6 Allaah), li pas permissible a nous pour cause sa ! Pureté a Toi, sa

c’est ene grande calomnie ! »]
(BUKHARI 7370)

Explication 1
C’était lor 5™ année Hijri, alors qui Aaishah ti ena apeuprés 12 ans. Le prophéete
ti décide pour faire Jihaad contre la tribu Banul-Mustwaliq. Comme d’habitude,
avant sorti depuis Madiinah, le prophete fine faire tirage au sort parmi so bans
épouses, afin qui ene parmi banla accompagne li dans so voyage. Quand fine faire
tirage au sort, c’était Aaishah qui ti gagne la chance pour accompagne le prophéte
dans sa grand voyage-la — ene voyage qui fine marque ene événement inoubliable
pour Ummat-é-Muhammad .

En vérité, le fait qui sa la guerre la ti ena lieu aprés qui la loi Hijaab®® ti fini
descendre, banla ti pe charié Aaishah dans ene palanquin (ene espéce ti-chambre
placée lor le dos chameau).

Apres qui le prophete fine faire la victoire, li fine prend le chemin du retour.
Quand fine arrive prés avec Madiinah, le prophéte fine ordonne pour reposer, et
alors, banla fine descendre Aaishah so palanquin depuis lor so chameau. Ensuite
pendant la nuit, le propheéte fine faire annonce pour continuer le voyage. Apres sa
annonce la, Aaishah fine sorti depuis so palanquin, li fine éloigne-li de I'armée de
bans musulmans et li fine alle ene distance pour qui li alle faire so besoin. Quand li
pe retourné, li fine envoye so la main lor so la poitrine et li fine remarqué qui so la
chaine fine perdi, et alors, li fine alle rode Ii.

Pendant qui Aaishah pe rode so la chaine, bans dimounes fine léve so palanquin et
fine pose li lor so chameau, sans ressenti I'absence de Aaishah, a cause qui sa

® Ibn Hajar dire qui sa personne la c’était Abu Ayyob Al-Answaari.
®533V53,

I’époque la, ene fille de apeupres 12 ans, li ti encore maigre. Ensuite I'armée fine
bougé en direction de Madiinah.

Quand Aaishah fine gagne so la chaine, li fine retourné pour trouve qui n’est plus
ena quicaine dans place cote banla ti stationné. Li fine assize emplace avec I'espoir
qui quand banla pour remarque so I'absence, banla pour bizin vine cherche li. En
attendant, Aaishah fine gagne sommeil, et so sommeil pas fine cassé excepté en
entendant : « Innaa Lillaahi Wa innaa ilaihi Raaji-oun ». Quand Aaishah fine levé, li
fine trouve le Swahaabi Swafwaan lbn-ul-Mu’attwil As-Sulami — celui qui le
prophéte ti ordonne li pour reste a l'arriere de I'armée.

Couma Aaishah so sommeil fine cassé, li fine couvert so figure tout de suite.

Swafwaan pas fine cause ene mot avec Aaishah. Li fine simplement faire so
chameau agenouiller pour qui Aaishah monte lor la. Swafwaan fine reste par
devant chameau la et fine conduire li vers Madiinah. En chemin, les deux fine
joindre I'armée de bans musulmans, a ene place, pendant qui banla ti pe reposé
I’"heure midi.

Quand le chef de bans Munaafig Abdullaah Ibn Ubay Ibn Saloul fine conne sa, li
fine mettre ene tache lor Aaishah, et sitant sa nouvelle la fine propagé jusqu’a qui
certains bans Swahaabah aussi fine commence cause concernant sa, tel comme
Mistwah Ibn Uthaathah, Hassaan Ibn Thaabit et Hamnah Bint Jahsh.

Quand fine arrive Madiinah, Aaishah fine tombe malade, et li pas fine méme
conne concernant sa tache la. Simplement li fine remarqué qui le propheéte pas pe
montré autant tendresse envers li couma ti so I'habitude quand Aaishah ti pe
malade. Quand le prophéte ti pe rentre cote i, li ti pe faire Salaam et li ti pe juste

demandé :
} -,
“Qui maniere li été ?”
Ensuite li ti pe sorti li ti pe allé.
Ene nuit, apres qui Aaishah fine commence re gagne so la santé, |li fine sorti
ensemble avec Ummu Mistwah Bint Ruhm pour alle faire so besoin a Al-

Manaaswi’. En retournant, Ummu Mistwah fine faire ene faux pas avec so robe, et
alors, li fine dire :

“Malheur a Mistwah !”

Aaishah fine dire li :

« Ou joure ou garcon ? »

Ummu Mistwah fine faire ene faux pas ene deuxiéme fois, li fine re joure so
garcon, et Aaishah fine dire li méme zaffaire. Ensuite Ummu Mistwah fine faire
ene faux ene troisieme fois, li fine re joure so garcon, et alors, Aaishah fine dire :

“Couma c’est ene mauvais parole qui ou fine dire! Est-ce qui ou joure ene
personne qui fine témoigne la guerre Badr?”

Ummu Mistwah fine répondre :

-

/1/ /;>..<a/,°/°/o2 ~Q 6‘!2/@,

JB G s g alis ol (Sl Y] 40T G )
“Serment lor Allaah, mo pas pe joure li excepté a cause toi. O toi tifille, est-ce qui
to pas fine tendé cequi li fine dire?”

Quand Aaishah fine dire li qui li pas pe conné, madame la fine commence raconte
li concernant tache qui banla fine mettre lor li. En entendant sa, Aaishah fine plus

malade, et pour confirme sa nouvelle-I3, li fine demande le prophéte permission
pour li alle cote so parents.

Quand Aaishah fine arrive lacaze so maman, so maman Ummu Roumaan ti embas
et so papa Abu Bakrti la haut, li ti pe lire Qur-aan.

Quand la maman de Aaishah fine trouve li pe rentré, li fine demande li :
R
U ENE
“O mo petite fille, qui quitechose fine faire toi vine (ici) ? »

Aaishah fine demande so maman :

396




o

Prad

S EasE 136 ST b

“O mo maman, qui bans dimounes pe causé coumesa?”

So maman fine dire li :

“O mo tifille, prend li facile lor toi. Serment lor Allaah, n’importe quand ene
zomme ena ene jolie madame qui li content li et qui li ena les autres bans
épouses, banla cause beaucoup contre li!”

Aaishah fine dire :

“Sub-haan-Allaah, est-ce qui vraiment bans dimounes pe cause sa?”

Aaishah fine demande so maman :

« Mo papa flne au courant de sa ? »

So maman fine dire li : « Oui. »

Aaishah fine demandé :

2
& s
RSO I Preyy

« Le messager d’Allaah (aussi fine au courant de sa) ? »
So maman fine dire li : « Oui. »

En entendant sa bans réponses-la, larmes fine commence couler depuis lizieux
Aaishah et li fine commence pleurer.

Abu Bakr qui ti pe lire Qur-aan la haut so lacaze, li fine entendre pleuré de
Aaishah, et alors, li fine descendre et li fine demande so madame:

“Qui fine arrive li?”

So maman fine dire li :

“Li fine au courant de cequi bans dimounes pe dire lor li. »

Larmes fine commence couler depuis lizieux de Abu Bakr, et li fine dire :

“O mo petite fille, mo pe ordonne toi pour qui to retourne to lacaze.»

Aaishah fine retourne lacaze, et pendant toute longue la nuit, li fine reste pleurer
et ene minute sommeil aussi li pas fine gagné.

Entretemps, le prophéte fine appelle Ali Ibn Abi Twaalib et Usaamah lbn Zayd
pour consulter les deux en cequi concerne divorce Aaishah.

Usaamah fine dire i :

“O messager d’Allaah, serment lor Allaah, ou madame, nous pas conne narien
excepté cequi bon concernant li.”

Ali fine dire :

S i) Jog 58 Wl 15 SLLE A srat d & st .

“O messager d’Allaah, Allaah pas fine coince ou (dans ou choix). Apart li, ena
beaucoup madames (encore). Demande (so) tifille-esclave (Bariirah), li pour cause
ou vrai.”

Le prophéte fine appelle Bariirah et fine demande li :
E ° “a ° - o/‘, ol 2 z

“O Bariirah, est-ce qui to fine (déja) trouve quitechose qui fine faire toi gagne

doute (lor Aaishah)?”

Bariirah fine répondre :

“Serment lor Celui qui fine envoye ou avec la vérité, mo pas fine trouve narien

concernant li qui mo capave blame li lor la, excepté qui li ene jeune fille, et alors, li
dormi en laissant la pate de so famille coumesa méme et bouc vine mange sa.”

Quand Bariirah fine donne sa réponse |3, certains compagnons fine dire li :

« Cause vrai avec le messager d’Allaah ! »

Banla fine dire a Bariirah causé qui bans dimounes pe causé lor Aaishah, et alors,
en apprenant sa nouvelle-la, Bariirah fine dire :

“Sub-haanallaah. Serment lor Allaah, mo pas conne narien lor li, excepté cequi ene
bijoutier conné lor ene boute I'or rouge ! »

Le prophete fine aussi demande so madame Zaynab Bint Jahsh a propos Aaishah,
mais malgré qui li ti couma ene rivale pour Aaishah, li fine dire :

-

« O messager d’Allaah, mo protége mo zoreille et mo lizieux (contre péché). Mo
pas conne excepté bon (lor li) ! »

Pourtant Zaynab so sceur Hamnah, dans essaye défendre so soeur, li fine tombe
dans Fitnah.

Apres consultation avec Bariirah, le prophete fine monte lor Mimbar et li fine dire:

“O bans musulmans, qui sanla pour aide moi contre ene personne qui so du tort
fine touche mo madame. Serment lor Allaah, mo pas conne narien lor mo
madame excepté cequi bon. Banla fine mentionne ene personne (Swafwaan) qui li
(aussi) mo pas conne excepté cequi bon concernant li. Li pas ti pe rentre cote mo
madame excepté ensemble avec moi.”

Quand le prophete fine termine so Khutbah, Sa’d Ibn Mu’aaz — le chef de tribu
Aws — fine déboute et li fine dire :

“O messager d’Allaah, moi mo pour soulage ou de sa personne 13. Si li parmi tribu

Aws, mo pour coupe so licou, et si li parmi nous bans fréres, tribu Khazraj, ou
ordonne nous, nous pour obéir ou I'ordre.”

En entendant sa, Sa’d Ibn Ubaadah — le chef de tribu Khazraj — fine emporté par
colere et li fine dire a Sa’d Ibn Mu’aaz :

“Serment lor Allaah, to fine cause menti, to pas pour touye li et to pas pour
capave touye li. Si li ti pour parmi to groupe, to pas ti pour content qui li étre tué.”

L'autre c6té, Sa’d Ibn Mu’aaz so cousin — Usayd Ibn Hudwayr — fine déboute et
fine répondre li :

»

“Serment lor Allaah, to fine cause menti. Certainement nous pour touye li. To ene
Munaafiq qui pe défendre bans Munaafiq!”

Avec sa bans dialogues la, les deux tribus Aws et Khazraj fine excité et zotte ti pres
pour la guerre dans Masjid, pendant qui le messager d’Allaah ti encore pe
déboute lor Mimbar. Le prophete fine descendre depuis lor Mimbar, li fine faire
banla reste tranquille et li aussi li fine reste tranquille.

De cOté Aaishah, li aussi toute longue la journée li fine reste pleurer et li pas fine
gagne ene minute sommeil pendant la nuit. Deuxiéme nuit aussi fine passe
coumesa méme, et so lendemain matin, Abu Bakr et so madame fine vine cote
Aaishah, et pendant qui Aaishah ti pe assize avec so parents en pleurant, ene
madame parmi bans Answaar fine vine visite |i et li aussi li fine assize cote la
porte, li fine commence pleurer.

Dans sa moment-la, aprés qui le prophéte fine faire so Swalaat Asr, li fine vine
cote Aaishah et qui so parents ti dans so deux cotés, li fine faire Salaam et li fine
assize cote Aaishah pour la premiere fois depuis qui sa nouvelle la fine commence
fané.

Le prophéte fine faire Tashahhud et li fine dire :

“Quant a la suite, 6 Aaishah, mo fine gagne telle information concernant toi. Si to
innocente, Allaah pour prouve to l'innocence. Mais si to fine arrivé commettre
ene péché, demande Allaah pardon et retourne vers Li, parcequi quand ene
serviteur (d’Allaah) reconnaitre so péché et li faire Tawbah, Allaah accepté so
Tawbah.”

En entendant sa bans paroles la, Aaishah so larmes fine arréte couler, li fine
tourne vers so papa Abu Bakr et li fine dire :

~

“Répondre le messager d’Allaah pour moi, pour cequi li fine dire!”

Abu Bakr fine répondre :

“Serment lor Allaah, mo pas conné qui pour dire le messager d’Allaah!”

Aaishah dire a so maman :

“Répondre le messager d’Allaah pour cequi li fine dire.”

So maman fine répondre :

“Serment lor Allaah, mo pas conné qui pour dire le messager d’Allaah.”

Dans ene situation difficile pareille, Aaishah méme fine bizin répondre, et alors,
apres qui li fine faire éloge Allaah, li fine dire :

“Serment lor Allaah, mo conne (trés bien) qui zotte fine entendre sa zistoire la
jusqu’a qui sa fine prend racine dans zotte I'esprits et zotte fine fini croire la-dans.
Si (astére) mo dire zotte qui mo innocente — et qui Allaah conné qui mo innocente
— zotte pas pour croire moi, et si mo avoué qui mo fine faire ene quitechose — et
qui Allaah conné qui mo innocente de sa — zotte pour croire dans cequi mo dire ....
Serment lor Allaah, mo pas trouve aucun exemple pour moi et pour zotte excepté
papa de Yousuf quand li fine dire : (Pas fine reste narien excepté) ene jolie
patience, et Allaah Li Le Seul pour cherche aide avec Li contre cequi zotte pe

IH

raconté!
Ensuite Aaishah fine vire so le dos et li fine allonge-li lor so lilit avec I'espoir qui

Allaah pour prouve so lI'innocence a travers ene réve qui le prophéte pour révé.
Mais Allaah fine honore Aaishah par plus qui ene réve; emplace Allaah fine

descendre Aayat Qur-aan (S 24 V 11-22) pour cause concernant sa événement la
et pour prouve I'innocence de Aaishah.

Comme d’habitude, avec sa révélation la, malgré qui ti pe faire frais, le prophete
fine transpiré, et couma la descente de Wahi fine terminé, le prophete fine
commence riyé avec contentement, |li fine essuye so front, et premiére parole qui
li fine prononcé c’était :

“0 Aaishah, faire éloge Allaah. Allaah fine prouve to I'innocence

Tout de suite, Aaishah so maman fine dire li :

“Déboute, alle cote le messager d’Allaah!”

Avec colére, Aaishah fine répondre :

“Serment lor Allaah, mo pas pour déboute pour alle cote li. Mo pas pour
complimente ni li et ni zotte deux, mais mo pour faire éloge d’Allaah, Celui qui fine
révele mo l'innocence! Zotte fine entendre sa causé la, mais ni zotte fine nié sa et
ni zotte fine change sa.”

Apres la descente de sa bans Aayat la, le prophéte fine monte lor Mimbar, li fine
cause lor I'innocence de Aaishah, li fine récite sa bans Aayat la, et ensuite li fine
ordonne pour fouette trois dimounes parmi bans Swahaabah, 80 coups de fouet :
Mistwah Ibn Uthaathah, Hassaan Ibn Thaabit et Hamnah Bint Jahsh.

Quand Allaah fine descendre bans Aayat concernant I'innocence de Aaishah, Abu
Bakr qui ti pe dépense lor Mistwah Ibn Uthaathah, a cause qui li ti ene proche
avec li qui ti pauvre, li fine dire :

“Serment lor Allaah, jamais mo pour dépense ene quitechose aussi lor Mistwah
apres cequi li fine dire lor Aaishah!”

Allaah fine descendre (S24 V 22) :

« Bans qui pe jouir la grace (d’Allaah) parmi zotte et zotte ena la richesse, qui
zotte pas faire serment pour pas donne (bans dons) a bans proches, bans pauvres
et bans qui fine faire Hijrah dans le chemin d’Allaah. Qui zotte laisse tombé et
zotte pardonné. Est-ce qui zotte pas content qui Allaah pardonne zotte?
Certainement Allaah Li celui qui pardonné et Li ena pitié. »

Tout de suite Abu Bakr fine dire :

“Bien sUr, serment lor Allaah, mo content qui Allaah pardonne moil!”
Alors, Abu Bakr fine continué dépense cequi li ti pe dépensé lor Mistwah.

Dans sa facon la, situation fine retourne normale, et tous dimounes fine conné qui
Aaishah jamais fine faire ene mauvais travail pareille.

Explication 2

Ene parmi bans preuves Allaah content ene dimoune c’est qui Allaah faire test
avec li.

Allaah faire bans grands tests avec So bans messagers.
Aaishah et so parents, Allaah fine faire ene grand test avec banla.

Parmi bans sagesses grand test qui Allaah faire avec bans bons serviteurs c’est qui
n’importe quand ene dimoune pe bizin traverse par ene moment difficile, li gagne
pour console-li par pense cequi les autres fine traverse par sa. Quand Aaishah fine
trouve-li dans ene situation difficile, li fine console-li par patience qui le prophéte
Ya’goub fine bizin prend.

Dans l'lslaam, ene parent fine étre appelé pour pas tarder pour marier so
zenfants.

La polygamie li ene quitechose propre qui permissible dans Deen Allaah.

Condition mettre la polygamie en pratique c’est traite bans madames avec la
justice.

La justice envers bans madames c’est qui si ene missier pe voyagé, li faire tirage
au sort pour qui ene parmi so bans madames accompagne li dans so voyage.

Tous bans la lois de I'lslaam pas fine descendre ene seul coup, mais c’est tigit par
tigit qui bans la lois fine descendre.

Parmi bans la lois de I'lslaam c’est la loi Hijaab qui enseigne pour sépare bans
madames de bans missiers.

Dans I'lslaam, ene madame fine étre enseignée pour couvert so figure.

L'lslaam li honore bans madames. Dans ene voyage, ene madame li étre
transportée dans ene palanquin.

Dans I'lslaam, nous ena aussi la loi Jihaad qui le prophete fine étre le premier pour
mettre sa en pratique.

Parmi bans Aadaab voyage c’est mettre ene Amiir parmi nous.

Parmi bans Aadaab voyage c’est mettre ene quicaine a l'arriere, afin qui li inspecté
cequi fine capave reste a l'arriére.

Parmi bans Aadaab toilettes c’est qui ene personne li éloigne-li de bans dimounes,
afin qui personne pas trouve li.

Ene madame embellir-li pour so missier, par mettre la chaine, sa li ene bon
guitechose.

Ene madame content so bijou, pas ena narien mauvais la-dans.

Aaishah ti ene tifille intelligente ; quand li fine trouve qui I'armée fine quitte-li, li
fine reste emplace.

Aaishah ti ene tifille qui ti ena la honte dans li; couma li fine trouve qui ene
missier fine costé avec li, li fine couvert so figure.

Swafwaan lbn-ul-Mu’attwil ti ene personne qui ti ena beaucoup Deen dans li.
L’Islaam enseigne pour pas ena dialogue entre ene missier et ene étrangere.

Quand nous touché par ene malheur, nous dire : « Innaa Lillaahi Wa innaa ilaihi
Raaji-oun ».

Bans Munaafig veille bans |'occasions pour attaque I'lslaam et pour mettre bans
accusations lor bans musulmans.

Ene musulman bizin prend précaution pour pas croire dans bans rumeurs.

Ene musulman arrivé tombe dans ene Fitnah de bans Munaafig, sa li pas ene
quitechose qui impossible.

Parfois nous relation avec ene quicaine faire nous faire l'injustice envers ene
I'autre.

L’Islaam enseigne nous pour agir avec la tendresse envers bans madames.
Quand ene dimoune malade, li plus mérite qui nous traite li avec la tendresse.
Parmi bans Aadaab de I'lslaam c’est faire Salaam quand nous rentre dans lacaze.
La justice c’est donne tort a celui qui en tort, méme si li nous zenfant.

Bans Swahaabah qui fine participe dans la guerre Badr, zotte considérés comme
les meilleurs de sa Ummat la.

Ene dimoune, malgré qui li ene meilleur musulman qui fine capave participe dans
Jihaad, li possible qui li tombe dans certains péchés.

Celui qui innocent, méme qui qualité accusation dimounes mettre lor li, so

I'innocence faire li jouir ene tranquillité dans so le coeur, et li toujours ena |’espoir
lor Allaah qui Allaah pour prouve so I'innocence a bans dimounes.

Celui qui bans dimounes cause mauvais lor li, méme qui li conné qui li innocent, li
souffert par sa.

Celui qui innocent, parfois qui li pas capave croire, mauvais cequi dimounes
capave causé lor li.

Li dans nature ene dimoune pour plus croire dans parole de celui qui proche avec
li.

Li dans nature ene dimoune pour gagne pitié lor so zenfant.
Ene personne pleuré par pitié qui li gagné lor ene I'autre, sa c’est ene bon signe.

Ene quitechose qui fatigue ene personne moralement, sa capave fatigue so la
santé aussi.

Abu Bakr ti ene personne qui ti pe lire Qur-aan en quantité, méme jusqu’a dans so
lacaze.

La jalousie li existe.

Si ene dimoune ena I'estime pour ene personne, li assez normale qui certains
essaye abaisse sa personne la, dans considération de sa dimoune la.

Ene madame bizin pas quitte lacaze de so missier a cause bans discussions qui li
arrivé gagner avec so missier.

Ene parent bizin toujours conseille so tifille mariée pour reste bien dans so lacaze.
La consultation li ene parmi bans principes de nous Deen.

La consultation |li pas juste dans quitechose qui concerne I’'Ummah, mais li aussi
dans quitechose qui concerne ene personne en particulier.

La consultation, nous faire li avec bans dimounes qui nous pe conné zotte sincéres
envers nous.

Wahi pas ti descendre lor le prophéte, moment qui le prophéte ti pe oulé.

Divorce pour ene raison valable, pas ena narien mauvais la-dans.

Si nous pe conné qui ene quicaine pour ena plus information lor ene sujet, nous
demande bans dimounes pour réfere a li.

Celui qui jeune, so comportement pas pareille couma celui qui agé.

Dans I'lslaam, I'esclavage li ene la loi qui reste en vigueur jusqu’a Qiyaamah, mais
li attaché avec Jihaad.

Bariirah ti conne Aaishah comme ene madame pure.

Ene bon missier jamais pour accepté qui ene zomme étranger rentre cote so
madame.

Bans Swahaabah ti toujours préts pour défendre le prophéete.

Li possible qui ene bon musulman, au lieu qui li agir avec la justice, li laisse-li
emporté par le fanatisme.

Celui qui défendre ene Munaafiq, li considéré comme ene Munaafiq. De la méme
fagon, celui qui défendre ene Bidati, li considéré comme ene Bidati.

Bans freres qui dans Deen, ena discussion éclaté entre zotte, sa li ene quitechose
qui possible.

Celui qui pe trouve ene discussion entre so bans freres musulmans, li important
qui li calmé banla.

Abu Bakr et so madame, en tant que parents, quand zotte pe conné qui zotte
tifille pe traverse ene moment difficile, zotte fine vine rendre li visite cote li.

N’importe qui frere qui nous pe conné li pe traverse ene moment difficile, li bon
nous alle rendre li ene visite.

Ene personne participe dans malheur de so frere et li pleuré a cause li, sa li ene
bon qualité dans ene dimoune.

Quand nous ena pour faire ene discours, nous commence par faire éloge Allaah.

N’importe combien Tagwaa ene dimoune ena, possibilité li tombe dans ene péché
li toujours la.

Si nous arrivé faire ene péché, nous bizin reconnaitre nous péché et demande
Allaah pardon pour sa.

N’importe qui qualité péché nous arrivé commettre, si nous faire Tawbah, Allaah
pour pardonne nous.

Si ene dimoune gagne ene doute lor ene quitechose, meilleur li pas cause lor la.
Ene dimoune gagne droit défendre li-méme.

Quitechose qui nous entendre sa en quantité, nous ena ene tendance croire la-
dans.

Le prophéte Ya’qoub fine prend beaucoup patience.

Ene parmi bans facons a travers lequel Allaah ti pe descendre Wahi lor So
prophéte c’est qui Li ti pe enseigne li bans quitechoses dans so réve.

Quand ene dimoune pe cause vrai, li bizin conné qui ena sa catégorie dimounes la
qui pour démenti li. De la méme fagon, quand ene dimoune cause menti, nous

bizin conné qui ena sa catégorie dimounes la qui pour croire la-dans.

Celui qui sincere envers Allaah, li capave pe garde ene I'espoir lor Allaah, mais
Allaah donne li plus qui cequi li ti pe pensé.

Allaah fine descendre Aayat Qur-aan pour prouve l'innocence de Aaishah. Sa
montré nous valeur de Aaishah aupres d’Allaah.

Allaah fine honore Aaishah par révele Aayat Qur-aan a propos li. Malgré sa, bans
Raafidwah cause mauvais lor li. Sa montré nous degré de zotte I'égarement.

Quand Wahi ti pe descendre lor le prophéete, sa ti pe pése lourd lor li, jusqu’a qui
dans plein I'hiver, li ti pe transpiré.

Quand ene bonheur touche nous, nous bizin remercie Allaah et faire So éloge.

409




Si quand ene bonheur touche nous, nous exprime nous contentement par faire
ene sourire, sa li pas ene quitechose qui contredire nous Deen.

Aaishah ti en colére par comportement du prophéte et de so parents envers li. Li
ti pe attendre qui banla pour défendre li, basant lor cequi banla déja conné lor .
Mais Allaah fine oulé qui banla pas défendre li jusqu’a qui c’est Allaah Li-méme qui
défendre li.

Ene madame arrivé en colére avec so missier, sa li ene quitechose normale.

Parmi bans bonnes actions qui ene dimoune capave faire, c’est dépense lor bans
pauvres, surtout si li parmi so bans proches.

Abu Bakr c’est ene dimoune qui so degré Imaan ti vraiment bien fort ; malgré qui
Mistwah fine cause mauvais lor Aaishah, li fine continué dépense lor li, juste pour
faire Allaah plaisir.

Ene espéce rivalité entre les épouses d’ene personne, sa li ene quitechose assez
normale.

Zaynab Bint Jahsh ti ene madame qui ti ena beaucoup Deen lor li; dans ene
situation cote li ti capave coule Aaishah pour qui li paraitre meilleure qui Aaishah,
li fine lutté contre so Nafs pour pas cause mauvais lor Aaishah.

C’est pas qui Zaynab Bint Jahsh fine juste pas cause mauvais lor Aaishah, mais li
fine cause bon lor li.

Celui qui mettre ene tache lor ene madame chaste, I'autorité faire fouette li 80
coups de fouet.

Sa I'événement la prouve nous qui le prophéte pas conne Ghaib :

1. Sile propheéte ti conne Ghaib, couma Aaishah ti remarqué qui so la chaine
fine cassé, au lieu qui li alle cherche sa dans noir, li ti pour simplement
demande le prophete pour informe li cote so la chaine été.

2. Si le prophete ti conne Ghaib, couma est-ce qui li ti pour laisse bans
Swahaabah charié sa palanquin la vide et qui li conne trés bien qui so
madame pas la-dans?

3. Sile prophéte ti conne Ghaib, est-ce qui li ti pour quitte so madame — ene
jeune fille — toute seule dans désert?

Si le prophéte ti conne Ghaib, tout de suite couma le Munaafig Abdullaah
ti pour commence propage so fausseté, le prophéte ti pour arréte li en lui
disant : “Qui tache to pe metté lor mo madame, alors qui moi, en tant que
connaisseur de Ghaib, mo conne trés bien qui li innocente?”

Si le prophéte ti conne Ghaib, li pas ti pour change so attitude envers
Aaishah, surtout qui c’est li-méme qui le prophéte ti plus content parmi so
bans épouses, et surtout qui Aaishah pe mérite plus I'affection dans sa
moment-la, a cause qui li ti malade.

Si le prophéte ti conne Ghaib, li pas ti pour alle consulter Ali ou Usaamah
ou Bariirah ou Zaynab.

Si le prophéte ti conne Ghaib, li pas ti pour dire a so madame qui li pe
conné li innocente : “ ... Mais si to fine arrivé commettre ene péché,
demande Allaah pardon et retourne vers Li.....”

Si le prophete ti conne Ghaib, Aaishah pas ti pour dire li : “ ... Mo conne
(trés bien) qui zotte fine entendre sa zistoire la jusqu’a qui li fine prend
racine dans zotte |'esprits et zotte fine fini croire la-dans.....”

Si le prophéte ti conne Ghaib, li pas ti pour bizin attendre Wahi descendre
pour qui li conné qui so madame innocente.

“"

